
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐹ, ᒪᐃ 31, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᒐᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᒪᓕᒐᓕᐅᖅᑏᑦ ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᑐᒃᓯᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ, ᑲᑎᒪᔨᐅᖃᑎᒃᑲᑦ, ᓄᓇᕗᒻᒥᐅᓪᓗ ᑕᐅᑐᒃᑐᑦ. (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 022 - 6(2): ᓄᓇᕘᒥᑦ ᐅᔭᕋᓐᓂᐊᖅᑎᐅᔪᓄᑦ ᑲᑎᒪᕐᔪᐊᕐᓂᒃᓴᖓ 2022 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ ᐊᕐᕌᒍ ᒪᕐᕉᑲᓴᒻᒪᕆᐅᓕᖅᑑᒃ ᑖᒃᑯᐊ ᓄᓇᕘᒥ ᐅᔭᕋᓐᓂᐊᕐᓂᕐᒧᑦ ᑲᑎᒪᓇᓴᖅᓯᒪᒻᒪᑕ ᑖᒃᑯᐊ ᓄᓇᕗᑦ 

ᐅᔭᕋᓐᓂᐊᕐᓂᕐᒧᑦ ᑲᑎᖃᑦᑕᕐᓂᒃᑯᑦ ᑎᒥᒋᔭᐅᔪᐃᑦ ᒫᓐᓇ ᐱᓕᕆᕋᑖᑦᑎᐊᓚᐅᕐᒪᑕ ᐃᓅᖃᑎᒌᓲᑦ ᐃᓛᒃ, 

ᑲᑎᙵᒍᓐᓇᖅᓯᓪᓗᑎᒃ ᐊᒻᒪᓗ ᑕᑯᒐᕐᓈᖃᖅᑎᑦᑎᓪᓗᑎᒃ ᒪᐃ 9-12, 2022. ᑖᓐᓇ ᑭᖑᕙᕆᐊᕌᕐᔪᓚᐅᕐᒪᑦ ᑕᕝᕙᓂ 

ᐄᑉᐳᕉᓪ−ᒥ ᐱᖃᑦᑕᖅᑑᒐᓗᐊᖅ ᑭᓯᐊᓂ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ ᑭᖑᕙᕆᐊᓚᐅᕐᒪᑦ ᑕᒪᒃᑯᐊ 

ᐊᒥᓲᒍᓐᓇᓚᐅᙱᒻᒪᑕ.  

 

(ᑐᓵᔨᑎᒍᑦ) ᖁᕕᐊᓱᒃᑐᖓ 300 ᐅᖓᑖᓃᑦᑐᑦ ᑲᑎᒪᔾᔪᐊᕐᓂᒧᑦ ᐅᐸᓚᐅᖅᑐᑦ ᑲᓇᑕᒥᐅᑕᐃᑦ ᑕᒪᑐᒪᓂ 

ᐊᖅᓴᕐᓂᕐᒥᒃ ᓯᓂᒃᑕᕐᕕᒻᒥ ᐃᖃᓗᓐᓂ ᑲᑎᒪᑎᑦᑎᑎᓪᓗᒋᑦ. ᓄᑖᓂᒃ ᐃᓕᓐᓂᐊᕈᑎᒃᓴᓂ ᐅᔭᕋᖅᓯᐅᕐᓂᕐᒥᓪᓗ ᑖᒃᑯᐊ 

ᐅᖃᐅᓯᖃᓚᐅᖅᑐᑦ ᐊᒻᒪᓗ ᑲᒻᐸᓂᐅᔪᑦ ᓇᓗᓇᐃᔭᐃᓪᓗᑎᒃ ᖃᓄᐃᓕᖓᓕᕐᒪᖔᑦ ᐃᓄᐃᓪᓗ ᐃᖅᑲᓇᐃᔭᖅᑏᑦ 

ᐅᑎᖅᓯᒪᓕᖅᖢᑎᒃ. ᑭᒡᒐᖅᑐᐃᔩᑦ ᓴᓇᕕᓪᓗᐊᓂ, ᒪᓕᒐᓕᕆᔨᒃᑯᓐᓂ, ᒐᕙᒪᒃᑯᑦ ᑎᒥᖁᑎᖏᓐᓂᓪᓗ 

ᐅᖃᓪᓚᖃᒌᒍᓐᓇᓚᐅᖅᑐᑦ ᐱᔾᔪᒋᓪᓗᒍ ᐅᔭᕋᓐᓂᐊᕐᓂᖅ, ᐅᔭᕋᒃᓯᐅᕐᓂᕐᓗ.  

 

ᐅᖃᐅᓯᕆᔭᐅᔪᑦ ᑮᓇᐅᔭᓕᖅᓯᓂᖅ, ᓇᓗᖅᑯᑎᖏᓪᓗᓂ ᐊᒃᑐᖅᑕᐅᓂᐊᖅᑐᑦ ᐃᓚᐅᑎᑕᐅᓂᖏᑦ ᒪᓕᒐᑦ ᐊᒻᒪᓗ 

ᐱᔪᓐᓇᐅᑏᑦ. ᑭᖑᓪᓕᕐᒥ $500,000−ᖏᓐᓃᑦᑐᓂᒃ ᑮᓇᐅᔭᓕᐅᕋᓱᐊᕈᑎᒃᓴᓂᒃ ᐃᖃᓗᓐᓄᑦ ᓇᖕᒥᓂᖁᑎᒋᐅᔪᓄᑦ 

ᐃᓕᓯᓚᐅᖅᑐᑦ. ᑕᒪᓐᓇ ᐱᕐᔪᐊᕌᓗᒃ ᐊᓪᓗᕆᐊᕈᑎᒋᔭᐅᒻᒪᑦ ᐅᑭᐅᖅᑕᖅᑐᒥ ᑮᓇᐅᔭᓕᐅᕋᓱᐊᕐᓂᖅ 

ᐅᑎᖅᐸᓪᓕᐊᑎᓪᓗᒍ ᓄᕙᔾᔪᐊᕐᓇᖅ 19 ᑕᐃᓐᓇᐅᖅᑲᐅᑎᓪᓗᒍ.  

 

ᐅᖃᓪᓚᖃᑎᒌᓐᓂᖅ ᑲᑐᔾᔨᖃᑎᒌᓐᓂᕐᓗ ᐊᒃᓱᐊᓗᒃ ᑲᑐᔾᔨᖃᑎᒌᓐᓂᕐᒧᑦ ᐊᑕᐅᓯᕐᒥᒃ ᐱᔾᔪᑎᖃᖅᖢᑎᒃ 

ᓇᓗᓇᕈᓐᓃᓚᐅᖅᐳᖅ ᐊᒻᒪᓗ ᑲᔪᓯᖏᖅᓴᐃᕗᖓ ᑕᒪᒃᑯᐊ ᐅᔭᕋᓐᓂᐊᕐᓂᕐᒥᒃ ᐱᔾᔪᑎᓖᑦ ᑲᔪᓯᒋᐊᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᒃᑐᑦ 



 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 023 - 6(2): ᒪᒃᑯᒃᑐᓄᑦ ᐅᖃᐅᔾᔨᖅᓱᐃᔨᖃᕐᓗᑎᒃ ᑕᕐᕆᔭᐅᓯᓕᐅᕆᓂᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᑕᒪᑐᒪᓂ ᐅᐱᕐᖔᖅ ᐃᓄᓕᕆᔨᒃᑯᑦ $70,000−ᓂᒃ ᑮᓇᐅᔭᓂᒃ ᐊᑐᐃᓐᓇᕈᐃᓚᐅᖅᑐᑦ 

ᐃᓵᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᑦᓄᑦ ᒪᒃᑯᒃᑐᑦ ᑕᒪᒃᑯᐊ ᑕᕐᕆᔮᓕᐅᕐᓂᕐᒥᒃ ᐱᓕᕆᐊᖃᕈᓐᓇᕐᓂᐊᕐᒪᑕ.  

 

15 ᒪᒃᑯᒃᑐᑦ ᐃᖃᓗᖕᒥᐅᑕᐃᑦ 13-ᓂᒃ 18 ᐊᕐᕌᒍᓖᑦ ᐃᓚᐅᓚᐅᖅᑐᑦ. ᐊᐅᓚᔫᑦ, ᖃᐅᒻᒪᖅᑯᑏᑦ, ᓂᐱᓕᕆᓂᖅ, 

ᓂᔾᔭᐅᓯᔭᖅᑐᓂᒃ ᐊᔾᔨᓕᐅᕆᓂᖅ, ᐊᐱᖅᓱᖃᑦᑕᕐᓂᖅ. ᑕᒪᒃᑯᐊᕈᓘᔭᐃᑦ ᐊᑐᖅᑕᐅᓚᐅᖅᑐᑦ. ᐊᒻᒪᓗ 

ᐊᔾᔨᓕᐅᕆᔪᓐᓇᖅᓯᓪᓗᑎᒃ ᓇᒻᒥᓂᒃ ᐃᓱᒪᒋᔭᒥᓂᒃ ᓴᖅᑭᑎᑦᑎᔪᓐᓇᕐᓂᐊᕐᒪᑕ.  

 

ᐃᓕᓐᓂᐊᓯᓐᓈᖅᖢᑎᒃ ᑲᑎᒪᑎᑕᐅᔪᑦ ᒪᒃᑯᒃᑐᑦ ᐃᓅᓯᕐᒧᑦ ᐃᑲᔫᑎᒃᓴᓪᓚᕆᖕᓂᒃ ᐃᓕᓚᐅᖅᑐᑦ ᖃᓄᖅ 

ᐊᔾᔨᒥᓇᖅᓯᔪᓐᓇᕐᒪᖔᑦ ᐃᑲᔪᕈᓐᓇᕐᒪᖔᕐᒥᓪᓗ ᐅᑭᐅᖃᑎᒥᓂᒃ ᐅᐱᓐᓂᕐᒥᒃ ᐃᓱᓕᑦᑎᔪᓐᓇᕐᓂᕐᒥᒃ, 

ᓇᓗᖅᑯᑎᖏᓐᓂᕐᒥᓪᓗ ᑕᒪᒃᑯᓇᕈᓘᔭᖅ ᐃᓕᓐᓂᐊᓚᐅᕐᒥᔪᑦ.  

 

ᐅᖃᖅᑏ, ᐊᔾᔨᓕᐅᕆᖃᑦᑕᕐᓂᖅ ᑕᒪᓐᓇ ᐃᓕᓐᓂᐊᖅᑕᐅᑎᓪᓗᒍ ᓄᓇᕗᒻᒧᑦ ᑐᕌᖓᓪᓗᐊᑕᖅᑐᓂᒃ 

ᐊᔾᔨᓕᐅᕆᖃᑦᑕᓚᐅᖅᑐᑦ. ᒪᒃᑯᒃᖢᑎᒃ ᐊᑐᖃᑦᑕᖅᓯᒪᔭᖏᑦ ᑐᙵᕕᒋᓪᓗᑎᒃ. ᐃᒻᒥᓃᕐᓂᖅ, ᐃᒡᓗᑭᒃᓴᕐᓂᖅ, 

ᓂᕿᑭᓐᓂᖅ, ᑳᖃᑦᑕᕐᓂᖅ, ᓱᕐᕋᖕᓇᖅᑐᑦ ᐃᒥᐊᓗᒡᓗ ᐊᑐᖅᑕᐅᓂᕐᓗᖃᑦᑕᕐᓂᖏᑦ.  

 

ᐅᖃᖅᑏ, ᓂᐅᕐᕈᑎᖃᕈᓐᓇᖅᓯᔪᓐᓇᖅᑐᑦ ᐃᓅᓯᖃᑦᑎᐊᕐᓂᖅᓴᐅᒃᑲᓐᓂᖁᓪᓗᒋᑦ. ᐊᒻᒪᓗ ᓂᕆᐅᒃᑐᖓ 

ᑕᑯᒃᑲᓐᓂᓛᖅᑐᖓ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ.   

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 024 - 6(2): ᐃᓅᓯᕗᑦ ᐊᖑᑏᑦ ᑲᑐᔾᔨᖃᑎᒌᖏᑕ ᑕᑯᔭᖅᑐᕐᓂᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ, ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ.  

 

ᐅᖃᖅᑎᑦᓯᔩ ᐅᑭᐅᖅ ᐊᑕᐅᕼᐃᖅ ᖄᖏᖅᕼᐃᒪᓕᖅᑐᖅ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐃᓗᐊᓂ ᐱᓕᕆᔨᐅᔪᑦ 

ᐃᓅᓯᕗᑦᒥᒃ ᐊᑎᖃᖅᑎᑕᐅᓯᒪᔪᑦ ᑲᑎᖃᑎᖃᖅᖢᑎᒃ ᐳᓛᕐᕕᒃᕼᐊᑉᓗ ᐃᓚᒌᒃᑐᓕᕆᔨᒃᑯᓐᓂᒃ.  

 

ᐱᓕᕆᖃᑎᖃᖅᖢᑎᖏᓛᒃ ᕼᐊᖅᑮᕼᐃᒪᕗᑦ ᐊᖑᑎᓄᑦ ᑐᕌᖓᔪᒥᒃ ᐃᕼᐅᒪᓕᕆᔾᔪᕼᐃᕐᒥᒃ ᐱᓕᕆᓂᐅᓂᐊᖅᑐᒥᒃ. 

ᕼᐃᕗᓕᐅᖅᖢᓂ ᑖᒻᓇ ᐱᓕᕆᔨᒋᔭᕗᑦ ᐅᖃᐅᔾᔪᐊᔨᖓᑦ ᐊᖑᑏᑦ, ᑖᓐᓇ ᐱᓕᕆᔨᑦᑕ ᐃᓚᖓᑦ ᐃᕼᐅᒪᓕᕆᓂᕐᒧᑦ 

ᐊᒻᒪ ᐅᐃᕆᕼᐃᒪᔪᓕᕆᓂᕐᒧᑦ ᐱᓕᕆᔩᑦ ᐱᓕᕆᖃᑎᖃᖅᕼᐃᒪᕗᑦ ᐊᖑᑎᓂᒃ ᑭᕙᓪᓕᕐᒥ, ᕼᐊᖅᑮᕙᓪᓕᐊᖦᖢᑎᒃ 

ᑕᒪᑐᒥᖓ ᐱᓕᕆᐊᖑᓂᐊᖅᑐᒥᒃ ᒪᒥᕼᐊᕐᓂᕐᒧᑦ ᐃᕼᐅᒪᓕᕆᓂᕐᒧᑦ ᑐᕌᖓᔾᔪᑕᐅᓂᐊᖅᑐᖅ.  

 

ᑖᓐᓇ ᐊᑎᖃᖅᑎᑕᐅᕼᐃᒪᔪᖅ ᐊᐅᓪᓛᕐᓂᐅᓚᐅᖅᑐᖅ “ᐊᑏ ᐊᖑᑏᑦ” ᐊᐅᓪᓛᕐᓂᖃᓚᐅᖅᑐᖅ ᑖᒃᑯᐊ ᐱᓕᕆᔩᑦ 

ᑭᕙᓪᓕᐅᑉ ᓄᓇᓕᖁᑎᖏᓐᓄᑦ ᐊᐅᓪᓛᓚᐅᖅᖢᑎᒃ ᑕᒪᐃᑦᑐᓄᑦ ᐊᐅᓚᑦᓯᒋᐊᖅᑐᖅᖢᑎᒃ ᑲᑎᒪᓐᓇᐅᓚᐅᖅᑐᓂᒃ. 

ᑖᒃᑯᐊ ᑲᑎᒪᓃᑦ ᑐᕌᖓᓚᐅᖅᑐᑦ ᐊᖑᑎᓄᑦ ᐅᑭᐅᖃᖅᑐᓄᑦ 17−ᒥ 35-ᒧᑦ ᐊᒻᒪᓗ ᐱᕕᖃᕈᑕᐅᓚᐅᖅᐳᑦ ᐊᖑᑏᑦ 

ᖃᓄᖅ ᕼᐅᓇᓂᒃ ᑕᑯᒍᐊᒐᕐᒥᓂᒃ ᑭᙴᒪᒋᔭᒥᓂᒃ ᕼᐊᖅᑭᕼᐅᔭᕐᒥᓂᓂᓛᒃ ᓇᓗᓇᐃᔭᐃᑦᑕᖅᑑᓪᓗᐊᓚᐅᖅᖢᑎᒃ.  

 



 

 

ᐱᔪᒥᕼᐋᕈᑕᐅᒃᑲᓐᓂᓚᐅᖅᐳᖅ ᐅᖃᖅᑎᑦᓯᔩ ᓇᕆᐊᖑᓚᐅᖅᖢᓂᓂᓛᒃ ᑕᒪᒃᑯᐊ ᐊᖑᑏᑦ ᐃᓚᐅᑦᓯᐊᖁᓚᐅᕋᑉᑎᒍ 

ᐃᙱᕐᓂᖅᑕᖃᓚᐅᖅᐳᖅ ᐊᒻᒪ ᐅᖃᓪᓚᒃᑎᑕᐅᓚᐅᖅᖢᑎᒃ ᑖᒃᑯᐊ ᐃᙱᖅᑏᑦ ᐃᓄᐃᑦ ᐊᖑᑕᐅᓪᓗᑎᓪᓗ Hyper-

T, ᐊᒡᒑᖅᑐᖅ ᐊᒻᒪ ᓂᐅᓪᓴᓐ ᑕᒍᕐᓈᖅ.  

 

ᑖᒃᑯᐊ ᐃᙱᕐᓂᕆᓚᐅᒐᖏᑦ ᖁᕕᐊᒋᔭᐅᐸᓗᓚᐅᕐᒪᑕ ᐊᒥᕼᐅᓄᑦ ᑕᐃᒪ ᐊᔾᔨᓕᐅᕐᓂᑯᕕᒥᓂᖅᐳᑦ 

ᑕᑯᒃᕼᐅᐃᔫᒐᓗᐃᑦ ᐃᑭᐊᖅᑭᕕᒃᑎᒍᑦ ᕙᐃᔅᐳᒃ−ᑯᑎᒍᑦ ᕿᓂᕐᓗᒍ “ᐊᑏᒃ ᐊᖑᑏᑦ”. ᐅᒡᒍᕐᓇᕋᓗᐊᖅᖢᓂ ᓴᓪᓕᕐᒧᑦ 

ᑎᑭᓐᓂᖅ ᐊᔪᓚᐅᕐᒪᑕ ᕼᐃᓚ ᐱᔾᔪᑕᐅᖦᖢᓂ ᑕᐃᒪ ᕼᐅᓕ ᓴᓪᓕᕐᒧᑦ ᐊᐅᓪᕆᐊᕈᒫᖅᑑᒐᓗᐃᑦ ᐱᕕᖃᓕᖅᐸᑕ 

ᐅᑭᐅᒥᒃ ᐊᒡᒋᖅᑐᒥ.  

 

ᐊᒻᒪ ᑖᓐᓇ ᑭᕙᓪᓕᕐᒥ ᐱᓕᕆᐊᖑᐊᓂᒃᕼᐃᒪᓕᖅᑎᖦᖢᒍ ᑖᓐᓇ ᐱᓕᕆᐊᖑᒋᐊᕐᓂᐊᓕᕐᒥᔪᖅ “ᐊᑏᒃ ᐊᖑᑏᑦ” 

ᐊᐅᓪᓛᕐᓂᕆᔭᖓ ᕿᑎᕐᒥᐅᓄᑦ ᑕᖅᑭᐅᓂᐊᖅᑐᒥ ᐊᒻᒪ ᕿᑭᖅᑖᓘᑉ ᓄᓇᓕᖏᓐᓄᑦ ᐅᑭᐊᒃᕼᐋᒥ ᐊᒡᒋᖅᑐᒥ.  

 

ᐅᖃᖅᑎᑦᓯᔩ ᑕᒪᓐᓇ ᐱᓕᕆᐊᖑᓂᖓ ᐱᓕᕆᖃᒌᓐᓂᕐᒥᒃ ᐃᑲᔪᖅᑎᒌᓐᓂᕐᒥᒃ ᑕᑯᒃᕼᐊᐅᑎᒃᕼᐃᕗᖅ ᑖᒃᑯᐊ 

ᐊᖑᑏᑦ ᕼᐆᕐᓗ ᑕᑯᕼᐅᐊᒐᕐᒥᓂᒃ ᑭᙴᒪᒋᔭᕐᒥᓂᒃ ᕼᐊᒃᑮᑕᖅᑑᓪᓗᐊᕐᓂᐊᕐᒪᑕ ᐊᐅᓚᑦᓯᖃᑕᐅᔫᓪᓗᐊᕐᓂᐊᕐᒪᑕ 

ᐊᑐᐃᓐᓇᐅᔪᓄᑦ ᐊᑐᐃᓐᓇᐅᓂᐊᖅᑐᓂᒃ ᐊᖑᑎᓄᑦ.  

 

ᑕᒪᓐᓇ ᐱᓕᕆᖃᑎᒌᖕᓂᖅ ᐱᔾᔪᑎᒋᖦᖢᒍ ᐊᒻᒪᓗ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᔩᑦ ᐊᒃᕼᐅᕈᓚᐅᕐᓂᖏᑦ 

ᐱᔾᔪᑎᒋᖦᖢᒋᑦ ᑐᙵᕕᐅᓕᐊᑦᕼᐃᐊᑲᓐᓂᖅᕼᐃᒪᕗᒍᑦ ᒫᓐᓇᒧᑦ ᑎᑭᖦᖢᒍ ᐅᖃᖅᑎᑦᓯᔩ ᐊᖑᑎᓄᑦ ᑐᕌᖓᔪᓂᒃ 

ᐃᕼᐅᒪᓕᕆᓂᕐᒧᑦ ᑐᕌᖓᔪᓂᒃ ᐊᑐᐃᓐᓇᖃᑦᓯᐊᕐᓂᐊᕋᑦᑕ ᓄᓇᕗᑦ ᐃᓗᐊᓂ ᕼᐃᕗᓂᒃᕼᐊᑉᑎᓐᓂ. ᒪ’ᓇ 

ᐅᖃᖅᑎᑦᓯᔩ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 025 - 6(2): CPRA-ᑯᑦ ᐊᖓᔪᖅᑳᙳᓕᖅᑐᒧᑦ ᐃᓕᓴᖅᓯᐅᒪᔾᔪᑎᓕᐊᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᓕᒐᓕᐅᖅᑏᑦ ᓄᓇᕗᒻᒥᐅᑦ.  

 

ᐅᖃᖅᑏ, ᐅᓪᓗᒥ ᖁᕕᐊᑉᐳᖓ ᐃᓕᑕᖅᓯᔪᓐᓇᕋᒪ ᐅᐱᒋᔪᒪᓪᓗᒍᓗ ᔪᐋᓐ ᐅᐃᑦᒫᒃ. ᑭᒡᒐᖅᑐᖅᑕᓐᓃᙶᖅᑐᑦ 

ᑭᙵᕐᓂ, ᑐᓂᔭᐅᓚᐅᕐᓂᖓᓄᑦ 2022−ᒥ ᑲᓇᑕᒥ ᒥᙳᐃᖅᓯᕐᕖᑦ ᑲᑐᔾᔨᖃᑎᒌᒃᑯᓪᓗ ᐱᙳᐊᖅᑐᓕᕆᔨᒃᑯᓪᓗ 

ᑲᑐᔾᔨᖃᑎᒌᖏᑦ. ᓯᕗᓕᖅᑎᑦᓴᙳᕋᓱᓐᓂᕐᒧᑦ ᑐᓂᕐᕈᓯᐊᕐᒥᒃ ᑐᓂᔭᐅᓚᐅᖅᑐᖅ. ᑖᓐᓇ ᑲᓇᑕᓕᒫᒥ ᑐᓂᕐᕈᓯᐊᖅ 

ᐃᓕᑕᖅᓯᕗᖅ ᐱᒻᒪᕆᐅᓂᖓᓂᒃ ᐃᑲᔪᖅᑐᐃᓂᕐᒧᑦ ᖁᕕᐊᓲᑎᖃᕐᓂᕐᒧᓪᓗ ᐅᕕᒃᑲᓛᓂᒃ ᒪᒃᑯᒃᑐᓂᒃ ᑲᓇᑕᒥᐅᑕᓂᒃ. 

ᓯᕗᓂᒃᓴᒥᒃ ᓯᕗᓕᖅᑎᑦᓴᐅᒻᒪᑕ ᒥᙳᐃᕐᓯᕐᕕᓐᓄᑦ ᐱᙳᐊᖅᑐᓕᕆᓂᕐᒧᓪᓗ.  

 

ᐅᖃᖅᑏ, ᐱᙳᐊᖅᑐᓕᕆᓂᕐᒧᑦ ᒥᙳᐃᕐᓯᕐᕕᓐᓄᓪᓗ  ᑲᑐᔾᔨᖃᑎᒌᑦ ᓄᓇᕗᒻᒥ ᓂᕈᐊᕋᑦᓴᓕᐅᓚᐅᖅᑐᑦ ᐅᐃᑦᒫᒃᒥᒃ 

ᑖᑦᓱᒪᙵᑦ ᐱᐅᔪᒻᒪᕆᒻᒧᑦ ᑐᓂᕐᕈᓯᐊᖑᕙᑦᑐᒧᑦ ᐱᔾᔪᑎᒋᑦᓱᒍ ᓯᕗᓕᐅᖅᑎᐅᓂᕐᒥᒃ ᐱᓕᕆᐊᖃᓪᓚᕆᒍᒪᕙᓐᓂᕐᒥᓪᓗ 

ᐱᙳᐊᖅᑐᓕᕆᓂᕐᒥᒃ ᑕᑯᑦᓴᐅᑎᑦᓯᓂᖓᓄᑦ. ᐊᑯᓂᐅᙱᑦᑐᖅ ᓄᓇᓕᓐᓂ ᐱᙳᐊᖅᑐᓕᕆᓂᕐᒧᑦ 

ᐊᐅᓚᑦᓯᔨᐅᑎᓪᓗᓂ.  

 

ᑕᐃᒪᙵᓂᑦ ᐱᓕᕆᐊᖃᓕᓚᐅᖅᑎᓪᓗᒍ ᐅᐃᒫᒃ ᐱᕙᓪᓕᐊᑎᑦᓯᓯᒪᔪᖅ ᓴᙱᔪᒻᒪᕆᓐᓂᒃ ᐱᓕᕆᖃᑎᒌᖕᓂᒃ 

ᐊᑭᓕᖅᓱᖅᑕᐅᒐᑎᒃ ᐃᑲᔪᖅᑎᓂᒃ ᒪᒃᑯᑦᑐᓂᓪᓗ ᐅᕕᒃᑲᓛᓂᒃ ᓯᕗᓕᖅᑎᒋᔭᐅᔪᓂᒃ ᓄᓇᓕᓐᓂᓪᓗ 

ᐊᑭᓕᖅᑐᖅᑕᐅᒐᑎᒃ ᐱᓕᕆᕙᑦᑐᓂᒃ. ᓴᖅᑭᑎᑦᓯᓯᒪᑦᓱᓂᓗ ᐱᒻᒪᕆᐅᔪᓂᒃ ᐱᓕᕆᖃᑎᒌᓐᓂᕐᒧᑦ 

ᑮᓇᐅᔭᖃᖅᑎᑕᐅᔪᓐᓇᕐᓂᕐᒧᑦ ᑲᔪᓯᑎᑦᓯᓂᕐᒧᓪᓗ ᓄᓇᓕᓐᓄᑦ ᐱᓕᕆᐊᑦᓴᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᒥᔅ ᐅᐃᑦᒫᒃ ᓯᕗᒃᑲᑦᑕᖅᑎᐅᓂᕐᒥᓂᒃ ᑲᔪᓯᑎᑦᓰᓐᓇᖅᑐᖅ. ᐃᒻᒥᓂᒃ ᐱᕙᓪᓕᐊᑎᓐᓇᓱᒃᖢᓂ 

ᐃᑲᔪᒃᑲᓐᓂᕈᒪᒧᑦ ᓄᓇᓕᖁᑎᓂ. ᒥᔅ ᐅᐃᑦᒫᒃ ᓇᓗᓇᐃᒃᑯᑕᖅᑖᕐᓂᐊᕐᒧᑦ ᐃᓕᓐᓂᐊᖅᐸᓪᓕᐊᔪᖅ Rec-North 



 

 

ᐊᖅᑯᑎᒋᓗᒍ ᐊᒻᒪᓗ ᐃᖅᑲᓇᐃᔭᖃᑎᖃᕐᓂᐊᖅᖢᓂ ᒥᙳᐃᖅᓯᕐᕕᖕᓂᒃ ᑲᑐᔾᔨᖃᑎᒌᑦ ᓄᓇᕗᒻᒥ. ᕼᐋᒻᒪᓚᒃᑯᓐᓂ 

ᐃᖅᑲᓇᐃᔭᖅᑎᐅᖏᓐᓇᖅᓯᓐᓈᕐᓗᓂ.  

 

ᑕᒪᑐᒪᓂ ᒥᔅ ᐅᐃᑦᒫᒃ ᐊᒻᒪᓗ 6 ᒪᒃᑯᒃᑐᑦ ᑭᙵᕐᒥᐅᑦ ᓯᕗᒃᑲᖅᑕᖅᑎᒋᔭᐅᓂᐊᖅᑐᑦ 14 ᓄᓇᓕᖕᓂ. ᑕᒪᓂ 

ᐃᖃᓗᖕᓂ ᐅᑎᕈᑎᒃ ᓄᓇᒥᖕᓄᑦ ᐊᐅᔭᒃᑯᑦ ᐱᓕᕆᑎᑦᑎᖃᑦᑕᕐᓂᐊᕐᒪᑕ ᒥᙳᐃᖅᓯᕐᕕᖕᓂ. ᒪᑐᓯᓕᕐᓗᖓ ᐅᖃᖅᑏ 

ᒥᔅ ᐅᐃᑦᒫᒃ ᐊᒻᒪᓗ ᐃᓕᓐᓂᐊᖃᑎᖏᑦ ᐃᓕᓴᕆᕙᒃᑲ ᑕᒪᒃᑯᓂᖓ ᐱᓕᕆᑦᑎᐊᕐᒪᑕ ᓄᓇᒥᓂᒃ ᑭᒡᒐᖅᑐᐃᓪᓗᑎᒃ. 

ᖁᔭᓐᓇᒦᒃ.  

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 026 - 6(2): ᐃᓕᓴᕐᕕᒧᑦ-ᑐᙵᔪᒥᒃ ᐱᐅᔪᒥᒃ ᐃᓱᒪᖃᑦᑎᐊᖅᑐᒥᒃ ᐃᑲᔪᐃᔾᔪᑎᒃᓴᑦ 

ᐱᔨᑦᑎᐅᑎᒋᔭᐅᓂᐊᖅᑐᓪᓗ (ᒍᕌᔅ) 

 

ᐊᖓᔪᖅᑳᖅ ᐸᒪᓚ ᒍᕌᔅ (ᑐᓵᔨᑎᒍᑦ): ᖁᐊᓇ ᐅᖃᖅᑏ, ᐊᒻᒪᓗ ᐃᖃᓗᒃᑑᑦᑎᐊᕐᒥᐅᑦ ᓄᓇᕗᒻᒥᐅᓪᓗ 

ᕼᐊᓘᖅᐸᒃᑲ.  

 

ᐅᖃᖅᑏ, ᐃᓱᒪᓕᕆᓂᖅ ᑕᒪᓐᓇ ᐊᒃᓱᕉᑎᒋᔭᐅᓪᓚᕆᑦᑐᖅ ᐃᓕᓴᖅᑎᓄᑦ. ᓇᖕᒥᓂ ᐃᖕᒥᓂᒃ ᓴᙱᑦᑎᓇᓱᒻᒪᑕ 

ᒪᑭᒪᑦᑎᐊᕋᓱᒡᓗᑎᒡᓗ.  

 

ᐅᖃᖅᑏ, ᑕᐃᒪᐃᓐᓂᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ, ᐊᒃᓱᕉᑎᖃᓪᓚᕆᒃᐳᖅ ᐃᓱᒪᓕᕆᓂᖅ 

ᒪᑭᒪᑦᑎᐊᕈᓐᓇᖁᓪᓗᒋᓪᓗ ᐃᓕᓴᖅᑎᕗᑦ. ᖁᕕᐊᓱᒃᑐᖓ ᐅᖃᐅᓯᖃᕈᓐᓇᒪ ᐱᔨᑦᑎᕈᑏᑦ ᑕᒪᒃᑯᐊ ᐃᓕᓴᖅᑎᓄᑦ 

ᑐᕌᖓᔪᑦ ᐊᑐᐃᓐᓇᕈᖅᑎᑕᐅᒃᑲᓐᓂᕐᓂᐊᕐᒪᑕ ᐃᓕᓐᓂᐊᕐᕕᖕᒥᒃ ᑐᙵᕕᖃᕐᓗᑎᒃ. ᐃᓱᒪᓕᕆᓂᖅ ᑕᒪᓐᓇ 

ᐃᓕᓐᓂᐊᕐᕕᖕᒥ ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑦ.  

 

ᐅᖃᖅᑏ, 2021-22 ᐃᓕᓐᓂᐊᕐᓇᐅᑉ ᐃᓗᐊᓂ 15 ᐃᓕᓐᓂᐊᕐᕖᑦ ᐅᐸᒃᑕᐅᓯᒪᓪᓗᑎᒃ ᐃᓕᓐᓂᐊᖅᐸᓪᓕᐊᔪᑦ 

ᖃᕆᓴᐅᔭᒃᑯᓪᓗ ᑕᒪᒃᑯᓂᖓ ᐃᓕᓴᖅᑎᑕᐅᓪᓗᑎᒃ ᓱᕈᓯᓂᒃ ᐃᖅᑲᓇᐃᔭᖃᑎᖃᒡᒍᔪᓂᒃ ᒪᒃᑯᒃᑐᓂᒡᓗ. ᐃᓘᓐᓇᑕ 

ᐃᓚᐅᔪᓐᓇᖅᑐᒍᑦ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐱᔨᑦᑎᕈᑏᑦ ᐊᔾᔨᒌᙱᑦᑑᕗᑦ. ᒪᑭᒪᑦᑎᐊᕐᓂᖅ, ᑐᑭᓯᓴᕋᐃᒍᓐᓇᕐᓂᖅ 

ᐱᓕᒻᒪᒃᓴᕐᓂᕐᓗ. ᑲᑐᔾᔨᖃᑎᒌᓐᓂᒃᑰᖃᑎᖃᕐᓗᑕ ᐃᓕᓴᖅᑎᓂᒃ ᐊᖓᔪᖅᑳᖏᓐᓂᒃ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ 

ᐊᒻᒪᓗ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ. ᑕᒪᓐᓇ ᐱᐅᓂᖅ ᓴᖅᑭᑉᐸᓪᓕᐊᔪᖅ.  

 

ᑕᒪᒃᑯᐊ ᐱᓕᕆᑦᑎᕈᑏᑦ ᐊᒥᓱᕈᖅᐸᓪᓕᐊᑎᓪᓗᒋᑦ ᓄᓇᕗᒻᒥ ᐱᕕᖃᕐᓂᓐᓂ ᖁᔭᓕᔪᒪᕙᒃᑲ ᑕᐃᒃᑯᐊ 

ᐊᖏᖅᓯᒪᑦᑎᐊᖅᖢᑎᒃ ᐊᒃᓱᕈᑦᑎᐊᖅᖢᑎᒡᓗ ᐃᖅᑲᓇᐃᔭᖃᑦᑕᑦᑕᖅᑐᑦ ᐃᓕᓐᓂᐊᕐᕕᖕᓂ. 

ᐊᑦᕐᑕᓇᔾᔭᐃᖅᓯᓯᒪᖁᓪᓗᒋᑦ ᐸᖅᑭᑦᑕᐅᑦᑎᐊᖁᓪᓗᒋᑦ ᐃᓕᒃᐸᓪᓕᐊᕕᖃᑦᑎᐊᕐᓗᑎᒡᓗ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 6(2): 2022 ᐊᕐᕌᒍᐊᓂ ᐊᓂᒍᐃᔪᑦ ᐃᓕᓐᓂᐊᖅᑎᕗᑦ ᓇᐅᔮᓂᑦ 

(ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑯᑦ ᓇᐅᔮᕐᒥᐅᑦ ᓴᓪᓕᕐᒥᐅᓪᓗ.  

 



 

 

ᐃᓕᑕᖅᓯᔪᒪᓪᓗᖓ ᑕᐃᒃᑯᐊ ᐃᓕᓐᓂᐊᕌᓂᓚᐅᖅᑐᐃᑦ ᒪᐃ 10−ᖑᑎᓪᓗᒍ ᓇᐅᔮᓂ ᑖᒃᑯᐊ ᑲᑎᒪᔨᐅᖃᑎᒃᑲ 

ᖁᕕᐊᓱᖃᑎᖃᖁᒋᒐᒃᑭᑦ ᑖᒃᑯᓂᖓ ᐃᓕᓐᓂᐊᕌᓂᓚᐅᖅᑐᓂᒃ ᐅᑯᐊᖑᔪᑦ:  

 

 ᒪᓚᓂ ᖃᐅᓐᓇᖅ,  

 ᓴᕗᕇᓇ ᐃᔨᕋᖅ,  

 ᓯᐅᓪᒪ ᓴᐃᒻᒪᐅᑦ,  

 ᕼᐊᖤ ᐳᑐᓕᒃ,  

 ᓚᑏᓴ ᓯᐅᓵᕐᓈᖅ,  

 ᐊᓐ ᑯᕆᔅ ᕿᖓᔭᑦ.  

ᑖᒃᑯᐊ ᖁᕕᐊᓱᖃᑎᒋᔭᐅᓕᑦ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ.  

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᖏᑦ. ᐊᑎᑕᖃᕈᓐᓃᕐᒪᑦ. ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 6(2): ᐋᕐᓗᒃ ᓱᒃᑲᓐᓂᑭᓴᐅᑎᓂᖏᑦ ᓯᑭᑑᒃᑯᑦ ᐸᖕᓂᖅᑑᒻᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᐃᓕᓴᖅᓯᒍᒪᒐᒪ ᑕᒫᓂ ᐊᕐᕌᒍ ᐅᑭᐅᖅ 

ᐊᑐᖅᓯᒪᔪᖅ ᐸᓐᓂᖅᑑᒥ.  

 

ᑖᒃᑯᐊ ᐋᕐᓗᒃ ᓱᑲᓐᓂᑭᓴᐅᑎᔪᑦ ᐱᒋᐊᕐᓂᖃᓚᐅᕐᖓᑕ ᕕᕗᐊᕆ 6−ᖑᑎᓪᓗᒍ ᐱᒋᐊᖅᑕᐅᓚᐅᖅᑐᖅ ᐱᓗᐊᖅᑐᒥᒃ 

ᑕᒫᓂ ᓄᕙᓐᓇᕐᔪᐊᖅ ᓇᒥᑐᐃᓐᓇᖅ ᐊᑦᑐᖅᑕᐅᓯᒪᓚᐅᕋᑦᑕ ᐊᓂᑦᑕᐃᓕᕈᔪᐃᓐᓇᖅᓯᒪᓪᓗᑕ.  

 

ᑖᓐᓇ ᐃᓱᒪᒋᔭᒥᓂᒃ ᐃᑲᔫᑎᒋᔪᓐᓇᖅᑕᒥᓂᒃ ᖃᓄᖅᑑᕆᐊᕈᑎᖃᓚᐅᕋᒥ ᐸᓐᓂᖅᑑᒥ, ᓯᓚᒥᒃ 

ᑲᑎᕈᓘᔭᖅᐸᓪᓕᐊᓕᖅᑎᓪᓗᒋᑦ ᑲᔾᔮᓇᖅᓯᕙᓪᓕᐊᓪᓗᓂᓗ ᑖᒃᑯᐊ ᓱᑲᓐᓂᑭᓴᐅᑎᓂᕐᒧᑦ ᓯᑭᑑᒃᑯᓂᓛᒃ 

[ᑯᑭᓕᕋᓛᒃᑯᑦ] ᐱᒋᐊᖅᑎᑦᑎᓚᐅᕐᖓᑦ ᐱᒋᐊᙵᖅᑎᓪᓗᒋᑦ 10−ᖑᖃᑦᑕᓚᐅᖅᑐᐃᑦ ᓱᑲᓐᓂᑭᓴᐅᑎᔪᑦ 

ᐱᓇᓱᐊᕈᓯᐅᑉ ᓄᙳᐊᓂ.  

  

ᑕᒫᓂ ᑕᖅᑭ ᐊᓂᒍᑐᐃᓐᓇᑎᓪᓗᒍ ᑲᑎᑦᑐᒋᑦ 20-ᐅᓕᓚᐅᖅᑐᑦ ᓱᑲᓐᓂᑭᓴᐅᑎᖃᑦᑕᖅᑐᑦ. ᑖᒃᑯᐊ 

ᐃᑲᔫᒋᒐᓱᐊᖅᑐᓂᐅᒃ ᓄᓇᓕᒻᒧᑦ ᑮᓇᐅᔭᓂᒃ ᐊᒥᓱᐊᓗᓐᓂᒃ ᑲᑎᖅᓱᐃᖏᒃᑲᓗᐊᖅᑐᑎᒃ ᐊᑭᓖᒐᓛᑉᐸᑦᑐᑎᒃ 

ᐃᑲᔫᑎᖃᖅᐸᑦᑐᑎᓪᓗ ᓄᓇᓕᒻᒧᑦ. ᑖᒃᑯᐊ ᑲᔪᓯᓂᖃᑦᑎᐊᖅᓯᒪᓪᓚᕆᓚᐅᕐᖓᑕ ᐊᒻᒪᓗ ᑕᒫᓂ ᐅᐱᕐᖓᔅᓴᖅ 

ᑐᓂᖅᑕᐃᒻᑕᖃᖅᑎᓪᓗᒍ ᐸᓐᓂᖅᑑᒥ ᑖᒃᑯᐊ ᐋᕐᓗᒃ ᐃᓚᒌᕈᔪᐃᑦ ᑖᒃᑯᐊ Team ᓵᓚᖃᖃᑕᐅᓚᐅᕐᖓᑕ ᑕᒫᓂ 

ᑭᒻᒥᕈᒻᒧᑦ ᓱᑲᓐᓂᑭᓴᐅᑎᑎᓪᓗᒋᑦ. ᑖᒃᑯᐊ ᐊᔅᓱᐊᓗᒃ ᓱᕈᓯᕐᓄᑦ ᐃᓄᓐᓄᑦ ᓯᓚᒥ 

ᖁᕕᐊᓲᑎᖃᒃᑲᓐᓂᓪᓚᕆᖃᑦᑕᓚᐅᕐᖓᑦ.  

 

ᑖᒃᑯᐊ ᐃᓕᓴᕆᔪᒪᓪᓗᒋᑦ ᐱᒋᐊᖅᑎᑦᑎᒋᐊᙵᓚᐅᖅᑐᖅ ᑖᓐᓇ ᓵᓕ ᖁᒻᒧᐊᑦᑐᖅ ᐃᑲᔪᖅᑎᖃᖅᑐᓂ ᓄᐊ ᒨᓯᓯ 

ᐊᒻᒪᓗ ᕌᔾᔪ ᐊᓕᕙᖅᑕᖅ. ᑖᒃᑯᐊ ᑕᒪᓂ ᑲᔪᓯᑎᑦᑎᑦᑎᐊᖅᓯᓂᖏᓐᓄᑦ ᐃᓕᓴᕆᔪᒪᕋᑖᕋᒃᑭᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᓯᒃᑐᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 6(2): ᐊᐅᓱᐃᑦᑐᒥ ᐃᖃᓗᒐᓱᒃᑎᑕᐅᔪᑦ ᓄᓇᓕᖓᓂ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐃᑉᐸᔅᓴᖅ ᐊᐅᓱᐃᑦᑐᕐᒥ 

ᖁᕕᐊᓲᑎᖃᖅᓱᑎᒃ ᑲᑎᑦᑐᐊᓐᓅᓚᐅᕐᒪᑕ ᐊᓕᐊᓇᐃ ᑲᑎᙵᖃᑦᑕᓕᕐᒥᔪᐃᑦ ᐱᙳᐊᕐᕕᒻᒥ ᐱᓕᕆᕈᓘᔭᒃᓱᑎᒃ 



 

 

ᑕᐃᒃᑯᐊ ᐃᖃᓪᓕᐊᕕᔾᔪᐊᓚᐅᕐᒪᑕ ᐱᓇᓱᐊᕈᓯᐅᓚᐅᖅᑐᒥ. ᐃᑉᐸᔅᓴᖅ ᓵᓚᒃᓴᖅᑐᐃᑦ ᑐᓂᔭᐅᓪᓗᑎᓪᓗ ᐊᒻᒪᓗ 

ᐱᙳᐊᑎᖅᑎᕈᓘᔭᖅᓱᑎᒃ ᐊᓕᐊᓇᐃᒍᓐᓇᖅᑐᓪᓛᓘᓪᓗᓂ.  

 

ᖃᓄᐃᙱᒃᑯᑦᑕ ᑕᑉᐸᐅᖓ ᐅᓪᓗᑐᐃᓐᓇᕐᒥ ᑕᑯᑲᐃᓐᓇᓛᕈᒪᓪᓗᒋᑦ ᑕᑉᐸᐅᖓᕋᓱᓐᓂᐊᕋᓗᐊᖅᑐᖓ 

ᖃᐅᔨᒪᑎᑦᑎᓇᓱᒃᓯᓐᓇᖅᐳᖓ.  

 

ᑖᒃᑯᐊ ᖁᔭᓐᓇᒦᕈᒪᒐᒃᑭᑦ: ᑏᕙᐃ ᑭᒍᑦᑕᖅ, ᑯᕆᔅᑏᓐ ᐅᐊᑦᔅᑯ, ᓲᓯ ᑭᒍᑦᑕᖅ ᐊᒻᒪᓗ ᑖᓐᓇ ᓇᓪᓕᐅᑎᔪᐊᓐᓄᒃ ᐋᓐ 

ᐊᕿᐊᕈᖅ.  

 

ᑖᒃᑯᐊ ᑲᑎᒪᔨᕋᓛᖑᓪᓗᑎᒃ ᐱᓕᕆᑦᑎᐊᖅᑐᒻᒪᕆᐊᓘᓚᐅᕐᒪᑕ ᑕᐃᒪᐃᓐᓇᐃᓕᖓᑎᓪᓗᒍ 

ᐊᓕᐊᓇᐃᒍᓲᑎᒋᑦᑎᐊᖅᐸᒃᑲ ᑕᐃᒃᑯᐊ ᓵᓚᔅᓴᓚᐅᖅᑐᐃᑦ ᐊᒻᒪᓗ ᐱᙳᐊᓚᐅᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑐᖅᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 042 - 6(2): 2021-22 ᐃᓕᓐᓂᐊᕐᕕᖕᒥ ᐊᓂᒍᐃᔪᕕᓃᑦ ᓴᓂᕋᔭᖕᒥᑦ 

(ᖃᐃᓐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑏᑦ ᐊᒻᒪ ᐊᒥᑦᑐᕐᒥᐅᑦ.  

 

ᐅᓪᓗᒥᓕᑦᑕᐅᖅ ᓂᑯᕕᔾᔪᑎᖃᖅᐳᖓ ᐅᖃᖅᑎᑦᑎᔩ ᐱᒃᑯᒋᔪᒪᓪᓗᒋᑦ ᐅᐱᒋᔪᒪᓪᓗᒋᓂᓛᒃ ᑖᒃᑯᐊ 

ᐃᓱᓕᑦᑎᓚᐅᖅᓯᒪᔪᐃᑦ ᐊᕐᕌᓂ ᓄᕙᖕᓇᕐᔪᐊᖃᖅᑎᓪᓗᒍ ᑐᓐᓂᖅᓴᖅᑕᐅᔪᓐᓇᓚᐅᙱᒻᒪᑕ. 

 

ᑖᒃᑯᐊ 2020-21-ᒥ ᐃᓱᓕᑦᑎᓚᐅᖅᑐᐃᑦ:  

 

 ᕼᐊᐃᓕ ᐊᕐᓇᕐᔪᐊᖅ,  

 ᕼᐃᐅᕆ ᒋᕙᓐᔅ,  

 ᒫᑎᐅ ᒧᐊᒐᓐ,  

 ᔫᔩᓐ ᒋᕙᓐᔅ,  

 ᐊᐃᕆᔅ ᖃᓈᑦᑎᐊᖅ,  

 ᑖᓴᓐ ᐱᑯᔭᒃ.  

 

ᑖᒃᑯᐊ ᐊᕐᕌᓂ ᑐᓂᔭᐅᓪᓗᐊᓚᐅᖅᑐᐃᑦ ᓄᕙᖕᓇᒧᑦ ᓄᖅᑲᖓᔾᔪᑎᖃᓚᐅᕐᒪᑕ ᑖᒃᑯᐊ ᓴᓂᕋᔭᖕᒥ 

ᐃᓱᓕᑦᑎᓚᐅᖅᑐᐃᑦ. ᐊᒻᒪ ᑕᒪᑐᒪᓂ ᐊᕐᕌᒎᔪᒥ ᑕᑉᐱᑲᓂ ᓱᓕ ᓴᓂᕋᔭᖕᒥ ᐃᓱᓕᑦᑎᓚᐅᖅᑐᐃᑦ:  

 

 ᑕᒪᓂᑲ ᐊᓗᕈᑦ,  

 ᑭᐅᓕᕕᓐ ᒋᐱᓐᔅ,  

 ᑰᓪᐱ ᐋᐸᒃ,  

 ᕉᔅ ᐱᑯᔭᒃ,  

 ᑲᐃᑎ ᓇᐅᓪᓚᖅ,  

 ᐄᓇ ᐃᖅᑭᑦᑐᖅ,  

 ᑲᓵᓕ ᐃᕙᓛᖅ,  

 ᐄᕕ ᓇᑐᒃ, ᐊᒻᒪᓗ  

 ᒪᐃᒃ ᓄᑲᖅᑎᖅ ᒪᓕᑭ.  

 



 

 

ᑖᒃᑯᐊ ᐅᐱᒋᔭᐅᑦᑎᐊᖁᕙᒃᑲ ᑕᕝᕙᓂ ᐃᒡᓗᕐᔪᐊᒥ ᐃᓱᓕᑦᑎᓯᒪᓕᖅᑐᐃᑦ ᑕᕝᕙᓂ ᖁᑦᑎᖕᓂᖃᖅᑐᑦ 12. 

ᐱᒃᑯᒋᓚᐅᕐᒥᔭᕗᑦ ᒪᒃᑯᒃᑐᐊᓐᓄᐃᑦ ᐃᓕᓐᓂᐊᕐᓂᕐᒥ ᐃᓱᓕᑦᑎᕙᓪᓕᐊᖃᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ):  ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᖅᑐᓂᒃ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᒧᑦ, ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐃᔅᓯᒪᖕᒪᑦ ᕋᐃᑦᓱᓪ ᑯᕆᐊᕋ, ᐱᖃᑎᒐ ᔨᐊᓂ ᐃᐱᖅ, ᐊᒻᒪᓗ 

ᑑᑐ ᓵᓂ ᑖᓯᓐᑯᐊᑦ ᐳᕆᓐᑕᑉ. ᑐᙵᓱᒋᔅᓯ ᐸᐸ, ᐊᓕᐊᓇᐃᑦ ᑕᑯᔭᑉᑎᒋᑦ.  

 

ᐅᖃᖅᑏ, ᑖᒃᑯᐊ ᔪᑯᕋᐃᓐᒧᑦ ᐅᖃᓪᓚᒃᑳᖓᑦᑕ ᑖᒃᑯᐊ ᑖᓂᐅᓪ ᓕᐊᒋᓯ ᔪᑯᕋᐃᓐᖑᓪᓗᓂ ᐊᓪᓛᖓᔪᖅ. 

ᓂᑯᕕᖓᖃᑎᒋᕙᑦᑎᒋᑦ ᓄᓇᓕᖁᑏᓪᓗ. ᑖᓂᐅᓪ ᐳᕉᒋ−ᓕᐅᒃᑳᓗᒃ ᖃᖓᑐᐃᓐᓇᖅ ᐆᒃᑐᕈᓐᓇᑦᑎᐊᖅᑕᒃᑲ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᑲᑎᒪᕝᕕᖕᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕉᒃ ᐅᑭᐅᒃ ᐃᓕᑕᖅᓯᓂᖅ ᐱᔪᓐᓇᖅᓯᑕᐃᓐᓇᕋᑦᑎᒍ. ᒥᔅ ᐳᕉᔅᑐ 

ᐅᖃᖅᑳᖅᑐᖅ ᑖᒃᑯᐊ ᒥᔅᑕ ᓕᐊᒋᓯᐅᑉ ᐳᕉᒋᓕᐊᖏᑦ ᒪᒪᖅᑐᐊᓗᐃᑦ, ᓱᓕ ᐅᕙᖓᑦᑕᐅᖅ ᐊᔪᙱᒃᑲᓗᐊᖅᖢᖓ.  

 

>>ᐃᒡᓚᖅᑐᑦ 

 

ᐅᖃᖅᑏ, ᐃᓕᑕᖅᓯᔪᒪᔪᖓᑦᑕᐅᖅ ᑖᓂᐅᓪ ᓕᐊᒋᓯ, ᔨᐊᓂ ᐃᐱᖅ, ᐊᒻᒪ ᐃᓕᑕᕆᓗᒍ ᐱᖃᑎᐊᓗᒐ, ᐃᓄᒃᓱᒃ 

ᐃᓕᓐᓂᐊᕐᕕᐊᓗᖕᒥ ᐃᓱᓕᑦᑎᓚᐅᖅᓯᒪᔪᖅ, ᓵᓂ ᑖᔨᓐᑯᐊᑦ ᐳᕆᓐᑕᑉ. ᒥᔅ ᑖᔨᓐᑯᐊᑉ ᐳᕆᓐᑕᑉ ᑖᓐᓇ 

ᐊᔪᙱᑦᑎᐊᕐᒥᔪᖅ ᒪᒃᑯᒃᑑᓪᓗᓂ ᐊᔪᙱᑦᑎᐊᖅᑐᖅ ᖃᓄᑐᐃᓐᓇᖅ. ᑖᒃᑯᐊ ᓄᓇᕗᒻᒥ ᐊᕐᓇᐃᑦ ᑕᐅᑐᒐᒃᓴᐅᔪᖅ 

ᓂᕆᐅᖕᓇᖅᑐᖅ ᓄᓇᕗᒻᒧᑦ. ᑖᓐᓇ ᖃᓄᑐᐃᓐᓇᖅ ᓯᕗᓕᖅᑎᐅᓪᓗᓂ ᓂᑯᕕᖓᓪᓗᓂ ᑕᕝᕙᓂ ᒪᓕᒐᓕᐅᕐᕕᖕᒥ.  

 

ᖁᔭᓐᓇᒦᒃᑕᐅᖅ ᑕᕝᕙᓃᒍᓐᓇᕋᔅᓯ ᐊᒻᒪᓗ ᑐᙵᓱᒋᔅᓯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᖕᒧᑦ. ᐃᓕᑕᖅᓯᓂ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 061 - 6(2): ᐃᓄᖃᙱᑦᑐᑦ ᓴᓇᔨᓄᑦ ᑭᒃᑯᓕᒫᓄᓪᓗ ᑐᕌᖅᑐᑦ ᐃᒡᓗᓕᐊᖑᓯᒪᔪᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑏ, ᐊᕐᕌᓂ ᒫᑦᓯᐅᑎᓪᓗᒍ 150 ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᐊᑐᒐᒃᓴᐅᙱᑦᑐᐃᑦ, 60 ᐃᖃᓗᖕᓃᒃᖢᑎ. 

ᑖᒃᑯᐊ ᖃᑯᒍ ᓂᕆᐅᒋᓂᐊᖅᐱᑎᒍ ᐋᖅᑭᒃᑕᐅᓯᒪᓕᕐᓗᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 



 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᑕᖃᐅᖅᑐᖅ ᓄᓇᕗᑦ ᐃᓗᐊᓂ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᐃᑦ ᐊᑐᒐᒃᓴᐅᙱᑦᑐᐃᑦ ᓇᔪᒐᒃᓴᐅᙱᑦᑐᐃᑦ.  

 

ᑕᐃᒃᑯᐊ ᐱᓕᕆᖃᑎᒋᔭᕗᑦ ᓇᖕᒥᓂᖃᐅᖅᑐᐃᑦ ᑳᓐᑐᕌᑑᔪᐃᑦ ᐱᓕᕆᐊᕆᓇᓱᒃᖢᒋᑦ. ᐃᓚᖏᑦ ᒥᑭᑦᑐᐃᑦ 

ᐱᔭᕆᐊᑐᙱᑦᑐᐃᑦ ᐃᓄᐃᕈᑎᒃᐸᑦ ᐃᒡᓗ. ᑖᒃᑯᐊ ᖃᓄᑐᐃᓐᓇᖅ ᒥᑭᑦᑐᒥᒃ ᐃᓚᖏᑦ ᐱᔭᕆᐊᑐᓂᖅᓴᐅᔪᐃᑦ 

ᓴᓂᕋᖓ ᐃᑭᐊᖅᑯᑎᐊᖏᓪᓘᓐᓃᑦ ᑖᒃᑯᐊ ᐊᓯᔾᔨᕆᐊᖃᖅᑎᓪᓗᒋᑦ.  

 

ᐊᔾᔨᒌᙱᑦᑑᖕᒪᑕ ᐊᔾᔨᒌᙱᑦᑑᓗᒃᑖᖑᒐᓗᐃᑦ ᑭᓯᐊᓂ ᑖᒃᑯᐊ ᐋᖅᑭᒋᐊᕐᓂᕐᒧᑦ ᐱᔾᔪᑎᒋᓪᓗᒋᑦ ᐱᔭᕆᐊᑐᕌᖓᑕ 

ᑕᐃᒃᑯᐊ ᕿᓚᒻᒥᐅᔪᖅ 15-ᒥ 90-ᓄᑦ ᐅᓪᓗᓄᑦ ᐱᐊᓂᒐᓱᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᑭᐅᔪᓐᓇᕐᒪᑦ. ᐅᑭᐊᒃᓵᖅ ᐃᖅᑯᓪᓕᐅᑎᒋᓛᕐᒥᔭᕋ. 

 

ᑕᒪᓐᓇ ᓴᖅᑭᑎᓚᐅᖅᓯᒪᒐᒃᑯ ᒫᑦᓯᐅᑎᓪᓗᒍ ᖃᑉᓯᑦ ᐃᓄᖃᙱᑦᑐᐃᑦ ᓂᕈᐊᒐᒃᓴᐅᓪᓗᖓ ᐅᑭᖓᒃᓵᒃᑯᑦ 

ᐃᒡᓗᑭᒃᓴᖅᑎᓪᓗᑕ ᐃᓄᖃᙱᑦᑐᐃᑦ ᐃᒡᓗᐃᑦ. ᖃᑉᓯᑦ ᐃᒡᓗᐃᑦ ᐊᑐᖅᑐᐊᒐᐅᔪᐃᑦ ᐃᓄᖕᓄᑦ ᐃᖃᓗᖕᓂ 

ᓱᕋᒃᓯᒪᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᒐᕕᖃᑦᑕᕐᒪᑦ ᓯᐅᑎᓐᓄᑦ ᐅᐊᔭᖓ.  

 

ᐱᑕᖃᖅᑐᖅ ᓄᓇᕗᒻᒥ ᓱᕈᖅᓯᒪᔪᐃᑦ ᖃᑉᓯᑦ ᓄᓇᓕᖕᓂ ᐱᑕᖃᙱᑦᑐᒥᒃ ᐱᑕᖃᙱᒻᒪᑦ. ᑖᒃᑯᐊ ᐃᒡᓗᓕᕆᔨᒃᑯᑦ 

ᑲᒪᓇᓱᖃᑦᑕᖅᑐᐃᑦ ᐃᒡᓗᓂᒃ ᑖᒃᑯᓂᖓ ᓄᓇᓕᖕᓂ ᑖᒃᑯᐊ ᐊᓯᔾᔨᖅ ᐅᕝᕙᓘᓐᓂᑦ ᐋᖅᑭᒋᐊᕆᐊᖃᕈᑎᒃ ᓄᓇᓖᑦ 

ᐊᒥᒐᒃᓴᑐᐃᓐᓇᕆᐊᖃᕐᒪᑕ ᐊᓯᖏᓪᓗ ᑕᒪᒃᑯᐊ ᓴᓇᔾᔪᑕᐅᔪᑦ ᐅᑕᖅᑭᔭᕆᐊᖃᖅᖢᑎᒃ ᐅᒥᐊᕐᔪᕐᒧᑦ.  

 

ᐱᑕᖃᙱᑦᑐᖓ ᖃᑉᓯᑦ ᓱᕈᖅᓯᒪᖕᒪᖔᑕ ᐃᖃᓗᖕᓂ ᐊᒻᒪ ᖃᓄᖅ ᐊᑯᓂᐅᑎᒋᓂᐊᕐᒪᖔᑕ ᐋᖅᑭᒃᑕᐅᓗᑎᒃ 

ᓇᔪᒐᒃᓴᓐᖑᕐᓗᑎᒃ. ᑕᒪᓐᓇ ᐊᔪᙱᓕᕈᒃᑯ ᑲᑎᒪᔨᓄᑦ ᐱᒍᒃᑯ ᓴᖅᑭᑎᒍᓐᓇᖅᑕᒃᑲ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓂᕆᐅᒋᑦᑎᐊᖅᐸᒃᑲ ᓈᓴᐅᑏᑦ.  

 

ᑕᒪᑉᑕ ᐃᒡᓗᐃᑦ ᓇᔪᖅᓯᒪᔭᕗᑦ ᓱᕈᖅᓯᒪᔪᐃᑦ ᐊᕐᕌᒍᒥᐅᙱᑦᑐ ᓱᕈᖃᑦᑕᖅᑐᑦ ᐅᖓᓯᒃᑐᖅ ᐊᑯᓂᐅᔪᒧᑦ ᐱᖃᑦᑕᕐᒪᑕ. 

ᑕᒪᓐᓇ ᒥᓂᔅᑕ ᐊᔭᐅᕆᔪᓐᓇᖅᐳᖅ ᐃᒡᓗᓕᕆᔨᐅᔪᓂᒃ ᐱᒋᐊᔪᓐᓇᖁᓪᓗᒋᑦ ᐊᕐᕌᒍᑕᒫᖅ ᖃᐅᔨᓴᕐᓂᕐᒥᐅᔪᐃᑦ 

ᓱᕈᖅᑐᒧᑦ ᑎᑭᖁᓇᒋᑦ ᐃᒡᓗᐃᑦ.  

 

ᑖᒃᑯᐊ ᓄᑖᙳᖅᑎᖅᑕᐅᓚᐅᖅᑐᑦ ᑖᒃᑯᐊ ᐊᑭᑦᑐᕋᕐᓂᕐᒧᑦ ᓇᓚᐅᑦᓵᖅᑕᐅᓚᐅᖅᑐᐃᑦ ᓄᖅᑲᖅᑕᐅᓚᐅᖅᑐᐃᑦ 

ᖃᓄᐃᓕᖓᓂᐊᓕᖅᐸᑦ ᑖᒃᑯᐊ ᑮᓇᐅᔭᐃᑦ, ᐅᖃᖅᑏ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᑖᙳᖅᑎᕆᔪᒪᔪᖓ ᑖᒃᑯᐊ 

ᓄᖅᑲᖅᑎᑕᐅᓚᐅᖅᑐᐃᑦ ᐊᑭᑦᑐᕋᐅᑎᓂᕐᒧᑦ ᐱᔪᐃᑦ, ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᐱᔭᕆᐊᖃᓚᐅᕐᒪᑕ. 

ᑐᙵᕝᕕᒋᔭᕗᑦ ᐅᖃᐅᓯᐅᑎᓪᓗᒍ ᓯᕗᓪᓕᐅᑎᒋᐊᖃᖅᑕᕗᑦ ᐃᒡᓗᓕᐅᕐᓂᖅ ᑭᓯᐊᓂ ᖃᓄᖅ ᐊᑭᑐᒐᓗᐊᖅᐹᓚᓂ 

ᐊᔪᖅᑐᒍᑦ ᒫᓐᓇ.  



 

 

 

ᐱᐅᓂᖅᓴᒧᑦ ᐱᓇᓱᒃᑐᒍᑦ ᐃᒡᓗᓕᐅᕈᒪᔪᒍᑦ ᓄᓇᕗᒻᒥᐅᑕᓄᑦ ᐊᑭᓗᓐᓂᖅᓴᐅᔪᓂᒃ. ᐊᒥᓲᓂᖅᓴᓂᒃ ᓴᓇᔪᒪᒐᑦᑕ 

ᑮᓇᐅᔭᖁᑎᑦᑎᓐᓄᑦ. ᑖᒃᑯᐊ ᑮᓇᐅᔭᖅ ᐅᑎᖅᑎᒍᒪᙱᓐᓇᒃᑯ ᓱᓕᕆᙱᓪᓗᑕ. ᑕᒪᓐᓇ ᓱᓕ ᑲᔪᓰᔭᕆᐊᖃᖅᑐᒍᑦ. 

ᐅᒥᐊᕐᔪᐊᖅ ᐅᒥᐊᕐᔪᐊᕐᒥ ᐅᑕᖅᑭᒍᑦᑕ ᓄᓇᓕᖕᓄᑦ ᑕᒪᓐᓇ ᓱᓕ ᐱᓕᕆᐊᕆᓇᓱᒃᑕᕗᑦ ᐅᕗᖓ ᐊᕐᕌᒎᔪᒧᑦ.  

 

ᐃᓚᖏᑦ ᓄᓇᓖᑦ ᑕᐃᒫᒃ ᐱᙱᑐᐃᓐᓇᕆᐊᖃᖅᑐᐃᑦ ᑭᓯᐊᓂ ᓄᖅᑲᖅᑎᑕᐅᓕᖅᑎᓪᓗᒍ ᐃᒡᓗᑖᕐᓂᐊᖅᑐᓯ ᑭᓯᐊᓂ 

ᐊᕐᕌᒍ ᐃᒻᒪᖃ ᐅᑕᖅᑭᓗᑕ ᑖᒃᑯᐊ ᓄᖅᑲᐅᑎᒋᙱᓇᑦᑎᒍ ᖃᓄᐃᓕᐅᕐᓂᐊᕐᒪᖔᑦᑕ ᐃᒡᓗᓕᐅᕐᓂᕐᒧᑦ ᓄᓇᓕᖕᓂᑦ 

ᐃᒡᓗᓕᐅᕈᒪᑎᓪᓗᑕ. ᑮᓇᐅᔭᐃᑦ ᐊᕐᕌᒎᒧᑦ ᑲᔪᓯᑎᒋᐊᖃᕈᑦᑎᒍ ᑕᐃᒪᓐᓇ ᐃᓱᒪᒋᔭᕗᑦᑕᐅᖅ ᑕᒪᓐᓇ ᑭᓯᐊᓂ 

ᐃᒡᓗᓕᐅᕈᒪᔪᒍᑦ ᓄᓇᓕᓐᓂ ᓄᓇᕗᒻᒥ ᑕᐃᒪᐃᓕᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 062 - 6(2): ᓄᒃᑭᓪᓚᐅᑎᖃᖅᑐᓂᒃ ᐃᒡᓗᓕᐅᕆᓂᕐᒧᑦ ᐱᒋᐊᖅᑎᑦᑎᔾᔪᑎᓕᐊᑦ (ᓚᐃᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᕌᖅᑎᙳᓱᑦᑕᒃᑲ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᕈᕇᓴᓐ ᒥᓂᔅᑕᖓᓄᑦ ᑖᒃᑯᓂᖓ ᓱᕈᐃᕙᓪᓕᐊᖏᑦᑐᓂᒃ ᐃᓪᓗᓕᐅᕐᓂᕐᒥᒃ.  

 

ᐃᑲᔪᖅᓰᓪᓚᕆᓲᖑᒐᒪᐃᓛᒃ ᐳᔫᕈᓐᓃᑎᑦᑎᕙᓪᓕᐊᒐᓱᑦᑎᓪᓗᑕ ᐃᓯᐊᕿᒍᓐᓃᑎᑦᑎᐸᓪᓕᐊᑎᓪᓗᑕ 

ᓱᕈᐃᕙᓪᓕᐊᖏᓐᓂᖅᓴᐅᔪᓂᒃ ᐃᓪᓗᓕᐅᕈᒪᓪᓗᑕᐃᓛᒃ.  

 

ᐅᓪᓗᑐᐃᓐᓇᐅᓚᐅᖅᑐᒥ ᒪᓕᒐᓕᐅᕐᕕᒻᒥ, ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᓇᓗᓇᐃᖅᓯᓚᐅᕐᖓᑦ 

ᖃᓄᐃᓕᖓᓕᕐᒪᖔᖅ ᐆᒻᒪᖅᑯᑏᑦ ᓴᖅᑭᓕᖅᑭᕋᔅᓴᐅᔪᑦ ᐃᑲᔪᖅᓯᖅᑕᐅᒍᑎᔅᓴᖏᓐᓂᒃ.  

 

ᐅᖃᐅᓯᖓᓂ ᒥᓂᔅᑕ ᓇᓗᓇᐃᖅᓯᓚᐅᖅᑐᖅ 100-ᐸᓗᐃᒡᒎᖅ ᑐᔅᓯᕋᖅᓯᒪᒻᒪᑕ ᓄᓇᕗᒻᒥᐅᑕᐃᑦ 2021-2022-

ᖑᑎᓪᓗᒍ.  

 

ᒥᓂᔅᑕ ᖃᐅᔨᒪᒻᒪᑦᑕ ᑕᐃᒪ ᑖᓐᓇ ᐱᓕᕆᓂᐅᔪᖅ ᐊᑐᐃᓐᓇᐅᑎᑕᐅᒻᒪᑦ ᐊᕙᑎᓕᕆᔨᒃᑯᓐᓄᑦ ᐊᒻᒪᑦᑕᐅᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᕝᕘᓇ ᓇᒻᒥᓂᖃᖅᑏᑦ ᐊᖏᕐᕋᒥ ᐊᑕᐅᓯᐊᕐᓗᑎᒃ “ᐅᑎᖅᑎᒋᐊᖃᙱᑦᑐᒥᒃ ᑮᓇᐅᔭᕐᒥᒃ 

ᐃᑲᔫᓯᐊᕈᓐᓇᓂᐊᖅᑐᐃᑦ ᐆᒻᒪᖅᑯᑎᓕᐅᕈᑎᓕᐅᕈᒪᑉᐸᑕ.”  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᑐᔅᓯᕋᖅᑐᒥᓃᑦ ᐊᖏᖅᑕᐅᓂᖅᑲᑦ ᐃᖃᓗᓐᓂ ᓇᒻᒥᓂᖅ ᐊᖏᕐᕋᖃᖅᑎᐅᔪᐃᑦ 

2021-2022 ᐊᕐᕌᒍᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓᐃᓛᒃ ᐃᑉᐸᔅᓴᖅ 

ᐃᔅᓯᕚᕐᓂᕆᓚᐅᖅᑕᕋ ᐃᑉᐸᔅᓴᑐᐊᖅ ᐃᔅᓯᕚᕐᓂᐊᓚᐅᕋᒪ ᖃᐅᔨᒪᓚᐅᕋᒪ.  

 

ᒫᓐᓇᕈᓘᓚᐅᖅᑐᖅ ᑕᐃᒪ ᐊᓈᓇᒃᑯᒃᑲ ᕿᒪᐃᖃᑦᑕᓚᐅᖅᓯᒪᒻᒪᑕᓕ ᖁᓪᓕᐅᑉ ᒪᓂᒥᓂᑐᐊᖓᓂᒃ. ᒫᓐᓇᓕ 

ᕿᒪᐃᓂᖅᓴᐅᕙᓕᕋᑦᑕ. 

 

ᐅᖃᖅᑏ, ᖃᐅᔨᒪᒃᑯᓪᓕ ᓇᒻᒥᓂᖅ ᐊᖏᕐᕋᖃᖅᑏᑦ ᑐᔅᓯᕋᖅᓯᒪᔪᐃᑦ ᐆᒻᒪᖅᑯᑎᓕᐅᖅᑎᐅᖃᑕᐅᒍᒪᓪᓗᑎᒃ ᐱᖓᓱᑦ 

ᐊᖏᖅᑕᐃᓐᓇᐅᓚᐅᖅᑐᐃᑦ ᑖᔅᓱᒧᖓ ᐊᒻᒪ ᒪᓕᒐᓕᐅᖅᑎᐅᖃᑎᒐ ᖃᐅᔨᒃᑲᕈᒪᔭᕋ ᓱᓕ ᑐᔅᓯᕋᐅᑎᓂᒃ 

ᐱᒍᒪᑦᑎᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᓚᐃᑦᓯᑑᓐ.  

 



 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᕈᒪᔭᕋ ᑭᐅᒻᒪᑦ ᐊᒻᒪᑦᑕᐅᖅ ᐃᑲᔪᖅᓯᕐᒥᒐᒃᑯ 

ᒥᓂᔅᑕ ᑲᔪᖏᖅᓴᐃᑎᓪᓗᒍ ᖃᐅᔨᒃᑲᐃᖁᔨᑎᓪᓗᒍ ᓇᒻᒥᓂᖅ ᐊᖏᕐᕋᖃᖅᑎᐅᔪᓂᒃ ᑐᔅᓯᕌᔅᓴᖅᑕᖃᕐᖓᑦ 

ᑕᐃᒪᐃᑦᑐᓂᒃ.  

 

ᐅᖃᖅᑏ, ᑕᒪᒃᑯᐊ ᐊᕙᑎᓂ ᓱᕈᐃᕙᓪᓕᐊᙱᑦᑐᐃᑦ ᐃᓪᓗᓕᐅᕈᓯᐅᔪᐃᑦ ᐱᒻᒪᕆᐊᓘᒻᒪᑕᐃᓛᒃ. ᒥᓂᔅᑕ 

ᐃᖅᑲᐅᒪᒻᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇᓕᓴᐅᓛᖁᑎᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖓᓂᒃ 

ᓇᓗᓇᐃᖅᓯᓯᒪᓚᐅᕐᖓᑦ ᐅᖃᓕᒫᕐᓗᒍ, “ᒫᓐᓇᐅᑦᑕᐅᖅ ᐃᑲᔫᓯᐊᖃᑦᑕᓕᕐᒥᔪᒍᑦ ᐃᓯᐊᕿᙱᓂᖅᓴᐅᔪᓄᑦ 

ᑐᕌᖓᔪᓂᒃ ᑮᓇᐅᔭᓂᒃ ᐊᑐᖅᑕᐅᖃᑦᑕᖅᑐᐃᑦ ᐋᖅᑭᑦᑎᕆᔾᔪᑕᐅᓪᓗᑎᒃ $1,200-ᖑᓗᐊᖅᑐᓂ ᐃᒐᓛᓂᒃ $400-

ᓕᓪᓗ ᒪᑐᓂᒃ 2020-2021-ᒥ. ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᖅ ᑕᕝᕙ ᐊᖅᑯᑎᓪᓚᕆᐅᒍᓐᓇᖅᑯ 

ᐊᑭᓕᖅᓱᐃᒋᐊᖃᓗᐊᕐᓂᐊᒍᒪᙱᑯᑦᑕ ᐃᓪᓗᑎᓐᓂᒃ ᐊᐅᓚᑦᑎᒐᓱᑦᑎᓪᓗᑕ ᐊᒻᒪ ᒥᑭᓪᓕᕙᓪᓕᐊᑎᑦᑎᒐᓱᑦᑎᓪᓗᑕ 

ᐃᓯᐊᕿᕙᑦᑐᓂᒃ”.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᐃᑦ ᐃᑲᔫᓯᐊᓂᕐᒪᖔᑕ ᑕᕝᕙᙵᑦ 2021-2022-

ᖑᑎᓪᓗᒍ ᐊᕐᕌᒍᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, 

ᐱᒻᒪᕆᐊᓘᔪᖅ ᐱᓕᕆᐊᖃᕈᑦᑕ ᐃᓯᐊᕿᓗᐊᙱᑦᑐᓂ ᐆᒻᒪᖅᑯᑎᓕᐅᖅᑎᑦᑎᖃᑦᑕᕐᓗᑕ ᐄᓛᒃ 

ᐃᓪᓗᓕᐅᖅᑎᑦᑎᖃᑦᑕᕐᓗᑕ ᐃᓪᓗᓕᕆᔨᒃᑯᑎᒍᑦ ᑐᕌᖓᓂᐊᖅᑐᓂ.  

 

ᐃᖃᓗᓐᓂ ᐱᖓᓲᓚᐅᕐᖓᑕ ᑐᕌᖅᑕᒋᔭᕗᑦ ᑎᓴᒪᓂ ᑐᕌᖅᑕᕆᐊᖃᕐᓂᕈᑦᑕ ᑎᓴᒪᐅᓂᕋᕋᔭᓚᐅᕐᒥᔭᕋᓗᐊᕗᑦ. 

ᐃᒐᓛᑦ ᒪᑐᐃᓪᓗ ᐊᓯᔾᔨᖅᑕᐅᓚᐅᕐᖓᑕ 118-ᓂ ᐃᓪᓗᓂ ᐋᖅᑭᑦᑕᐅᒍᓐᓇᖅᑐᐃᑦ. 2-ᖓᓂ ᐆᓇᖅᑐᓕᐅᕈᑎᖏᑦ 

ᐃᒥᕐᒧᑦ ᐊᓯᔾᔨᖅᑕᐅᓚᐅᕐᒥᔪᐃᑦ ᐊᒻᒪ ᐱᖓᔪᐊᑦ ᑐᕌᒐᖓ ᐃᒥᕐᒥ ᐃᒥᖅᑕᕐᕕᖓ ᐅᖅᑰᓴᐅᑎᖓᓗ ᐊᓯᓂᑦᑕᐅᓗᑎ. 

ᑖᒃᑯᐊ ᑲᒪᒋᔭᐅᑦᑕᓚᐅᖅᑯᑦ ᑕᐃᒫᒃ.  

 

ᐃᓚᖏᓪᓕ ᓱᓕ ᑲᔪᓯᔪᐃᑦ ᐱᓕᕆᐊᖑᔪᐃᑦ ᐄ, ᑲᔫᓯᓐᓇᓂᐊᖅᑐᑎᒃ ᒫᓐᓇᑦᑎᐊᐸᓗᒃᑯᓪᓗ 

ᐱᔭᕇᖅᑕᐅᒐᓱᓐᓂᖏᓐᓂᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᖁᔭᓕᒃᑲᓐᓂᖅᑲᕋ ᒥᓂᔅᑕ ᑭᐅᒻᒪᑦ. ᐊᒻᒪ ᒥᓂᔅᑕᑦᑕᐅᖅ 

ᖃᐅᔨᒃᑲᕈᒪᔭᕋ ᐊᐱᖅᑯᑎᒃᓴᖃᒃᑲᓐᓂᓛᕐᒥᒐᒪ ᑕᒪᑐᒪ ᒥᒃᓵᓄᑦ ᑕᐃᒃᑯᐊ ᐆᓇᖅᑐᓕᐅᕈᑏᑦ ᐅᖅᑰᓴᐅᑎᓄᑦ 

ᐊᓯᓃᓐᓂᐅᔪᐃᑦ ᐊᐱᖅᑯᑎᒋᒃᑲᓐᓂᓛᕋᒃᑭᑦ.  

 

ᒥᓂᔅᑕᑦᑕᐅᖅ ᐃᖅᑲᐅᒪᔪᑦᓴᐅᒥᒻᒪᑦ ᐱᖃᑕᐅᔪᒻᒪᑦ ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᓪᓗᒋᑦ ᐄᑉᐳᕉᓪ 13−ᒥ ᐃᖃᓗᓐᓂ 

ᐅᖃᐅᓯᖃᖅᑐᑎᒃ ᓄᑖᓂᒃ ᑮᓇᐅᔭᓂᒃ ᐃᓕᐅᖅᑲᖅᑕᐅᔪᓂ ᐃᓪᓗᓕᕆᓂᕐᒧᑦ ᒐᕙᒪᑐᖃᒃᑯᓐᓂ. ᑖᓐᓇ 

ᑐᓴᖅᑕᐅᑎᑕᐅᓚᐅᖅᑐᖅ 2022−ᒥ ᒐᕙᒪᑐᖃᒃᑯᑦ ᑮᓇᐅᔭᖏᑦ ᓴᖅᑭᖅᑕᐅᑎᓪᓗᒋᑦ $300−ᒥᓕᐊᓐᑖᓚᓂᒃ 

ᐊᕐᕌᒍᓂᒃ ᑕᓪᓕᒪᓂ ᐊᒡᒋᖅᑐᓂ, ᐱᕙᓪᓕᐊᑎᑦᑎᖃᑎᖃᕐᓗᑎᒃ ᓄᓇᖃᖅᑳᖅᑐᒥᓃᑦ ᐃᓪᓗᓕᕆᔭᐅᓂᖏᓐᓂᒃ 

ᑲᒪᒋᔭᖃᕐᓗᑎᒃ. ᐊᒻᒪᑦᑕᐅᖅ ᖄᖓᒍᒃᑲᓐᓂᖅ $150−ᒥᓕᐊᓐᑖᓚᓂᒃ ᐊᑐᕐᓂᐊᕐᒥᔪᐃᑦ ᑲᓇᑕᒥ 

ᓱᕈᐃᕙᓪᓕᐊᖏᑦᑐᓂᒃ ᐃᓪᓗᓕᐅᕐᓂᕐᒧᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐃᓪᓗᓕᕆᔨᕐᔪᐊᒃᑯᑦ ᐱᖃᑕᐅᓂᐊᕐᒪᖔᑕ ᑕᒪᒃᑯᓂᖓ 

ᑐᑭᒧᐊᒍᑎᓕᐅᖅᑐᖃᖅᑎᓪᓗᒍ. ᑕᐃᒫ ᐃᓕᓯᖃᑕᐅᒍᓐᓇᕐᓂᐊᕋᑦᑕ ᑐᕌᒐᑦᑎᓄᑦ ᑎᑭᐅᑎᒐᓱᓪᓗᑕ 

ᓱᕈᐃᕙᓪᓕᐊᖏᓪᓗᑕ ᐊᕙᑎᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 



 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᓄᑐᐃᓐᓇᖅ ᐱᓕᕆᓂᐅᔪᖅ 

ᐃᓪᓗᓕᕆᓂᕐᒧᑦ ᑐᑭᒧᐊᒍᑎᔅᓴᓂᒃ ᓄᓇᖃᖅᑳᖅᑐᒥᓂᒃᑯᓃᙶᖅᑐᓂᓪᓘᓐᓃᑦ ᑲᓇᑕᐅᑉ 

ᐊᕕᑦᑐᖅᓯᒪᓂᕋᓛᖏᓐᓂᓘᓐᓃᑦ ᖁᔭᒋᔭᐃᓐᓇᑎᐊᒃᑲ ᖃᓄᓕᒫᑦᑎᐊᖅ ᐃᑲᔪᖅᑕᐅᒋᐊᖃᕋᑦᑕ ᑭᒃᑯᓐᓄᑦ 

ᐊᐅᓚᑕᐅᒐᓗᐊᖅᑲᑕ ᐃᓱᒪᓇᙱᑦᑐᖅ.  

 

ᑖᓐᓇᓕ ᐅᖃᐅᓯᖓ ᒪᓕᒐᓕᐅᖅᑎᐅᖃᑎᒻᒪ ᐊᔭᐅᖅᑕᐅᔪᑦ ᓄᓇᖃᖅᑳᖅᑐᒥᓃᑦ ᑎᒥᖁᑎᖏᓐᓄᑦ. ᐅᖃᖅᑏ, 

ᑕᐃᒪᐃᓕᓚᐅᕐᓗᖓ ᐱᓕᕆᕕᖃᕐᒥᒐᑦᑕᑦᑕᐅᖅ ᑕᒪᒃᑯᓂᖓ ᐅᐊᑦᑎᑎᐊᕐᓂᐊᖅᑐᓂᒃ ᐊᒻᒪᓗ ᐊᔪᕐᓇᙱᒐᐃᑉᐸᑦ 

ᐱᒍᓐᓇᒐᐃᕈᑦᑕ ᓂᓪᓕᐊᖃᑕᐅᖃᑦᑕᕐᓗᑕ ᐃᓕᐅᖅᑲᐃᖃᑕᐅᖃᑦᑕᕐᓗᑕ ᐋᖅᑭᑦᑎᕆᑎᓪᓗᒋᑦ.  

 

ᐅᖃᖅᑏ, ᔫᓐ ᓄᙳᐸᓗᐊᓂ ᐱᖃᑕᐅᓚᕐᒥᒐᒪ ᑲᑎᒪᔭᖅᑐᓛᕋᑦᑕ ᑲᓇᑕᐅᑉ ᐊᕕᑦᑐᖅᓯᒪᓂᖓᓂᒃ ᑲᓇᑕᐅᓪᓗ 

ᒐᕙᒪᖓᑕ ᒥᓂᔅᑕᐅᖃᑕᐅᔪᓂᒃ ᐃᓪᓗᓕᕆᓂᕐᒧᑦ. ᑕᐃᑲᓂᓗ ᓴᓂᕌᓂ ᑲᑎᒪᕋᓛᖃᑦᑕᕈᓐᓇᓛᕐᒥᒐᑦᑕ ᓄᓇᑦᓯᐊᕐᒥᐅᑦ 

ᐊᕕᑦᑐᖅᓯᒪᓂᕋᓛᕐᒥᐅᖑᖃᑎᕗᓪᓗ ᖃᐅᔨᒐᓱᓪᓗᑕ ᖃᓄᖅ ᐃᓕᐅᖅᑲᐃᖃᑕᐅᒍᓐᓇᕐᒪᖔᑦᑕ ᐅᖃᐅᓯᕐᓂᒃ. ᑕᐃᒪᒃ 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓ ᒥᔅᑕ ᖂᒃᑭᐊᖅ.  

 

ᐊᐱᖅᑯᑦ 063 - 6(2): ᒥᕝᕕᑦᑎᓐᓂ ᐱᖁᑎᕐᔪᐊᕆᔭᐅᔪᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐋᒡᒌᓯ 2021−ᒥ ᒐᕙᒪᑐᖃᒃᑯᑦ ᑐᓴᖅᑕᐅᑎᑦᓯᔪᒻᒪᑕ $30−ᒥᓕᐊᓐᓂᒡᒎᑦ ᑮᓇᐅᔭᓂᒃ ᓴᖅᑭᑦᓯᓂᐊᕐᖓᑕ 

ᑲᓇᑕᒥ ᑕᐅᖅᓯᕋᐅᑎᖃᕐᓂᕐᒧᑦ ᐊᖅᑯᓯᐅᕈᑎᑦᓴᐅᔪᓂᒃ ᑐᕌᖓᔪᓂᒃ ᓄᑖᓂᒃ ᓄᓇᓯᐅᑎᖃᕐᕕᑦᓴᐅᒐᔭᖅᑐᓂᒃ 7−ᓂ 

ᓄᓇᕗᒻᒥ ᒥᕝᕕᓐᓂ. ᑰᒑᕐᔪᒃ, ᑕᓗᕐᔪᐊᖅ ᐱᖃᑕᐅᓪᓗᓂᓗ. ᑕᕝᕙᓂ ᐊᕐᕌᒍᑎᓐᓂ ᒪᓕᒐᓕᐅᕐᕕᒃ ᐊᖏᓚᐅᕐᖓᑦ 

ᐊᑭᑐᔪᖅᑐᕈᑎᔅᓴᓂᒃ ᑖᒃᑯᓄᖓ ᑐᕌᖓᔪᓂᒃ ᐅᐱᒍᓱᓚᐅᖅᑐᖓᓗ ᐃᑲᔪᖅᓱᕋᒃᑭᑦ ᑖᒃᑯᐊ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑖᒃᑯᐊ ᑳᓐᑐᕌᒃ−ᖏᑦ ᑐᓂᔭᐅᓛᕐᒪᖔᑕ ᓴᓇᔭᐅᒍᑎᔅᓴᖏᑦ 

ᓄᓇᓯᐅᑎᖃᕐᕕᑦᓴᐃᑦ ᑕᓗᕐᔪᐊᕐᒥ ᑰᒑᕐᔪᒻᒥᓗ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕ ᑕᐃᕕᑦ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, ᐅᖃᖅᑎᑦᑎᔩ ᑖᒃᑯᐊ ᐊᖏᕈᑎᖏᓐᓂᒃ ᐱᓕᕆᐊᕆᒐᑦᑎᒍ ᓱᓕ 

ᒫᓐᓇ ᐅᓪᓗᖁᑎᖏᓐᓂᒃ ᐋᖅᑭᒃᓱᐃᓚᐅᙱᓇᑦᑕ ᓱᓕ ᑖᒃᑯᓄᖓ 7−ᓄᑦ ᐸᕐᓇᑦᑕᐅᔪᓄᑦ ᑭᓯᐊᓂ 

ᐸᕐᓇᑉᐸᓪᓕᐊᔭᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᑦᑎᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕆᐊᖃᓛᕐᒪᖔᑕ ᑕᐃᒃᑯᐊ ᑳᓐᑐᕌᒃᑖᕋᓱᒃᑐᐃᑦ ᓄᑖᓄᑦ ᓴᓇᒐᔭᖅᑐᐃᑦ ᓄᓇᓯᐅᑎᖃᕐᕕᑦᓴᓂᒃ 

ᑕᓗᕐᔪᐊᕐᒥ ᑰᒑᕐᔪᒻᒥᓗ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑦ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᓕ ᑳᓐᑐᕌᒃ ᑕᐃᓐᓇ 

ᐱᔭᐅᑉᐸᑦ ᖃᑦᑎᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᓛᕐᒪᖔᑕ ᑕᒪᒃᑮᓐᓄᑦ ᓄᓇᓖᓐᓄᑦ. ᑕᐃᑲᓂ ᑭᓯᐊᓂ 

ᖃᐅᔨᓛᖅᑐᒍᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᒋᐊᖃᓛᕐᒪᖔᑕ. ᒪᓕᑐᐃᓐᓇᕋᔭᕐᒥᒻᒪᑦ ᖃᑦᑎᑦ ᐱᓕᕆᐊᑦ 



 

 

ᓴᖅᑭᓂᐊᕐᒪᖔᑕ ᓄᓇᓕᒻᒦ ᒐᕙᒪᓐᓄᑑᖓᙱᑦᑐᑦ ᓴᖅᑭᖅᑕᐅᔪᓂᒃ ᐊᓯᖏᓐᓂᓗᑦᑕᐅᖅ ᓴᓇᔪᕈᓘᔭᕐᓂᒃ 

ᐃᓱᒪᖃᕆᐊᖃᓛᕐᒥᒻᒪᑕ. ᐃᓄᓐᓂᒃ ᐃᖅᑲᓇᐃᔭᖅᑎᑦᓴᓂᒃ ᐊᑐᐃᓐᓇᖃᕐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒐᕙᒪᑐᖃᒃᑯᑦ ᑕᐃᒪ ᑐᓴᖅᑕᐅᑎᑕᖓ ᓇᓗᓇᐃᖅᓯᓚᐅᖅᓯᒪᒻᒪᑦ 

ᓄᑖᒡᒎᖅ ᓄᓇᓯᐅᑎᖃᕐᕕᔅᓴᐃᑦ ᐅᖃᓕᒫᕐᓗᒍ ᐊᑐᖅᑐᐊᖅᑐᓄᑦ ᐊᑐᖅᑐᐊᖅᑎᑕᐅᓂᐊᕐᖓᑕ ᓇᒻᒥᓂᖃᐅᑎᓕᓐᓄᑦ 

ᐊᐅᓚᑦᑎᔨᐅᔪᓄᑦ ᓄᓇᓕᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᐃᓕᖓᓕᕐᒪᖔᑕ ᐱᓕᕆᕕᖓᑕ ᐊᑐᖅᑐᐊᕋᓱᐊᕐᓂᖏᓐᓄᑦ 

ᐊᑐᖅᑐᐊᕐᓂᕐᒧᑦ ᐊᖏᖃᑎᖃᕋᓱᐊᕐᓂᖏᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔪᓕᕆᔨᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᖓᑦ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑏ, ᒫᓐᓇ ᐅᖃᖅᓴᕋᐃᓗᐊᒐᔭᖅᑐᒍᑦ ᓴᓇᖅᑳᕆᐊ 

ᑎᑎᕋᐅᔭᖅᑖᖅᑲᐅᒋᐊᖃᕋᔭᕐᖓᑦ ᐸᕐᓇᑕᐅᖅᑳᕐᓗᓂᓗ ᑕᐃᒪᓕ ᖃᐅᔨᒐᔭᖅᑯᒍᑦ ᖃᓄᑎᒋ ᐊᖏᓛᕐᒪᖔᖅ 

ᐊᑐᖅᑐᐊᕋᔅᓴᖅ. ᑕᐃᑯᖓᓕ ᑎᑭᐅᑎᒍᑦᑕ ᓇᒻᒥᓂᖃᐅᑎᓖᑦ ᐊᐱᕆᒐᔭᖅᑕᕗᑦ ᖃᖓᑕᓲᓕᕆᔩᓪᓗ ᖃᓄᖅ 

ᐊᑐᖅᑐᐊᕐᓂᖅ ᐊᐅᓚᒐᔭᕐᒪᖔᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ ᒥᔅ ᐳᕉᔅᑕ.  

 

ᐊᐱᖅᑯᑦ 064 - 6(2): ᖁᑭᐅᑎᓄᑦ ᐅᓗᕆᐊᓇᙱᑦᑐᒦᔾᔪᑎᖏᑦ (ᐳᕉᔅᑐ) 

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ ᐅᐱᒍᓱᕝᕕᔅᓴᕋ ᓈᒻᒪᓯᒥᒻᒪᑦ ᐊᐱᖅᓱᕈᓐᓇᕐᓗᖓᓗ ᓄᑖᖅ 

ᒥᓂᔅᑕᐅᔪᒧᑦ ᒪᓕᒐᓕᕆᔨᒃᑯᓐᓄᑦ. ᐊᐱᖅᑯᑎᒐ ᐅᓪᓗᒥ ᖁᑭᐅᑎᓕᕆᓂᕐᒥᒃ ᐊᑦᑕᓇᖅᑐᓕᕆᓂᕐᒥᒃ 

ᐱᔾᔪᑎᖃᕐᓂᐊᖅᑐᑦ. ᐊᕙᑎᒃᑲᐃᒪ ᑐᓴᖅᑕᐅᑎᑕᐅᔪᒻᒪᑦ ᓄᑖᒥᒡᒎᒃ ᑕᐃᒪ ᖁᑭᐅᑎᓕᕆᑦᑎᐊᕐᓂᕐᒥᒃ 

ᐊᑦᑕᓇᖅᑐᒦᖏᓪᓗᓂ ᓴᖅᑭᖅᑕᐅᔪᖃᓛᕐᖓᑦ ᓄᓇᕗᒥ, ᑖᓐᓇᒎᖅ ᐱᔾᔪᑎᖃᖅᑐᖅ ᖁᑭᐅᑎᓄᑦ 

ᐋᓐᓂᖅᑕᐅᖃᑦᑕᖅᑐᐃᑦ ᖃᑦᑏᓐᓇᕈᕐᔫᒥᒐᓱᓪᓗᒋᑦ ᐊᒻᒪ ᐊᑦᑕᓇᙱᑦᑐᒃᑯᑦᑕᐅᖅ ᖁᑭᐅᑎᓕᕆᖃᑦᑕᖁᓪᓗᒋᑦ 

ᑐᖅᑯᖅᓯᖃᑦᑕᖁᔭᐅᓪᓗᑎᓪᓗ.  

 

ᐅᖃᖅᑏ, ᐊᐅᓪᓚᑲᑕᒋᐊᑦᓴᖅ ᖁᕕᐊᒋᔭᕕᔾᔪᐊᕌᓗᒐᓗᐊᕋ ᑭᓯᐊᓂ ᒪᑦᓯᑦᑕᐅᑎᖔᓂᒃ ᐊᑐᕆᐊᑦᓴᖅ 

ᖁᕕᐊᒋᔭᖃᕐᓂᖅᓴᐅᒐᒪ ᖁᑭᐅᑎᓂᒃ. ᑭᓯᐊᓂᓕ ᐅᑉᐱᕆᑦᐊᕐᒥᒐᒃᑭᑦ ᑕᒪᒃᑯᐊ ᐊᑐᖅᑕᐅᑦᑎᐊᓲᖑᒻᒪᑕ 

ᐊᖑᓇᓱᑦᑎᓄᑦ ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᐱᓕᕆᕕᖓᑕ ᖁᑭᐅᑎᓕᕆᓂᕐᒧᑦ 

ᑲᒪᓂᕆᒐᓱᑦᑕᖓᑦ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ ᖁᔭᓐᓇᒦᒃ ᐊᐱᕆᒻᒪᑦ 

ᖁᑭᐅᑎᓕᕆᓂᐅᑉ ᒥᔅᓵᓄᑦ. ᖁᑭᐅᑎᓕᕆᓂᖅ ᐊᑦᑕᓇᖅᑐᒦᙱᓪᓗᓂ ᐱᒻᒪᕆᐅᓛᖑᖃᑕᐅᖏᓐᓇᖅᑐᖅ. 

ᐃᓱᒪᑦᑎᓐᓂᒃ ᐊᓪᓕᖅᐹᖑᐃᓐᓇᕆᐊᓕᒃ ᖁᓪᓕᖅᐹᖑᐃᓐᓇᕆᐊᓕᒃ. ᑖᓐᓇ ᓇᒦᓕᕐᒪᖔᑦᑕ 

ᑐᑭᓯᓪᓚᕆᑦᓯᒪᙱᒃᑲᓗᐊᖅᑐᖓ ᖁᑭᐅᑎᓕᕆᔪᐃᑦ ᓄᑖᓂᒃ ᓴᖅᑭᒃᓯᕙᓪᓕᐊᒻᒪᑕ ᖃᐅᔨᒪᒐᓗᐊᖅᑐᖓ. ᐊᒻᒪ 

ᐅᑭᐊᔅᓵᖅ ᑐᓴᖅᑕᐅᑎᑦᓯᓛᖅᑐᐃᑦ ᖃᓄᐃᓕᖓᓛᕐᒪᖔᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ ᒥᔅ ᕗᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎᑦᓯᔩ. ᓂᕆᐅᓐᓂᐊᖅᐳᖓ ᐊᐱᖅᑯᑎᓐᓄᑦ ᑭᐅᓛᕐᓂᕆᔭᓐᓂᒃ ᒥᓂᔅᑖ. 

ᖃᐅᔨᒪᒻᒪᑦ ᒥᓂᔅᑕ ᐊᖑᓇᓱᑦᑏᑦ ᒪᓕᒐᒥᒃ ᓯᖁᒥᑦᓯᖏᓪᓗᑎᒃ ᖁᑭᐅᑎᑖᖃᑦᑕᕈᒪᙱᒻᒪᑕ ᖁᑭᐅᑎᑖᖃᑦᑕᕈᒪᒻᒪᑕ 



 

 

ᓴᒃᑯᓂᓪᓗ ᓚᐃᓴᓐᓯᖃᕆᐊᖃᕐᓂᖏᓐᓂᓪᓗ. ᑐᑭᓯᐅᒪᓪᓗᖓᓗ ᑕᒪᒃᑯᐊ ᖁᑭᐅᑎᓄᑦ ᐃᓕᓴᐅᑎᐅᑉ 

ᖁᑭᐅᑎᖃᕈᓐᓇᐅᑎᒧᑦ ᐃᓕᓴᐅᑎᐅᕙᑦᑐᑦ ᐊᑦᑐᖅᑕᐅᓯᒪᒻᒪᑕ.  

 

ᐅᖃᕈᓐᓇᖅᐸ ᒥᓂᔅᑕ ᖃᓄᖅ ᐸᓖᓯᒃᑯᓐᓂᒃ ᐱᓕᕆᖃᑎᖃᕐᒪᖔᖅ ᐊᓯᖏᓐᓂᓪᓗ ᐊᑦᑐᐊᖃᑕᐅᔪᓂᒃ ᑕᒪᒃᑯᐊ 

ᐃᓕᓐᓂᐊᖅᑕᐅᖃᑦᑕᕈᓐᓇᖅᑐᑦ ᐱᔾᔪᑎᒋᓪᓗᒋᑦ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᓯᔩ. ᖁᔭᓐᓇᒦᒃ ᐊᐱᖅᑯᑎᐊᓄᑦ. ᒫᓐᓇ ᓄᑖᒥᒃ 

ᐊᖓᔪᖅᑲᒥᒃ ᑎᑭᑎᑦᓯᓂᐅᓴᒐᑉᑕ ᓄᑖᒥᒃ ᑕᓐᓇ ᐅᖃᐅᓯᕆᕙᓪᓕᐊᓛᕈᒪᓪᓗᑎᒍ ᐃᓛ ᑕᑯᔪᒪᓪᓗᑕ ᑭᓱᒥᓪᓗ 

ᐊᖓᔪᖅᑳᖑᓂᐊᓕᖅᑐᖅ ᓯᕗᓪᓕᐅᔾᔨᔪᒪᓂᐊᓕᕐᒪᖔᑦ ᑕᒪᑦᓱᒧᖓ ᐊᑦᑐᐊᓚᖓᔪᑦᓴᐅᒥᒻᒪᑦ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐱᓇᓱᐊᕈᓯᒋᔭᑦᑎᓐᓂ ᒐᕙᒪᑐᖃᒃᑯᑦ ᒪᓕᒐᒃᓴᖅ C-24−ᒥ 

ᐱᖁᔭᑦᓴᒥᒃ ᑲᑎᒪᕕᔾᔪᐊᒧᑦ ᓴᖅᑮᔪᒻᒪᑦ. ᐊᒥᓲᒻᒪᑕ ᖁᑭᐅᒻᒧᑦ ᐱᓂᕐᓘᑕᐅᖃᑦᑕᖅᓯᒪᔪᑦ ᓄᓇᕗᒻᒥ ᖃᐅᔨᒪᒐᑉᑎᒍᑦ. 

ᒫᓐᓇᓗ ᑯᐸᐃᒃ−ᒥ ᐊᒥᐊᓕᒐᐃᓪᓗ ᓄᓇᖓᓐᓂ ᑐᖁᕋᐃᔪᖃᖃᑦᑕᖅᓯᒪᓂᖓ ᓄᓇᕗᑦᑕᐅᖅ 

ᑕᐃᒪᐃᑦᑐᖃᕈᓐᓇᕐᒥᒻᒪᑦ ᖁᑭᐅᑎᒧᑦ ᐱᓂᕐᓗᑦᑐᖃᖅᐸᒥᒻᒪᑦ.  

 

ᑕᒪᒃᑯᐊ ᐱᓂᕐᓗᐸᑦᑐᑦ ᐊᕐᓇᓄᑦ ᐊᖑᑎᓄᓪᓘᓐᓃᑦ ᓇᒥᓂᕐᓘᓐᓃᑦ ᐱᓂᕐᓗᑦᑐᑦ ᒪᓕᒐᖃᖅᑐᖃᕈᓐᓇᕋᔭᓕᖁᓪᓗᒍ 

ᓇᓗᓇᐃᖅᓯᔾᔪᑎᒥᒃ ᓇᒻᒥᓂᖅ ᐊᑦᑕᓇᖅᐸᑦ ᐊᓯᒥᓄᓪᓘᓐᓃᑦ ᓴᒃᑯᐃᒋᐊᖃᓕᕐᓗᓂ ᐃᓄᒃ ᖁᑭᐅᑎᒥᓂᒃ 

ᓴᐳᔾᔭᐅᓯᒪᖁᓪᓗᒍ ᑕᐃᒫᒃ ᓇᓗᓇᐃᖅᓯᖅᑕᐅᓯᒪᔪᖅ ᓴᐳᔾᔭᐅᒐᓗᐊᕐᓗᓂ ᑭᓇᐅᓂᖓ ᑐᓴᖅᑕᐅᒋᐊᖃᙱᓪᓗᓂ.  

ᐃᑲᔪᖅᑐᐃᓪᓚᕆᑦᑐᖓ ᑕᐃᒪᓐᓇᐃᑦᑐᒥᒃ ᒪᓕᒐᖅᑕᖃᖅᐸᑦ.  

 

ᐅᖃᕈᓐᓇᖅᐸ ᒥᓂᔅᑕ ᐃᖅᑲᖅᑕᐃᔪᓕᕆᔨᒃᑯᓐᓄᑦ ᒐᕙᒪᑐᖃᒃᑯᑦ ᒪᓕᒐᑦᓴᐅᖁᔭᖓᓐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᒪᓕᒐᑦᓴᖅ ᓄᑖᖑᒻᒪᑦ ᓱᓕ 

ᕿᒥᕐᕈᒻᒪᕆᒍᓐᓇᖅᓯᒪᙱᓐᓇᑦᑎᒍ ᕿᒥᕐᕈᓯᒪᙱᓇᒃᑯᓘᓐᓃᑦ ᓇᒻᒥᓂᖅ ᑭᓯᐊᓂ ᖃᓄᑐᐃᓐᓇᖅ ᐃᑲᔪᕈᓐᓇᕈᑦᑕ 

ᓴᐳᔾᔭᐅᓯᒪᖁᓪᓗᒋᑦ ᐃᓄᐃᑦ ᐃᑲᔪᖅᑐᐃᓇᔭᖅᐳᖓ. ᐱᓂᕐᓗᑉᐸᓐᓃᑦ ᓴᖅᑭᒋᐊᖃᙱᓪᓚᕆᒻᒪᑕ ᑕᐃᒪᐃᑦᑐᒧᑦ. 

ᐱᐅᓕᐊᖃᕋᓱᐊᕆᐊᖃᕋᑦᑕ ᓴᐳᑎᓗᒋᓪᓗ ᐃᓄᖁᑎᕗᑦ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 065 - 6(2): ᑭᒃᑯᓕᒫᑦ ᐊᑐᕆᐊᖃᖅᑎᑕᐅᓂᖏᑦ ᒪᑐᐊᖅᓯᒪᐅᑎᓂᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᓪᓗ ᐅᓪᓗᒃᑰᑦᑎᐊᖅᐸᒃᑲ. 

 

(ᑐᓵᔨᑎᒍᑦ) ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐊᐱᖅᓱᕈᒪᓪᓗᒍ ᒪᑐᐊᖅᓯᒪᒋᐊᖃᖅᐸᓐᓂᖅ ᒪᑐᐊᖅᓯᒪᕙᑉᐳᖓ ᐊᒻᒪᓗ 

ᑲᐱᔭᐅᓯᒪᑦᓯᐊᖅᓱᖓ ᓄᕙᔾᔪᐊᕐᓇᕐᒧᑦ ᐱᔪᒧᑦ. ᐅᖃᖅᑎᑦᓯᔩ ᐄᑉᐳᕉᓪ 11 ᑐᐊᕕᕐᓇᖅᑐᖅ ᐃᓐᓇᕆᓕᒃᑯᓐᓂ 

ᐋᓐᓂᐊᖅᑐᓕᕆᔨᒃᑯᓐᓂᒃ ᐃᓱᓕᒃᓯᔪᒻᒪᑦ ᐊᒻᒪ ᑭᒃᑯᓕᒫᑦ ᒪᑐᐊᖅᓯᒪᒋᐊᑐᒍᓐᓃᖅᓱᑎᒃ ᓇᒻᒥᓂᖁᑎᖃᖅᑐᓪᓕ 

ᐃᓱᒪᖅᓱᖅᑐᑦ ᓇᒻᒥᓂᒋᒻᒪᔾᔪᒃ. 

 

ᓄᓇᕗᑦ ᒐᕙᒪᒃᑯᓪᓕ ᒐᕙᒪᒃᑯᓕᒫᓂ ᒪᑐᐊᖅᓯᒪᖃᑦᑕᕆᐊᖃᖅᐸᓐᓂᐊᖅᑐᑦ ᐋᓐᓂᐊᕐᕕᓕᒫᓂᓪᓗ 

ᐃᓐᓇᒃᑯᕕᓕᒫᓂᓪᓗ ᐊᒻᒪᓗ ᐅᖁᒪᐃᓐᓂᓂᐊᕐᕕᓐᓂ ᐃᖃᓗᓐᓂᓗ ᐅᖁᒪᐃᓐᓂᓂᐊᕐᕕᐅᔪᒥᒃ.  

 



 

 

ᐅᖃᖅᑎᑦᓯᔩ ᐅᖃᕈᓐᓇᖅᐸ ᑭᓱ ᐱᔪᓐᓇᐅᑎᖓ ᒪᓕᑦᓱᒍ ᒪᑐᐊᖅᓯᒪᒋᐊᖃᕐᓂᖅ ᑕᐃᒪᓐᓇᐃᓕᖓᑎᑕᐅᕙ?  

 

ᐅᖃᖅᑎ (ᑐᓴᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓇ ᒪᓕᒐᓕᐅᖅᑎᒧᑦ ᐊᐱᖅᕼᐅᖅᑐᒧᑦ. (ᑐᓵᔨᑎᒍᑦ) ᑭᐅᒐᔭᕈᒪ 

ᐊᐱᖅᑯᒻᒧᑦ ᐋᓐᓂᐊᖅᑕᐃᓕᓃᑦ ᐋᓐᓂᐊᕐᕖᑦ ᐅᖃᐅᓯᕆᔪᓐᓇᕋᓗᐊᖅᑕᒃᑲ ᐊᓯᖏᓪᓕ ᐃᒡᓘᔪᑦ ᓲᕐᓗ ᐃᓕᓴᕐᕖᑦ 

ᐊᐱᖅᑯᑎᐅᓗᐊᖅᑐᓪᓕ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᒐᕙᒪᒃᑯᓪᓗ ᑎᒥᖁᑦ ᐊᓪᓚᕝᕕᖓᓐᓄᑦ 

ᒥᓂᔅᑕᒧᑦᑕᐅᖅ ᐊᓯᐊᓄᑦ.  

 

ᑕᐃᒪᓕ ᐱᔪᓐᓇᐅᑎᒋᔭᕗᑦ ᑖᓐᓇ ᓯᐊᒻᒪᒍᓐᓇᕐᓂᖓᑦ ᖃᓂᒃᑯᑦ ᒪᓕᒐᕐᒥᒃ ᐱᔪᖅ ᐋᓐᓂᐊᖅᑕᐃᓕᑎᑦᓯᓂᕐᒧᑦ 

ᑕᕝᕘᓇ ᐋᓐᓂᐊᕐᕖᑦ ᐊᐅᓚᑕᐅᔪᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓐᓇᒃᑯᕖᑦ ᐸᐃᕆᕝᕖᑦ 

ᒪᑐᐊᖅᓯᒪᑦᓴᐃᓐᓇᕆᐊᖃᕐᒪᑦ ᐃᓚᒋᐊᕐᓗᒍᓗ ᓱᒻᒪᑦ ᑲᔪᓯᑦᓴᐃᓐᓇᕐᒪᖔᑦᑕ ᒪᑐᐊᖅᓯᒪᒋᐊᖃᕐᓂᖅ. ᑐᑭᖃᑦᓯᐊᖅᑐᖅ, 

ᐊᑑᑎᖃᑦᓯᐊᕐᒪᑕ ᐊᔪᕐᓇᙱᑦᓯᐊᖅᓱᑎᒃ ᐊᒻᒪᓗ ᐱᐅᓪᓚᕆᑦᓱᑎᒃ ᓴᐴᓗᑎᑦᓴᑦᓯᐊᕙᐅᓪᓗᑎᒃ.  

 

ᒪᑐᐊᖅᓯᒪᐅᑏᑦ ᐃᓅᓯᕆᔭᑦᑎᓐᓂ ᐊᑐᕐᓂᐊᖅᑰᓕᕋᑉᑎᒍᑦ ᓯᕗᓂᒃᓴᑎᓐᓄᑦ ᐃᓇᑦᓯᓇᔭᖅᐳᖓ ᓄᓇᕗᒻᒥᐅᓂᒃ 

ᓄᕙᖕᓂᕈᑎᒃ, ᐊᑲᐅᑦᓯᐊᙱᒃᑯᔅᓯ ᖃᓄᐃᓐᓂᐊᕋᓱᒋᒍᔅᓯ ᑲᑎᒪᐅᖅᑐᓂᒃ ᒪᑐᐊᖅᓯᒪᖃᑦᑕᕆᑦᓯ. ᒪᑐᐊᖅᓯᒪᙱᑦᑐᑦ 

ᐃᓇᒻᒥᔭᒃᑲ ᐊᓯᒥᓂᒃ ᐃᒃᐱᒍᓱᑦᓯᐊᖃᑦᑕᖁᓪᓗᒋᑦ ᒪᑐᐊᖅᓯᒪᒍᒪᔪᓂᒃ ᓄᑖᒥᒃ ᐃᓅᓯᐅᓕᖅᑐᒥᒃ ᐊᑐᓕᕋᑦᑕ 

ᓄᕙᒡᔪᐊᕐᓇᖃᓚᐅᖅᑎᓪᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐊᐱᖅᑯᑎᒋᓚᕿᔭᕋ ᒐᕙᒪᒃᑯᑦ ᐊᓪᓚᕝᕕᖏᑦ ᐊᓯᕈᓘᔭᖏᓪᓗ 

ᐱᕙᓪᓕᐊᔪᓂᒃ ᐋᓐᓂᐊᖅᑐᓕᕆᔨᒃᑯᓐᓃᙶᓚᐅᕐᒪᑦ. ᐋᓐᓂᐊᖅᑐᓕᕆᔨᒃᑯᑦ ᑐᓴᕋᒃᓴᖃᔪᒻᒪᑕ 

ᒪᑐᐊᖅᓯᒪᑦᓴᐃᓐᓇᕆᐊᖃᕐᒪᑦ ᓱᓕ ᓇᓂ. ᒥᓂᔅᑕᐅ ᐅᖃᐅᓯᕆᕙᓗᑲᐃᓐᓇᖅᑕᕋᓗᐊᖓ ᑭᓯᐊᓂ 

ᐋᓐᓂᐊᖅᑐᓕᕆᓕᕐᔪᐊᖅ ᓘᒃᑖᖅ ᐹᑐᓴᓐ ᐅᖃᔪᒻᒪᑦ ᐅᐱᕐᖓᑦᓵᖅ ᓄᕙᒡᔪᐊᕐᓇᖃᐃᓐᓇᕐᓂᐊᓕᖅᑐᖅ. ᐃᓅᓯᕆᔭᑦᑕ 

ᐃᓚᖓᒋᓚᖓᓕᕐᒪᒍ.  

 

ᓄᓇᕗᒻᒥᐅᑦ ᐊᓕᐊᓇᐃᑦ ᐅᓄᕐᓂᖅᓴᑦ ᑲᐱᔭᐅᓯᒪᓕᕐᒪᑕ. ᑕᐃᒪᐃᒻᒪᑦ ᑐᐊᕕᕐᓇᖅᑐᓕᕆᓂᒃᑯᑦ ᒪᓕᒃᑕᐅᖁᔭᐅᔪᖅ 

ᖁᔭᓈᖅᑕᐅᔪᕗᖅ. ᑕᕝᕘᓇ ᒪᑐᐊᖅᓯᒪᒋᐊᖃᕐᓂᖅ ᐊᐱᖅᑯᑎᒋᕙᕋ ᓄᓇᕗᒻᒥᐅᑕᐃᑦ 

ᒪᑐᐊᖅᓯᒪᑦᓴᐃᓐᓇᕆᐊᖃᕐᓂᐊᓕᖅᐸᑦ ᑕᐅᕗᖓᓕᒫᖅ ᒐᕙᒪᒃᑯᑦ ᐱᓕᕆᕝᕕᕈᓘᔭᖏᓐᓂ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᑕᐃᒪ ᐋᓐᓂᐊᕐᕖᑦ ᐅᖃᐅᓯᕆᔪᓐᓇᖅᑕᕋᓗᐊᖅᑕᒃᑲᓕ 

ᐱᔪᓐᓇᐅᑎᕗᑦ ᐋᓐᓂᐊᖅᑐᓕᕆᔨᕗᑦ ᒪᓕᒐᒦᑦᑐᖅ ᐋᓐᓂᐊᖅᑐᓕᕆᔨᕐᔪᐊᕗᑦ ᐊᖅᑯᑎᒋᑉᓗᑎᒍᑦ. ᖃᐅᔨᒪᙱᓚᖓ 

ᐸᕐᓇᐅᑎᒥᒃ ᐲᖅᑕᐅᓇᔭᕐᒪᖔᑦ ᒪᑐᐊᖅᓯᒪᒋᐊᖃᕐᓂᖅ ᐋᓐᓂᐊᕐᕖᑦ ᐱᓪᓗᒋᑦ. ᓯᕗᓂᑦᓴᑦᑎᓐᓂᓕ ᑕᐅᑐᓐᓇᖅᐳᖅ 

ᐃᓂᓪᓚᖓᐅᑎᒋᔭᕗᑦ ᑕᐃᒪᐃᓕᖓᐃᓐᓇᕐᓂᐊᖅᑰᕐᒪᑦ. 

 

ᐅᖃᕆᐊᓪᓚᕐᓗᖓᓗ ᒪᑐᐊᖅᓯᒪᒍᑏᑦ ᐃᓱᒪᖅᓲᑎᑑᔾᔮᙱᒻᒪᑕ ᑭᓯᐊᓂ ᑲᒪᑦᓯᐊᕐᓂᕐᒥᒃ ᐱᓂᖃᕐᒪᑕ. ᐃᓐᓇᕐᓃᒃᑯᕕᑦ 

ᐱᓗᐊᖅᑐᒥᒃ ᐃᓐᓇᒃᑯᕕᓐᓃᒃᑯᕕᑦ ᑲᒪᑦᓯᐊᕆᐊᖃᕐᓂᖅ ᐳᓛᖅᑎᖃᕐᓂᐊᕈᕕᑦ ᓴᐳᔾᔨᒋᐊᖃᕋᕕᒋᑦ ᐃᓄᐃᑦ ᐊᒻᒪᓗ 

ᐃᖅᑲᓇᐃᔭᖅᑏᑦ. ᑖᑉᑯᐊ ᓇᐅᒃᑯᓕᒫᑦ ᐊᑦᑎᓛᒃᑯᑦ ᐊᑦᑕᓇᖅᑐᒦᖁᓇᒋᑦ. ᑲᓇᑕᒥ ᒪᑐᐊᖅᓯᒪᒋᐊᖃᕐᓃᑦ 

ᐊᑐᖅᑕᓪᓚᕆᐅᒻᒪᑕ ᐊᒻᒪᓗ ᒐᕙᒪᒃᑯᓐᓂᑦ ᐅᖃᐅᓯᐅᕈᓘᔭᖅᐸᑦᑐᑎᒃ ᐊᑭᕋᖅᑑᑕᐅᕙᓐᓂᖓᓗ ᓲᖑᔫᓪᓗᓂᓗ 

ᐋᓐᓂᐊᖅᑕᐃᓕᒪᓂᕐᒧᑦ ᐊᑐᖅᑕᐅᕙᓐᓂᖓ ᑕᐃᒪᐃᒻᒪᑦ ᐃᓱᒪᖅᓱᖁᔨᑦᓯᐊᖅᐳᖓ ᒪᑐᐊᖅᓯᒪᓕᕋᐃᒍᑎᒃ ᐃᓄᐃᑦ 

ᒪᑐᐊᖅᓯᒪᕙᓪᓗᑎᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 



 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᒪᒥᐊᓇᐅᒐᓗᐊᖅ ᒥᓂᔅᑕᐅᔪᖅ ᑕᐃᒪᓐᓇ ᑐᑭᓯᓂᓗᒃᐸᑦ, ᐃᒫᒃ 

ᓄᖅᑲᑎᑦᓯᓇᓱᓪᓗᖓ ᒪᑐᐊᖅᓯᒪᒋᐊᖃᕐᓂᖅ ᑲᐴᑎᓂᓪᓗ ᑭᓯᐊᓂ ᖃᐅᔨᒪᒋᐊᖃᕐᒪᑕ ᓄᓇᕗᒻᒥᐅᑕᐃᑦ ᑕᖅᑭᓂᒃ 

ᐊᒡᒋᖅᑐᓂᒃ ᐊᕐᕌᒍᓂᓗ ᐊᒡᒋᖅᑐᓂᒃ ᓲᕐᓗ ᐆᑦᑑᑎᒋᖅᑲᐅᒐᒃᑯ ᒪᑐᐊᖅᓯᒪᕙᒃᑲᒪ, ᑐᓴᐅᒪᑦᓯᐊᖁᓪᓗᒋᑦ 

ᓂᕆᐅᓐᓂᖃᑦᓯᐊᕐᓂᐊᕐᒪᑕ ᑭᓱᒥᒃ ᐊᒡᒋᖅᑐᓂᒃ ᒪᑐᐊᖅᓯᒪᒋᐊᖃᖅᐸᓐᓂᐊᕐᓂᖅ ᐱᔾᔪᑎᒋᓪᓗᒋᑦ. 

ᑐᓴᐅᒪᑎᑕᐅᑦᓯᐊᑐᐃᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ ᑕᕝᕙᓂ ᐃᒡᓗᒥ ᐊᐱᖅᑯᑎᒋᔭᕋ. ᑖᓐᓇ ᐅᖃᐅᓯᒃᓴᑐᐊᕆᔭᕋ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓱᒪᒃᓴᖅᓯᐅᕈᑎᑦᓴᒧᑦ ᓂᓪᓕᖅᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᕿᕐᓂᖅᑕᒦᑦᑐᖅ 

ᒪᓕᒐᓕᐅᖅᑎ ᖁᕐᓗᖅᑐᒥᐅᑕᖅ, ᒥᔅᑕ ᐊᓇᕕᓗᒃ. 

 

>>ᐃᒡᓚᖅᑐᑦ 

 

ᐊᐱᖅᑯᑦ 066 - 6(2): ᐃᒥᐊᓗᓕᕆᓂᕐᒧᑦ ᓂᕈᐊᖅᑎᑦᑎᓃᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ, ᒪᓕᒐᓕᐅᑎᕗᓪᓗ. (ᑐᓵᔨᒃᑰᖏᑦᑐᖅ) ᐅᓪᓗᒃᑯᑦ ᖁᕐᓗᖅᑐᒥᐅᑦ, 

ᓄᓇᕗᒻᒥᐅᑦ, ᒪᓕᒐᓕᐅᖅᑎᕗᓪᓗ. 

 

(ᑐᓵᔨᒃᑯᑦ) ᐅᖃᖅᑎ, ᐊᐱᖅᑯᑎᒐ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᖃᐅᓯᖃᖅᑐᖅ ᓂᕈᐊᖅᑎᑦᓯᓂᕐᒥᒃ 

ᐃᒥᐊᓗᓕᕆᓂᐅᑉ ᒪᓕᒐᐅᑉ ᐊᑖᒍᑦ.  

 

ᐋᕐᕌᒍᒋᔭᑦᑎᓐᓂ ᖁᕐᓗᖅᑐᒥᐅᑦ ᐊᓯᔾᔩᒍᒪᔪᒻᒪᑕ ᒪᓕᒐᐅᑉ ᐊᑖᒍᑦ.  

 

ᐅᖃᖅᑎᑦᓯᔨ, ᒫᓐᓇ ᐱᕕᖃᕈᒪᕗᖓ ᖁᔭᓐᓇᒦᕈᒪᓪᓗᒋᑦ ᓂᕈᐊᖅᑕᐅᕝᕕᒋᓯᒪᔭᓐᓃᑦᑐᑦ ᐊᑐᕈᒪᔭᖏᑦ 

ᓴᖅᑭᓚᐅᕐᒪᔾᔪᒃ. ᑖᓐᓇ ᓴᖅᑭᑕᐅᔪᖅ ᓂᕈᐊᕐᓂᐅᔪᒥ, ᓂᕈᐊᕐᓂᕐᒥᒃ ᓴᖅᑭᑦᑐᑦ ᑲᔪᓯᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ 

ᓯᕗᒧᖕᓂᐊᖅᐳᑦ ᒪᓕᒐᐅᔭᕆᐊᖃᕐᓂᐊᖅᑐᖅ ᐊᓯᔾᔨᖅᑕᐅᖁᓪᓗᒋᑦ?  

 

ᒥᓂᔅᑕ ᐅᖃᕈᓐᓇᖅᐸ ᓄᑖᑦ ᒪᓕᒐᐃᑦ ᐊᖏᖅᑕᐅᓂᐊᕐᒪᖔᑕ ᖃᖓᒃᑯᑦ ᓯᕗᓕᖅᑎᐅᔪᓄᑦ? 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᐱᒋᓪᓗᒍ ᐊᐱᖅᑯᑎᐅᔪᖅ ᕿᕐᓂᖅᑕᒥᒃ 

ᐊᓐᓄᕌᖅᓯᒪᔪᖅ.  

 

>>ᐃᒡᓚᖅᑐᑦ 

 

ᑕᑯᔪᒥᓇᓚᐅᖅᑐᖅ ᐅᐸᑦᓯᐊᕈᓐᓇᓚᐅᕐᒪᑕ ᓂᕈᐊᕆᐊᖅᑐᖅᑐᑦ ᖁᕐᓗᖅᑐᒥ. ᓯᕗᓪᓕᖅᐹᒥᒃ ᓂᕈᐊᕐᓂᖅ ᓄᓇᓕᒻᒥ 

ᐃᒫᑎᒋ ᐊᑐᖅᑕᐅᓕᓚᐅᕐᒪᑦ.  

 

ᖃᓄᐃᑦᑐᒥᒃ ᐃᒥᐊᓗᒻᒥᒃ ᑎᑭᓴᐃᖃᑦᑕᕈᓐᓇᕐᓂᐊᕐᒪᖔᑕ ᖃᓄᕐᓗ ᐊᖏᑎᒋᔪᒥᒃ. ᑕᕝᕗᖓ ᓄᑖᖅ 

ᐋᖅᑭᑦᓯᒪᐅᑎᐅᓂᐊᓕᖅᑐᖅ ᐊᒻᒪᓗ ᓂᕈᐊᕈᑕᐅᓚᐅᖅᑐᖅ ᒪᓕᑦᑐᒍ ᐱᓕᕆᕝᕕᕗᑦ ᐱᓕᕆᕙᓪᓕᐊᑦᓯᐊᖅᑐᒍᑦ 

ᐋᖅᑭᑦᓯᒪᔪᒥᒃ ᑎᑎᕋᖅᓯᒪᔪᖃᕐᓂᐊᕋᑦᑕ ᒪᓕᒐᕐᒥᒃ. ᓯᕗᓕᐅᖅᑎᑦᑕ, ᓯᕗᓕᐅᖅᑎᑦᑎᓐᓂᒃ ᕿᒥᕐᕈᔭᐅᓂᐊᕐᒪᑦ 

ᓂᕆᐅᓇᖅᑐᖅ ᐊᑐᓕᖅᑎᑕᐅᓛᕐᓂᖓᓂᖃᐃ ᓄᑖᖅ ᒪᓕᒐᖅ ᐋᒐᓯᐅᑉ ᓄᙳᐊᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᒋᔭᕐᓄᑦ. ᒥᓂᔅᑕᐅᑉ ᐅᖃᐅᓯᕆᓵᓚᐅᖅᑕᖓᑕ ᐅᖃᓚᐅᕐᒥᒻᒪᑦ ᐅᖃᕐᓗᒍ 

ᓄᓇᖃᖅᑐᑦ ᓄᓇᓕᒻᒥ ᐅᑎᕈᑎᒋᒍᒪᒍᓂᔾᔪᒃ ᑕᒪᓐᓇ ᓂᕈᐊᒃᑲᓐᓂᕈᒪᒍᑎᒃ ᒥᓂᔅᑕᒧᑦ ᑕᐃᒪᐃᑦᓱᓐᓇᕋᔭᕐᒪᖔᑕ 

ᐊᐱᕆᔪᓐᓇᕋᔭᕐᒪᖔᑕ.  



 

 

 

ᐅᖃᖅᑎᑦᓯᔨ, ᓇᑦᑎᓕᒻᒧᑦ ᒪᓕᒐᓕᐅᖅᑎ ᐊᐱᖅᑯᑎᒋᔪᒻᒥᒻᒪᒍ. ᒥᓂᔅᑕ ᓇᓗᓇᐃᕆᑦᓯᐊᕈᓐᓇᖅᐸ ᑭᑐᑦ 

ᑐᙵᕕᒋᓗᒍ ᓂᕈᐊᕐᓂᖃᖅᑎᑦᓯᒃᑲᓐᓂᕈᓐᓇᕋᔭᕐᒪᖔᑦ ᑕᒪᑐᒧᖓ ᖁᕐᓗᖅᑐᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ ᐅᖃᔪᒐᒪ ᑭᐅᔾᔪᑎᒋᔭᓐᓄᑦ 

ᐅᖃᐅᓯᕆᓵᖅᑕᓐᓄᑦ ᒪᓕᒐᓕᐅᖅᑎᒥᒃ. ᐅᓪᓗᖏᑦ ᐊᕙᑏᖅᑲᐃ ᐊᑎᓕᐅᖅᓯᒪᒋᐊᖃᖅᑐᑦ ᓄᓇᖃᖅᑐᑦ. 

ᐅᖃᐅᓯᖃᖅᓯᒪᓗᓂ ᑭᓱᒧᑦ ᓂᕈᐊᕐᓂᖃᕈᒪᕋᔭᕐᒪᖔᑕ. ᑕᐃᒪᐃᑦᓴᕆᐊᖃᕋᔭᖅᑐᖅ ᕿᒥᕐᕈᓂᐊᕈᑉᑎᒍᑦ 

ᓂᕈᐊᕐᓂᖃᖅᑎᑦᓯᒐᔭᕈᑉᑕ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᓂᕆᔭᕐᓄᑦ. ᓄᓇᖃᖅᑐᖅ ᖁᕐᓗᖅᑐᒥ ᑭᒡᓕᖃᖅᑎᑦᓯᓚᐅᖅᑐᑎᒃ 

ᐃᒥᐊᓗᖃᕈᓐᓇᕐᓂᕐᒥᒃ. ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐱᓕᕆᖃᑎᖃᕐᓂᐊᕐᒪᖔᑕ ᖁᕐᓗᖅᑐᒥ ᕼᐋᒪᓚᒃᑯᖏᑦ 

ᐊᑦᑐᐃᕈᑎᐅᓂᐊᖅᑐᒥᒃ ᐊᓯᔾᔨᕈᑎᐅᓂᐊᖅᑐᒧᑦ ᓄᓇᓕᒻᒧᑦ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ. ᒫᓐᓇᐅᔪᖅ 

ᓯᕗᒧᐊᕈᔾᔨᓂᐊᖅᑐᒍᑦ ᐊᓯᔾᔨᕈᑎᐅᓂᐊᖅᑐᓂᒃ ᐊᑐᕈᒪᔭᖓᓂᒃ ᒪᓕᑦᑐᒥᒃ ᐃᒥᐊᓗᑦᑖᕈᓐᓇᓂᕐᒧᑦ 

ᖃᓄᐃᓕᖓᔪᑦᓴᐅᓂᖓᓂᒃ ᓄᓇᓕᒻᒥ. ᐅᖃᖅᓯᒪᙱᑐᐃᓐᓇᖅᑐᖅ ᓂᕈᐊᕐᓂᕐᒧᑦ ᐅᑎᕐᕕᒋᔪᓐᓇᕈᒃᑯ, ᐃᒫᒃ 

ᑭᒡᓕᖃᓪᓚᕆᙱᑦᑐᖅ ᖃᖓᒃᑯᑦ ᓂᕈᐊᕐᓂᖃᒃᑲᓐᓂᕈᓐᓇᕋᔭᕐᒪᖔᑕ ᑭᓯᐊᓂᑦᑕᐅᖅ ᐱᔭᕆᐊᑐᓲᖑᒻᒥᒻᒪᑦ 

ᑮᓇᐅᔭᕐᒧᓪᓗ ᐊᑦᑐᐊᓂᖃᓪᓚᕆᒃᓱᓂ ᓂᕈᐊᕐᓂᖃᖅᑎᑦᓯᔪᖃᕌᖓᑦ.  

 

ᑭᓯᐊᓂ ᑕᑯᒃᑲᓐᓂᕈᒪᒐᔭᖅᑐᑦᓴᐅᒐᓗᐊᖅᐳᒍᓪᓕ ᐅᑭᐅᑦ ᐱᖓᓱᑦ ᐊᓂᒍᓚᐅᖅᑎᓪᓗᒋᑦ ᓂᕈᐊᕐᓇᖃᓚᐅᖅᑎᓪᓗᒍ. 

ᑕᐃᒪᐃᒐᓗᐊᕐᓗᓂ ᓄᓇᓖᑦ ᐱᓕᕆᖃᑎᒋᔪᒫᖅᐸᕗᑦ. ᒪᓕᒐᓕᐅᖅᑎ ᖁᕐᓗᖅᑐᒥᐅᑕᐃᓪᓗ  

ᐃᒪᐃᓚᐅᕐᒪᑕ ᐃᒪᐊᓗᖃᕈᓐᓇᙱᓚᐅᖅᖢᓂ ᑭᒡᓕᖃᕈᓐᓃᖅᓱᑎᒃ ᒫᓐᓇᓗ ᑭᓪᓕᖃᒃᑲᓐᓂᖔᕈᒪᓕᕆᓪᓗᑎᒃ.  

 

ᑖᒃᑯᐊ ᖃᐅᔨᒪᒍᒪᖃᑦᑕᕐᒪᑕ ᐃᒥᐊᓗᒃ ᓇᒧᑦ ᓯᐊᒻᒪᒃᐸᓪᓕᐊᕙᓐᓂᖓᓂᒃ. ᓇᐅᑦᓯᖅᑐᐃᓐᓇᕐᓂᐊᖅᐸᕗᑦ ᑕᒪᓐᓇ 

ᓄᓇᓕᒻᒥ ᐊᒻᒪ ᓄᓇᓕᒃ ᖃᖓᒃᑯᑦ ᓂᕈᐊᕐᓂᖃᕈᒪᓕᕈᑎᒃ ᐊᓯᐊᓂᒃ ᐊᐱᖅᑯᑎᖃᕐᓗᑎᒃ ᐱᓕᕆᒃᑲᓐᓂᕈᒫᕆᕙᕗᑦ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 067 - 6(2): ᐃᓱᒫᓘᑎᒋᔭᐅᔪᑦ ᑭᕙᓪᓕᖅ ᐃᓄᐃᑦ ᑐᑦᑕᕐᕕᖁᑎᖓᓂ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑎᑦᑎᔨ, ᐊᒥᓱᐃᖅᑐᖅᖢᖓ ᐅᖃᐅᔾᔭᐅᓯᒪᓕᕋᒪ ᐃᓱᒫᓘᑕᐅᔪᓂᒃ ᐅᐃᓂᐸᐃᒡᒥ ᑕᐃᓐᓇ 

ᐋᓐᓂᐊᕐᕕᓕᐊᖅᑐᓄᑦ ᐃᓂᒋᔭᐅᖃᑦᑕᖅᑐᖅ ᐃᓄᐃᑦ ᓴᓐᑐ. 

 

ᐅᖃᖅᑎᑦᑎᔨ, (ᑐᓵᔨᑎᒍᑦ) ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᓇᓪᓕᐊᒃ ᑎᒥᐅᔪᖅ ᑳᓐᑐᕌᖃᖅᑎᑕᐅᖕᒪᑦ 

ᐊᐅᓚᑦᓯᔨᐅᓪᓗᓂ ᑭᕙᓪᓕᕐᒥ ᐋᓐᓂᐊᕕᓕᐊᖅᑐᑦ ᐃᒡᓗᖓᓐᓂᒃ ᐊᒻᒪᓗ ᑖᓐᓇ ᑳᓐᑐᕌᒃ ᖃᖓ ᐃᓱᓕᓛᕐᒪᖔᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 



 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓇ ᐊᐱᕆᔪᒧᑦ. ᒫᓐᓇ ᑕᐃᓐᓇ ᐊᐱᖅᓲᑎᒋᔮ ᑎᒍᒥᐊᒐᐅᔪᖅ 

ᑭᕙᓪᓕᖅ ᐱᕙᓪᓕᐊᔪᓕᕆᓂᕐᒧᑦ ᑯᐊᐸᕇᓴᒃᑯᓐᓄᑦ ᐊᒻᒪ ᐃᓱᓕᕝᕕᖃᖅᖢᓂ ᒫᑦᓯ 31, 2023. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᖃᖅᑎ, ᑐᓴᖅᑎᑕᐅᓚᐅᕐᒥᔪᖓ ᑕᒪᒃᑯᐊ ᐱᔨᑦᑎᕈᑏᑦ ᑭᕙᓪᓕᐅᑉ 

ᐃᓄᐃᑦ ᐋᓐᓂᐊᕕᓕᐊᖅᓯᒪᔪᓄᑦ ᓈᒻᒪᙱᒻᒪᑦ. ᓂᕈᐊᖅᑎᒃᑲ ᐅᖃᖅᓯᒪᔪᑦ ᑖᓐᓇ ᑐᙵᓇᙱᒻᒪᑦ ᐊᒻᒪᓗ 

ᐱᐅᙱᑦᑐᓂᒃ ᑭᓯᐊᓂ ᐊᑐᖃᑦᑕᖅᓯᒪᖕᒪᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᐅᖅᓯᒪᓕᕐᒪᖔᖏᑦ ᐃᖅᑲᓇᐃᔭᖅᑎᖏᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ 

ᐋᖅᑭᒃᑕᐅᔪᓐᓇᕐᓂᐊᕐᒪᑕ ᐱᔾᔪᑎᒋᓪᓗᒋᑦ ᐱᔨᑦᑎᕈᑏᑦ ᑭᕙᓪᓕᕐᒥ ᐃᒡᓗᐊᓗᖕᒥᒃ ᐊᑐᖃᑦᑕᖅᓯᒪᔪᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐄ, ᑖᑉᑯᐊ ᐊᐅᓚᑦᓯᔪᑦ ᑕᒪᑐᒥᖓ ᐃᒡᓗᐊᓗᖕᒥᒃ 

ᑲᑎᖃᑎᒋᑦᑕᐅᔭᖅᖢᑎᒍᑦ ᐃᓱᒫᓘᑕᐅᔪᓂᒃ ᐅᕝᕙᓘᓐᓃᑦ ᑐᓴᖅᑎᑕᐅᔭᕌᖓᑉᑕ ᐊᐅᓚᑦᓯᔪᑦ ᐅᖃᖃᑎᒋᑦᑕᕋᑉᑎᒍᑦ 

ᐋᑭᒋᐊᕈᑎᓂᒡᓗ ᐱᓕᕆᖃᑎᒋᑦᑕᖅᖢᑎᒍᑦ. ᑲᑎᖃᑎᒋᓚᐅᒃᑲᕗᐃᒃᑯᐊ ᐄᐳᓪ 19ᖑᑎᓪᓗᒍ ᑕᖅᑭᐅᓚᐅᖅᑐᒥ.  

 

ᑖᑉᑯᐊ ᑭᕙᓪᓕᖅ ᐱᕙᓪᓕᐊᔪᓕᕆᓂᕐᒧᑦ ᑯᐊᐸᕇᓴᒃᑯᑦ ᐃᓱᒫᓗᖕᓇᖅᑐᖅᑕᖃᖅᐸᑦ ᐅᕝᕙᓘᓐᓃᑦ ᐃᖢᐃᑦᑐᒥᒃ 

ᓈᒻᒪᙱᑦᑐᒥᒃ ᐱᑕᖃᓚᐅᕐᓂᖅᐸᑦ ᑐᕌᕐᕕᒃᓴᐅᔫᓪᓗᐊᖅᑐᖅ ᑖᑉᑯᐊ ᑕᒻᒪᖅᓯᒪᔪᖅᓯᐅᖅᑎᒋᑦᑕᕋᑉᑎᒍᑦ 

ᑭᒡᒐᖅᑐᐃᔨᐅᑦᑕᖅᑐᖅ, ᐊᑭᖃᙱᑦᑐᖅ ᑖᒻᓇ ᐅᖃᓘᑖ 855-438-3003. ᐱᓕᕆᑦᓯᐊᕼᐅᖅᑐ’ᒪᑕ ᑕᒻᒪᖅᓯᒪᔪᓂᒃ 

ᐅᕝᕙᓘᓐᓃᑦ ᐋᖅᑭᒋᐊᕈᑕᐅᓇᔭᖅᑐᓂᒃ ᐱᓕᕆᔨᐅᑉᓗᑎᒃ. 

 

ᐊᕐᕌᓂ ᐅᖃᖅᑎᑦᓯᔨ, 2021ᒥ ᑖᑉᑯᐊ ᑕᒻᒪᖅᓯᒪᔪᖅᓯᐅᖅᑏ ᑭᒡᒐᖅᑐᐃᔨᐅᑦᑕᖅᑐᑦ ᐃᑲᔪᓚᐅᖅᑐᑦ 393ᓂᒃ 

ᖃᐅᔨᓴᕐᓂᖃᓚᐅᖅᖢᑎᒃ. ᑕᒡᕘᓇ ᐃᒻᒪᖄ ᑕᑯᒃᓴᐅᕗᖅ ᐃᑲᔪᒡᒍᕐᓂᕆᔭᖏᑦ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᑭᐅᔪᓐᓇᕋᖕᓂ. (ᑐᓵᔨᑎᒍᑦ) ᐅᖃᖅᑎ, ᐊᓯᖏᑦ 

ᑕᕝᕙᓂ ᒪᓕᒐᓕᐅᖅᑏᑦ ᐃᓱᒫᓘᑎᒋᔭᕐᒥᖕᓂᒃᑕᐅᖅ ᐅᖃᐅᓯᖃᖃᑦᑕᖅᓯᒪᖕᒪᑕ ᑳᓐᑐᕌᒃᑕᐅᓯᒪᔪᑦ ᐱᔨᑦᑎᕈᑏᑦ 

ᑐᔪᕐᒥᕕᖕᒥ, ᕿᑭᖅᑖᓗᖕᒥᑐᐃᓐᓇᐅᙱᑦᑐᖅ, ᑭᓯᐊᓂᑦᑕᐅᖅ ᕿᑎᕐᒥᐅᑦ ᑕᐃᒪᓐᓇ ᐅᖃᐱᓗᖃᑦᑕᖅᓯᒪᔪᑦ.  

 

ᖃᐅᔨᒪᓪᓗᖓ ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ ᑲᑎᒪᖃᑎᖃᖃᑦᑕᖅᑐᑦ ᑳᓐᑐᕌᒃᑎᒋᔭᐅᔪᓂᒃ 

ᐃᓱᒫᓗᐃᑦ ᑕᒪᒃᑯᐊ ᐅᖃᐅᓯᕆᔭᐅᔭᕌᖓᑕ. ᑕᐃᒪᐃᒃᑲᓗᐊᖅᑎᓪᓗᒍ ᐱᐅᓯᓚᐅᑳᕐᔪᑯᓗᑐᐃᓐᓇᖅᖢᑎᒃ ᑕᒪᒃᑯᐊ 

ᐱᔨᑦᑎᕈᑏᑦ ᐱᐅᔪᓐᓃᓯᐅᑲᐅᑎᒋᖃᑦᑕᖅᑐᑦ ᑭᖑᓂᑦᑎᐊᖓᒍᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑲᓐᑐᕌᒃᑏᑦ ᑕᐃᒃᑯᐊ ᐊᑯᓚᐃᑦᑐᒃᑯᑦ ᑲᑎᒪᖃᑎᒋᖃᑦᑕᕐᓗᒋᑦ, 

ᐅᖃᐱᓘᑎᑐᐃᓐᓇᕐᓂᒃ ᐃᓱᒫᓘᑎᑐᐃᓐᓇᕐᓂᒡᓗ ᐅᖃᐅᓯᖃᖏᓪᓗᑎᒃ ᑕᒪᒃᑯᐊ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ 

ᑳᓐᑐᕌᒃ−ᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐊᖑᒻᒪᑎᔭᐅᔪᐃᓐᓇᐅᔭᕆᐊᖃᕋᓗᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇᐅᔪᖅ ᑐᑭᖃᕋᔭᖏᒻᒪᑦ ᐅᓇ ᒪᓕᒐᓕᐅᖅᑎ 

ᐅᖃᐅᓯᖃᕐᒪᑦ ᐊᑐᓕᕇᖅᑕᑦᑎᓐᓂᒃ, ᐃ, ᑲᑎᒪᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᐊᖏᕈᑎᖃᕐᕕᒋᔭᕗᑦ ᐃᓱᒫᓘᑎᒋᔭᐅᔪᑦ 

ᐅᖃᐅᓯᕆᔭᐅᔭᕌᖓᑕ ᑲᒪᒋᖃᑦᑕᖅᑕᕗᑦ ᐊᒻᒪᓗ ᑕᐃᒃᑯᐊ ᐊᑲᐅᖏᓕᐅᕈᑎᓖᑦ ᑎᑎᕋᕐᕕᖕᒧᑦ ᐅᖄᓚᕖᑦ. 

 



 

 

ᒪᑯᐊ ᐅᖃᐱᓘᑎᒋᔭᐅᔪᑦ ᐋᓐᓂᐊᕕᓕᐊᖅᑐᓄᑦ ᐊᓯᖏᓐᓄᓪᓗ, ᐄ, ᑕᐃᒃᑯᐊ ᐅᖄᓚᕕᐅᔪᓐᓇᖅᑐᑦ 

ᐅᖃᐱᓗᒃᑐᖃᕐᓂᖅᐸᑦ ᐊᒻᒪᓗ ᐃᒪᐃᓕᐅᕋᔪᒃᑐᓂᒃ ᑐᑭᓯᔭᕌᖓᒥᒃ ᐊᖓᔪᖅᑲᐅᑎᒋᔭᐅᔪᓄᑦ ᐱᓕᕆᐊᕆᔭᐅᓕᓲᖅ. 

ᓇᓗᓇᐃᖅᓯᔪᓐᓇᖅᑐᒍᑦ ᐃᓱᒫᓘᑎᒋᔭᐅᔪᓂᒃ ᐊᒻᒪᓗ ᑕᐃᒃᑯᐊ ᑲᑎᒪᖃᑎᒋᓗᒋᑦ ᑐᔪᕐᒥᕕᖕᓂ ᐊᐅᓚᑦᑎᔨᐅᔪᑦ. 

 

ᑕᐃᒃᑯᐊᓗ ᐋᓐᓂᐊᕕᓕᐊᖅᐸᒃᑐᑦ ᐃᓱᒫᓘᑎᖃᕈᕕᑦ ᐅᖃᐅᓯᕆᓂᐊᖅᐸᐃᑦ ᑕᐃᔅᓱᒧᖓ ᑕᐃᒃᑯᓄᖓ 

ᐊᐅᓚᑦᑎᔨᐅᔪᓄᑦ ᐃᒡᓗᕐᔪᐊᒥᒃ. ᐱᐅᔪᒥᒃ ᐊᑐᖁᒐᓗᐊᕐᒥᒐᑦᑎᒍᑦ ᐋᓐᓂᐊᕕᓕᐊᖅᑎᑕᐅᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) 

ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᒧᑦ ᒪᓕᒐᓕᐅᖅᑎ ᒥᔅᑕ ᖃᕝᕕᒃ. 

 

ᐊᐱᖅᑯᑦ 068 - 6(2): ᐃᓕᓐᓂᐊᕐᕕᐅᑉ ᐊᑐᕆᐊᖃᕐᓂᖓ ᓱᕈᓯᖅᑕᐅᒻᒥᒃ ᓄᓇᓯᐅᑎᒥᒃ (ᖃᕕᒃ) 

 

ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᓴᓂᑭᓗᐊᕐᒥᐅᑦ. ᐊᐱᖅᑯᑎᒋᔪᒪᔭᕋᐅᓇ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎ, ᒥᓂᔅᑕ ᖃᐅᔨᒪᓂᐊᕐᒪᑦ ᒪᕐᕉᖕᓂᒃ ᐃᓕᓐᓂᐊᕐᕕᒃᑕᖃᕐᒪᑦ ᓴᓂᑭᓗᐊᕐᒥ. ᐊᑦᑎᖕᓂᖅᓴᖅ ᐊᒻᒪᓗ 

ᐃᓕᓐᓂᐊᕐᕕᐊᓗᒃ. ᑕᐃᒪᐃᒃᑲᓗᐊᖅᑎᓪᓗᒍ ᐊᑕᐅᓯᑐᐊᑯᓗᖕᒥᑦ ᓱᕈᓯᖅᑕᐅᑎᖃᖅᑐᒍᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑕᒪᒃᑯᐊ ᐃᓕᓐᓂᐊᕐᕖᑦ ᓱᕈᓯᖅᑕᐅᑎᖏᑦ ᓇᓗᓇᐃᖅᑕᐅᖃᑦᑕᕐᒪᖔᑕ 

ᓄᓇᕗᑦ ᐃᓕᓐᓂᐊᕐᕕᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑕᒪᒃᑯᐊ ᓱᕈᓯᖅᑕᐅᑏᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᕐᒥᒃ ᒪᓕᒃᑐᑦ. ᐊᖅᑯᑎᒋᖃᑦᑕᖅᑕᕗᑦ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᓴᓂᑭᓗᐊᕐᒥ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓇᖃᑦᑕᖅᑐᑦ 

ᑕᒪᒃᑯᓂᖓ ᓱᕈᓯᖅᑕᐅᑏᑦ ᒥᒃᓵᓅᖓᔪᑦ ᑭᙳᒪᔭᐅᔪᑦ ᐊᑐᖅᓯᓐᓇᖅᖢᒍ ᐊᑐᐊᒐᖅᐳᑦ 

ᓄᓇᓯᐅᑎᑖᕆᐊᖃᕐᓂᖏᑦᑕᐅᖅ ᑕᐃᒪᙵᓕᒫᖅ ᕿᒥᕐᕈᓇᖃᑦᑕᖅᑕᕗᑦ. ᐊᑕᐅᓯᕐᒥᒃ ᓱᕈᓯᖅᑕᐅᑎᖃᕐᒪᑦ 

ᓴᓂᑭᓗᐊᕐᒥ, ᒪᕐᕉᖕᓂᒃ ᐱᖃᕆᐊᖃᖅᐸᑕ ᑐᒃᓯᕌᕆᔭᐅᓇᔭᖅᑐᑦ ᐊᒻᒪᓗ ᑐᒃᓯᕌᕆᔭᐅᔪᑦ ᐊᕐᕌᒍᑕᒫᖅ ᐊᕐᕌᒍᑉ 

ᐃᓗᐊᓂ ᕿᒥᕐᕈᓇᒃᑕᐅᖃᑦᑕᖅᑐᑦ ᐊᒻᒪᓗ ᓈᓴᐅᑎᖏᑦᑎᒍᑦ ᓇᓗᓇᐃᖅᓯᖃᑦᑕᖅᑐᒍᑦ ᓇᓕᐊᒃ ᓄᓇᓖᑦ 

ᓱᕈᓯᖅᑕᐅᑎᑖᕐᓂᐊᕐᒪᖔᑦ. 

 

ᓱᕈᓯᖅᑕᐅᑏᑦ ᐱᔾᔪᑎᒋᓪᓗᒋᑦ ᐊᑐᖃᑦᑕᖅᑕᕗᑦ ᐃᓕᓴᖅᑏᑦ ᖃᔅᓯᐅᖕᒪᖔᑕ ᑕᒪᒃᑯᐊᓗ ᐱᔨᑦᑎᕈᑏᑦ 

ᐃᒃᓯᕙᐅᑕᖏᓪᓗ ᖃᔅᓯᐅᖕᒪᖔᖏᑦ ᑕᐃᒪᓐᓇ ᐋᖅᑭᒃᓯᒪᖃᑦᑕᖅᑕᕗᑦ. ᐊᒻᒪᓗ ᐆᒪᔪᑦ ᑕᒪᒃᑯᐊ 

ᐃᓱᒪᒋᖃᓯᐅᑎᖃᑦᑕᖅᑕᕗᑦ ᐃᓕᓴᖅᑏᑦ ᐊᑦᑕᓇᖏᑦᑐᒦᖁᓪᓗᒋᑦ ᐊᒻᒪᓗ ᖃᐅᒪᓂᖅ ᑖᖅᓯᓴᕋᐃᓐᓂᕐᓘᓐᓃᑦ ᑕᒪᓐᓇ 

ᐃᓱᒪᒋᖃᓯᐅᔾᔭᐅᖃᑦᑕᕐᒥᔪᑦ. ᐅᓄᖅᑐᑦ ᓄᓇᓖᑦ ᑕᖅᑭᒐᓴᖕᓄᑦ ᖃᐅᒻᒪᓪᓚᕆᖃᑦᑕᖏᒻᒪᑕ ᐃᓚᖏᓪᓘᓐᓃᑦ 

ᑖᖏᓐᓇᖅᖢᑎᒃ ᐊᒻᒪᓗ ᓂᒡᓚᓱᖕᓂᖅ ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᐳᖅ. ᒪᑯᐊᓗ ᒪᓂᕋᐅᖏᓐᓂᖓ ᓄᓇᖓ ᑕᒪᓐᓇ 

ᐃᓱᒪᒋᖃᓯᐅᑎᖃᑦᑕᕐᒥᔭᕗᑦ ᐱᓱᒡᓗᓂ ᐊᑲᐅᙱᓗᐊᕐᓂᖓ ᐊᒻᒪᓗ ᖃᓄᖅ ᓄᑕᐅᖏᑎᒋᖕᒪᖔᑦ ᑖᓐᓇ 

ᓱᕈᓯᖅᑕᐅᑦ. ᑭᖑᓪᓕᖅᐹᖅ ᑖᓐᓇ ᐊᑐᖅᑕᐅᖃᑦᑕᖅᑐᖅ. ᑕᒪᒃᑯᐊ ᐊᑐᖅᖢᑎᒍᑦ ᐃᓱᒪᓕᐅᖃᑦᑕᖅᑐᒍᑦ ᓇᓕᐊᒃ 

ᓱᕈᓯᖅᑕᐅᑎᑖᕐᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᒥᓂᔅᑕ, ᑖᒃᑯᐊ ᓇᓗᓇᐃᔭᕋᕕᒋᑦ ᖃᓄᕐᓗ 

ᓱᕈᓯᖅᑕᐅᑏᑦ ᓇᓗᓇᐃᖅᑕᐅᖃᑦᑕᕐᒪᖔᑦ. ᓄᓇᑦᑎᓐᓂᒡᓕ ᑕᐃᒪ ᖃᐅᑕᒫᑦ ᑖᖅᓯᖃᑦᑕᖅᑐᒍᑦ ᒫᓂ ᐃᖃᓗᖕᓂ 

ᓯᓂᒍᓐᓇᐃᓪᓕᖃᑦᑕᕋᒪ ᖃᐅᒪᔪᐊᓘᖃᑦᑕᕐᒪᑦ. 

 



 

 

ᐅᖃᖅᑎ, ᑕᐃᒃᑯᐊ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᐃᓕᓴᖅᑏᑦ ᓴᓂᑭᓗᐊᕐᒥᒃ ᒪᕐᕉᖕᓂᒃ 

ᓱᕈᓯᖅᑕᐅᑎᑖᕆᐊᖃᖅᑐᒍᑦ. ᐃᓕᓐᓂᐊᖅᑐᑦ ᐊᑦᑎᖕᓂᖅᓴᓂ ᐃᓕᓐᓂᐊᕐᕕᐊᓗᖕᒥᓗ ᐃᓕᓐᓂᐊᖅᑐᑦ 

ᐊᑕᐅᓯᕐᒦᖃᑦᑕᖅᑎᓪᓗᒋᑦ ᐊᑲᐅᖏᒻᒪᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᖏᑦ ᓄᓇᓕᖕᓂ ᐊᒻᒪᓗ ᖃᓄᐃᑦᑐᓂᒃ 

ᐊᑐᐊᒐᓂᒃ ᐃᓕᓐᓂᐊᕐᕕᐊᓛᖑᓂᖅᓴᓄᑦ ᐃᓕᓐᓂᐊᕐᕕᐊᓗᖕᓄᓪᓗ ᐃᓕᓐᓂᐊᖅᑏᑦ ᖃᓄᖅ 

ᐱᔨᑦᑎᖅᑕᐅᖃᑦᑕᕐᒪᖔᖏᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᒥᔅ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐃᓕᓐᓂᐊᖅᑎᕗᑦ ᐱᖃᖁᒥᓇᐅᒐᓗᐊᖅ ᑭᓯᐊᓂ 

ᑕᐃᒃᑯᐊ ᓇᓗᓇᐃᔭᐅᑎᑎᑦ ᓲᕐᓗ ᓄᓇᓕᓯ ᐊᓯᖏᓪᓘᓐᓃᑦ ᐸᓯᑖᕆᐊᖃᖅᐸᑕ ᑕᐃᒃᑯᐊ ᓄᓇᓖᑦ ᐊᑎᖏᑦ 

ᐱᓯᒪᔭᐃᓐᓇᕆᖃᑦᑕᖅᑕᕗᑦ ᐊᒻᒪᓗ ᖃᐅᔨᒪᓪᓗᑕ ᓱᕈᓰᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐃᓕᓐᓂᐊᖅᑐᑦ. 

 

ᑕᐃᒪᐃᑦᑑᖕᒪᑦ, ᑐᒃᓯᕋᐅᑎᓂᒃ ᓂᕆᐅᒃᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᒧᑦ ᖃᕋᓴᐅᔭᖅᑎᒍᓪᓘᓐᓃᑦ ᐅᕙᑦᑎᓐᓄᑦ 

ᑎᑎᕋᕈᓐᓇᖅᑐᑦ ᐊᓯᐊᒍᓪᓘᓐᓃᑦ. ᐃᒻᒪᖃᓘᓐᓃᑦ ᐱᖁᔨᕗᖔᓕᐅᕐᓗᑎᒃ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᒥᑭᓗᐊᓕᕐᒪᑦ ᑕᐃᖕᓇ ᓱᕈᓯᖅᑕᐅᑎᖓᑦ ᐊᒥᒐᓕᕐᒪᓪᓗ ᑕᐃᒫᒃ ᓇᓗᓇᐃᖅᑕᐅᓗᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. 

 

ᐅᖃᖅᑎ ᓴᓂᑭᓗᐊᕐᒥ ᓱᕈᓯᖅᑕᐅᑦ ᐅᓄᖏᑦᑐᑯᓗᖕᓂᑦ ᐃᒃᓯᕙᐅᑕᖃᕐᒪᑦ. ᐃᓕᓴᖅᑎᑦ ᖁᓛᓂ, 

ᐃᓕᓐᓂᐊᕌᓂᒃᑎᓪᓗᒋᓪᓗ ᐊᖏᕐᕋᐅᔾᔭᐅᖃᑦᑕᖅᑐᑦ ᐅᑎᖅᑕᕋᐅᔭᖅᖢᓂ, ᒪᕐᕈᐊᖅᑎᖅᖢᓂ ᑭᓯᐊᓂ 

ᐅᑎᖅᑕᕋᐅᔭᖅᖢᓂ ᐊᑦᑎᖕᓂᒃᓴᒥ ᑕᐃᒪᐃᖃᑦᑕᖅᑐᑦ. ᐊᑕᐅᓯᐊᖅᖢᑎᒡᓗ ᑕᐃᒪᐃᑦᑑᖕᒪᑦ ᐃᖢᕐᕆᔮᖃᑦᑕᖏᑦᑐᑦ 

ᓂᕆᓐᓇᐅᑎᓪᓗᒍ ᑭᖑᕙᖃᑦᑕᕐᒪᑕ ᒪᕐᕉᖕᓂᖃᐃ ᐱᑖᕈᓐᓇᖅᐳᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ,  ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᐊᐱᖅᑯᑎᒋᖕᒪᒍ. 

 

ᐄ, ᐃᖅᑲᓇᐃᔭᖃᑎᒋᔪᒪᓂᐊᖅᑕᕗᑦ ᐱᓕᕆᕕᑦᑎᒍᑦ ᓴᓂᑭᓕᐊᕐᓗ ᐊᒻᒪᓗ ᓇᓕᐊᑐᐃᓐᓇᐃᑦ ᓄᓇᓖᑦ 

ᓱᕈᓯᖅᑕᐅᑎᑦ ᐱᓪᓗᒋᑦ. ᓴᓂᑭᓗᐊᖅ ᐱᓂᐊᖅᑑᓚᔪᓐᓇᖏᑦᑐᖓ ᒫᓐᓇ. ᐃᓱᒪᓕᐅᖅᑎᐅᖏᓐᓇᒪ. ᑕᐃᒃᑯᐊ 

ᓇᐃᓴᐅᑏᑦ ᐊᑐᖅᑕᐅᖃᑦᑕᖅᑐᑦ ᒪᓕᒃᑕᐅᓪᓗᑎᒃ ᓱᕈᓯᖅᑕᐅᑎᑖᖅᑎᑕᐅᖃᑦᑕᕐᒪᑕ. ᒪᑯᐊᓗ ᑭᙴᒪᔭᐅᔪᑦ, 

ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᐃᖅᑲᓇᐃᔭᖃᑎᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ 

ᓱᕈᓯᖅᑕᐅᑏᑦ ᒥᒃᓵᓄᑦ, ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ):  ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ. ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 069 - 6(2): ᑕᑯᒃᓴᐅᑎᑕᐅᔪᖃᕐᒪᖔᑦ ᑐᕌᖓᔪᓄᑦ ᒥᑭᑦᑐᓄᑦ ᐃᒡᓗᕋᓛᑦ ᓴᓇᔭᐅᓯᒪᔪᖏᓐᓄᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᖅᑯᑎᒐᓕ ᑐᕌᖅᑎᑦᑐᒪᔭᕋ ᑖᔅᓱᒧᖓ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᑕᐃᒪ ᐃᒡᓗᓕᒐᓛᕐᓂᒃ ᓴᖅᑭᔮᖅᑎᑦᑎᓚᐅᖅᓯᒪᓐᓂᕐᒪᑕ ᐅᑭᐅᖑᔪᒥ. ᑖᔅᓱᒥᖓᑲᐃ ᐱᔾᔪᑎᖃᖅᖢᑕᐃ 

ᓄᕙᒡᔪᐊᕐᓇᕐᓂᕐᒨᓚᐅᖅᑐᖅ 19−ᒧᑦ. ᑐᑭᓯᕝᕕᒋᔪᒪᔭᕋ ᑖᓐᓇ ᒥᓂᔅᑕᖃᐃ ᓇᓗᓇᐃᕈᓐᓇᖅᐳᖅ ᑖᓐᓇ 



 

 

ᐊᑕᐅᓰᑐᐃᓐᓇᖅᖢᓂ ᓴᖅᑭᑕᐅᓚᐅᖅᐸ ᑖᔅᓱᒧᖓ ᓄᕙᒡᔪᐊᕐᓇᕐᓂᕐᒧᑦ ᐅᕝᕙᓘᓐᓃᑦ ᑲᔪᓯᓂᐊᖅᐸ? 

ᖃᓄᐃᓕᖓᖕᒪᖔᑦ ᑐᑭᓯᕝᕕᒋᐊᓪᓚᒡᓚᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᐃᓄᓕᕆᔨᒃᑯᑦ ᒥᓂᔅᑕᖓ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ.  

 

ᑖᓐᓇ ᐊᐱᖅᑯᑎᒋᔭᐃᑦ ᐊᐱᖅᑯᑎᒋᔭᐅᔫᒥᔭᐃᓐᓇᖅᑐᖅ. ᓄᓇᓕᓐᓄᑦ ᐊᑐᖅᑕᐅᑦᑎᐊᖅᓯᒪᔪᖅ ᑖᓐᓇ ᐅᑭᐅᖅ 

ᐃᓄᓕᕆᔨᒃᑯᑎᒍᑦ ᓴᖅᑭᖅᑕᐅᒋᐊᒃᑲᓐᓂᔪᔪᖅ ᐊᑐᐃᓐᓇᐅᒪᓯᒪᖃᑦᑕᖅᐸᓚᐅᖅᑑᒐᓗᐊᖅ ᓯᕗᓂᐊᒍᑦ ᑖᓐᓇ ᓄᓇᕗᑦ 

ᑐᙵᕕᒃᑯᑦ ᐱᓕᕆᖃᑎᒋᓪᓗᑎᒍᑦ ᐊᒻᒪᓗ ᑲᑎᒪᖃᖃᑦᑕᑎᓪᓗᒋᑦ ᑖᒃᑯᐊ ᓄᓇᓕᓐᓂᓪᓗ ᑭᙴᒪᒋᔭᐅᓂᖓ ᒪᓕᑦᑐᒍ 

ᓴᖅᑭᖅᑕᐅᓂᑰᒻᒪᑦ. 

 

ᑖᒃᑯᐊ ᑮᓇᐅᔭᑦ $640,000−ᖑᓯᒪᔪᑦ ᐊᑐᖅᑕᐅᓯᒪᓕᖅᑐᑦ ᐅᓪᓗᒥᒧᑦ 16−ᖑᓪᓗᑎ ᓄᓇᓖᑦ ᐃᓪᓗᕋᓛᓕᐅᕐᓂᕐᒧᑦ 

ᑐᕌᖓᔪᒥᑦ ᓴᓇᓯᒪᔪᑦ. ᑖᓐᓇ ᑭᙴᒪᒋᔭᐅᓂᖓᓄᑦ ᕿᒥᕐᕈᔭᐅᒃᑲᓐᓂᖅᑐᖅ ᑲᔪᓯᒃᑲᓐᓂᕈᓐᓇᕋᔭᕐᒪᖔᑦ 

ᐃᑲᔫᑎᔅᓴᒃᑲᓐᓂᐅᓗᒍ ᓄᓇᓕᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒋᒃᑲᓐᓂᕐᓂᐊᓵᖅᑕᒪᑦᑕᐅᖅ ᑐᖅᑯᓵᕐᒪᒋᑦ ᑎᑎᕋᖏᑦ.  

 

>>ᐃᒡᓚᖅᑐᖅ 

 

ᐊᓱᐊᐃᓐᓄᒃ. $640,000−ᒥ ᓴᖅᑭᔮᖅᑎᑦᑎᔪᑦ. ᑖᒃᑯᐊᓕ ᑕᐃᒪ 16-ᖑᓂᕋᖅᑰᓵᕐᒪᒋᑦ ᓄᓇᓖᑦ ᐊᒻᒪᓗ 

ᐃᖏᕐᕋᓂᖃᑦᑎᐊᕐᓂᕋᖅᖢᒎᓵᕋᕕᐅᒃ. 

 

ᑕᐃᒪᓕᖃᐃ ᑕᒃᐹᙵᑦ ᓇᐃᓴᐅᑎᑐᐃᓐᓇᕐᓂᑦ ᑕᑯᔪᒪᓪᓗᖓ ᐊᒥᑦᑐᕐᒧᑦ ᐆᒃᑐᖅᑐᖃᓚᐅᕐᒪᖔᑦ ᑕᒃᐹᓂ 

ᐃᒡᓗᓕᖕᒥᓗ ᓴᓂᕋᔭᖕᒥᓗ ᑖᒃᑯᐊ 16-ᖑᔪᑦ ᓄᓇᓖᑦ ᐅᖃᕋᑖᖅᑕᑎᑦ ᑕᒃᐹᙵᖅᑲᐃ ᐱᓇᔪᒃᑐᖃᓚᐅᖅᐳᖅ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᐃᓄᓕᕆᔨᒃᑯᑦ ᒥᓂᔅᑕᖓ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᖅᑯᑎᒋᒃᑲᓐᓂᕆᐊᕋᕕᐅᒃ ᑖᓐᓇ. 

 

16-ᖑᓂᕋᖅᑕᒃᑲ ᓄᓇᓖᑦ ᑭᓯᐊᓂ ᐃᓚᖏᑦ ᓄᓇᓖᑦᑕᐅᖅ ᐊᑕᐅᓯᐊᕐᓇᑎᒃ ᐊᑐᒃᑲᓐᓂᖅᓯᒪᓚᐅᕐᒥᒻᒪᑕ ᓯᕗᓂᐊᒍᑦ. 

ᑖᓐᓇ ᓴᖅᑭᒃᑲᓐᓂᓚᐅᖅᑎᓐᓇᒍ ᑕᒫᓂ ᐅᑭᐅᖅ, ᓯᕗᓂᐊᒍᑦ ᑐᔅᓯᕋᖅᓯᒪᓂᖏᓐᓄᑦ ᑖᓐᓇᓗ ᐊᑐᐃᓐᓇᕈᒃᑲᓂᕐᖓᑦ 

ᐊᑕᐅᓯᐅᖏᑦᑐᒥᒃ ᓄᓇᓖᑦ ᐱᖃᕐᒥᔪᐃᑦ. 

 

ᑖᒃᑯᐊ ᑮᓇᐅᔭᐃᑦ ᐊᕕᑦᑐᖅᓯᒪᓂᖏᑦ ᑕᑯᓐᓇᖅᑐᒋᑦ ᐊᔾᔨᒌᖏᑦᑑᑕᓄᑦ ᐊᑐᖅᑕᐅᖃᑦᑕᕐᖓᑕ 

ᐃᓪᓗᕋᓛᕐᓄᑑᖏᑦᑐᖅ. ᓂᕿᑖᕈᑎᔅᓴᓄᑦ ᐱᓗᐊᖅᑐᒥᒃ ᓂᕿᑖᕈᑎᓂᒃ ᐃᑲᔪᖅᐸᓚᐅᕋᑦᑕ ᐃᓄᓕᕆᔨᒃᑯᓪᓗ ᐊᒻᒪᓗ 

ᐊᓯᖏᑦ ᒐᕙᒪᒃᑯᑦ ᑎᒍᒥᐊᖅᑕᖏᑦ ᐱᓗᐊᖅᑐᒥᒃ ᓄᕙᕐᔪᐊᕐᓇᖅ ᐱᓗᐊᙳᐊᑎᓪᓗᒍ ᓂᕿᓂᒃ ᐃᑲᔫᑎᓂᒃ 

ᐊᑐᐃᓐᓇᖃᖅᑎᑦᑎᕙᓚᐅᕋᑦᑕ ᑖᓐᓇ ᑕᐃᑰᓇᖓ ᐊᕕᑦᑐᖅᓯᒪᖃᓯᐅᑎᓯᒪᒻᒥᒻᒪᑦ. ᓇᓗᓇᐃᕆᐊᒃᑲᓐᓂᕈᓐᓇᖅᑕᕋ 

ᓴᓂᕋᔭᒻᒧᑦ ᓂᕿᓄᑦ ᑕᕝᕘᓇ ᐃᑲᔪᖅᓯᒪᔫᒐᓗᐊᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ ᐃᖏᕐᕋᓂᖃᑦᑎᐊᓗᐊᕐᓂᑯᒧᑦ, ᐃᖏᕐᕋᓂᖃᑦᑎᐊᕐᓂᕋᕐᒪᒍ ᒥᓂᔅᑕᐅᑉ 

ᐃᒡᓗᕋᓛᕐᓄᑐᐃᓐᓇᖅ ᐊᑐᕐᓂᖏᒻᒪᑦ. 

 



 

 

ᐊᑐᓪᓚᕆᒃᑐᓄᑦ ᐊᑐᕐᓂᕋᒥ ᑕᐃᒪ ᑭᙴᒪᒋᔭᐅᒃᑲᓐᓂᕐᒪᑦ. ᑕᐃᒪᓕ ᒥᓂᔅᑕ ᐊᔭᐅᖅᑐᕈᒪᕙᕋ ᑕᕝᕗᖓ ᐃᒡᓗᕐᔪᐊᕐᒧᑦ, 

ᐊᖏᕈᓐᓇᕋᔭᕐᓂᕈᓂᖓ ᑖᓐᓇ ᓴᖅᑭᒃᑲᓐᓂᕈᓐᓇᖅᐱᐅᒃ ᑖᒃᑯᓄᖓ ᓄᓇᕘᒥᐅᓄᑦ.  

 

>>ᐃᒡᓚᖅᑐᑦ 

 

ᑕᐃᒪ ᖃᓄᑭᐊᕐᖑᓇ cabin fever ᖃᓄᑭᐊᖅ ᑕᐃᒪ ᐅᖃᕋᔭᖅᐸᕋ, ᐃᒡᓗᕋᓛᕐᒧᑦ ᐆᓐᓇᖅᓯᓕᖅᐳᖅᑲᐃ, ᐋᒪᐃ. 

 

ᓴᖅᑭᒃᑲᓐᓂᕈᓐᓇᕋᔭᕐᒪᖔᒍ ᒥᓂᔅᑕ ᐊᖏᖁᖦᖤᕋᓗᐊᖅᐸᕋ ᑕᕝᕗᖓ ᐃᒡᓗᕐᔪᐊᕐᒧᑦ ᑕᒪᓐᓇ ᐅᐱᕐᖔᖑᔪᖅ ᐊᐅᔭᕐᒧᑦ 

ᓇᐃᒃᑲᓗᐊᖅᑎᓪᓗᒍ ᑭᓯᐊᓂ ᖃᐅᒪᐃᓐᓇᖃᑦᑕᓕᕐᒥᖕᒪᑦ ᐃᓐᓇᐃᓪᓗ ᒪᒃᑯᒃᑐᐃᓪᓗ ᑕᐃᒪ 

ᐃᒡᓗᕋᓛᕐᒧᐊᖅᐸᓪᓕᐊᓂᐊᓕᕐᒥᖕᒪᑕ. ᒥᓂᔅᑕ ᐊᖏᕈᓐᓇᖅᐸ ᐃᒡᓗᕐᔪᐊᕐᒧᑦ ᑕᒪᓐᓇ ᓴᖅᑭᒃᑲᓐᓂᕈᓐᓇᕋᔭᕐᒪᖔᒍ 

ᑕᒪᑐᒪᓂᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᐃᓄᓕᕆᔨᒃᑯᑦ ᒥᓂᔅᑕᖓ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕐᖓᑦ. ᑕᐃᒪ ᑕᐃᒃᑯᐊ 

ᓄᓇᓖᑦ ᑐᔅᓯᕋᖅᓯᒪᖏᑦᑐᐃᑦ ᐃᓪᓗᕋᓛᓕᐅᕐᓂᕐᒧᑦ ᖃᐅᔨᒋᐊᖅᑕᐅᒃᑲᓐᓂᕈᓐᓇᕐᓂᐅᓴᔪᐃᑦ ᐊᒻᒪᓗ 

ᖃᐅᔨᒋᐊᒃᑲᓐᓂᖁᔭᕗᑦ ᑕᕝᕗᖓ ᐃᓄᓕᕆᔨᒃᑯᑦ ᐊᓪᓚᕝᕕᖓᓐᓄᑦ.  

 

ᐱᓗᐊᖅᑐᒥᒃ ᐅᖃᕋᑖᕋᒪ, ᑖᒃᑯᐊ ᑭᙴᒪᒋᔭᐅᓯᒪᓂᖏᓐᓄᑦ ᕿᒥᕐᕈᔭᐅᒃᑲᓐᓂᖅᑐᑦ ᖃᓄᒃᑲᓐᓂᖅ 

ᐋᖅᑭᒋᐊᒃᑲᓐᓂᕈᓐᓇᖁᓪᓗᒍ ᓄᓇᓕᓐᓄᑦ ᐊᑦᑐᐊᒃᑲᓐᓂᕆᐊᒃᑲᓐᓂᕈᓐᓇᖁᓪᓗᒍ. ᑖᓐᓇ ᕿᒥᕐᕈᔭᐅᒻᒪᑦ ᓱᓕ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 070 - 6(2): ᑭᒃᑯᓕᒫᑦ ᐃᒡᓗᖏᓐᓄᑦ ᐊᑐᖅᑐᐊᕐᓂᕐᒧᑦ ᐊᑭᓕᒃᓴᕆᔭᐅᔪᑦ (ᕿᓕᖅᑎ) 

 

ᕿᓕᖅᑎ: ᐊᓕᐊᓇᐃᑦ. ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪᓗᑦᑕᐅᖅ ᑐᙵᓱᑦᑐᔅᓴᐅᕗᓯ ᑕᕝᕙᓃᑦᑐᑯᓗᐃᑦ 

ᐅᓪᓚᓵᖅᑕᐃᓕᑐᐃᓐᓇᕆᔅᓯ ᐅᐃᒻᒪᑕᖅᑎᐊᕐᖓᑕ. ᑐᙵᓱᑦᑎᐊᑦᑐᔅᓴᐅᕗᓯ.  

 

ᐆᒥᖓᓕ ᑐᕌᖅᑎᑦᑎᔪᒪᔪᖓ ᐊᐱᕆᔪᒪᓪᓗᖓ ᒥᓂᔅᑕᖓᓐᓄᑦ ᐃᒡᓗᓕᕆᔨᕐᔪᐊᒃᑯᑦ ᐱᔾᔪᑎᖃᖅᑐᖓ ᑕᒪᒃᑯᓄᖓ 

ᐊᑐᖅᑐᐊᖅᑕᐅᖃᑦᑕᖅᑐᓄᑦ ᐊᖏᕐᕋᖏᓐᓄᑦ ᐃᓪᓗᓕᕆᒃᑯᑦ ᐃᓪᓗᖁᑎᖏᑕ ᑕᕝᕗᖓ ᐊᑐᖅᑐᐊᖅᑕᖏᓐᓄᑦ 

ᐊᑭᓕᔅᓴᖃᕐᓂᖏᑕ ᒥᔅᓵᓄᑦ ᐊᐱᖅᑯᑎᖃᕈᒪᓪᓗᖓ ᓇᖏᖅᓯᔾᔪᑎᖃᖅᑐᖓ.  

 

ᑕᒫᓃᓛᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᓂᒃᑳᓕᐊᕆᓯᒪᔭᖏᓐᓂ ᑕᑯᓯᒪᒻᒥᒐᒪ ᓇᓗᓇᐃᖅᓯᓯᒪᔪᓂ. ᑕᕝᕗᖓ 

ᐅᕙᖓ ᑭᒡᒐᑐᖅᑕᖏᓐᓄᑦ ᓇᖏᖅᓯᔾᔪᑎᖃᖅᑐᖓ ᑖᒃᑯᐊ ᕿᑭᖅᑕᕐᔪᐊᖅ ᐊᒻᒪ ᑲᖏᖅᑐᒑᐲᒃ 

ᐃᓪᓗᓕᕆᔨᒃᑯᖏᓐᓄᑦ ᑕᑯᓯᒪᒐᒪ ᖃᐅᔨᓴᖅᑕᐅᔾᔪᑕᐅᓯᒪᔪᓂᒃ ᐊᑭᓕᔅᓴᖃᖅᑐᑦ ᑲᑎᑦᑐᒋᑦ $5,700,000 ᑖᒃᑯᓄᖓ 

ᐊᑭᓕᔅᓴᑐᖄᓗᓐᓄᑦ. 

 

ᑕᐃᒪᐃᓐᓂᑯᖓᓄᑦ ᑕᒪᒃᑯᐊ ᖃᐅᔨᒪᒐᑦᑕ ᐊᑭᓕᖅᓱᕆᐊᓕᓐᓂᒃ ᐊᑭᓕᖅᓱᐃᔾᔪᑎᕗᑦ ᐃᑲᔪᖅᑐᐃᔾᔪᑎᒋᓲᖑᒻᒪᑕ 

ᓇᒧᑦ ᐊᑭᓕᖅᓱᐃᔾᔪᑎᒋᔭᐅᔪᑦ ᐃᓛᒃ ᐊᑐᖅᑐᐊᕐᕕᑦᑎᓐᓄᑦ ᓴᓇ ᑭᒃᑯᑐᐃᓐᓇᕐᓄᑦ. ᑕᐃᒪᐃᒻᒪᑦ ᒥᓂᔅᑕ ᐅᖃᕈᓐᓇᖅᐸ 

ᖃᓄᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ ᐃᑲᔪᕈᓐᓇᕐᒪᖔᑕ ᓄᐊᑦᑎᒐᓱᓪᓗᑎᒃ ᐊᑭᓕᔅᓴᑐᖃᕆᔭᐅᔪᓂᒃ 

ᐊᑐᖅᑐᐊᖅᑎᐅᔪᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᑎᑦᑎᔨ, ᑖᓐᓇ ᑲᑎᒪᔨᐅᖃᑎᒐ ᓱᓕᔪᖅ. ᐃᓚᖏᑦ 

ᓄᓇᓕᖕᓂ, ᐃᓚᖏᑦ ᐃᓄᐃᑦ ᓄᓇᕗᒻᒥ ᐊᑭᓕᒃᓴᖏᑦ ᖁᑦᑎᒃᓯᖃᑦᑕᕐᒪᑕ ᐊᒻᒪ ᖁᑦᑎᒃᓯᓗᐊᒧᑦ ᐃᓚᖏᑦ 

ᓴᐱᕐᓇᖅᓯᖃᑦᑕᖅᑐᑦ ᓇᓗᓇᙱᑦᑐᖅ ᐊᑭᓕᕋᓱᒋᐊᖏᑦ.  



 

 

 

ᐃᓚᖏᑦ ᐃᓱᒪᒃᓴᖅᓯᐅᕆᐊᖃᖃᑦᑕᕐᒪᑕᐃᓛᒃ, ᓂᕆᓂᐊᖅᐳᖓ ᐅᒡᕙᓘᕝᕙ ᐃᒡᓗ ᐊᑭᓕᕐᓂᐊᖅᐸᕋ? 

ᑕᒪᒃᑯᑎᒎᓈᖅᑎᓪᓗ ᑕᒡᕙᓂ ᐅᑭᐅᓂᒃ ᐊᑐᖅᓯᒪᔭᑦᑎᓐᓂᒃ ᒫᓐᓇᓗ ᐊᑐᖅᑕᑦᑎᓐᓂᒃ ᐊᑮᑦᑐᖃᖅᑐᑦ ᐊᒥᓱᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ. ᑖᒃᑯᐊ ᐃᒡᓗᓕᕆᔨᕋᓛᖑᓂᕋᖅᐸᒃᑕᕗᑦ ᐃᒡᓗᓕᕆᔩᑦ ᓄᓇᓕᖕᓂ ᑕᒪᑐᒥᖓ 

ᐱᓕᕆᐊᖃᓕᕌᖓᑕ ᑕᓯᐅᖅᑕᐅᔭᕌᖓᑕᓗ ᐃᑲᔪᖅᑕᐅᔭᕌᖓᑕ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᖏᑦ ᐊᕕᒃᑐᖅᓯᒪᔪᓂ 

ᐃᑲᔪᕆᐊᖃᑦᑕᖅᑑᒐᓗᐊᑦ ᑖᒃᑯᓂᖓ ᐃᒡᓗᓕᕆᔨᕋᓛᓂᒃ ᖃᓄᖅᑑᖃᑎᖃᕋᓱᒃᖢᑎᒃ.  

 

ᖃᓄᖅ ᐊᑮᑦᑐᖃᖅᑐᑦ ᑖᒃᑯᐊ ᐊᑭᓕᒃᓴᖏᑦ ᒥᒃᖠᒋᐊᖅᐸᓪᓕᐊᔪᓐᓇᕐᒪᖔᑕ. ᐊᑕᐅᑦᑎᒃᑯᐊᓗᒃ 

ᐊᑭᓖᖃᑦᑕᙱᒃᑲᓗᐊᖅᐸᑕ ᒥᑭᔪᒥᒡᓘᓐᓃᑦ ᐊᑭᓖᖃᑦᑖᕐᔪᓱᖓᓕᕌᖓᑕ ᐊᒻᒧᒃᐸᓪᓕᐊᓕᖃᑦᑕᕐᒪᑦ ᑕᒪᓐᓇ ᑕᒡᕘᓇ 

ᐱᓕᕆᖃᑎᒋᔭᐅᓇᓱᖃᑦᑕᖅᑐᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᑎᒪᔨᒋᔭᖏᑦ ᑖᒃᑯᐊ ᓄᓇᓖᑦ ᐊᑮᑦᑐᖏᑦ 

ᒥᒃᖠᕙᓪᓕᐊᔪᓐᓇᖁᓗᒋᑦ, ᐅᓇᖕᒥᓂᕈᓐᓃᓗᐊᖅᑳᖅᑎᓐᓇᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐄᓛᒃ, ᓱᓕᔪᑎᑦ. ᑕᒪᓐᓇ ᐊᔅᓱᐊᓗᒃ ᓱᒃᑲᓕᓛᖑᔮᖅᑐᒥᒃ ᐊᑭᓕᖦᓴᖅ 

ᐱᕈᖅᓴᕋᐃᓐᓂᖅᐹᖑᓲᖑᒻᒪᑦ ᖃᐅᔨᒪᑦᑎᐊᕋᑦᑎᒍᑦ. ᑮᓇᐅᔭᒥᒃ ᑭᓱᑖᕈᑎᔅᓴᒥᒃ ᓄᐊᑦᑎᓇᓱᑦᑐᓂ 

ᓱᒃᑲᐃᑦᑐᐊᓘᑦᑕᖅᑯᖅ, ᐊᑭᓕᔅᓴᖅ ᓱᒃᑲᓕᔪᐊᓘᑦᑕᖅᑯᖅ. 

 

ᖁᔭᓐᓇᒦᒃ ᑕᒪᓐᓇ ᐃᑉᐱᒋᑦᑎᐊᕋᕕᐅᒃ, ᑲᒪᒋᔭᐅᖃᑦᑕᕐᓂᖓᓗ ᑕᒪᓐᓇᐅᒐᓗᐊᖅᑎᓪᓗᒍ. ᑭᓯᐊᓂᓕ ᑕᒪᒃᑯᐊ 

ᐊᑭᓕᔅᓴᖃᖅᑐᐃᑦ ᑕᕝᕗᖓ ᓂᓪᓕᕈᑎᒋᕙᕋ ᓇᖏᖅᓯᔾᔪᑎᒋᓪᓗᒍ ᑕᒪᒃᑯᐊ ᐊᑭᓕᔅᓴᑐᖃᖃᖅᑑᒐᓗᐊᑦ 

ᑕᕝᕙᓂᔅᓴᐃᓐᓇᖅ ᐊᖏᕐᕋᒥ ᐊᕐᕌᒍᒐᓴᓂᒃ ᑕᕝᕙᓃᑦᑐᑎᒃ ᐊᒻᒪ ᕿᑐᕐᖓᖏᑦ ᐃᓪᓗᑖᖅᑐᐸᓪᓕᐊᓪᓗᑎᒃ, ᐳᖅᑐᔪᓂᒃ 

ᐃᓪᓗᖃᓕᖅᑐᑎᒃ ᐊᑭᓕᔅᓴᖃᓗᐊᕐᓂᑯᖏᓐᓄᑦ ᒥᑭᓐᓂᖅᓴᒧᑦ ᓅᑕᐅᔪᓐᓇᙱᑦᑐᐃᑦ ᒪᑯᐊᖑᖃᑦᑕᕐᒪᑕ ᐊᒻᒪᑦᑕᐅᖅ 

ᐃᓄᒋᐊᒻᒪᕆᐅᔪᐃᑦ.  

 

ᐅᓪᓗᒥ ᐃᓄᒋᐊᕐᔪᐊᕌᓘᖃᑦᑕᕐᒪᑕ 12ᓂᒃ ᐃᓚᖏᑦ ᐃᓄᓖᑦ ᒪᕐᕉᓐᓂᒃ ᐃᓪᓗᕈᓯᓕᒻᒦᑦᑐᐃᑦ ᑕᒪᓐᓇ 

ᖃᐅᔨᒪᑦᑎᐊᖅᑕᐃᑦ ᐅᖃᐅᓯᕆᓗᐊᕆᐊᑐᙱᒻᒪᕆᑦᑕᕋ. ᑕᐃᒪᐃᓐᓂᑯᖓᓄᑦ ᐊᑭᓕᔅᓴᑐᖃᐃᑦ ᓄᖑᑕᐅᓪᓚᕆᓪᓗᑎᒃ 

ᐃᓚᖏᑦ ᓄᖒᑎᔾᔮᖅᑰᕈᓐᓃᕐᒪᑕ ᐊᒥᓱᕐᔪᐊᖑᑎᓪᓗᒋᑦ. 

 

ᐃᑉᐱᒋᑦᑎᐊᕋᒃᑭᑦ ᑖᒃᑯᐊ ᑭᒡᒐᖅᑐᖅᑕᒃᑲ ᐃᓂᖃᑦᑎᐊᕆᐊᖃᕐᓂᖏᑦ ᑕᒪᓐᓇ ᐄᖑᒐᓗᐊᖅᑎᓪᓗᒍ, 

ᑕᐃᒪᐃᓐᓂᑯᖓᓄᑦ ᑕᕝᕙᓂ (ᑐᓵᔨᑎᒍᑦ) 2021ᒥ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᖃᐅᔨᒋᐊᓚᐅᕐᒪᑕ 

ᐊᑐᖅᑐᐊᖃᑦᑕᖅᑐᐃᑦ ᐋᖅᑭᒃᓯᒪᓂᖓ (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇᐅᓂᑯᖓᓄᑦ ᖃᓄᖅ 

ᖃᓄᐃᓕᐅᕈᑎᔅᓴᒃᑲᓐᓂᕐᒥᒃ ᐃᓱᒪᓕᐅᖅᓯᒪᒻᒪᖔᑦ ᐊᐱᕆᓕᕆᕙᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐊᓕᐊᓇᐃᒻᒪᕆᐊᓗᒃ ᑕᒪᓐᓇ ᐅᖃᐅᓯᕆᒐᖕᓂ. 

ᐃᒡᓗᓕᕆᔨᕐᔪᐊᒃᑯᑦ ᐊᓂᑎᑦᑎᔪᒪᖃᑦᑕᙱᒃᑲᓗᐊᕐᒪᑕ ᐃᓄᖕᓂᒃ ᐊᑭᓕᖅᑐᐃᙱᑦᓯᐊᒻᒪᕆᒃᑐᓂᒃ.  

 

ᐅᖃᖅᑎᑦᑎᔨ, ᒫᑦᓯ 31ᖑᓚᐅᖅᑐᒥ ᐊᕐᕌᓂ, 2021 ᐊᑮᑦᑐᐃᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ $41,270,000ᒦᓚᐅᖅᑐᑦ 

ᐊᕐᕌᓂ. ᓇᓗᓇᙱᑦᑐᖅ ᑕᕝᕙ ᖁᕝᕙᕆᐊᒃᑲᓐᓂᓕᕐᒥᔪᖅ. ᖃᓄᖅᑑᕋᓱᒃᑲᓗᐊᖅᑐᒍᑦ ᖃᓄᖅ ᑕᒪᓐᓇ 

ᒥᒃᖠᕙᓪᓕᐊᔪᓐᓇᕐᒪᖔᑦ.  

 

ᐊᒃᓱᕈᕐᓇᖅᓯᖃᑦᑕᖅᑐᐊᓘᖕᒪᑦ ᖃᐅᔨᒪᑉᓗᑕ ᐃᒡᓗᑭᒃᓴᖅᑐᒻᒪᕆᐊᓘᒐᑉᑕ. ᐃᓚᖏᑦ ᐃᒡᓗᖃᙱᑦᑐᑦ 

ᐊᑭᓕᖅᑐᐃᔪᓐᓇᖅᖢᑎᒃ, ᐃᒡᓗᖃᙱᑐᐃᓐᓇᒧᑦ ᐊᑭᓕᖅᑐᐃᙱᒻᒪᑕ ᐃᓚᖏᓪᓗ ᐃᒡᓗᖄᑕᖅᖢᑎᒃ 

ᐊᑭᓕᖅᑐᐃᔪᓐᓇᙱᑦᑐᑦ. ᑖᓐᓇ ᐅᖁᒪᐃᑦᑑᖃᑦᑕᖅᑐᖅ ᓇᓗᓇᙱᑦᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 

ᐃᒡᓗᓕᕆᔨᕋᓛᒃᑯᑦ ᑲᑎᒪᔨᖏᓐᓄᑦ. ᖃᓄᖅᑑᖃᑎᒋᒃᑲᓐᓂᕋᓱᒃᑕᕗᑦ ᑖᒃᑯᐊ ᐃᒡᓗᓕᕆᔨᒃᑯᑦ ᓄᓇᓕᖕᓂ ᑕᒪᓐᓇ 

ᐊᑮᑦᑐᖃᕐᓂᖅ ᐱᓕᕆᐊᕆᔪᓐᓇᕐᒪᖔᑉᑎᒍᑦ. ᕿᒥᕐᕈᐃᓐᓇᕐᓂᐊᖅᐸᕗᑦ ᑕᒪᓐᓇ ᖃᓄᐃᑦᑐᕐᓇᕐᓂᕆᔭᑦᑎᓐᓂᒃ 



 

 

ᑕᒪᒃᑯᐊᓗ ᐃᒡᓗᓕᐅᕐᓂᖅᐳᑦ ᐱᓕᕆᐊᖑᕙᓪᓕᐊᓕᖅᑎᓪᓗᒋᑦ ᕿᒥᕐᕈᔭᕗᑦ ᑖᒃᑯᐊ. ᖃᓄᖅᑐᖅ ᒪᓐᓇ 

ᐋᖅᑭᒋᐊᓚᐅᕐᓗᑎᑦ, ᓇᐅᒃᑯᑦᑐᖅ ᐅᓇ ᒥᒃᖠᕙᓪᓕᐊᓚᐅᕐᓕ ᐊᑮᑦᑐᖃᕐᓂᕆᔪᖅ? 

 

ᑲᔪᓯᔪᖅ ᓱᓕ ᑐᓴᐅᒪᑏᓐᓇᕆᐊᕐᓂᐊᖅᐸᒋᑦ ᖃᓄᖅ ᐱᕙᓪᓕᐊᓂᖅᑕᖃᕐᒪᖔᑦ ᐊᓯᔾᔨᖅᐸᓪᓕᐊᓂᖅᑕᖃᕐᒪᖔᓪᓗ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒡᓗ ᐊᐱᖅᑯᑎᒋᒐᖕᓂ ᑕᒪᓐᓇ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᓕᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐄᓪᓚᕆᒃ ᐃᓛᒃ. ᖁᔭᓐᓇᒦᒃ ᑕᒪᓐᓇ ᐃᑉᐱᒋᑦᑎᐊᕋᕕᐅᒃ. ᑐᑭᓯᓯᒪᓪᓗᒍᓗ. 

ᓄᓇᓕᑦᑎᓐᓂ ᑕᒪᒃᑯᐊ ᑭᒡᒐᑐᖅᑕᕗᑦ ᐃᓗᖏᖅᓱᓪᓚᕆᓐᓂᖃᖃᑦᑕᕐᒪᑕ ᖃᐅᔨᒪᒐᑦᑎᒍᑦ. 

ᖃᓄᐃᓕᐅᕐᕕᖃᒃᑲᓐᓂᕋᑎᒃ ᐊᒻᒪᑦᑕᐅᖅ ᑲᙳᓱᓕᖅᓯᒪᔪᓂᒃ ᐱᑕᖃᐅᒻᒥᒻᒪᑦ ᓇᓗᓇᙱᒻᒪᑕ ᐊᑭᓕᔅᓴᖃᓗᐊᓕᖅᑐᓂ 

ᖃᐅᔨᒪᔭᐅᔪᒪᓇᙱᒥᒻᒪᑦ ᑲᙳᓇᖅᑑᓪᓗᓂ. 

 

ᑭᓯᐊᓂᓕ ᑖᒃᑯᐊ ᖃᓪᓗᓈᑎᑐᑦ (ᑐᓵᔨᑎᒍᑦ) ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒃᑕᖓᑦ ᓯᕗᓪᓕᐅᑎᑕᖓᑦ 

ᖃᐅᔨᓴᕐᓗᒍ ᑕᒪᒃᑯᐊ ᑲᑎᖅᓱᒡᒐᐅᑏᑦ ᐊᑐᖅᑐᐊᖅᑐᓄᑦ ᐃᒡᓗᓕᕆᔨᒃᑯᑦ ᐊᑮᑦᑐᕆᔭᐅᔪᓄᑦ ᒥᑭᒡᓕᒋᐊᕐᓗᒍ ᐊᒻᒪ 

ᐱᓕᕆᖃᑎᖃᕐᓗᑎᒃ ᐃᒡᓗᓕᕆᔨᓂᒃ ᐊᑮᑦᑐᐃᑦ ᑕᒪᒃᑯᐊ ᒥᑭᒡᓕᒋᐊᕋᓱᒡᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᐃᓐᓂᑯᖓᓄᑦ ᖃᓄᖅ ᑕᒪᓐᓇ ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐸ ᖃᓄᑭᐊᖅ, ᓇᐅᒃᑯᑦ, 

ᑐᙵᓇᕐᓂᒃᑯᓪᓘᓐᓃᑦ ᑐᙵᓇᕆᐊᒃᑲᓐᓂᕐᓂᒃᑯᑦ ᑕᒪᒃᑯᐊ ᐊᒥᓲᓗᐊᕐᒪᑕ ᐅᑕᖅᑭᖃᑦᑕᕐᒪᑕ ᐱᔾᔪᑎᒋᓪᓗᒋᑦ. 

ᖃᓄᑭᐊᖅ ᐃᓅᓯᓕᕆᓂᑯᓪᓘᓐᓃᑦ ᑕᑯᓇᒃᑕᐅᓗᑎᒃ ᐃᑲᔪᖅᑕᐅᒋᐊᒃᑲᓐᓂᖁᓪᓗᒋᑦ ᑭᒡᒐᖅᑐᖅᑕᒃᑲ 

ᐊᑭᓕᔅᓴᑐᖃᖃᖅᑐᐃᑦ ᑖᔅᓱᒥᖓ ᓂᓪᓕᒃᑲᓐᓂᖅᐳᖓ. ᖁᔭᓐᓇᒦᒃ ᐱᕕᖃᖅᑎᒃᑲᕕᙵ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᑎᔨ, ᑕᒪᓐᓇᐃᓛᒃ ᐊᔪᕐᓇᖅᑐᒻᒪᕆᐊᓘᖃᑦᑕᕐᒪᑦ ᐊᑭᓕᒃᓴᖃᖅᖢᓂ ᐊᒡᓛᑦ 

ᐃᓅᖃᑎᒧᑦ ᐊᑭᓕᒃᓴᖄᕐᔪᓕᖅᖢᓂ ᕿᕕᐊᑦᓯᐊᕈᒪᓐᓇᕈᓐᓃᓲᖑᖕᒪᑦ ᐊᓚᙳᐊᕐᓚᒃᑑᔭᒻᒪᕆᒃᓯᑉᓗᓂᓗ. 

ᐊᑖᓰᒡᓕᑭᐊᖅ ᐃᒡᓗᓕᕆᔨᕐᔪᐊᒃᑲᓐᓄᑦ ᐊᑮᑦᑐᖃᕐᓗᓂ ᑕᐃᒪᓐᓇᓗᐊᒃᑲᓐᓂᐅᖃᑦᑕᖅᑐᖅ ᓇᓗᓇᙱᑦᑐᖅ 

ᐅᖃᖅᑎᑦᓯᔨ.  

 

ᑕᐃᒪᓐᓇᒧᑦ ᐊᔾᔨᒌᙱᑦᑐᓂᒃ ᑮᓇᐅᔭᕐᓂᒃ ᐃᖅᑲᐃᑎᑦᓯᒋᐊᕈᑎᓂᒃ ᐊᑮᑦᑐᖃᖅᖢᑎᒃ, ᐊᑭᓕᒃᓴᖃᖅᖢᑎᒃ ᐅᑯᐊ 

ᐊᑭᓕᖅᐸᓪᓕᐊᔭᕆᐊᖃᖅᑕᑎᑦ. ᖃᓄᖅ ᐊᑭᓕᖅᐸᓪᓕᐊᔪᓐᓇᖅᐱᒋᑦ. ᐃᒻᒪᖄ $20ᒥᒃ, $10ᒥᒃ ᖃᑉᓯᒥᑭᐊᖅ 

ᑕᖅᑭᑕᒫᑦ ᐊᑭᓕᒃᓴᐃᑦ ᐃᓛᕐᔪᖃᑦᑕᕈᖕᓂ ᒥᒃᖠᕙᓪᓕᐊᓇᔭᕐᓂᖏᓐᓂᒃ ᑕᐃᒪᓐᓇᐃᑦᑐᓂᒃ ᒫᓐᓇ 

ᓴᖅᑭᑦᓯᕝᕕᐅᓯᒪᖃᑦᑕᖅᑐᑦ ᓄᓇᓖᑦ.  

 

ᐊᒡᓛᑦ ᖃᐅᔨᒪᔪᖓ ᐃᓚᖏᑦ ᓄᓇᓖᑦ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑎᑭᑎᑦᓯᓯᒪᔪᑦ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐃᑲᔪᖅᑕᐅᑉᓗᑎᒃ ᑎᑭᑎᑦᓯᓯᒪᔪᑦ ᐊᑭᓕᒃᓴᓂᒃ ᐊᑭᓖᖁᔨᔪᒥᒃ. ᑕᐃᒪᓐᓇ ᐅᖃᐅᔾᔪᐃᓂᐊᖅᑐᒥᒃ. 

ᓄᓇᖅᑲᑎᒋᙱᑕᖔᖓᓂᒃ, ᓯᓚᑖᓂᙶᖅᑐᒥᒃ. ᑎᑭᑦᑎᓯᒪᔪᖃᖃᑦᑕᖅᑐᖅ ᐊᑭᓕᒃᓴᐃᔭᐃᔨᐅᔪᓂᒃ 

ᑎᓕᐅᕆᔭᖅᑐᕐᓗᓂᒃ. ᓄᓇᖅᑲᑎᒋᑉᓗᒋᑦ ᐃᓛᓐᓂ ᐅᖃᐅᑎᓗᐊᕈᒪᓐᓇᓲᖑᙱᒻᒪᑕ ᐱᖅᑯᓯᕆᒐᑉᑎᒍᑦ ᐃᓄᒃᑎᒍᑦ 

ᑎᑭᑦᑎᓯᒪᔪᖃᖃᑦᑕᖅᑐᑦ ᐊᒡᓛᑦ ᓄᓇᓕᐅᑉ ᓯᓚᑖᓂᑦ ᓄᓇᓕᖕᒧᑦ ᑎᑭᖦᖢᓂ ᑖᒃᑯᓄᖓ ᐊᑮᑦᑐᖃᖅᑐᓄᑦ 

ᐅᖃᓗᖃᑎᖃᕆᐊᖅᑐᖅᖢᓂ ᐅᕐᓂᒃᖢᓂᒋᓪᓘᓐᓃᑦ ᖃᓄᖅ ᐅᓇ ᐱᓕᕆᐊᕆᓂᐊᖅᐱᒎᖅᓯᒪᔪᒧᑦ. ᐊᔾᔨᙲᙱᑦᑐᓂᒃ 

ᑕᒪᒃᑯᓂᖓ ᕿᒥᕐᕈᒃᑲᓐᓂᕐᓂᐊᖅᐳᒍᑦ ᐅᖃᖅᑎᑦᑎᔨ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 071 - 6(2): ᐃᑭᒪᑎᑕᐅᖃᑦᑕᕐᓂᖏᑦ ᐋᓐᓂᐊᕕᓕᐊᖅᑐᑦ ᒥᑦᑕᕐᕕᑦᑎᓐᓄᑦ ᓄᓇᓕᒻᒥ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᑖᒃᑯᐊ ᐊᐱᕆᔪᒪᔪᖓ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕᐅᔪᖅ.  

 



 

 

ᑖᓐᓇ ᖃᐅᔨᒋᐊᕈᒪᔪᖓ ᐊᐱᕆᔭᐅᖅᑲᐅᔪᖅ ᐊᒥᑦᑐᕐᒧᑦ ᒪᓕᒐᓕᐅᖅᑎ ᐊᐱᕆᑎᓪᓗᒍ ᐋᓐᓂᐊᕐᕕᓕᐊᖅᑐᐃᑦ 

ᐱᔾᔪᑎᒋᓪᓗᒋᑦ. ᖁᕕᐊᓱᖅᑲᐅᔪᖓ ᒥᓂᔅᑕ ᕿᒥᕐᕈᓂᐊᕐᒪᒡᒎᖅ ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐱᔾᔪᑎᒋᓗᒋᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐊᐅᓪᓛᕈᑕᐅᔪᐃᑦ ᓄᓇᓕᖕᓂ ᑕᒪᒃᑯᐊ ᓄᓇᓕᖕᓂᑦ ᑖᒃᑯᐊ ᒥᑦᑕᕐᕕᓕᐊᕆᐊᖃᕈᑎᒃ 

ᐅᒡᕙᓘᓐᓃᑦ ᐊᖏᕐᕋᒥᖕᓂᑦ ᐋᓐᓂᐊᕐᕕᖕᒧᑦ? ᑕᒪᓐᓇ ᐱᑕᖃᙱᒻᒪᑦ ᓄᓇᓕᖕᓂ, ᓲᖅ ᑕᐃᒪᓐᓇᐃᒻᒪᖔᑦ, ᓲᖅ 

ᐊᑐᐃᓐᓇᐅᙱᓚᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ ᐅᖃᖅᑎᑦᓯᔨ ᐊᒻᒪ ᖁᐊᓇ ᐊᐱᕆᔪᒧᑦ. ᐅᖃᖅᑎᑦᓯᔨ, (ᑐᓵᔨᑎᒍᑦ) 

ᐅᖃᖅᑎ, ᐋᓐᓂᐊᖅᑕᐃᓕᓕᕆᔨᒃᑯᑦ ᐅᖃᖅᑲᐅᒐᒪ ᐅᖃᖃᑦᑕᖅᓯᒪᒐᒪ ᑐᐊᕕᕐᓇᙱᑦᑐᓄᑦ ᐅᓯᑲᑦᑕᖃᑦᑕᙱᒻᒪᑕ 

ᐃᓄᓐᓂᒃ ᐋᓐᓂᐊᕕᓕᐊᖅᓯᒪᔫᒐᓗᐊᓂᒃ ᑭᓯᐊᓂ ᑐᐊᕕᕐᓇᖅᑐᖃᖅᑎᓪᓗᒍ, ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ 

ᐊᐅᓪᓚᕆᐊᖃᖅᑲᑕ ᐅᓯᔭᐅᒍᓐᓇᖅᑑᒐᓗᐊᑦ ᐊᒻᒪᓗ ᐋᓐᓂᐊᕕᒻᒧᑦ ᑎᑭᒐᓱᐊᕐᓂᖓᓂᒃ ᐅᓯᔭᐅᖃᑦᑕᓲᖑᔪᖅ. 

ᓇᓪᓕᐅᒃᑯᒫᖃᙱᑦᑐᐃᑦ ᐋᓐᓂᐊᕕᓕᐊᕈᑎᖏᓐᓅᓲᖅ ᐊᒻᒪ ᐃᖅᑲᓇᐃᔭᖅᑎᖏᑎᒍᑦ ᓇᓪᓕᐅᒃᑯᒫᖏᑎᒍᑦ. ᑕᒪᒃᑯᐊ 

ᐱᔨᑦᑎᕋᐅᑏᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᓴᖅᑭᔮᖅᑎᑦᑎᓲᖑᔪᒍᑦ ᓄᓇᓕᓐᓂ ᐱᔨᑦᑎᕋᖅᑎᔅᓴᖃᕋᐃᒐᑦᑕ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐃᓕᓴᖅᓯᔪᖓᐃᓛᒃ ᐱᒻᒪᕆᐅᓂᖓᓂᒃ 

ᑐᐊᕕᕐᓇᖅᑐᖅᓯᐅᑎᓂᒃ ᐋᓐᓂᐊᔪᖅᓯᐅᑎᓂᒃ ᐅᓯᑲᖅᑕᕈᓐᓇᖅᑐᓂᒃ ᐱᑕᖃᕆᐊᔅᓴᖅ ᐃᓛᒃ ᐱᐅᒻᒪᑦ. ᖁᕐᓗᖅᑑᖅ 

ᑕᐃᒪᐃᑦᑐᓕᒃ, ᐋᓐᓂᖅᑐᒥᓂᕐᓄᑦ ᐃᓯᑲᖅᑕᕈᑎᓕᒃ. ᑭᓯᐅᓂ ᑖᓐᓇ ᑐᐊᕕᕐᓇᑐᖅᓯᐅᑎᐅᒐᓗᐊᖅ 

ᐊᑐᖅᑕᐅᑦᑎᐊᖃᑦᑕᙱᒻᒪᑦ ᑐᐊᕕᕐᓇᖅᑐᖃᒐᓚᓗᐊᖃᑦᑕᙱᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᐹ ᖁᕐᓗᖅᑐᕐᒥ ᖃᓄᐃᑦᑐᖃᕐᓂᖅᑲᑦ ᑕᐃᒪ ᖃᓄᐃᑦᑐᖃᔪᒻᒪᑦ. ᐱᓇᓱᐊᕈᓰᒃ ᒪᕐᕉᒃ 

ᐊᓂᒍᓕᖅᑑᒃ ᐋᓐᓂᐊᓯᐅᖅᑎ 10 ᒥᓂᑦᖑᓗᐊᖅᑐᖅ ᐅᐸᒍᑎᒐᓱᓚᐅᖅᓯᒪᔪᖅ ᐊᖏᕐᕋᕆᔭᐅᔪᒧᑦ. ᑖᓐᓇ 

ᐊᑭᓂᐅᓗᐊᕆᔪᒐᒃᑯ ᐆᒻᒪᑎᑦᑎᒃᑲᓐᓂᕋᓱᒋᐊᖃᖅᑐᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑳᓐᑐᕌᒃᒥᒃ ᓴᖅᑭᓯᒍᓐᓇᕋᔭᕐᒪᖔᑕ ᖁᕐᓗᖅᑑᑉ ᕼᐋᒪᓚᖓᓄᑦ 

ᐅᓯᑲᖅᑕᖅᑐᐅᒐᔭᖅᑐᓂᒃ ᐋᓐᓂᐊᔪᓄᑦ, ᐱᓗᐊᖅᑐᒥᒃ ᑕᐃᒃᑯᐊ ᐱᒡᒐᖅᑐᓄᑦ, ᐋᓐᓂᐊᕕᓕᐊᖅᑐᓂᒃ 

ᐅᓯᑲᖅᑕᕈᓐᓇᕋᔭᖅᑐᓂᒃ ᐋᓐᓂᐊᕕᓕᐊᕆᐊᖃᓕᕋᐃᑉᐸᑕ ᐊᒻᒪᓗ ᐊᖏᕐᕋᑲᕐᓂᕐᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓂᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᒪᓕᒐᓕᐅᖅᑎ. 

ᑕᐃᒪᐃᕝᕕᔅᓴᐅᔫᔮᖅᑐᖅ ᑳᓐᑐᕌᒃ ᓴᖅᑭᕐᓗᒍ ᑭᓯᐊᓂ ᐸᕐᓇᐅᑎᖃᙱᑦᑐᒍᑦ ᑕᒪᑐᒧᖓ. ᑐᑭᓯᑦᑎᐊᕈᒃᑯ ᐊᐱᖅᑯᑎᖓ 

ᑐᐊᕕᕐᓇᖅᑐᓂᒃ ᑐᐊᕕᕐᓇᖏᑦᑐᓂᓪᓗ ᐅᖃᐅᓯᖃᕐᖓᑦ.  

 

2009−ᖑᑎᓪᓗᒍ ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕋᓚᐅᖅᓯᒪᔪᐃᑦ, ᓄᓇᖃᖅᑳᖅᑐᒥᓂᓕᕆᔩᑦ 

ᐋᓐᓂᐊᕕᓕᐊᖅᑐᓕᕆᔨᖏᓐᓂᒃ ᑕᒪᒃᑯᓄᖓ ᑐᐊᕕᕐᓇᖏᑦᑐᓄᑦ ᐅᓯᑲᑦᑕᕈᓐᓇᕐᓗᑎᒃ ᐃᓄᓐᓃᒃ 

ᐋᒡᒑᖅᑕᐅᓚᐅᖅᓯᒪᒻᒪᑕ ᑭᓯᐊᓂ 2009−ᖑᑎᓪᓗᒍ. ᒫᓐᓇ ᑐᐊᕕᕐᓇᖏᑦᑐᐃᑦ ᑮᓇᐅᔭᖃᖅᑎᑕᐅᖏᒻᒪᑕ.  

 

ᐋᓐᓂᐊᑦᑕᐃᓕᓕᕆᔨᒃᑰᓪᓗᑕ ᓴᖅᑭᓂᐊᕐᓂᕈᑦᑎᒍ ᑮᓇᐅᔭᖅᓯᐊᖅᑲᐅᓚᐅᕐᓗᑕ ᑭᓯᐊᓂᐅᒋᐊᖃᕋᔭᕐᖓᑦ ᑭᓯᐊᓂ 

ᒫᓐᓇ ᐊᑐᕈᒫᕐᓂᐊᖅᑐᖁᑎᑦᑎᓐᓂ ᑮᓇᐅᔭᖁᑎᑦᑎᓐᓂ ᑕᒪᑐᒧᖓ ᑐᕌᖓᔪᒃᓴᖅᑕᖃᙱᒻᒪᑦ. ᑐᐊᕕᕐᓇᑐᐃᓪᓕ 

ᐅᓯᑲᑦᑕᖅᑕᐅᓂᖏᑦ ᑮᓇᐅᔭᖃᖅᑎᑕᐅᑦᑎᐊᖅᑐᓪᓕ, ᑖᒃᑯᐊ ᕼᐋᒻᒪᓚᒃᑯᖏᓐᓂ ᐊᐅᓚᑦᑎᑎᑕᐅᖃᑦᑕᖅᑐᐃᑦ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖃᖅᑎᑕᐅᓪᓗᑎᒃ. ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐃᑲᔪᖅᓯᖅᑕᐅᖃᑦᑕᖅᑐᑎᒃ 

ᐊᑭᓕᖅᑕᐅᔭᕆᐊᓖᑦ ᑭᒃᑯᓐᓄᑦ ᐊᑭᓕᖅᑕᐅᖃᑦᑕᕐᓂᐊᕐᖓᑕ. ᐱᔨᑦᓯᕋᖅᑏᑦ ᐊᑭᓕᖅᑕᐅᑦᑎᐊᖃᑦᑕᕐᓂᐊᕐᖓᑕ ᐊᒻᒪ 

ᐊᐅᓚᑦᑎᐊᕋᓗᐊᕐᒪᖔᖅ ᖃᐅᒪᒐᓱᐊᖅᑎᓪᓗᑎᒃ. (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  



 

 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᒐᕕᑦ. ᐅᖃᖅᑏ ᓄᓇᓯᐅᑎᓖᓐᓈᓘᙱᒻᒪᑕ 

ᐃᓄᓕᒫᑦ ᐊᒻᒪᑦᑕᐅᖅ ᐃᓚᒌᑦ ᐃᓚᓖᓐᓈᓘᖏᒥᒻᒪᑕ ᐅᓯᑲᑦᑕᕈᓐᓇᕋᔭᖅᑐᓂᒃ ᐊᔪᕈᑎᓕᓐᓂᒃ 

ᐋᓐᓂᐊᕕᓕᐊᕆᐊᓕᓐᓂᒃ. ᑕᐃᒪ ᑐᐊᕕᕐᓇᖅᑐᓂᒃ ᐅᓯᑲᑦᑕᖅᑏᑦ ᓄᓇᓕᓕᒫᓂᒃ ᓴᖅᑭᑕᐅᑉᐸᑕᖃᐃ ᐋᓐᓂᖅᑐᓂᒃ 

ᐅᓯᑲᑦᑕᖅᑏᑦ ᓴᖅᑭᑕᐅᑉᐸᑕ ᓄᓇᓕᓕᒫᓂ. ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᕐᓗᓯ.  

 

ᒥᓂᔅᑕ ᐊᖏᕈᓐᓇᖅᑳ ᕿᒥᕐᕈᓂᐊᕐᓂᕋᕐᓗᓂᐅᒃ ᐋᓐᓂᐊᖅᑐᐃᓕᓕᕆᔨᒃᑯᑦ ᐊᑐᐊᒐᕈᓘᔭᖏᑦ ᑳᓐᑐᕌᒃᖏᓪᓗ 

ᓄᓇᓕᓐᓂ ᐅᓯᑲᑦᑕᖅᑎᓂᒃ ᓴᖅᑭᖅᓯᒍᑎᑦᓴᓂᒃ ᖃᐅᔨᓴᕐᓗᑏᒃ? ᐅᓯᑲᑦᑕᑐᐃᓐᓇᕋᔭᙱᑦᑐᓐᓂᒃ ᒥᕝᕕᒻᒥᒃ 

ᐋᓐᓂᐊᕕᒻᒧᑦᑕᐅᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑕᑯᒋᐊᒃᑲᓂᕐᓂᐊᕐᓂᕋᓗᐊᕋᒃᑯ ᐃᑉᐸᒃᕼᐊᖅ ᐊᐱᖅᕼᐅᖅᑕᐅᓚᐅᖅᑎᓪᓗᖓ ᓄᓇᓕᐅᑉ 

ᐃᓗᐊᓂ ᑖᒃᑯᐊ ᐃᓚᒋᔭᐅᔫᓪᓗᐊᖏᒻᒪᖔᑕ ᐃᓄᑐᖃᐃᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ ᐊᖏᖅᑑᓪᓗᐊᖅᖢᒍ ᑕᒪᓐᓇ. 

ᑭᕼᐃᐊᓂ ᑕᑯᒋᐊᒃᑲᓐᓂᕐᓂᐊᕋᓗᐊᖅᖢᒍ, ᖃᓄᖅ ᐃᕼᐅᒪᓕᐅᕐᓂᐊᕐᒪᖔᑕ ᐋᓐᓂᐊᖅᑕᐃᓕᑎᑦᓯᔨᑰᓪᓗᑕ ᒫᓐᓇ 

ᐅᖃᕐᓂᖅ ᐊᔪᖅᑐᖓ. ᖃᐅᔨᕼᐊᕐᓂᕌᓂᖅᕼᐃᒪᓕᕈᑦᑕ ᐅᑎᕐᕕᒋᔫᓪᓗᐊᓂᕆᐊᖅᖢᒋᑦ ᑖᒃᑯᐊ ᒪᓕᒐᓕᐅᖅᑏᒃ ᒪᕐᕉᒃ 

ᐊᐱᖅᕼᐅᖅᕼᐃᒪᒻᒪᑕ ᑕᒪᑉᕼᐅᒪ ᒥᒃᕼᐋᓄᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 072 - 6(2): ᑳᓐᑐᕌᒃᑎᒍᑦ ᐊᑭᓕᖅᓱᐃᓂᖏᑦ ᐊᑭᒋᓲᖏᓐᓄᑦ ᐃᒡᓗᓕᐅᖅᑐᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᒐᒪ ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ 

ᖁᕕᐊᒋᔭᖃᕐᖓᓂᓛᒃ ᐊᐱᖅᓱᖅᑕᐅᕈᓘᔭᕆᐊᔅᓴᖅ.  

 

ᑭᐅᔾᔪᑎᒋᖅᑲᐅᔭᖓᓂᒃ ᒥᓂᔅᑕᐅᑉ ᐅᖃᐅᓯᖃᖅᑲᐅᒻᒪᑦ ᐃᖅᑲᓇᐃᔭᖅᑎᖏᒡᒎᖅ ᐅᖃᖃᑎᖃᖅᓯᒪᒻᒪᑕ 

ᓇᒻᒥᓂᖃᐅᑎᓕᓐᓂᒃ ᐊᐱᖅᑯᑎᒐᐃᓛᒃ ᑕᕝᕙ. ᖃᓄᕐᓕ ᑕᐃᒪ ᑐᑭᓯᓯᒪᕙᑦ ᓱᒻᒪᒪᑯᐊ 

ᐊᑭᑦᑐᑲᓪᓚᔅᓯᒪᔪᕕᔾᔪᐊᕌᓘᕙᑦ ᐃᓪᓗᓕᐅᖅᑏᑦ ᐊᑭᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᕙᓐᓇᕐᔪᐊᕈᓇ 

ᑭᐅᔾᔪᑕᐅᖃᑦᑕᖅᓯᒪᔪᖅ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑑᓐᓂᒃ. ᐅᖃᖃᑎᖃᖃᑦᑕᖅᑐᖓ ᓇᒻᒥᓂᖃᐅᑎᓕᕈᓘᔭᕐᓂᒃ 

ᐃᓪᓗᓕᐅᖅᑎᓂᓪᓗ ᐃᓪᓗᓕᐅᕐᓂᐅᑉ ᒥᔅᓵᓄᑦ. ᐊᑭᑦᑐᕈᑕᐅᓯᒪᔪᑦ ᑕᒪᔾᔭ ᐅᓯᔭᐅᓂᖏᑦ ᖃᓪᓗᓈᓂᒃ ᑕᒪᐅᖓ. 

ᐃᓄᐃᑦ ᑭᓱᑐᐃᓐᓇᐃᓪᓗ ᐅᓯᔭᐅᔾᔪᑎᖏᑦ ᐊᑭᑦᑐᕆᐊᖅᓯᒪᒻᒪᑕ ᐊᔅᓱᐊᓗᒃ.  

 

ᐊᒻᒪᓗᑦᑕᐅᖅ ᓴᓇᔩᑦ ᖃᓪᓗᓈᓂ ᑕᐃᒃᑯᐊ ᒫᓂ ᒫᓃᓛᒃ ᐱᖁᑎᕐᔪᐊᕆᕙᑦᑕᕗᑦ ᑕᒪᒃᑯᐊ ᓱᓪᓗᓕᕈᓘᔭᐃᑦ 

ᓴᕙᕋᔭᕈᓘᔭᐃᓪᓗ ᓴᓇᐅᔭᐅᖅᑳᕆᐊᖃᓲᖑᒻᒪᑕ. ᐃᓪᓗᓕᐅᖅᑐᖃᕐᓂᐊᖅᑎᓪᓗᒍ ᐱᑕᖃᕆᐊᖃᓪᓚᕆᑦᑐᐃᑦ 

ᓱᒃᑲᐃᓪᓕᒋᐊᖅᓯᒪᒻᒪᑕ ᓴᓇᔭᐅᓂᖏᑦ ᑕᐅᓇᓂ ᐊᑭᑦᑐᕆᐊᓪᓗᐊᑲᓪᓚᔅᓯᒪᔪᐊᓘᓪᓗᑎᓪᓗ. ᓇᒻᒥᓂᖃᐅᑎᓖᑦ 

ᑕᐅᓇᓂ ᓄᕙᓐᓇᕐᔪᐊᒥᑦᑕᐅᖅ ᐊᑐᕆᐊᖃᖅᓯᒪᒻᒪᑕ ᐃᖅᑲᓇᐃᔭᑎᑭᔅᓱᖅᓯᒪᓪᓗᑎᑦᑕᐅᖅ ᓴᓇᕕᖏᑦ 

ᓱᒃᑲᐃᓕᓯᒪᓚᐅᕐᖓᑕ. ᑕᐃᒫᒃ ᑕᕝᕙ ᐊᑭᑦᑐᕆᐊᕆᓯᒪᔪᕕᔾᔪᐊᕌᓗᕗᑦ.  

 

ᐊᒻᒪᑦᑕᐅᖅ ᐱᕕᑭᑦᑐᑯᓘᓲᖑᒐᑦᑕᓕ ᐅᒥᐊᕐᔪᐊᒃᑯᑦ ᑎᑭᑎᑦᑎᕕᔅᓴᒥᒃ ᐃᓪᓗᔅᓴᓂᒃ ᐱᖁᑎᕐᔪᐊᕈᓘᔭᕐᓂᓪᓗ. ᑕᐃᒃᑯᐊ 

ᓴᓇᔨᕈᓘᔭᐃᑦ ᐊᑐᐃᓐᓇᖃᙱᑉᐸᑕ ᐅᒥᐊᕐᔪᐊᒃᑰᕆᐊᖃᓛᕐᓂᖏᓐᓄᑦ ᑎᑭᒍᓐᓇᕋᔭᙱᒻᒪᑕ 



 

 

ᑎᑭᑎᒍᓐᓇᕋᔭᙱᓇᑦᑎᒍ ᐊᑭᑦᑐᕆᐊᒃᑲᓐᓂᕋᔭᕐᒥᔪᖅ ᑕᐃᒪᐃᑦᑐᑰᕐᓂᕈᑦᑕ. ᑕᒪᔾᔭ ᐊᒃᑐᖅᓯᖃᑦᑕᖅᑐᐃᑦ ᐊᑭᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ ᑕᐃᒫᒃ ᑭᐅᒻᒪᑦ. ᓇᒥᓂᓕᒫᖑᑯᐊ ᐃᓪᓗᓕᐅᖅᑎᓂᒃ 

ᐃᓱᒫᓗᒋᔭᐅᕙᓪᓚᐃᒻᒪᑦ ᐃᓱᒫᓗᒋᔭᐅᓕᕐᖓᓂᓛᖅ. ᐅᕙᓐᓄᑦᑕᐅᖅ ᐅᖃᖅᑐᖃᖃᑦᑕᖅᓯᒪᒻᒥᒻᒪᑦ 

ᑎᑎᕋᐅᔭᖅᑕᐅᓯᒪᓂᖏᓪᓗ ᓴᓇᑦᑎᐊᖅᑕᐅᖁᔭᐅᓗᐊᖅᑐᐊᓘᖃᑦᑕᐸᓪᓚᐃᓕᕐᖓᑕᓗ 

ᐊᑭᑦᑐᕆᐊᕈᑎᒋᓯᒪᕙᓪᓚᐃᔭᖏᑦ.  

 

ᐊᒻᒪᑦᑕᐅᖅ, ᑐᕌᒐᖃᕋᓱᐊᕋᑦᑕ 1,000-ᓂᒃ ᐃᓪᓗᓕᐅᕋᓱᓐᓂᐊᕐᓗᑕ ᐅᕙᓂᓗ ᐅᖃᐅᓯᐅᖃᑦᑕᖅᓯᒪᓪᓗᓂ. ᐅᓪᓗᒥᓗ 

ᐊᐱᖅᑯᑎᐅᖃᑦᑕᖅᑐᐃᑦ ᓴᖅᑭᔮᖅᑎᑦᑎᕗ ᖃᓄᑎᒋ ᐱᒻᒪᕆᐅᑎᒋᒻᒪᖔᖅ ᐃᓪᓗᓕᕆᓂᖅ ᐅᕙᑦᑎᓐᓄᓕᒫᖅ 

ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓕᕆᑎᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑮᓇᐅᔭᓂᒃ 

ᓴᖅᑭᖅᓯᓂᖅᓴᐅᓂᐊᕐᓂᕋᓚᐅᖅᑐᖅ ᐃᓪᓗᓕᕆᔨᒃᑯᑎᒍᑦ ᒐᕙᒪᒃᑯᓄᓪᓗ ᐃᓪᓗᔅᓴᓂᒃ ᓴᖅᑭᖅᓯᕈᑎᔅᓴᓂᒃ. ᑳᓐᑐᕌᓂᒃ 

ᑐᓂᓯᔪᖃᖃᑦᑕᑎᓪᓗᒍ ᐊᑭᑦᑐᕆᐊᕐᓂᐊᖅᑐᒋᔭᐅᒋᕚᑦ ᐃᓪᓗᓕᐅᕐᓂᖅ ᓯᕗᓂᕆᓂᐊᖅᑕᑎᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᕝᕙᓂᔅᓴᐃᓐᓇᖅ ᑮᓇᐅᔭᓂᒃ 

ᐅᖃᐅᓯᖃᖅᑐᖓ ᓂᕆᐅᓐᓂᕋᓚᐅᖅᑐᖓ ᑮᓇᐅᔭᕗᑦᑕᐅᖅ ᐊᖏᓪᓕᒋᐊᕐᓂᐊᖅᑐᒋᓚᐅᖅᑕᕗᑦ ᐊᒻᒪ 

ᐊᒥᐊᒃᑯᒋᖃᑦᑕᖅᓯᒪᔭᕗᑦ ᐊᑐᕆᐊᖃᕆᐊᖃᕐᓂᐊᖅᑐᒋᓪᓗᒋᑦ ᐅᖃᒻᒪᕆᔪᔪᖓ 1,000-ᓂᑦ 

ᒪᑐᑖᕆᐊᖃᕋᔭᕐᒥᒐᑦᑕᑦᑕᐅᖅ. ᑖᒃᑯᐊ 1,000 ᒪᑐᐃᑦ ᐃᓪᓗᓕᕆᔨᒃᑯᑎᒎᓇᐅᔮᙱᒻᒪᑕ ᒐᕙᒪᒃᑯᓐᓄᑦ ᐃᓚᖏᑦ 

ᐃᓪᓗᒋᔭᐅᓂᐊᕐᖓᑕ ᐃᓚᖏᑦ ᓇᒻᒥᓂᖃᐅᑎᒋᔭᐅᓗᑎᒃ.  

 

ᓱᒍᓐᓇᕐᒪᖔᑦᑕ ᖃᐅᔨᓴᕋᓱᑦᑐᒍᑦ ᐃᓪᓗᓕᕆᔨᒃᑰᓪᓗᑕ ᓇᒻᒥᓂᑖᕋᓱᐊᖅᑐᓄᑦ ᐃᓪᓗᒥ ᑎᒍᑎᔾᔪᑎᔅᓴᓂᓪᓗ 

ᐃᑲᔫᑎᖃᖃᑦᑕᖅᑐᑕ. ᑕᒪᐅᓇ ᑲᔪᓰᓐᓇᓂᐊᖅᑐᒍᑦ ᑕᐃᒫᒃ ᐱᓕᕆᒐᓱᓪᓗᑕ. ᐊᕐᕌᓂ ᐊᒥᐊᒃᑯᒥᓂᑦᑎᓐᓂᒃ ᑭᓯᐊᓂ 

ᐊᑐᕆᐊᖃᕆᐊᖃᑐᐃᓐᓇᕋᑦᑕ ᐅᖃᖅᑲᐅᒐᒪ ᑮᓇᐅᔭᐃᒃᑲᓐᓂᕆᐊᖃᕈᑦᑕ. ᓇᒻᒥᓂᖃᐅᑎᓖᓪᓗ ᐃᑲᔪᖅᑏᓪᓗ ᐊᓯᐊᓂ 

ᐅᓪᓗᒥᐅᔪᖅ ᐊᐅᓚᑦᑎᔾᔪᓯᐅᖃᑦᑕᖅᑐᓂᑦ ᓇᓂᓯᒍᓐᓇᙱᒃᑯᑦᑕ.  

 

ᑕᐃᒪ ᐃᓪᓗᓕᐅᕈᒪᓂᕋᕋᓗᐊᕐᓗᑕ ᓄᓇᓕᓐᓂ ᑮᓇᐅᔭᖁᑎᕗᓪᓗ ᑕᑯᓐᓈᕐᓗᒋ ᐊᕐᕌᒍ 

ᑕᐃᒪᐃᓕᐅᒃᑲᓂᑦᑕᓕᕇᕆᓪᓗᑕ. ᑕᐃᒫᒃ ᑕᕝᕙ ᐊᑲᐅᓛᖑᕚ ᐅᕝᕙᓗᓐᓃᑦ ᐊᓯᐊᒍᖔᑦᑎᐊᒻᒪᕆᒃ ᐊᕐᕌᒍᓄᑦ 

ᐱᖓᓱᓄᑦ ᒪᕐᕉᓐᓄᒃ ᐱᖓᓱᓄᓪᓘᓐᓃᑦ ᐸᕐᓇᐅᑎᓕᐅᕋᓱᖔᖃᑦᑕᕈᑦᑕ? ᐅᖃᐅᑎᓗᑎᒍ ᐃᒫᒃ ᐃᒪᓐᓇᓂᒃ ᐊᕐᕌᒎᓂᒃ 

ᐱᓕᕆᐊᕆᓂᐊᖅᑕᕗᑦ ᑖᓐᓇ ᐊᑭᑭᓪᓕᕙᓪᓕᐊᖅᑎᒐᓱᐊᕐᓗᒋᑦ. ᑕᐃᒫᒃ ᓂᓪᓕᐊᕈᓘᔭᖅᑐᖃᖅᑑᒐᓗᐊᖅ, ᐅᖃᖅᑏ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓕᔭᕋ ᑭᐅᒻᒪᑦ ᑕᐃᒫᒃ ᒥᓂᔅᑕ ᐊᒻᒪ ᑲᔪᖏᖅᓴᖅᑲᕋ 

ᐃᖅᑲᓇᐃᔭᖅᑎᖏᓪᓗ ᐅᖃᖃᑎᖃᑦᑕᐅᒋᖁᓪᓗᒋᑦ ᒫᓐᓇᐅᑎᒋᐸᓗᒃᑯᑦ.  

 

ᐃᓱᓕᑦᑕᕐᕕᖃᕕᐅᑎᒻᒪᑕ ᑎᑭᑎᒍᓐᓇᖅᑕᕗᑦ ᐊᒻᒪᑦᑕᐅᖅ ᐅᒥᐊᕐᔪᐊᒃᑰᖅᑎᑦᑎᕕᔅᓴᐃᑦ ᒪᑐᕕᔅᓴᖓ 

ᖃᓂᑦᑐᕈᓘᓕᕐᒥᒻᒪᑦ. ᐃᑉᐸᔅᓴᖅ ᑕᐃᒪ ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᕋᖅᑎᒃᑯᑦ ᒥᓂᔅᑕᖓ 

ᐊᐱᕆᔭᐅᓚᐅᕐᖓᑦ ᐃᓄᐃᑦ ᑕᐱᕇᓴᒃᑯᑦ ᑲᓇᑕᒥ $845-ᒥᓕᐊᓐᓂᒃ ᐊᑐᐃᓐᓇᖃᕐᖓᑕ ᐊᕐᕌᒍᓂᒃ 7-ᓂᒃ $121-

ᒥᓕᐊᖑᒐᔭᖅᑐᖅ ᐊᕐᕌᒍᑕᒫᖅ. ᐃᓄᐃᑦ ᓄᓇᓕᒫᖏᓐᓄᑦ ᐅᕙᑦᑎᓐᓄᑐᐊᖑᙱᑦᑐᖅ.  

 



 

 

ᑮᓇᐅᔭᑲᓪᓛᓘᒐᓗᐊᑦ ᐊᕐᕌᒍᒐᓚᑲᓪᓚᓐᓂᑦ ᑭᓯᐊᓂ ᐊᑐᖅᑕᐅᓂᐊᕐᖓᑕ. ᑖᒃᑯᐊ ᐃᓄᐃᑦ ᓄᓇᖏᑦ ᑕᑯᓐᓈᖅᑐᖏᑦ 

ᐱᒋᐊᓕᖏᑦ ᐋᖅᑭᑦᑎᑐᐃᓐᓇᕕᔅᓴᐅᙱᒻᒪᑦ ᓇᓗᓇᐃᖅᓯᔾᔪᑎᐅᔪᓂᒃ ᑭᒃᑯᓐᓄᑦ ᐱᔭᐅᓂᐊᕐᒪᖔᑕ. ᐃᓛᓐᓂᒃᑯᑦ 

ᐱᔭᕆᐊᑐᔪᕕᔾᔪᐊᕌᓘᓲᖑᒻᒪᑦ ᑮᓇᐅᔭᐃᑦ ᓴᖅᑭᖅᑕᐅᓚᐅᕋᓗᐊᖅᑎᓪᓗᒋᑦ ᐊᑐᖅᑕᐅᑎᓪᓚᕆᒋᐊᖏᑕ.  

 

ᖃᓄᖑᑯᐊ ᑮᓇᐅᔭᐃᑦ ᑐᓂᐅᖅᑲᖅᑕᐅᓂᐊᖅᑲᑦ? ᐅᖃᐅᓯᐅᒌᖅᓯᒪᒻᒪᑕ ᓴᖅᑭᑕᐅᙳᓱᒻᒪᑕ. ᖃᑦᑎᓂᒃ ᓄᓇᕗᑦ 

ᐱᔪᓐᓇᓂᐊᖅᑐᒋᔭᐅᕙ? ᐊᒻᒪᓗ ᖃᖓ ᐃᖏᕐᕋᓯᒋᐊᕈᓐᓇᓛᖅᑲᑦ ᑮᓇᐅᔭᐃᑦ ᑖᒃᑯᐊ ᐊᖑᒻᒪᑎᒐᓱᒋᐊᖃᓛᙱᓇᑦᑕ 

7-ᓄᑦ ᐊᕐᕌᒍᓄᑦ ᐃᖏᕐᕋᑎᓪᓗᒍ ᐃᓱᓕᕝᕕᖓᑕ ᓴᓂᐊᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒪᓕᒐᓕᐅᖅᑎᐅᖃᑎᒐ ᑕᐃᒪ ᖃᐅᔨᒪᒻᒪᑦ ᐃᔅᓯᕚᖃᑦᑕᖅᓯᒪᒻᒪᑦ 

ᑮᓇᐅᔭᓕᕆᔨᐅᓂᕐᒥᒃ ᒐᕙᒪᐅᓯᒪᔪᓂᒃ. ᒐᕙᒪᒃᑯᓂᓛᒃ ᑐᓴᖅᑕᐅᑎᑦᑎᒍᓐᓇᖅᑑᒐᓗᐊᖅ ᖃᓄᑐᐃᓐᓇᑦᑎᐊᖅ 

ᐊᒻᒪᓗᑦᑕᐅᖅ ᐅᖃᐅᓯᖃᑐᐃᓐᓇᓚᐅᕐᓗᑎᒃ ᓴᖅᑭᓯᓪᓚᕆᒋᐊᖃᓲᖑᒻᒪᑕ.  

 

ᑮᓇᐅᔭᐃᓪᓗ ᑖᒃᑯᐊ ᓴᖅᑭᖅᑕᐅᓂᐊᖅᑐᐃᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᖅᑯᑎᒋᔭᐅᓗᑎᒃ ᐃᓄᐃᑦ ᑎᒥᖁᑎᖏᑎᒍᑦ 

ᑕᐃᒪᓐᓂᐊᕐᖓᑕ. ᐅᕙᖓᓕ ᑐᑭᓯᓯᒪᔭᖓᒍᑦ ᖃᓄᐃᑦᑐᑐᐃᓐᓇᑦᑎᐊᒥᒃ ᐃᓪᓗᓂᒃ ᓴᖅᑭᖅᓯᔪᖃᖅᑲᒃᑭᐊᖅ 

ᐃᓱᒪᒋᙱᓪᓗᒍ ᑭᐊ ᓴᖅᑭᕐᒪᖔᒍ ᑕᐃᒪᓕ ᐃᓪᓗᑖᒃᑲᓂᕐᓂᐊᖅᑐᑯᓘᒻᒪᑦ ᓄᓇᕗᑦ ᐃᑲᔪᖅᓯᕋᔭᖅᑲᕋ. ᒐᕙᒪᕗᑦ 

ᑖᓐᓇ ᑕᐃᒫᔅᓴᐃᓐᓇᖅ ᐃᓱᒪᖃᖅᐸᓚᐃᒻᒥᔭᕗᑦ. ᐃᓱᒪᒋᙱᑕᕗᑦ ᑭᒃᑯᓐᓄᑦ ᐊᔭᐅᕆᔪᖃᕐᒪᖔᖅ ᐃᓄᐃᑦ 

ᑕᐱᕇᒃᑯᓘᓐᓃᑦ ᑲᓇᑕᒥ, ᓄᓇᕗᑦ ᑐᙵᕕᒃᑯᑦ, ᐃᓄᐃᑦ ᑎᒥᖁᑎᖏᑦ, ᐃᑲᔪᖅᓯᑕᒃᑲ. ᑐᑭᓯᓇᖅᓯᑎᔅᓯᒪᔪᑦᑕᐅᖅ 

ᐃᓪᓗᓕᕆᔨᕐᔪᐊᒃᑰᓪᓗᑕ ᐱᖃᑕᐅᒍᒪᓂᖃᓪᓚᕆᒃᑲᑦᑕ ᐱᖃᑕᐅᖁᔭᐅᒍᑦᑕ.  

 

ᖁᕕᐊᓱᓪᓚᕆᑦᑐᒍᑦ ᐃᑲᔪᕆᐊᔅᓴᖅ ᐃᑲᔪᕈᓐᓇᕋᐃᒍᑦᑕ ᐃᑲᔪᕐᕕᒋᔪᓐᓇᑕᖅᑎᒍᑦ. ᖃᓂᔅᓴᕐᓗᑕ ᖃᓂᒋᓗᒍ 

ᖃᐅᔨᒪᒐᓱᐊᕈᓐᓇᕋᑦᑎᒍ ᑕᒪᓐᓇ ᒪᑐᐃᖓᐃᓐᓇᕋᓱᓐᓂᐊᖅᑐᒍᑦ. ᒪᑐᐃᖅᑎᕆᔾᔪᑎᒋᒃᑲᓐᓂᖔᓚᐅᕐᓚᕗᓄᑯᐊ 

ᑮᓇᐅᔭᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᑦᑎᐊᕆᔅᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 

ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᕈᑎᒧᑦ. 

ᑲᑎᒪᔾᔪᑎᔅᓴᖅ 10. ᑭᐅᔾᔪᑏᑦ ᑮᓇᐅᔭᖅᑐᕈᑎᔅᓴᐃᑦ ᒪᑐᐃᕈᑎᐅᔪᒧᑦ. ᑲᑎᒪᔾᔪᑎᔅᓴᖅ 11. ᐊᑎᓕᐅᖅᑕᐅᓯᒪᔪᑦ. 

ᑲᑎᒪᔾᔪᑎᔅᓴᖅ 12. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᔅᓴᖅ 13. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ 

ᑲᑎᒪᔨᕋᓛᖑᐃᓐᓇᖅᑐᓄᓪᓗ ᒪᓕᒐᒃᓴᐃᑦ ᐊᓯᖏᓪᓗ. ᐃᓕᓴᕆᕙᕋ ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ 

ᕼᐃᒃᔅ.  

 

ᑲᑎᒪᔾᔪᑎᒃᓴᖅ 13: ᐅᓂᒃᑳᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐊᒻᒪᓗ ᐊᔾᔨᐅᖏᑦᑐᒥᒃ ᑲᑎᒪᔨᕋᓛᖑᔪᑦ 

ᒪᓕᒐᒃᓴᓕᐊᓄᑦ ᐊᓯᖏᓐᓄᓪᓗ ᐃᓱᒪᒋᔭᒃᓴᓄᑦ 

 

ᑲᑎᒪᔨᕋᓛᑦ ᐅᓂᒃᑳᓕᐊᖓ 001 - 6(2): ᐅᓂᒃᑳᓕᐊᕆᔭᖅ ᕿᒥᕐᕈᔭᐅᓂᖓᓄᑦ 2021 ᐊᕐᕌᒍᖓᓄᑦ 

ᐅᓂᒃᑳᓕᐊᖓ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᖃᐅᔨᓴᖅᑎᕐᔪᐊᖓᑕ ᓄᓇᕘᑉ ᒪᓕᒐᓕᐅᕐᕕᖓᓄᑦ 

ᐊᑐᓕᖁᔭᐅᓯᒪᔪᑦ: ᑭᖑᓪᓕᖅ ᖃᐅᔨᓵᖑᓂᐊᖅ ᓄᓇᕘᒥ ᐊᓄᓪᓚᒃᓯᖃᑦᑕᖅᑐᓄᑦ ᑲᒪᒋᔭᐅᓂᖏᑦ ᓄᓇᕘᒥ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐅᓂᒃᑳᖅ ᓴᖅᑭᑦᓱᒪᓪᓗᒍ ᑲᑎᒪᔨᕋᓛᑦ 

ᐊᐅᓚᓂᖏᓐᓄᑦ ᒐᕙᒪᒃᑯᑦ ᕿᒥᕐᕈᔭᐅᓂᖏᓐᓄᑦ 2021 ᐅᓂᒃᑳᑦ ᑕᒻᒪᖅᓯᒪᔪᓐᓂᐊᖅᑎᐅᑉ ᑲᓇᑕᒥ ᒪᓕᒐᓕᐅᕐᕕᒻᒧᑦ 

ᓄᓇᕗᒻᒥ, ᓄᓇᕗᒻᒥ ᐊᓄᓪᓚᔅᓰᕖᑦ ᐱᓪᓗᒋᑦ.  

 

ᐅᖃᖅᑏ, ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᔪᒻᒪᑕ ᐊᐃᐳᕈᓪ 26, 27, 2022. 

ᑲᑎᒪᔨᕋᓛᑦ ᓈᓚᓐᓂᖓᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᑐᖅᑕᐅᓚᐅᖅᑐᖅ ᑕᕐᕆᔮᔅᓴᒃᑯᑦ ᑕᑯᔅᓴᐅᓪᓗᓂ ᓄᓇᕘᓕᒪᒥ. 

ᓈᓚᓐᓂᖅ ᒪᑐᐃᖓᓚᐅᖅᑐᖅ ᑭᒃᑯᓕᒫᓄᑦ ᐱᕙᓪᓕᐊᔪᓕᕆᔨᐅᔪᓄᓪᓗ ᑕᑯᓐᓇᕆᐊᖅᑐᓄᓪᓗ ᐊᒻᒪ ᑕᕐᕆᔭᐅᑎᒃᑯᑦ 



 

 

ᑕᑯᑦᓴᐅᔪᓐᓇᖅᓱᓂ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᓐᓂ. ᑖᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᕗᑦ ᓈᓚᓐᓂᐅᓚᐅᖅᑐᒥᒃ. 

ᐅᐸᑦᓯᓚᐅᖅᑐᑦ ᐊᐱᖅᓱᖅᑕᐅᔪᑦ ᑕᒻᒪᖅᓯᒪᔪᕐᓂᐊᖅᑎᐅᑉ ᑐᖏᓕᖓ, ᐊᖏᔪᖅᑲᐅᑎᖏᓪᓗ ᓄᓇᕗᑦ ᒐᕙᒪᒃᑯᑦ 

ᐃᖅᑲᖅᑐᐃᔨᓕᕆᔨᒃᑯᖏᓐᓂᒃ. ᑲᑎᒪᔨᕋᓛᑦ ᐅᐱᒍᓱᔅᓯᒪᕗᑦ ᐊᐱᖅᓱᖅᑕᐅᓚᐅᖅᑐᓂ.  

 

ᐅᖃᖅᑎᑦᑎᔩ, ᑲᑎᒪᔨᕋᓛᑦ ᐅᓂᒃᑳᖏᑦ ᖁᓕᐅᓪᓗᐊᖅᑐᓂᒃ ᐊᑐᓕᖁᔭᐅᔪᓂᒃ ᐅᖃᐅᓯᖃᖅᓯᒪᕗᑦ, ᖃᔅᓯᒐᓚᓂᒃ 

ᑲᒪᒋᔭᖃᕋᓱᒃᓯᒪᔪᑦ ᐃᓱᒪᓕᐅᕆᔭᐅᓲᑦ ᐊᕕᒃᓯᒪᓂᖏᑦ ᐃᓚᐅᓪᓗᑎᒃ ᒪᒃᑯᐊ: 

 

 ᐱᖃᓯᐅᓯᔪᑦ ᐸᕐᓇᐅᑏᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᑦ; 

 ᐃᑲᔪᖅᑕᐅᕖᓪᓗ ᒪᓕᒐᕆᔭᖏᑦ; 

 ᐅᑎᖅᑎᕋᕐᓂᐅᓲᑦ ᐱᕋᔭᓐᓂᑰᔪᓄᑦ ᓇᐄᓴᐅᑎᖏᓪᓗ; 

 ᐱᓂᕐᓗᐸᑦᑐᑦ ᐊᓄᓪᓚᔅᓰᕕᓐᓂ; 

 ᓄᓇᓕᕋᓛᑦ ᐊᒻᒪᓗ ᒪᒥᓴᕈᑏᑦ ᑕᑯᒃᓴᐅᑎᑕᐅᓂᑰᔪᑦ; ᐊᒻᒪᓗ 

 ᐃᖅᑲᓇᐃᔭᖅᑎᓄᑦ ᐃᓕᓴᐅᑏᑦ.  

 

ᐅᖃᖅᑎᑦᑎᔩ, ᐅᖃᕈᒪᕗᖓ ᑖᒃᑯᐊ ᑲᑎᒪᔨᕋᓛᑦ ᕿᓄᕗᑦ ᒐᕙᒪᒃᑯᑦ ᐊᑦᑕᖏᑦᓯᒪᑦᓯᐊᖅᑐᒥᒃ ᑭᐅᔾᔪᑎᖃᖁᓪᓗᑎᒃ 

ᐅᓂᒃᑳᒧᑦ ᒪᓕᒃᖢᒍ ᒪᓕᒋᐊᓖᑦ 91.5 ᒪᓕᒐᕆᔭᖏᑕ ᓄᓇᕗᑦ ᒪᓕᒐᓕᐅᕐᕕᐅᑉ.  

 

ᑕᐃᒪᐃᓐᓂᐊᓄᑦ, ᑕᕝᕘᓇ ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ ᒪᓕᒐᓕᐅᕐᕕᐅᒻᒧᑦ ᑐᓂᔭᐅᓚᐅᖅᑐᑦ 

ᐅᖃᓕᒫᖅᑕᐅᓯᒪᓂᖏᑦ  ᐊᒻᒪ, ᑭᓯᐊᓂ ᒪᓕᒐᓕᐅᖅᑏᑦ ᑐᓵᔪᒪᒍᑎᒃ ᐅᕙᓐᓂᒃ ᐅᖃᓕᒫᑯᑖᓪᓗᖓ ᑭᖑᓪᓕᒧᑦ 

ᐃᑲᕐᕋᒧᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖅ ᒪᓕᒐᓕᐅᖅᑎ ᐱᒋᐊᖅᑎᑦᑎᕗᖅ ᐅᓂᒃᑳᓕᐊᖑᓯᒪᔪᖅ ᑲᑎᒪᔨᕋᓛᓄᑦ 

ᐅᖃᓕᒫᖅᑕᐅᓯᒪᓂᖏᓐᓂᓪᓗ ᓇᓗᓇᐃᖅᑕᐅᖁᓪᓗᒋᑦ. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒌᑉᐳᓯ.  

 

ᑲᑎᒪᔾᔪᑎᔅᓴᖅ 14. ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᐊᑦᑕᓇᖅᑕᐃᓕᓂᕐᒧᑦ ᐊᒻᒪᓗ ᓇᓕᐅᒃᑯᒫᖅᑐᓕᕆᓂᕐᒧᑦ ᒥᓂᔅᑕ, 

ᒥᔅ ᓇᑲᓱᒃ.  

 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 018 - 6(2): 2014 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᓴᓇᔨᓄᑦ ᐊᑭᓕᐅᑎᐅᓲᑦ 

ᐊᕐᕌᒍᖓᓂ ᕿᒥᕐᕈᔩᑦ ᑕᑯᓇᒃᑎᖁᑎᖏᑕ (ᓇᑲᓱᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 019 - 6(2): 2019 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᓴᓇᔨᓄᑦ ᐊᑭᓕᐅᑎᐅᓲᑦ 

ᐊᕐᕌᒍᖓᓂ ᕿᒥᕐᕈᔩᑦ ᑕᑯᓇᒃᑎᖁᑎᖏᑕ (ᓇᑲᓱᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 020 - 6(2): 2020 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᓴᓇᔨᓄᑦ ᐊᑭᓕᐅᑎᐅᓲᑦ 

ᐊᕐᕌᒍᖓᓂ ᕿᒥᕐᕈᔩᑦ ᑕᑯᓇᒃᑎᖁᑎᖏᑕ (ᓇᑲᓱᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 021 - 6(2): 2021 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᓴᓇᔨᓄᑦ ᐊᑭᓕᐅᑎᐅᓲᑦ 

ᐊᕐᕌᒍᖓᓂ ᕿᒥᕐᕈᔩᑦ ᑕᑯᓇᒃᑎᖁᑎᖏᑕ (ᓇᑲᓱᒃ) 



 

 

 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ 2014-2019, 2021 

ᐊᕐᕌᒍᑕᒫᖅᓯᐅᑏᑦ ᑖᒃᑯᐊ ᐅᓐᓂᕐᓗᕝᕕᐅᕙᑦᑐᑦ ᓇᓪᓕᐅᒃᑯᒫᖅᑐᓕᕆᔩᑦ ᐱᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 15. ᑐᓴᕈᑏᑦ ᐱᒋᐊᖅᑎᑕᐅᔪᓂᒃ. ᑲᑎᒪᔾᔪᑎᔅᓴᖅ 16. ᑐᓴᕈᑏᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᔅᓴᑦ ᒪᓕᒐᒃᓴᓂᒃ. ᑲᑎᒪᔾᔪᑎᔅᓴᖅ 17. ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 18. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᔨᑐᐃᓐᓇᐃᑦ ᒪᓕᒐᒃᓴᓂᒃ ᐊᓯᖏᓂᓪᓗ. ᒪᓕᒐᒃᓴᖅ 1 ᐊᒻᒪ 2. ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᐅᓂᐊᕐᓗᓂ.  

 

ᑲᔪᓯᓚᐅᙱᓂᑦᑎᓐᓂ ᑲᑎᒪᔨᑐᐃᓐᓇᐃᑦ 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:21ᒥ ᑲᑎᒪᑐᐃᓐᓇᓯᒋᐊᖅᑐᑦ 15:49ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔫ ᓴᕕᑲᑖᖅ)(ᑐᓵᔨᑎᒍᑦ): ᖁᔭᓐᓇᒦᒃ ᐅᑎᖅᑐᐃᓐᓇᐅᔪᓐᓇᕋᔅᓯ. ᑲᑎᒪᓂᑐᐃᓐᓇᖅ ᐱᒋᐊᖅᑎᑉᐸᕋ. 

ᑲᑎᒪᑐᐃᓐᓇᖅᑎᒍᑦ ᐅᑯᐊ ᐱᓕᕆᐊᕆᓂᐊᖅᑕᕗᑦ ᒪᓕᒐᒃᓴᖅ 1 ᐊᒻᒪᓗ 2. ᖃᓄᐃᑦᑐᒪᕙᑦ ᑲᑎᒪᔩᑦ? ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓰᓐᓇᕈᒪᕗᒍᑦ 2022-2023 ᕿᒥᕐᕈᔭᐅᓂᖏᑦ 

ᑮᓇᐅᔭᖅᑐᕈᑎᔅᓴᐅᓪᓗᐊᑕᖅᑐᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. ᐊᖏᖃᑎᒌᑉᐱᑖ ᒪᓕᒐᒃᓴᖅ 1 ᐱᒋᐊᕈᑎᒋᔪᓐᓇᖅᑕᕗᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ ᐱᓕᕆᔨᓐᓂᒃ ᑕᒫᓃᖃᑎᖃᕈᒪᕖᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐄ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑐᐃᓐᓇᐃᑦ ᐊᖏᖅᐸᑦ ᐱᓕᕆᔨᖏᑦ ᒥᓂᔅᑕᒥ 

ᓵᓐᓃᖃᑎᖃᕈᓐᓇᕐᓗᓂ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ ᑭᒃᑰᓂᖏᑦ ᐱᓕᕆᔨᑎᑦ ᐅᖃᒃᑭᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᑯᕆᐊᒡ ᐹᑉᓵᒃ ᐊᐅᓚᑦᓯᔨᕗᑦ, ᐊᑐᐊᒐᕐᓄᓪᓗ ᐸᕐᓇᐅᑎᓄᑦ ᕋᓇᐃ 

ᐃᐊᑦᒪᓐᓴᓐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᑉᐸᑦᓴᖅ ᒪᑐᐃᕈᑎᑎᑦ ᐱᐊᓂᓚᐅᕋᑦᑎᒍ. ᒫᓐᓇ ᐅᖃᐅᓯᖃᑦᓴᖃᖅᑐᖃᖅᐱᓯᓕ 

ᒥᓂᔅᑕᐅᑉ ᒪᑐᐃᕈᑎᒋᓚᐅᖅᑕᖏᓐᓂᒃ? ᐃᓗᓕᙱᓐᓂᐅᖏᑦᑐᖅ ᑖᒃᑯᐊᓕ ᐅᖃᐅᓯᕆᓂᐊᑐᐃᓐᓇᖅᐸᕗᑦ. 

ᐅᖃᐅᓯᑦᓴᑐᐃᓐᓇᖅ. ᐱᑕᖃᙱᒻᒪᑦ.  



 

 

 

ᒪᑉᐱᒐᑦᓯᓐᓄᑦ H-4 ᐊᐅᓚᔾᔪᑎᓄᑦ ᑲᑎᑦᑐᒋᑦ ᓂᕈᐊᕈᑕᐅᓂᐊᖅᑐᑦ. $65,000. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓇᓴᒃᑯᑦ ᒥᓂᔅᑕ ᒪᐃᓐ ᐱᓕᕆᔨᑎᓪᓗ.  

 

ᖁᔭᓐᓇᒦᕈᒪᓪᓗᓯ ᐱᓕᕆᔨᓯ ᓇᕝᕚᕈᓐᓇᓚᐅᕐᒥᒐᑉᓯ ᐊᕐᕌᒍᑲᓂᕐᒥ ᓇᓪᓕᐅᒃᑯᒫᖅᓯᐅᑎᓄᑦ 

ᑮᓇᐅᔭᖃᖅᑎᑕᐅᓂᑦᓯᓐᓂᒃ ᒐᕙᒪᑐᖃᒃᑯᓐᓂᒃ. ᑕᒪᒃᑯᐊ ᐅᖃᖃᑎᒌᑦᓴᐃᓐᓇᖃᑦᑕᖅᓯᒪᓕᕋᑦᓯ ᐊᕐᕌᒍᓄᑦ 

ᐊᓂᒍᖅᑐᓄᑦ ᐊᑕᐅᓯᐅᙱᑦᑐᖅ ᒥᓂᔅᑕᐅᕙᒃᓯᒪᓪᓗᑎᒃ ᐋᓐᓂᐊᖅᑐᓕᕆᔨᒃᑯᓐᓂᒃ ᑭᓯᐊᓂ ᖃᐅᔨᒪᔭᕋᓗᐊᕗᑦ 

ᖁᔭᓐᓇᒦᕈᒪᓪᓗᑎᑦ.  

 

ᓯᕗᓪᓕᖅᐹᖅ ᐊᐱᖅᑯᑎᓄᑦ, ᑭᐅᒍᓐᓇᕐᒪᖔᖅᐱᑦ ᑐᓴᕈᑎᑦᓴᖃᕐᒪᖔᖅᐱᑦ ᑕᒪᒃᑯᐊ ᐅᖃᖃᑎᒌᓐᓂᐅᖃᑦᑕᖅᓯᒪᔪᑦ 

ᐱᔾᔪᑎᒋᓪᓗᒋᑦ ᒐᕙᒪᑐᖃᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒪᓕᒐᓕᐅᖅᑎᒧᑦ. (ᑐᓵᔨᑎᒍᑦ) ᑕᐃᒪ 

ᐋᔩᖃᑎᒌᓐᓂᕆᕙᓪᓕᐊᔭᕗᑦ ᐊᑯᓂᒃᑯᑦ ᐊᖏᕈᑎᖃᕈᒪᓛᖅᓱᑕ ᓇᓪᓕᐅᒃᑯᒫᖅᓯᐅᑎᖃᙱᑦᑐᓄᑦ ᐃᑲᔫᑎᓄᑦ 

ᐊᕐᕌᒍᑕᒫᑦ ᐱᓲᖑᒻᒪᑦ.  

 

ᓲᕐᓗ ᐋᓐᓂᐊᖅᑐᓕᕆᔨᒃᑯᑎᒍᑦ ᐊᑯᓂᒃᑰᓂᖅᓴᒧᑦ ᐋᖅᑭᑦᓯᒪᒍᒪᕋᔭᕋᑦᑕ ᐸᕐᓇᑦᓯᐊᕐᓂᖅᓴᐅᖃᑦᑕᖁᓪᓗᑕ.  

ᐊᒻᒪ ᓇᓗᓇᙱᔾᔫᒥᖃᑦᑕᖁᓪᓗᒋᑦ ᑮᓇᐅᔭᐃᑦ ᐊᑐᐃᓐᓇᐅᖃᑦᑕᑦᓯᐊᖅᐸᓐᓂᐊᕐᓂᖏᓐᓄᑦ ᑮᓇᐅᔭᖅᑑᑎᑦᓴᓂᒃ 

ᑲᒪᓕᕋᐃᒍᑦᑕ.  

 

ᑲᔪᓯᑦᓯᐊᖅᑐᒍᑦ ᐋᔩᖃᑎᒌᑉᐸᓪᓕᐊᑎᓪᓗᑕ ᐊᑯᓂᒃᑯᓪᓗ ᐊᖏᕈᑎᓛᖅᑐᑦᓴᐅᕗᒍᑦ 2023-24−ᒧᑦ ᐅᖃᖅᑲᐅᒐᕕᑦ 

ᑖᒃᑯᐊ ᒥᓂᔅᑕᐅᖃᑦᑕᓚᐅᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᐅᐱᓐᓇᖅᑐᖅ ᓯᕗᒧᐊᕈᔾᔭᐅᒻᒪᑕ ᑕᒪᑐᒪᙵᑦ.  

 

ᖁᕕᐊᓇᓪᓚᕆᑦᑐᖅ ᖄᒃᑲᓐᓂᐊᒍᑦ ᑮᓇᐅᔭᒃᑲᓂᕐᓂᒃ ᓇᕝᕚᕈᓐᓇᓚᐅᕋᑉᑕ ᓯᕗᒧᑦ. ᐊᒻᒪᓗ ᖃᓄᖅᑑᕈᑎᑦᓴᑲᓐᓂᕐᓂᒃ 

$25−ᒥᓕᐊᓐᓂᒃ ᓱᓕ ᑐᖅᑯᓚᐅᙱᓇᑦᑎᒍ ᓇᓕᐊᓐᓄᑦ ᒪᑐᐃᕈᑎᑦᑎᓐᓂᒃ ᐊᕐᕌᒍᓂᒃ ᐊᕐᕌᒍᓄᑦ ᐊᒡᒋᖅᑐᓄᑦ 

ᐊᑑᑎᖃᑦᑎᐊᕋᔭᖅᑐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᓂᕆᔭᓐᓄᑦ. ᑖᒃᑯᐊᓗ ᐱᓕᕆᔨᑎᑦ 

ᑲᔪᓯᑦᓯᐊᖁᓇᖅᐳᑦ ᐋᔩᖃᑎᖃᖅᐸᓪᓕᐊᑎᓪᓗᓯ ᑮᓇᐅᔭᓂᒃ ᓇᕝᕚᕋᓱᐊᑦᓯᐊᑎᓪᓗ.ᓯ 

 

ᐊᒻᒪᑦᑕᐅᖅ ᐊᐃᑉᐹᓅᕈᒪᓕᕆᓪᓗᖓ ᐊᐱᖅᑯᒻᒧᑦ.  

 

ᐃᖅᑲᓇᐃᔭᖅᐸᑦᑐᑦ ᐋᓐᓂᐊᖅᑐᓕᕆᔨᒃᑯᓐᓂ ᐊᕐᕌᒍᓂᒃ ᐊᓂᒍᖅᑐᓂᒃ ᐃᓱᒫᓘᑎᖃᖃᑦᑕᖅᓯᒪᒐᒪ ᐊᒃᓱᑲᓪᓚᒃ 

ᐃᖅᑲᓇᐃᔭᑲᐃᓐᓇᖅᐸᑦᑐᑦ ᐅᓄᖅᑑᕙᓐᓂᖏᓐᓄᑦ ᐃᓕᑕᕆᔪᒪᓪᓗᒍ ᐋᓐᓂᐊᖅᑐᓕᕆᔨᒃᑯᑦ 

ᐱᕚᓪᓕᖅᑎᓯᓯᒪᒐᓗᐊᖅᑐᑦ ᐊᕐᕌᒍᓂᒃ ᐊᓂᒍᖅᑐᓂᒃ.  

 

ᐃᓄᐃᓪᓗ ᐅᓂᒃᑳᓕᐊᖑᓯᒪᔪᑦ ᐃᖅᑲᓇᐃᔭᖅᐸᑦᑐᑦ 365 ᐃᖅᑲᓇᐃᔭᑲᐃᓐᓇᖅᐸᑦᑐᑦ 

400−ᒐᔪᑉᐸᓚᐅᕋᓗᐊᖅᑎᓪᓗᒋᑦ ᐊᕐᕌᒎᑉ ᓯᕗᓂᖏᓐᓂᒃ. ᐃᓕᑕᕆᔪᒪᓪᓗᒍ ᐊᒻᒪᓗ ᑕᒪᓐᓇ ᐊᕐᕌᒍᓂ ᐊᓂᒍᖅᑐᓂ 

ᐱᕙᓐᓪᓕᐊᑦᓴᐃᓐᓇᖁᓪᓗᒍᓗ.  

 

ᑕᐃᒪᓕ ᐊᑭᕋᖅᑐᖏᒃᑲᓗᐊᖅᑐᖓ ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ ᐱᒻᒪᕆᐅᖃᑕᐅᒻᒥᒻᒪᑦ ᐃᓄᐃᑦ 

ᐃᖅᑲᓇᐃᔭᐸᑦᑐᑦᓴᐅᓂᖏᑦ ᑐᕌᒐᕆᔭᑦᑎᓐᓄᑦ ᓄᓇᕗᒻᒥᐅᓪᓗ ᐊᑐᖅᑕᖏᓐᓄᑦ 

ᐱᔪᓐᓇᐅᑎᖃᑦᓴᐃᓐᓇᖏᒃᑲᓗᐊᖅᑎᓪᓗᒋᑦ ᐱᑕᖃᕆᐊᖃᕐᓂᖏᑦ.  



 

 

 

ᐊᐱᕆᔪᒪᓪᓗᖓᓕ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᑦ ᑐᕌᒐᖃᑦᓯᐊᕋᓗᐊᕐᒪᖔᑕ ᓱᓕ ᑲᔪᓰᓐᓇᕐᓂᐊᕐᓂᖏᓐᓂᒃ 

ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ ᐊᑐᖅᐸᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᑲᐃᓐᓇᖅᐸᑦᑐᑦ 

ᐃᖅᑲᓇᐃᔭᖅᑎᒻᒪᕇᓪᓗ ᓴᓂᐊᓐᓂ ᐃᖅᑲᓇᐃᔭᖅᑎᓪᓚᑦᑖᓂᒃ ᐱᒍᒪᓂᖅᓴᐅᕙᑦᓯᒪᐃᓐᓇᖅᑐᒍᑦ 

ᐊᑐᐃᓐᓇᐅᙱᑦᓴᕌᖓᑕ ᐃᖅᑲᓇᐃᔭᑲᐃᓐᓇᖅᐸᑦᑐᑦ ᑭᖑᕝᕖᕙᒻᒪᑕ.  

 

ᑕᐃᒪ ᒫᑦᓯ 31 ᐊᕐᕌᒍᕆᔭᑦᑎᓐᓂ 176−ᓂᒃ ᓄᓇᕗᒻᒥ ᐃᓄᓐᓂᒃ ᐃᖅᑲᓇᐃᔭᖅᑎᖃᖅᑐᒍᑦ 

ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ. 60-ᖏᑦ ᐋᓐᓂᐊᖅᑐᓕᕆᔨᒃᑯᓐᓂ ᐅᑭᐅ ᒪᕐᕉᓐᓄᑦ ᐅᖓᑖᓄᑦ ᐱᓕᕆᓕᖅᑐᑦ ᐊᒻᒪᓗ 

ᑲᔪᓰᓐᓇᕐᓂᐊᕈᒪᔪᒍᑦ ᐃᓕᓯᑐᐃᓐᓇᖅᐸᓪᓗᑕ ᐃᖅᑲᓇᐃᔮᓄᑦ ᑕᒪᒃᑯᓇᙵᑦ ᐃᓄᓐᓂᒃ ᑲᔪᓰᓐᓇᕐᓂᐊᖅᓯᒪᕗᒍᓪᓗ 

ᑕᐃᒪᐃᖃᑦᑕᕈᒪᓪᓗᑕ.   

 

ᐃᖅᑲᓇᐃᔭᑲᐃᓐᓇᖅᐸᑦᑐᑦ ᐃᖅᑲᓇᐃᔭᖅᑎᒻᒪᕇᓪᓗ ᑕᑯᓪᓗᒋᑦ ᐊᒃᓱᕈᐃᓐᓇᖅᐸᓚᖓᒻᒥᒐᑦᑕ 

ᐃᖅᑲᓇᐃᔭᖅᑎᑖᓪᓚᑦᑖᕆᐊᒥᒃ ᐅᖃᐅᓯᖃᖅᑎᓪᓗᑕ ᐃᖅᑲᓇᐃᔭᖅᑎᓪᓚᕆᓐᓂᒃ ᐅᖃᐅᓯᖃᕋᑦᑕ 

ᑐᓴᕋᑦᓴᐅᒋᐊᖃᖅᐸᓐᓂᖏᑦ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ ᐱᓗᐊᖅᑐᖅ ᑖᒃᑯᐊ ᒪᕐᕈᐃᓕᖅᑲᖓᓂᖓ 

ᐱᓕᕆᐊᕆᑦᓴᐃᓐᓇᖅᑕᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᖁᔭᓐᓇᒦᖅᐸᕋ ᑭᐅᓂᕆᔭᖓᓄᑦ. 

ᑲᔪᓯᑦᓯᐊᖁᓇᕆᕗᑎᑦ ᑕᒪᑐᒧᖓ.  

 

ᐋᓐᓂᐊᖅᑐᓕᕆᔨᒃᑯᓪᓗ ᑲᔪᓯᑦᓯᐊᕈᓐᓇᖅᓯᓯᒪᒻᒥᒻᒪᑕ ᐊᕐᕌᒍᓂ ᐊᓂᒍᖅᑐᓂ ᐃᖅᑲᓇᐃᔭᖅᑎᐅᕙᑦᑐᓂᒃ ᐃᓄᓐᓂᒃ 

ᐱᕙᓪᓕᐊᓂᖏᓐᓂᒃ ᐃᓂᒋᔭᑐᐃᓐᓇᕐᓅᖏᑦ ᐃᓕᐅᖅᑲᐃᑐᐃᓐᓇᕐᓂᒃᑰᖏᑦᑐᖅ ᑭᓯᐊᓂ ᑲᔪᖏᖅᓴᖅᑕᐅᓂᖏᑦ 

ᐋᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᑦᓴᓂᒃ ᐊᑐᐃᓐᓇᖃᖅᑎᑦᓯᕙᓪᓕᐊᓂᖏᑦ.  

 

ᑕᕝᕗᖓ ᒪᓕᒐᓕᐅᕐᕕᒻᒧᑦ ᐅᖃᕈᓐᓇᕐᒪᖔᖅᐱᑦ ᖃᑦᓯᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐃᓕᓐᓂᐊᕆᐊᖅ 

ᐃᓕᓐᓂᐊᓯᓐᓈᕋᓱᐊᖃᑦᑕᖅᓯᒪᔪᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑦᓯᐊᑲᐃᓐᓇᑐᐃᓐᓇᕆᑦ ᑖᒃᑯᐊ 

ᓈᓴᐅᑏᑦ ᓇᕝᕚᑲᐃᓐᓇᕐᓂᐊᕋᒃᑭᑦ.  

 

ᖁᔭᓐᓇᒦᒃ. ᒫᓐᓇᐅᔪᖅ 6 ᐃᓕᓐᓂᐊᕆᐊᖅᓯᒪᔪᑦ ᐃᖅᑲᓇᐃᔭᖅᑏᑦ ᐊᒫᖅ ᑕᓐᓇ ᐱᖓᓱᑦ ᐃᓕᓐᓂᐊᖅᑐᑦ ᑖᒃᑯᐊ 

ᓄᓇᕗᒻᒥᐅᑕᐅᓪᓗᑎᒃ ᐃᓄᐃᑦ ᐊᒻᒪ ᐱᖓᓱᑦ ᐃᓕᓐᓂᐊᕆᐊᖅᓯᒪᔪᑦ ᓄᖅᑲᖓᔪᑦ ᐃᓕᓐᓂᐊᕆᐊᖅᓯᒪᔪᑦ 

ᐊᔾᔨᒌᙱᑦᑐᓂᒃ ᐃᓄᓕᕆᔨᐅᓂᕐᒧᑦ ᐊᒻᒪᓗ ᐋᓐᓂᐊᓯᐅᖅᑎᒻᒪᕆᐅᓂᕐᒧᑦ. ᑕᐃᒪᐃᓕᖓᑦᑕᖅᐳᑦ ᒫᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑭᐅᓂᕆᔭᓐᓄᑦ. ᑐᓴᕈᒥᓇᖅᑑᓪᓗᓂ 

ᐅᑎᕐᕕᒋᒃᑲᓐᓂᕋᓱᓛᖅᐸᒋᑦ ᐃᖅᑲᓇᐃᔭᖅᐸᑦᑐᑦ ᐃᓄᐃᑦ ᐃᓕᓐᓂᐊᕆᐊᖅᓯᓐᓈᖅᑐᑦ.  

 



 

 

ᐊᓯᐊᑦᑕᐅᖅ ᐱᒻᒪᕆᐅᒻᒥᔪᖅ ᓇᓕᒧᔾᔫᒥᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ ᑕᒪᒃᑯᐊ ᐊᓯᐊᓄᑦ ᐃᓕᔭᐅᕙᑦᑐᑦ 

ᐃᖅᑲᓇᐃᔮᓄᑦ ᑲᔪᓯᑦᓯᐊᑐᓐᓇᖁᓪᓗᒋᑦ ᐱᓗᐊᖅᑐᒥᒃ ᐃᓄᐃᑦ ᐱᓕᒻᒪᑦᓴᑦᓯᒪᑦᓯᐊᖃᑦᑕᖁᓪᓗᒋᑦ ᐱᕚᓪᓕᕈᑎᑦᓴᒥᓄᑦ 

ᐃᖅᑲᓇᐃᔮᒥᓄᑦ.  ᑐᓴᖅᑎᑦᓯᒍᓐᓇᕈᕕᑦ ᖃᑦᓯᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓅᑕᐅᓯᒪᔪᑦ ᐊᓯᐊᓄᑦ ᐃᖅᑲᓇᐃᔮᒧᑦ 

ᐅᕝᕙᓗ ᐱᔪᒪᒍᑎᒃ ᐅᕝᕙᓗ ᐅᓄᖅᓯᒋᐊᖁᓯᒪᓐᓂᕈᑦᓯᐅᒃ ᑕᒪᒃᑯᐊ ᑕᐃᒪᐃᑦᑐᒦᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ ᐱᓯᒪᖏᓇᒃᑭᑦ ᑖᒃᑯᐊ 

ᓈᓴᐅᑏᑦ ᐅᑎᕐᕕᒋᔪᓐᓇᕋᔭᕋᓗᐊᖅᐸᒋᑦ ᑲᑎᒪᔨᕋᓛᓄᑦ ᑖᒃᑯᐊ ᑭᖑᓂᑦᑎᓐᓂ.  

 

ᐃᒃᓯᕙᐅᑖᖅ, ᐅᖃᕈᒪᑐᐃᓐᓇᕆᓪᓗᒍ ᑕᒪᑦᓱᒪᐅᑉ ᒥᑦᓵᓄᑦ ᑭᐅᓂᕆᖅᑲᐅᔭᒪ ᐃᓚᒋᓗᒍ. ᑮᓇᐅᔭᖅᑐᕈᑎᑦᓴᓄᑦ 

$1.12-ᒥᓕᐊᓐ  ᐅᓄᖅᓯᒋᐊᖁᔨᓯᒪᒐᑉᑕ ᐃᓕᓐᓂᐊᕈᑎᑦᓴᓄᑦ ᐱᕙᓪᓕᐊᒍᑎᑦᓴᓄᓪᓗ. ᑖᒃᑯᐊ ᐃᓚᖏᑦ ᑮᓇᐅᔭᐃᑦ 

ᑐᕌᒐᔭᖅᑐᑦ ᓯᑕᒪᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐃᑲᔪᖅᑎᐅᓇᔭᖅᑐᓄᑦ ᓴᖅᑭᒍᒪᓛᖅᑕᑎᓐᓄᑦ.  

 

ᐊᒻᒪ ᐃᓚᒋᓪᓗᒍᑦᑕᐅᖅ ᑕᒪᑐᒧᖓ ᑮᓇᐅᔭᖅᑐᕈᑎᒋᓂᐊᖅᑕᓄᑦ ᐃᓕᓐᓂᐊᕆᐊᖅᑐᓄᑦ ᐃᑲᔫᑎᐅᓇᔭᖅᑐᓄᑦ ᓲᕐᓗ 

ᑮᓇᐅᔾᔭᑦᓵᓄᑦ ᐊᒻᒪᓗ ᐃᓕᓐᓂᐊᕈᑎᑦᓴᓄᑦ ᐅᖃᓕᒫᒐᕐᓄᑦ ᐊᐅᓪᓚᕈᑎᓄᓪᓗ. ᐱᒃᑰᒪᖃᑎᒌᑦᓯᐊᖅᐸᒃᑲ 

ᒪᓕᒐᓕᐅᖅᑏᑦ ᐱᓇᓱᓐᓂᕆᔭᑦᑎᓐᓂᒃ ᐃᖅᑲᓇᐃᔭᖅᑐᖁᑎᑦᑎᓐᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᖅᖢᒍᓗ ᑕᐃᒪᐃᑦ ᑐᓴᖅᑎᑦᓯᓛᕐᓂᐊᕐᒪᑦ 

ᑖᒃᑯᓇᙵᑦ.  

 

ᐊᐱᖅᑯᑎᒋᓕᕐᒥᔭᕋᓕ ᐃᓄᐃᑦ ᐃᖅᑲᓇᐃᔭᖅᐸᒃᑐᑦ ᐸᕐᓇᐅᑎᐅᔪᒥᒃ 148 ᒪᑉᐱᒐᖓᓂ 2021−2022 

ᓯᕗᓪᓕᐅᔾᔭᐅᓯᒪᔪᓂᒃ,  ᐋᓐᓂᐊᖅᑐᓕᕆᔨᒃᑯᑦ ᐅᖃᖅᓯᒪᖕᒪᑕ ᓯᕗᓪᓕᐅᔾᔭᐅᓴᐃᓐᓇᕐᓂᖓᕐᒪᒡᒎᖅ ᐋᓐᓂᐊᓯᐅᖅᑎᓂᒃ 

ᐱᕙᓪᓕᐊᑎᑦᓯᑦᓴᐃᓐᓇᕐᓂᖅ. ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖁᑎᖏᑦ ᑕᒪᒃᑯᐊ ᐋᓐᓂᐊᓯᐅᖅᑎᐅᑉ 

ᐊᓪᓚᒡᕕᖓᓂ ᐃᖅᑲᓇᐃᔮᓂᒃ ᑎᑎᕋᐅᑎᖃᕌᖓᑕ ᐋᓐᓂᐊᓯᐅᖅᑏᑦ ᐃᓕᓐᓂᐊᖅᓯᓐᓈᖅᑐᑦ ᐃᖅᑲᓇᐃᔮᒥᓂᒃ 

ᐃᓕᑕᕆᔭᐅᑦᓯᐊᕐᒪᑕ. ᒥᓂᔅᑕᖃᐃ ᑐᓴᖅᑎᑦᓯᒍᓐᓇᖅᐸ ᖃᓄᐃᓕᖓᑦᑕᓕᕐᒪᖔᖅ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓐᓂᐊᓯᐅᖅᑎ ᒥᒃᓵᓐᓅᖓᔪᑦ ᑕᐃᒃᑯᐊ 

ᐋᓐᓂᐊᓯᐅᖅᑎᑖᕋᓱᖕᓂᖅ ᐱᔭᕐᓂᖏᓐᓂᖅᐹᖑᖃᑦᑕᕐᒪᑦ. ᐊᒃᓱᐊᓗᒡᓗ ᐃᑲᔪᖃᑦᑕᖅᖢᑎᒃ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᖃᐅᑕᒫᑦᑎᐊᖅ ᐋᓐᓂᐊᔪᓕᕆᖃᑦᑕᕐᒪᑕ ᒫᓐᓇᓗ ᓄᓇᕐᔪᐊᕐᒥ ᐋᓐᓂᐊᓯᐅᖅᑏᑦ ᐊᒥᒐᕐᓂᖏᑦ ᑕᒪᓐᓇ 

ᐊᑲᐅᖏᓕᐅᕈᑕᐅᒃᑲᓐᓂᖃᑦᑕᖅᑐᖅ.  

 

ᐊᓯᐊᒍᖔᖅ ᑕᒪᓐᓇ ᐱᓕᕆᐊᕆᔪᒪᒍᑦᑎᒃᑯᑦ ᑐᙵᓱᑦᑎᑐᐃᓐᓇᖅᑕᕗᑦ ᐅᓄᒃᑲᓐᓂᖅᑐᓂᒃ 

ᐃᖅᑲᓇᐃᔭᐃᓐᓇᕋᔭᖅᑐᓂᒃ ᐋᓐᓂᐊᓯᐅᖅᑎᖃᕈᒥᓇᕐᒪᑦ. ᖁᔭᓐᓇᒦᒃ. ᐋᓐᓂᐅᓯᐅᖅᑎᒃᓴᐃᑦ ᒫᓐᓇ 12-ᖑᔪᑦ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᖅᑲᓇᐃᔭᕈᒪᔪᑦ. ᐱᔪᓐᓇᖅᑎᒃᑯᕕᙵ, ᒥᔅ ᐃᓐᒍᕆᑦᓴᓐ ᑖᑦᓱᒥᖓ ᑖᒃᑯᓂᖓ 

ᐅᐃᒍᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᓐᒍᕆᑦᓴᓐ.  

 

ᐃᓐᒍᕆᑦᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. 

ᐋᓐᓂᐊᓯᐅᖅᑎᒃᓴᒥᒃ ᐃᓕᓐᓂᐊᖅᑐᖅ ᑲᓇᑕᓕᒫᒥ ᓇᓗᓇᐃᒃᑯᑕᖅᑖᕆᐊᓖᑦ ᑲᓇᑕᓕᒫᒥ ᐃᖅᑲᓇᐃᔭᕈᓐᓇᕐᓂᐊᕐᒪᑕ. 

ᑎᓴᒪᓪᓗ ᐊᓂᒍᐃᓪᓗᑎᒃ.  ᒫᓐᓇ ᑕᐃᒪ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᐃᓚᖓ ᐊᑐᖅᓯᒪᒐᒥᒃ 

ᐱᔪᓐᓇᐅᑎᖃᓕᖅᑐᖅ. ᐃᓚᖓᓪᓗ ᐆᑦᑐᖅᓯᒪᙱᖦᖢᓂ. ᖁᔭᓐᓇᒦᒃ.  

 



 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅ ᐃᓐᒍᕆᑦᓴᓐ ᑕᒪᒃᑯᐊ ᐅᓂᒃᑲᐅᓯᕆᒐᕕᒋᑦ.   

 

ᓯᕗᓪᓕᐅᔾᔭᐅᓯᒪᔪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 2022−2023 ᐅᖃᓪᓚᖃᑎᒌᓐᓇᕐᓗᒋᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓗ 

ᐃᓕᓐᓂᐊᕈᑎᒃᓴᐅᓂᐊᖅᑐᒥᒃ ᓯᕗᓂᒃᓴᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᖅᑲᓇᐃᔭᖅᑐᑦ ᐅᓄᖅᓯᒃᑲᓐᓂᖁᓪᓗᒋᑦ.  

 

ᖃᖓᑐᐃᓐᓇᖅ ᐅᖃᓪᓚᖃᑎᒋᓕᕌᖓᒃᑭᑦ ᐃᓄᒃᓱᑉ ᐃᓕᓐᓂᐊᕐᕕᐊᓗᐊᓂ ᐃᓕᓴᖅᑏᑦ ᐊᐱᕆᒡᒍᔭᒃᑲ 

ᑭᓱᓕᕆᔨᐅᔪᒪᓂᐊᕐᒪᖔᑦ ᐃᓕᓐᓂᐊᕌᓂᒃᑯᓂ. 

 

ᖃᖓᑕᓲᓂᒃ ᐊᖁᑎᐅᔪᒪᔪᑦ ᐅᓄᖃᑦᑕᖅᑑᒐᓗᐊᑦ ᑭᓯᐊᓂ ᐃᓅᓕᓴᐃᓂᐅᑉ ᒥᒃᓵᓄᑦ ᐃᖅᑲᓇᐃᔭᕈᒪᔪᑦ 

ᑕᒪᔾᔭᐅᖃᑦᑕᕐᒥᔪᑦ ᐊᒻᒪᓗ ᐋᓐᓂᐊᓯᐅᖅᑏᑦ. ᑕᒪᓐᓇ ᓯᕗᓪᓕᐅᔾᔭᐅᓯᒪᔪᖅ ᑲᔪᓯᑦᑎᐊᖅᑐᐊᓘᓚᐅᖅᓯᒪᖕᒪᖏᓐᓇ 

ᐊᕐᕌᒍᓂᒃ ᐊᓂᒍᖅᓯᒪᔪᓂᒃ ᓄᓇᕗᒻᒥ ᐃᓕᓴᖅᑎᓂᒃ ᑲᑎᑎᑦᑎᖃᑦᑕᓚᐅᖅᓯᒪᖕᒪᑕ ᐃᓅᓕᓴᐃᓂᐅᑉ ᒥᒃᓵᓄᑦ 

ᐃᖅᑲᓇᐃᔮᖅᑖᕈᒪᓛᖁᓪᓗᒋᑦ ᓯᕗᓂᒃᓴᑦᑎᓐᓂ. 

 

ᑕᒪᓐᓇᖃᐃ ᐅᓂᒃᑲᐅᓯᕆᑲᐃᓐᓇᕈᖕᓂ ᖃᐅᔨᒪᖏᓐᓇᒪ ᖃᖓ ᑭᖑᓪᓕᕐᒥᒃ ᑲᑎᑎᑦᑎᓚᐅᕐᒪᖔᑦ, ᐅᕝᕙᓘᓐᓃᑦ 

ᓄᖅᑲᖓᓕᕐᓂᖅᐸᑦ ᐱᒋᐊᖅᑎᒃᑲᓐᓂᕐᓗᒍ. 

 

ᑕᐃᒫᒃ ᐅᓄᒃᑲᓐᓂᖅᑐᑦ ᐃᓅᓕᓴᐃᓂᐅᑉ ᒥᒃᓵᓅᖓᔪᓂᒃ ᐃᓕᓐᓂᐊᕈᒪᓂᖅᓴᐅᓇᔭᕐᒪᑕ ᑐᓴᐅᒪᑎᑕᐅᖃᑦᑕᕈᑎᒃ 

ᑕᒪᒃᑯᓄᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐄ, ᐱᕐᔪᐊᕌᓗᒃ ᑕᐃᒪᓐᓇ ᐅᖃᓪᓚᖃᑎᖃᖃᑦᑕᕐᓗᓂ ᒪᒃᑯᒃᑐᓂᒃ, ᒪᒃᑯᒃᑎᓪᓗᒋᑦ ᐃᓱᒪᒃᓴᖅᓯᐅᖁᓇᕐᒪᑕ 

ᐃᖅᑲᓇᐃᔮᑉ ᒥᒃᓵᓄᑦ ᐊᒻᒪᓗ ᑭᓱᓕᕆᔨᐅᔪᒪᓂᐊᕐᒪᖔᑦ ᖃᓄᐃᑦᑐᒥᒡᓗ ᐃᓕᓐᓂᐊᕆᐊᖃᕐᓂᐊᕐᒪᖔᖏᑦ. 

 

ᐃᓅᓕᓴᐃᓂᕐᒧᑦ ᑐᕌᖓᔪᓂᑦ ᑲᑎᑎᑦᑎᓚᐅᖅᓯᒪᒐᑦᑕ, ᒪᒥᐊᓇᐅᒐᓗᐊᖅ ᐃᖃᓗᖕᓃᓚᐅᖅᓯᒪᖏᓐᓇᒪ 

ᐅᐸᒍᓐᓇᓚᐅᕐᓇᖓᓗ. ᑭᓯᐊᓂ ᑕᒪᓐᓇ ᐊᖅᑯᑎᒋᓪᓗᒍ ᐱᔪᒥᒃᓲᑎᖃᖅᑐᑦ ᐅᓄᒃᑲᓐᓂᕈᓐᓇᖅᑐᖅ, ᐱᓗᐊᕐᓗᒋᑦ 

ᐋᓐᓂᐊᓯᐅᖅᑎᓕᕆᓂᖅ. ᒪᑯᐊ ᒪᒃᑯᒃᑐᑦ ᓄᓇᕗᒻᒥᐅᑕᐃᑦ ᑕᑯᓐᓇᙳᐊᕈᓐᓇᕐᒪᑕ ᐃᓅᓕᓴᐃᓂᐅᑉ ᒥᒃᓵᓄᑦ 

ᐃᓕᓐᓂᐊᕐᓗᑎᒃ ᐃᖅᑲᓇᐃᔭᕐᓗᑎᒡᓗ. ᓲᕐᓗ ᐊᕐᕕᐊᓂ ᑕᑯᓪᓗᒍ ᐃᓄᖕᓂᒃ ᐋᓐᓂᐊᓯᐅᖅᑎᑕᖃᓕᖅᑐᖅ ᐊᑯᓂᐊᓗᒃ 

ᐃᖅᑲᓇᐃᔭᖅᑐᖅ ᑕᐃᒫᑐᐃᓐᓇᖅ ᒪᒃᑯᒃᑐᓂᒃ ᐃᓕᓴᖅᑎᓄᓪᓗ ᑕᑯᔭᐅᔭᕌᖓᒥᒃ ᐅᐱᒍᓱᓲᑦ ᓄᓇᖅᑲᑎᒋᓪᓗᓂᔾᔪᒃ 

ᐋᓐᓂᐊᓯᐅᖅᑎᐅᓕᖅᖢᑎᒡᓗ ᑕᒪᒃᑯᓂᖓ ᑐᕌᒐᖃᖅᑐᒍᑦ. 

 

ᐱᐅᓂᕐᒧᑦ ᑖᒃᑯᐊ ᐃᓱᓕᑦᑎᔪᑦ, ᐋᓐᓂᐊᓯᐅᖅᑎᐅᓕᖅᑐᑦ ᐃᖅᑲᓇᐃᔭᖅᑐᑦ ᑕᑯᔭᐅᖃᑦᑕᖅᑎᓪᓗᒋᑦ 

ᒪᒃᑯᒃᑑᖃᑎᒥᖕᓄᑦ ᐃᓕᓐᓂᐊᖅᑐᓄᓪᓗ ᐅᓄᖅᓯᕙᓪᓕᐊᑐᐃᓐᓇᓕᓲᖑᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᑐᙵᓱᒋᑦ ᒥᓂᔅᑕ ᒪᐃᓐ ᐊᒻᒪ ᐱᓕᕆᖃᑎᑎᑦ, (ᑐᓵᔨᑎᒎᓕᖅᑐᖅ) ᐊᕐᕌᒍᑦ 

22 ᐊᓂᒍᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒪᙵᓕᒫᖅ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᒥᖕᓂᒃ 

ᐅᖓᑕᐅᔾᔨᖃᑦᑕᕐᒪᑕ ᐱᓗᐊᕐᓗᒋᑦ ᒪᑯᐊ ᐋᓐᓂᐊᕕᓕᐊᖅᑐᓄᑦ ᑮᓇᐅᔭᖅᑐᕈᑏᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓚᙶᑎᖅᓯᒪᖕᒪᑕ ᐃᖏᕐᕋᔾᔪᑎᓄᑦ ᑮᓇᐅᔭᖅᑐᕈᑎᒃᓴᑦ 2022−23-ᒥ ᐊᕐᕌᓂ 

ᐊᕐᕌᒍᒐᓴᐃᑦ ᐊᓂᒍᖅᑐᑦ ᑕᑯᓐᓇᕈᑦᑎᒍᑦ. ᑕᐃᒃᑯᐊᓕᑭᐊᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐋᔩᖃᑎᒌᖕᓂᖅ 

ᖃᓄᐃᓕᖓᓕᖅᐸᑦ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐃᑲᔫᑏᑦ ᐊᒻᒪᓗ ᖃᓄᖅ ᐊᒃᑐᐃᓂᖃᕐᓂᐊᖅᐸ ᐋᓐᓂᐊᕕᓕᐊᖅᑐᑦ 

ᐃᖏᕐᕋᔭᖕᓂᖏᑦᑕ ᑮᓇᐅᔭᖅᑐᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 



 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ ᒥᔅᑕ ᓚᐃᑦᓯᑑᓐᒧᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐋᔩᖃᑎᒌᖕᓂᖅ ᐃᖏᕐᕋᑦᑎᐊᖅᑐᖅ ᐊᒻᒪᓗ ᐊᕗᖓᐅᔨᓯᒪᔪᓂᒃ ᐊᖏᕈᑎᓂᒃ 

ᐊᑎᓕᐅᕆᖃᑎᒋᔪᒪᓂᐊᖅᑕᕗᑦ.  

 

ᑮᓇᐅᔭᓕᕆᓂᖅ ᑕᒪᒃᑯᓄᖓᐅᒃᐸᑦ ᒥᔅᑕ ᐸᑉᓯᑖᒃ ᖃᓄᐃᒃᓴᖏᒃᑯᕕᑦ ᑖᓐᓇ ᑭᐅᖁᔭᕋ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅᑕ ᐹᑉᓯᑖᒃ. 

 

ᐸᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. ᐅᑯᐊ 

ᐃᓚᙵᖅᓯᒪᕗᑦ ᓂᕈᐊᕐᓂᖅ 1 ᐊᑐᕈᒫᕐᓂᐊᖅᑐᑦ 4−5−ᓂᖔᖅᑐᓂᒃ $58−ᒥᓕᐊᓐᓂᒃ ᐃᓚᙵᖅᓯᒪᖕᒪᑦ. 

 

ᓂᕈᐊᕐᓂᖅ 4−5 ᑮᓇᐅᔭᓕᐅᕈᑎᕗᑦ ᑕᕝᕗᖓ ᐃᓕᖔᖅᑕᕗᑦ. ᒥᒃᖠᕚᓪᓕᖏᑦᑑᒐᓗᐊᖅ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ 

ᓇᑭᙶᕐᓂᖏᑦ ᐊᓯᔾᔨᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᔪᓐᓇᕋᔅᓯᐅᒃ ᑖᓐᓇ. (ᑐᓵᔨᑎᒎᓕᑐᖅ) ᑲᓇᑕᐅᑉ 

ᒐᕙᒪᒃᑯᖏᓐᓂᖔᖅᑐᖅ ᑮᓇᐅᔭᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᖅ ᐊᑐᖅᑐᓪᓚᕆᐊᓗᐃᑦ ᐱᐅᔪᓂᒃ 

ᐃᓅᓕᓴᐃᔾᔪᓯᕐᓂᒃ ᐊᑐᕐᓂᐊᕋᑦᑕ ᐅᐸᒐᕐᓂᖏᑦᑑᑎᓪᓗᑕ. 

 

ᑲᓇᑕᐅᑉ ᒐᕙᒪᒃᑯᖏᑦ ᖃᓄᐃᓕᖓᓕᖅᐸᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ ᒪᑭᒪᑦᑎᐊᕐᓂᕐᒧᑦ ᐊᖏᕈᑏᑦ 

ᐃᓱᒪᓕᕆᓂᕐᒧᓪᓗ ᑐᕌᖓᔪᑦ ᑮᓇᐅᔭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᐊᑦᑎᐊᕈ ᐅᑯᐊ 

ᕿᓂᕐᕕᒋᑲᐃᓐᓇᕐᓂᐊᕋᒃᑭᑦ. 

 

ᖁᔭᓐᓇᒦᒃ, ᓄᓇᕗᒻᒥ ᐃᓅᓯᖃᑦᑎᐊᕐᓂᕐᒧᑦ ᐊᖏᕈᑦ ᐊᕐᕌᒍᓄᑦ ᖁᓕᓄᑦ ᐋᖅᑭᒃᓯᒪᔪᖅ ᒫᑦᔨ 31, 2027−ᒧᑦ 

ᑎᑭᑦᑐᖅ ᐊᒻᒪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ ᓇᓗᓇᐃᖅᓯᒪᖕᒥᔪᒍᑦ ᕿᒥᕐᕈᓇᖕᓂᐊᖁᓪᓗᒋᑦ ᖃᓄᖅ 

ᑖᒃᑯᐊ ᑮᓇᐅᔭᑦ ᐊᒡᒍᖅᑐᖅᑕᐅᓯᒪᖃᑦᑕᕐᒪᖔᖏᑦ ᐊᕐᕌᒍᓄᑦ ᑕᓪᓕᒪᓄᑦ ᐊᒻᒪᓗ ᐊᐅᓚᑕᐅᔪᑦ ᑖᒃᑯᑎᒎᓇ 

ᐊᖏᕈᑎᒃᑯᑦ. 

 

ᑖᓐᓇ ᐊᒃᓱᐊᓗᒃ ᐊᑑᑎᓕᒃ ᒪᑯᐊ ᓲᕐᓗ ᐃᓕᓐᓂᐊᕐᕕᖕᓂ ᓂᕆᑎᑦᑎᖃᑦᑕᕐᓂᕐᒧᑦ ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᓂᒃ 

ᑮᓇᐅᔭᓕᖅᑕᐅᖃᑦᑕᕐᒪᑕ ᑖᒃᑯᑎᒎᓇᖅ. ᓄᓇᕗᒥ ᐊᖏᕈᑎ ᑕᐃᓐᓇ ᐊᖅᑯᑎᒋᓪᓗᑎᒍᑦ ᐱᖃᑦᑕᕐᒪᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᐊᑕᐅᓯᐅᖏᑦᑐᓂᒃ 

ᐅᓄᑲᓪᓚᒃᑐᓂᒃ ᓄᑖᓂᒃ ᐃᖅᑲᓇᐃᔮᓂᒃ ᓴᖅᑭᑦᑎᓂᐊᖅᑐᓯ 22−23-ᒥ ᐃᓐᓄᒃᑕᐅᔪᓐᓇᐃᓪᓕᐅᖃᑎᓪᓗᒋᑦ ᑕᐃᒃᑯᐊ 

ᒫᓐᓇᐅᔪᖅ ᐃᖅᑲᓇᐃᔮᑦ ᓴᖅᑭᔮᖅᑑᒐᓗᐊᑦ. 

 



 

 

ᓄᑖᓂᒃ ᐃᖅᑲᓇᐃᔮᓂᒃ ᓴᖅᑭᑦᑎᓐᓂᐊᖅᑐᑦ ᑐᑦᑕᕐᕕᖕᒥ, ᖃᓄᐃᑦᑐᓂᒃ ᑖᒃᑯᐊ ᐃᖅᑲᓇᐃᔮᖃᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᑖᒃᑯᐊ ᑐᑦᑕᕐᕕᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᑲᔪᖅᑎ 7-ᓂᒃ ᐃᓕᓯᓂᐊᕐᒥᔪᒍᑦ ᑐᓴᐅᒪᔾᔪᑎᓕᕆᔨᑦ ᐃᓗᐊᓂ ᐃᓚᖓᓪᓗ 

ᐃᓱᒪᓕᕆᓂᕐᒧᑦ ᒪᓕᒐᕐᔪᐊᑉ ᐊᑐᓕᖅᑎᑕᐅᓂᖓᓅᖓᔪᖅ ᐊᒻᒪᓗ ᐋᓐᓂᐊᕕᓕᐊᖅᑐᓂᒃ ᑕᐃᒃᑯᐊ ᐋᖅᑭᒃᓱᐃᔨ 

ᐊᑕᐅᓯᕐᒥᒃ ᐃᓚᓂᐊᕆᓪᓗᑎᒃ, ᓄᓇᓕᖕᓃᓐᓂᐊᕆᓪᓗᑎᒃ ᓇᒥᓕᒫᖅ ᓄᓇᕗᑦ ᐃᓗᐊᓂ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑕᐃᒃᑯᐊ ᐋᓐᓂᐊᕕᓕᐊᖅᑐᑦ 

ᖃᖓᑦᑕᐅᓯᖅᑕᐅᖃᑦᑕᕐᓂᖏᑦ ᐊᐅᓚᑦᑎᐊᕐᓂᖅᓴᐅᓕᕈᓐᓇᕐᓂᐊᕋᓱᒋᕕᐅᒃ ᒫᓐᓇ ᐊᑲᐅᖏᓕᐅᕈᑎᖃᖃᑦᑕᕋᑦᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒪᐃᑐᖅ. 

ᐊᕐᕌᒍᑕᒫᖅ ᐅᓄᖅᓯᕙᓪᓕᐊᑐᐃᓐᓇᖅᑐᑦ ᐋᓐᓂᐊᕕᓕᐊᕆᐊᓖᑦ ᖃᖓᑦᑕᐅᓯᖅᑕᐅᔭᕆᐊᓖᓪᓗ. 

 

ᑐᑭᓯᐅᒪᓂᕋ ᒪᓕᒃᖢᒍ ᐱᔨᑦᑎᕈᑏᑦ ᑕᒪᒃᑯᐊ ᐊᒻᒪᓗ ᐃᓄᒋᐊᒃᓯᕙᓪᓕᐊᓂᕗᑦ ᑕᒪᒃᑯᐊᖑᖕᒪᑕ, ᑕᐃᒪᓐᓇ 

ᐃᓱᒪᓕᓚᐅᕋᑦᑕ ᐃᖅᑲᓇᐃᔭᖅᑎᑖᒃᑲᓐᓂᕈᒪᓪᓗᑕ ᑎᓴᒪᓂᒃ. ᐋᓐᓂᐊᕕᓕᐊᖅᑐᑦ ᒥᒃᓵᓄᑦ, ᖃᐅᔨᒪᓂᐊᕐᒪᑕ ᑕᐃᒃᑯᐊ 

ᐊᐅᓪᓚᕆᐊᓖᑦ ᐅᓪᓘᒃ ᒪᕐᕉᖕᓄᑦ, ᐃᒃᑯᐊ ᐃᓚᖏᑦ ᖃᐅᔨᒃᑲᖅᑕᐅᕙᖕᒪᑕ ᐃᑲᕐᕋᑦ ᖃᔅᓰᓐᓇᑯᓗᐃᑦ 

ᐊᐅᓪᓚᕆᐊᖃᓪᓚᕆᓕᖅᑎᓪᓗᒋᑦ ᐃᑲᕐᕋᓪᓗᐊᖃᐃ? ᖃᖓᑦᑕᕐᓂᐊᓕᖅᑎᓪᓗᒋᑦ. 

 

ᐊᓯᖏᑦᑕᐅᖅ ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇᑐᐊᖑᖏᑦᑑᒐᓗᐊᖅ ᐊᑐᐊᒐᓕᕆᓂᖅᑕᐅᖅ ᑕᒪᓐᓇ 

ᐱᓕᕆᐊᕆᔭᕆᐊᖃᕐᒥᔭᕗᑦ. ᑕᐃᒃᑯᐊ ᐅᖄᓚᕕᐅᖃᑦᑕᕈᓐᓇᖅᑐᑦ ᐃᖏᕐᕋᑦᑎᐊᕐᓂᖅᓴᐅᖁᓪᓗᒍ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᓐᓇ ᑭᐅᔪᓐᓇᓵᕋᖕᓂ. ᑖᓐᓇ ᐋᓐᓂᐊᕕᓕᐊᕆᐊᓕᑦ 

ᖃᖓᑦᑕᐅᑎᓕᕆᔨᖏᑦ ᐃᓚᖏᑦ ᑕᑯᔭᐅᕕᒃᓴᖃᖅᖢᑎᒃ ᐃᓚᖏᑦ ᑕᑯᔭᐅᕕᒃᓴᖃᖅᑎᓐᓇᒋᑦ 

ᐊᐅᓪᓚᖅᑎᑕᐅᖃᑦᑕᖅᑐᓂᒃ ᖃᐅᔨᖃᑦᑕᖅᓯᒪᒐᒪ ᓇᖕᒥᓂᕐᓗ ᐊᑐᖃᑕᐅᓯᒪᓪᓗᒍ ᑕᑯᔭᐅᕕᖃᖏᑎᓪᓗᒍ, ᑖᓐᓇ 

ᐅᖃᐅᓯᒃᓴᑐᓐᓇᐅᓪᓗᓂ. 

 

ᐅᓇ ᐊᐱᖅᑯᑎᒋᔪᒪᓕᕐᒥᔭᕋ (ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᑦᑕᕐᕕᖓᓂᒃ 

ᐊᒡᒍᖅᑐᖅᑕᐅᓯᒪᓂᖏᑦ ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᖅᑐᑦ 2022−2023-ᒥ. 

 

ᖃᓄᐃᑦᑐᓂᒃ ᓄᑖᓂᒃ ᐱᓕᕆᐊᓂᒃ ᓴᖅᑭᑦᑐᖃᕐᓂᐊᕐᒪᑦ 2022−2023 ᐊᕐᕌᒍᐊᓂ, $6.5−ᒥᓕᐊᓐᓂᒃ ᑮᓇᐅᔭᑦ 

ᐃᓚᔭᐅᖕᒪᑕ ᑖᒃᑯᓇᓂ ᐊᑐᖅᑕᐅᔪᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 



 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑕᖅ, ᓇᐃᒡᓕᑎᕐᓗᒍ 

ᑐᑦᑕᕐᕖᑦ ᐃᓗᐊᓂ ᒥᓂᔅᑕᐃᑦ ᑐᖏᓕᐊᑕ ᐃᑲᔪᖅᑎᖏᑦ ᑕᐃᒃᑯᐊ ᐸᖅᑭᔭᐅᔭᕆᐊᓖᑦ ᐃᓐᓇᕐᓄᑦ ᑳᓐᑐᕌᒃᖓᑦ 

ᐊᒻᒪᓗ ᑮᓇᐅᔭᓕᕆᔨᑦ ᐃᓗᐊᓂ ᐋᓐᓂᐊᕕᓕᐊᕆᐊᓖᑦ ᐋᖅᑭᒃᓱᖅᑕᐅᖃᑦᑕᕐᓂᖏᑦ $31−ᒥᓕᐊᓐ. 

 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ ᐃᖅᑲᓇᐃᔭᖅᑎᑖᒃᑲᓐᓂᕐᓗᑎᒃ ᐊᒻᒪᓗ ᑮᓇᐅᔭᖃᖅᑎᑕᐅᓗᑎᒃ ᐊᐅᓚᔾᔪᑏᑦ 

ᒪᑭᒪᐅᑎᓪᓗ. ᐊᒻᒪᓗ ᑕᐃᒃᑯᐊ ᑐᓴᐅᒪᔾᔪᑎᓕᕆᔩᑦ 7-ᑲᓐᓂᕐᓂᒃ ᐃᖅᑲᓇᐃᔭᖅᑎᓂᒃ ᐃᓚᓯᔪᒪᔪᒍᑦ ᐱᓕᕆᕕᑦᑎᓐᓂᒃ 

ᖃᓄᖅ ᐊᑐᖅᑕᐅᖃᑦᑕᕐᒪᖔᖏᑦ ᑕᒪᒃᑯᐊ ᖃᕋᓴᐅᔭᒃᑯᑦ ᑎᑎᖃᖁᑎᒋᔭᐅᔪᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒎᓕᖅᑐᖅ) ᑖᒃᑯᐊ ᖃᓄᖅ 2022 

ᑮᓇᐅᔭᐃᑦ ᐱᓂᐊᖅᐸᑦ ᑲᔪᓯᕙᓪᓕᐊᓂᖓᓄᑦ ᓄᕙᖕᓇᕐᔪᐊᖅ ᐸᕐᓇᒃᓯᒪᔭᕆᐊᖃᕐᓂᖅ ᓄᓇᕗᑦ ᐋᓐᓂᐊᕐᓇᕐᔪᐊᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᑦᓯᐊᕙᒃ. ᓄᕙᖕᓇᕐᔪᐊᖅ 

ᓇᒧᙵᐅᖏᒻᒪᑦ ᑕᒫᓃᑦᑐᖅ ᓱᓕ. ᐅᑭᐊᒃᓵᖅ ᐊᐅᔭᕐᓗ ᐃᓱᐊ ᑕᐅᑐᒃᖢᒍ ᐃᓱᒫᓗᖕᓇᖅᑐᖅ ᑖᒃᑯᐊ 

ᓇᓪᓕᒃᑲᓐᓂᑐᐃᓐᓇᕆᐊᖃᕐᒪᑦ ᓄᕙᖕᓇᕐᔪᐊᖅ ᑭᓯᐊᓂ ᒫᓐᓇ ᓇᓗᓇᖅᑐᖅ.  

 

ᐱᖃᕋᓗᐊᖅᑐᒍᑦ, ᐱᔪᓐᓇᖅᓯᕚᓪᓕᖅᑐᒍᑦ ᑮᓇᐅᔭᑎᒍᑦ ᓱᓕ ᑖᓐᓇ ᓇᓗᓇᐃᕐᕕᐅᓯᒪᖕᒪᑦ ᑮᓇᐅᔭᑎᒍᑦ ᒥᓂᔅᑕᐅᑉ 

ᑐᒡᓕᐊᑕ ᐃᑲᔪᖅᑎᖓᑕ ᐃᓗᐊᓂ. 

 

ᐃᓱᓕᓐᓂᐊᖅᑐᖅ ᑖᓐᓇ ᑮᓇᐅᔭᐅᑉ ᐊᕐᕌᒍᖓᑕ ᐃᓗᐊᓂ, ᐃᓱᓕᕝᕕᒃᓴᓕ ᑖᓐᓇ. ᐱᔭᕆᐊᖃᖅᑐᖁᑎᖃᕐᒥᒐᑦᑕ 

ᓄᕙᖕᓇᕐᔪᐊᖅ ᓇᓪᓕᖅᓯᒪᓕᑎᓪᓗᒍ ᐅᑎᒃᑲᓐᓂᕈᓐᓇᖅᑐᒍᑦ ᑮᓇᐅᔭᖅᑑᑎᒃᓴᒃᑲᓐᓂᕐᓂᑦ ᓄᕙᖕᓇᕐᔪᐊᒧᑦ 

ᑐᕌᖓᔪᓂᒃ. 

  

ᒐᕙᒪᐅᔪᐃᑦ ᓇᓗᓇᐃᖅᓯᓯᒪᒻᒪᑕ ᓄᓇᕗᒻᒥᐅᑕᓂᒃ ᒥᐊᓂᕆᔭᖃᕐᓗᑎᒃ ᐊᑭᖓ ᐊᑭᖃᒃᑲᓐᓂᕋᓱᐊᖅᐸᑦ ᖄᖓᒍᑦ 

ᑕᒪᓐᓇ ᐊᔾᔨᐅᖏᒻᒪᑦ ᑲᒪᒋᔭᐅᖃᑦᑕᓕᖅᑎᓪᓗᖏᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᒎᓕᖅᑐᖅ) ᑖᓐᓇ ᐋᖅᑭᑦᑕᐅᓚᐅᖅᑐᖅ 

ᓄᕙᒡᓇᕐᔪᐊᖅ ᐊᓪᓚᕝᕕᖓᑕ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒧᑦ ᐋᖅᑭᑦᑕᐅᓚᐅᖅᑐᐃᑦ ᓄᕙᕐᓇᕐᔪᐊᖅ 2023 

ᐃᓱᐊᓄᑦ, ᐃᓱᓪᓕᐊᖅᑎᓪᓗᒍ ᑕᒪᓐᓇ ᑲᓱᖅᐹᓪᓕᕐᓂᐊᖅᑎᓪᓗᒍ ᑖᒃᑯᐊ ᐊᑐᕆᐊᖃᖅᐸᓯᐅᒃ ᓱᓕ ᐅᕝᕙᓘᓐᓃᑦ 

ᑖᒃᑯᐊ ᐃᖅᑲᓇᐃᔭᖅᑏᑦ ᐅᑎᕐᓂᐊᓕᖅᐸᑦ ᐃᖅᑲᓇᐃᔮᒥᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᑕᐃᒃᑯᐊ ᐃᓃᑦ ᑎᒃᑯᐊᖅᑕᐅᓯᒪᓪᓗᑎᒃ ᐊᒻᒪᓗ ᓇᐃᑦᑐᒥᒃ 

ᐃᖅᑲᓇᐃᔭᕐᓂᒧᑦ ᑎᒃᑯᐊᖅᑕᐅᓯᒪᔪᐃᑦ ᑕᐃᒃᑯᐊ ᐊᓯᐊᓄᑦ ᓅᑕᐅᓇᔭᖅᑐᐃᓪᓕ ᑕᐃᒃᑯᐊ. ᐊᒻᒪ ᐃᓂᖃᐅᕐᒥᔪᑦ 

ᓅᑕᐅᔪᐃᑦ ᑕᐃᑯᖓ ᐃᓂᖓᓄᑦ ᑕᐃᒃᑯᐊ ᐅᑎᕋᔭᖅᑐᐃᑦ ᐃᖅᑲᓇᐃᔭᕐᕕᒋᓚᐅᖅᑕᒥᓐᓄᑦ ᓄᕙᓐᓇᕐᔪᐊᖅ ᓯᕗᓂᐊᓂ 

ᑕᐃᒪᓐᓇ ᐸᕐᓇᑦᑕᐅᓯᒪᓚᐅᕐᒪᑦ. ᑭᓯᐊᓂ ᑕᐃᒃᑯᐊ ᐃᓃᑦ ᐊᑐᐃᓐᓇᐅᖁᔭᕗᑦ ᑕᒡᕗᖓ ᐅᑭᐅᑉ ᐊᕐᕌᒍᖓᓄᑦ 

ᑮᓇᐅᔭᐅᑉ ᐊᑐᐃᓐᓇᐅᖁᓪᓗᖏᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ ᒥᔅᑕ ᒪᓕᑭ. 

 



 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) 2022-2023 ᑮᓇᐅᔭᖅᑑᑏᑦ 

ᐸᕐᓇᑕᐅᓯᒪᔪᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒐᕙᒪᓕᕆᔨᒃᑯᓐᓄᑦ ᓇᓗᓇᐃᖅᓯᔪᑦ ᒪᑉᐱᑦᑐᒐᖓᓂ 1, ᑖᒃᑯᐊ 

ᓯᕗᓕᖅᑎᐅᓂᐊᕐᒪᑕ ᐃᓐᓇᕐᓄᑦ ᐊᒻᒪᓗ ᑲᒪᒋᔭᐅᓂᖏᓐᓄᑦ ᐱᔾᔪᑎᖃᖅᑐᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

134−ᒥᑦ ᐸᕐᓇᒃᑐᒥᓃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᖃᕐᓂᐊᕐᒪᑕ ᑕᒪᑐᒥᖓ ᖃᓄᖅ 

ᐱᓕᕆᖃᑎᒌᓐᓂᐊᖅᐱᓰ ᑖᓐᓇ ᐱᔾᔪᑎᒋᓪᓗᒍ ᐃᓐᓇᐃᑦ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᕼᐃ?ᐅᑕᖅ. (ᑐᓵᔨᑎᒎᓕᖅᑐᖅ) ᐄ, ᑕᒻᒪᖅᓯᒪᒻᒪᑕ ᒪᑉᐱᒐᖏᑦ, ᐋᒡᒐ ᑕᒡᕙ 

ᐅᕙᖓᑐᐊᖅ. ᑖᒃᑯᐊ ᐊᑖᓂ ᐃᓐᓇᐃᑦ ᑲᒪᒋᔭᐅᓂᖏᑦ ᐃᓂᓪᓚᑦᑎᕆᓂᕐᒧᑦ ᐃᑲᔪᖅᑐᐃᔨᐅᔪᒍᑦ ᓱᓕᔪᑎᑦ. ᑖᒃᑯᐊ 

ᒐᕙᒪᒃᑯᑦ ᓯᕗᓕᖅᑎᖏᑦ, ᓯᕗᓕᖅᑎᐅᓂᐊᖅᑐᑦ ᑖᒃᓱᒧᖓ ᑭᓯᐊᓂ ᐸᕐᓇᒃᑕᐅᔫᑉ ᐃᓗᐊᓂ ᓇᓗᓇᐃᖅᓯᔪᖅ ᑭᓇᒃᑯᑦ 

ᐃᑲᔪᖅᑎᐅᓂᐊᕐᒪᖔᑕ ᑕᑉᓱᒥᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᒃᓴᖃᖅᑐᒍᑦ.  

 

ᐅᕙᖓ ᑭᓯᐊᓂ ᑕᐅᑐᒃᖢᒍ ᖁᕕᐊᒋᑦᓯᐊᖅᑕᕋ ᑕᒪᓐᓇ ᓯᕗᓪᓕᓪᓚᕆᐅᔪᖅ ᑐᙵᕝᕕᒋᔭᑦᑎᓐᓂᒃ ᐃᓐᓇᕐᓂᒃ 

ᑲᒪᒋᔭᖃᑦᑎᐊᕐᓂᕐᒥᒃ ᐱᓕᕆᖃᑎᒋᔪᒪᔭᕗᑦ ᒥᓂᔅᑕᐅᖃᑎᕗᑦ ᐊᒻᒪ ᓄᓇᕗᒻᒥᐅᑕᕐᓂᑦ ᑐᓴᕈᒪᔪᒍᑦ ᑕᒪᑐᒪ ᒥᒃᓵᓄᑦ.  

 

ᖁᕕᐊᓇᕈᑎᒋᔮ ᑖᒃᑯᐊ ᒐᕙᒪᒃᑯᑦ ᓯᕗᓕᐅᖅᑎᖏᑦ, ᓯᕗᓕᐅᖅᑎᓪᓗᒍ ᐃᑲᔪᕈᓐᓇᖅᑐᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ ᑭᓯᐊᓂ ᐃᓕᖅᑯᓯᓕᕆᔨᒃᑯᑦᑕᐅᖅ ᑖᒃᑯᐊ ᐃᓐᓇᕐᓂᒃ ᑲᒪᒋᔭᖃᕐᒥᔪᐃᑦ 

ᑕᐃᒃᑯᐊᑦᑕᐅᖅ ᐃᓚᒋᔭᐅᖃᑕᐅᔪᐃᑦ ᑖᒃᓱᒥᖓ. ᖁᕕᐊᓇᖅᑐᖅ ᖃᓄᖅ ᐃᓄᐃᑦ ᑕᑯᔪᒪᕙᑦ ᐃᓐᓇᐃᑦ 

ᑲᒪᒋᔭᐅᓂᖏᑦ, ᐃᓐᓇᑐᐃᓐᓇᐅᙱᑦᑐᑦ ᐃᒡᓗᖁᑎᖏᑦ ᐱᔨᑦᑎᕋᖅᑕᐅᓂᖏᑦ. ᑕᒪᒃᑯᐊ ᐱᖃᕋᓗᐊᖅᑐᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ ᑭᓯᐊᓂ ᐊᓯᖃᐅᕐᒪᑦ ᖃᐅᔨᒪᔨᐅᔪᓂᒃ ᐃᑲᔪᖁᓐᓇᖅᑐᓂᒃ. ᑖᒃᓱᒥᖓ ᖁᔭᓐᓇᒦᒃ 

ᐊᐱᕆᒐᕕᑦ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᒃᓱᒥᖓ ᐄ, ᓇᓗᓇᐃᖅᓯᑦᑎᐊᕈᓐᓇᕋᕕᑦ ᑐᓴᕐᓂᖅᑑᓪᓗᓂᓗ. 

ᑖᓐᓇ ᑭᖑᓪᓕᖅᐹᕆᓂᐊᓕᖅᑕᕋ ᐊᐱᖅᑯᑎᒃᑲᓐᓂ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 2022-

26 ᐸᕐᓇᒃᑕᖓ ᑕᒪᒃᑯᐊ  ᐃᑭᐊᖅᑭᕕᒃᑯᑎᒃᑯᑦ ᖃᕆᑕᐅᔭᒃᑯᑦ ᑲᒪᒋᔭᖃᕐᓂᕐᒥᒃ ᐱᓕᕆᐊᖃᕈᒪᒻᒪᑕ ᖃᓄᖅ 

ᐱᓕᕆᐊᖃᕈᒪᕕᓰ ᓄᑖᖑᔪᓂᒃ ᓱᓇᓂᒃ ᐱᔭᕆᐊᖃᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐅᖓᓯᑦᑐᒥᒃ ᑲᒪᒋᔭᐅᓂᖅ 

ᐱᕈᖅᓯᒪᔪᓪᓚᕆᒃ ᓄᕙᖕᓇᕐᔪᐊᖅ ᐱᔾᔪᑎᒋᓗᐊᖅᖢᒍ ᑕᒪᓐᓇ ᖃᕋᓴᐅᔭᒃᑯᑦ ᑕᑯᔭᐃᓂᖅ ᐱᕙᓪᓕᐊᓕᓪᓚᕆᓚᐅᖅᑐᑦ 

ᓄᓇᕗᒻᒥ. ᑭᓯᐊᓂ ᑲᓇᑕᒥ ᐊᒻᒪ ᓯᓚᕐᔪᐊᒥ ᑕᒪᓐᓇ ᖃᕆᑕᐅᔭᒃᑯᑦ ᐃᑭᐊᖅᑯᑎᒃᑯᑦ ᑲᒪᒋᔭᐅᓂᖅ 

ᓇᔭᙳᐊᖃᓕᖅᑐᒍᑦ ᐃᖢᐊᖅᓴᐃᔨᖃᓕᖅᑐᒍᑦ ᖃᕆᑕᐅᔭᒃᑯᑦ ᐱᓕᕆᖃᑦᑕᖅᑐᐃᑦ.  

 

ᑕᐃᒃᑯᐊ ᐊᑐᖅᖢᑎᒍ 450 ᑲᒪᒋᔭᐅᓂᖃᓚᐅᖅᑐᐃᑦ ᐋᓐᓂᐊᕐᕕᖕᒧᑦ 254, 9 ᓄᓇᓕᖕᓂᑦ. ᑖᓐᓇ ᐊᐱᖅᑯᑎᒋᔭᐃᑦ 

ᐱᖁᑎᒋᔭᐅᔪᐃᑦ ᑕᐃᒃᑯᐊ ᐱᖁᑎᒋᔭᕗᑦ ᑕᒪᕐᒥᒃ ᓄᑖᙳᖅᑎᓚᐅᖅᑐᐃᑦ 2021-22 ᑖᒃᑯᐊ ᓄᓇᓕᖕᓂᑦ. ᒫᓐᓇ 

ᐃᑲᔪᖅᑕᐅᓚᐅᕐᒥᔪᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑕᒪᓐᓇ ᑲᖏᖅᑐᒑᐱᒻᒦᓚᐅᕋᒪ ᒫᓐᓇᓵᖅ ᑕᑯᓚᐅᖅᑕᕋ 

ᐋᓐᓂᐊᕕᖕᒥ ᐋᖅᑭᒃᓯᒪᔮ ᑕᒡᕙᖓᓪᓗ ᑲᒪᒋᔭᐅᖃᑦᑕᖅᖢᑎᒃ. ᑖᒃᑯᐊᓗ ᑲᓇᑕᐅᑉ ᒐᕙᒪᒃᑯᖏᓐᓂ ᐃᑲᔪᖅᑎᓪᓗᒋᑦ 

ᓄᓇᓕᖕᓂᑦ ᑲᖏᖅᑐᒑᐱᖕᒥ ᐊᓯᔾᔨᖅᐹᓪᓕᕈᑎᖃᖅᑐᑦ ᓄᓇᓕᖕᓂᑦ ᐱᔨᑦᑎᕋᐅᑏᑦ ᖃᓄᐃᓘᒃᑲᓐᓂᕈᓐᓇᕐᒪᖔᑕ 

ᐱᖁᑎᑉᑎᓐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᑦᑐᖅ, ᒥᔅ ᐳᕉᔅᑐ. 

 



 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᑭᐊᕐᕈᑎᒃᑯᑦ ᖃᕋᑕᐅᔭᒃᑯᑦ ᑲᒪᒋᔭᐅᓂᖅ. ᑕᒪᓐᓇ 

ᐱᑕᖃᖅᓯᒪᕙ ᖃᐅᔨᒋᐊᖅᓯᒪᕕᓯᐅᒃ ᖃᓄᖅ ᐊᐅᓪᓛᑦᑎᐊᖅᑎᒋᖕᒪᖔᑦ ᐋᓐᓂᐊᕐᕕᓕᐊᖅᑐᒡᓗ ᑕᒡᕘᓇ 

ᓈᒻᒪᒃᓴᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ ᒪ’ᓇ. (ᑐᓵᔨᑎᒎᓕᖅᑐᖅ) ᐋᒡᒐ, ᓱᓕ ᒫᓐᓇ ᐅᖓᓯᑦᑐᒥᒃ ᑲᒪᒋᔭᐅᓃᑦ ᐃᑭᐊᖅᑯᑎᒃᑯᑦ 

ᓄᑖᒐᓚᐅᖕᒪᑦ. ᑖᒃᑯᐊ ᐃᓱᒪᒋᓪᓗᒋᑦ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑎᒋᔭᕗᑦ. ᑲᓇᑕᒥ 

ᐋᓐᓂᐊᖃᕐᓂᓇᖏᑦᑐᓕᕆᔨᒃᑯᓪᓗ ᑖᒃᑯᐊ ᐃᒻᒥᒎᖅᑐᐃᑦ ᑮᓇᐅᔭᓕᐅᖅᑎᐅᙱᑦᑐᐃᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᐱᔨᑦᓯᕋᖅᑎᑕᐅᓪᓗᑎᒃ ᑖᒃᑯᐊ ᓯᕗᓪᓕᐅᖅᑎᑦᑎᐅᔪᐃᑦ ᑲᓇᑕᒥ. ᑲᒪᒋᔭᐅᓂᖏᑦ ᐋᓐᓂᐊᕐᕕᓕᐊᖅᑐᐃᑦ ᑕᐃᒪᓐᓇ 

ᑖᒃᑯᐊ ᐸᕐᓇᑦᑕᕗᑦ ᓄᓇᕗᒻᒥ ᐊᖅᑯᑕᐅᓇᔭᖅᑐᑦ ᐃᑭᐊᖅᑭᕕᒃᑯᑦ ᑖᒃᑯᐊ ᐊᑐᐃᓐᓇᐅᖁᓪᓗᖏᑦ ᐃᒻᒥᓂᒃ 

ᖃᐅᔨᒋᐊᕈᓐᓇᕐᓗᑎᒃ ᐊᒻᒪ ᑮᓇᐅᔭᖃᖅᑎᑕᐅᓂᐊᖅᑐᐃᑦ ᑕᒪᓐᓇ ᐊᖏᕈᒻᒥᒃ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑖᒃᑯᐊ ᐃᑭᐊᕐᕈᑎᒃᑯᑦ ᑲᒪᒋᔭᐅᓂᖓᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ: ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᕈᓐᓇᖅᐲᑦ ᖃᓄᖅ ᑕᒪᒃᑯᐊ ᐋᖅᑭᒃᓯᒪᖕᒪᖔᑕ  

ᐋᓐᓂᐊᕐᕕᓕᐊᖅᑎᐅᙱᑦᑐᒧᑦ ᑭᓯᐊᓂ ᑖᒃᑯᐊ ᖃᓄᖅ ᐋᖅᑭᒃᓯᒪᔪᒥᒃ ᑲᒪᒋᔭᐅᖃᑦᑕᖅᐸᑦ? ᑖᒃᑯᐊ ᖃᓄᖅ 

ᓄᓇᕗᒻᒧᑦ ᖃᐅᔨᒪᕙᑦ ᑐᕌᖓᕙᑦ ᖃᐅᔨᒪᔪᓂᒃ ᐃᓕᖅᑯᓯᕆᔭᐅᔪᓂᒃ ᑕᒫᓂ ᓄᓇᕗᒻᒥ ᐋᖅᑭᒃᓯᒪᓂᕆᔭᐃᑦ, 

ᖃᖓᑕᓲᑉ ᐊᖅᑯᑎᖏᑦ, ᑕᒪᒃᑯᐊᒐᓚᐃᑦ ᐅᑭᐅᖅᑕᖅᑐᒧᑦ ᐱᔪᐃᑦ. ᑕᒡᕗᖓ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ ᒪ’ᓇ, ᐃᒃᕼᐃᕙᐅᑕᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᑦᓯᐊᕙᒃ. ᑭᐅᓂᖓ ᐊᔪᖅᑕᕋ ᒫᓐᓇ. 

ᑭᓯᐊᓂ ᖃᐅᔨᒋᐊᕈᓐᓇᖅᑕᕗᑦ ᐊᐱᖅᑯᑎᒋᔭᐃᑦ ᑐᕌᖓᓪᓚᕆᑦᑐᖅ ᑕᐃᑯᖓ ᐱᑕᖃᐅᖅᑐᖅ ᖃᕋᑕᐅᔭᒃᑯᑦ 

ᑲᒪᒋᔭᐅᑎᓪᓗᒋᑦ ᐃᑭᐊᖅᑯᑎᒃᑯᑦ ᑖᓐᓇ ᐊᑐᖅᑕᐅᖃᑦᑕᕐᒪᑦ ᐋᓐᓂᐊᕐᕕᓕᐊᕋᔭᖅᑐᐃᑦ ᐃᖢᐊᖅᓴᐃᔨ ᑕᒫᓂ 

ᓄᓇᕗᒻᒦᖃᑕᐅᓗᓂ. ᐋᓐᓂᐊᖃᕐᓇᖏᑦᑐᓕᕆᔩᑦ ᐃᖢᐊᖅᓴᐃᔩᑦ ᑐᑭᓯᐅᑦᓯᐊᕋᔭᖅᑐᖅ ᓄᓇᕗᒻᒥ. ᑖᒃᑯᐊ 

ᓄᓇᕗᒻᒦᖏᑦᑐᐃᓪᓕ ᐱᔾᔪᑎᒋᓪᓗᒋᑦ, ᑖᓐᓇ ᖃᐅᔨᒋᐊᒃᑲᓐᓂᕈᓐᓇᖅᐸᕋ ᐃᓕᖕᓄᑦ ᐊᒻᒪ ᑲᑎᒪᔨᓄᑦ ᐅᑎᕈᑎᓗᒍ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑭᐅᔪᓐᓇᕐᒪᑦ. ᑖᒃᑯᐊ ᐃᖢᐊᖅᓴᐃᔨᐅᑉ ᑕᐃᒪᓐᓇ 

ᖃᓄᖅ ᑕᑯᒃᑲᓐᓂᕆᐊᖃᕈᑎᐅᑉ ᖃᓄᖅ ᐱᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᐅᓂᖅ ᐊᔪᕐᓇᒐᓚᒃᑐᑦ 

ᐊᔾᔨᒌᙱᑦᑐᐃᑦ ᐱᔨᑦᓯᕋᕐᓂᒥᒃ ᐊᑐᖅᑕᐅᖃᑦᑕᖅᑐᐃᑦ ᐋᓐᓂᐊᕐᕕᓕᐊᖅᑐᓄᑦ ᑕᐃᒪᓐᓇ ᐃᑭᐊᕐᕈᑎᒃᑯᑦ 

ᐃᖢᐊᖅᓴᐃᔩᑦ ᓲᕐᓗ ᐃᖢᐊᖅᓴᐃᔩᑦ, ᐱᓚᒃᑐᐃᔩᑦ ᐱᓚᑦᑕᐅᕌᓂᑦᑐᐃᓪᓘᓐᓃᑦ ᑲᒪᒋᔭᐅᓂᖏᑦ ᐊᖏᕐᕋᖅᓯᒪᓕᖅᑐᐃᑦ 

ᐅᕝᕙᓘᓐᓃᑦ ᑐᒡᓕᐊᓂᒃ ᐅᕝᕙᓘᓐᓃᑦ ᓂᕿᓂᖓᓄᑦ ᐃᓱᒪᓕᕆᓂᖓᓄᓪᓗ ᐱᖃᕐᒥᔪᖅ. ᑕᐃᒪᓐᓇᑐᐃᓐᓇᖅ ᑭᐅᓂᖅ 

ᐊᔪᕐᓇᖅᑐᖅ ᑖᒃᑯᐊ. ᐋᑦᑲᑦᓗ ᐊᑐᖃᑦᑕᖅᑕᕗᑦ ᐃᑭᐊᕐᕈᑎᒃᑯᑦ ᓄᓇᕗᒻᒥ ᓄᓇᓕᖕᓂᑦ ᐊᑐᓕᖅᑕᐅᕙᓪᓕᐊᔪᖅ. 

ᐊᑐᐃᓐᓇᕈᖅᑎᑦᓯᖃᑦᑕᖅᑐᖅ ᑖᒃᑯᐊ ᖃᕆᑕᐅᔭᖅ ᐃᖅᑲᓇᐃᔭᖅᑏᓪᓗ ᑖᔅᓱᒥᖓ ᐊᑐᕐᓂᐊᖅᑐᖅ ᖃᕆᑕᐅᔭᖏᑦ 

ᐅᖃᓪᓚᖃᑎᒌᒍᓐᓇᕐᓗᑎᒃ ᑭᖑᔭᖅᑕᐃᓕᖁᓪᓗᒋᑦ ᑕᒪᒃᑯᐊ ᑕᑯᔭᐅᓂᐊᖅᑐᐃᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 



 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᓯᐊᖏᓐᓇᒪ. ᑖᒃᑯᐊ ᒪᓕᒋᐊᖃᑦᑕᖅᐹᑦ ᐃᒻᒥᓂᒃ 

ᖃᐅᔨᒋᐊᖃᑦᑕᖅᐸᑦ ᑖᒃᓱᒥᖓ ᐅᕝᕙᓘᓐᓃᑦ ᓇᔭᙳᐊᑦ, ᐃᖢᐊᖅᓴᐃᔩᑦ ᐃᒻᒥᓂᒃ ᐃᖅᑲᓇᐃᔭᖅᑏᒡᓘᓐᓃᑦ ᑖᒃᑯᐊ 

ᑭᓇᒃᑯᑦ ᐋᓐᓂᐊᕐᕕᓕᐊᕋᔭᖅᑐᓂᒃ ᑲᒪᒋᔭᖃᖃᑦᑕᖅᐸᑦ ᖃᓄᖅ ᑖᓐᓇ ᐊᖅᑭᒃᓯᒪᕙ? ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᓕ ᑐᑭᓯᓯᒪᔭᒃᑯᑦ ᐊᔾᔨᒌᙱᑦᑐᓂᒃ 

ᓴᖅᑭᖅᑐᖃᕈᓐᓇᕋᔭᕐᖓᑦ ᐃᒪᐃᑦᑐᖃᕈᓐᓇᑕᖅᑯᖅ, ᐋᓐᓂᐊᕕᓕᐊᕐᕕᔅᓴᖃᑦᑕᖅᑯᑎᑦ ᖃᕋᐅᓴᔭᒃᑯᑦ ᐊᒻᒪ 

ᐅᖃᖃᑎᖃᑐᐃᓐᓇᕐᓗᑎᑦ ᓘᒃᑖᒥᒃ ᐅᕝᕙᓘᓐᓃᑦ ᐋᖅᑭᔅᓯᒪᔪᒥᒃ ᐅᓪᓗᖓᓂ ᒪᑯᐊ ᐋᓐᓂᐊᖃᑯᑖᖅᑐᐃᑦ 

ᖃᐅᔨᓴᖅᑕᐅᖏᓐᓇᕆᐊᓖᑦ ᐅᕝᕙᓘᓐᓃᑦ ᐱᓚᑦᑕᐅᓚᐅᖅᑎᓪᓗᒋᑦ ᐱᔭᕇᖅᑕᐅᓯᒪᓕᖅᑎᓪᓗᒋᑦ 

ᖃᐅᔨᒋᐊᖅᑕᐅᑲᓐᓂᑎᓪᓗᒋᑦ ᖃᓄᙱᒃᑲᓗᐊᕐᒪᖔᑕ ᖃᐅᔨᒋᐊᖅᑕᐅᑎᓪᓗᒋᑦ 

ᑕᑯᔭᐅᒃᑲᓐᓂᕆᐊᖃᙱᒃᑲᓗᐊᖅᑎᓪᓗᒋᑦ.  

 

ᐊᐱᖅᑯᑦ ᐅᓇ ᑭᐅᑦᑕᐃᓕᒪᙱᑕᕋᓗᐊᕋ ᑭᐅᒐᓱᐊᑐᐃᓐᓇᖅᑕᕋ ᑐᑭᓯᓇᖅᑐᒃᑯᑦ, ᐊᔾᔨᒌᑉᐸᖏᒻᒪᑕ 

ᐋᓐᓂᐊᕕᓕᐊᕈᑎᒥᓂᖏᑦ. ᐃᓄᒻᒥᑦ ᐃᒪᐃᑦᑐᖃᖅᑐᖃᕈᓐᓇᖅᑕᕈᕗᖅ, ᐋᓐᓂᐊᕕᒻᒥ ᖃᐅᔨᓴᖅᑕᐅᑕᓐᓂᖅᑯᖅ 

ᖃᕋᓴᐅᔭᒃᑯᑦ ᑭᖑᓂᐊᒍᓪᓗᑦᑕᐅᖅ ᑕᐃᒪ ᐊᐅᓪᓚᖅᑎᑕᐅᑦᑕᓕᖅᑯᖅ ᓄᓇᕗᑦ ᓯᓚᑖᓄᑦ, ᑕᐃᒪᐃᒋᐊᖃᖅᑲᑦ. 

ᑕᐃᒪᐃᑦᑐᓂᒃ ᐊᔾᔨᒌᙱᑦᑐᓂᒃ ᓴᖅᑭᖅᑐᖃᕈᓐᓇᕐᖓᓂᓛᒃ ᖃᓄᖅ ᐃᑲᔪᖅᑕᐃᒋᐊᖃᕐᓂᖓ ᒪᓕᓪᓗᒎᕋᔭᕐᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᑎᖃᕋᒪᓕ ᑖᔅᓱᒥᖓ. ᑭᒃᑯᑐᐃᓐᓇᐃᑦ ᑕᐃᒃᑯᐊ 

ᐊᑦᑐᖅᑕᐅᓂᕆᒐᔭᖅᑕᖏᑦ ᖃᕋᓴᐅᔭᒃᑯᑦ ᖃᐅᔨᓴᖅᑕᐅᓗᓂ ᐊᒻᒪᓗᑦᑕᐅ ᓄᓇᕗᒻᒥ ᐃᓄᐃᑦ ᐊᑐᖅᓯᒪᔭᖏᓐᓂᒃ 

ᖃᐅᔨᒪᔭᖃᙱᓪᓗᓂ ᑕᐃᓐᓇ ᓘᑦᑕᖅ, ᐋᓐᓂᐊᓲᖅᑎᓘᓐᓃᑦ. ᖃᐅᔨᒪᙱᓐᓂᕋᖅᑲᓘᓐᓃᑦ ᖃᓄᖅ 

ᐃᑲᔪᕐᓂᐊᕆᐊᔅᓴᖅ ᑐᓂᓯᓂᐊᕐᓂᕋᕈᓐᓇᕋᓗᐊᕐᓗᓂ ᐊᓯᐊᓄᑦ ᐃᑲᔪᕈᓐᓇᖅᑐᒧᑦ. ᐅᑕᖅᑭᒋᐊᖃᖃᑦᑕᕋᔭᖅᑐᔅᓴᐅᒻᒪᑕ 

ᐃᑲᔪᕈᓐᓇᖅᑐᒧᑦ ᑐᓂᔭᐅᔅᓯᕐᓗᑎᒃ. 

 

ᑕᐃᒪ ᐋᓐᓂᐊᓯᐅᖅᑎᑕᖃᕈᓐᓇᑕᖅᑯᖅ ᓂᕆᑦᑎᐊᕆᐊᖃᖅᑕᖏᓐᓂᒃ ᐅᖃᐅᔾᔨᖃᑦᑕᕐᓗᓂ ᐋᓐᓂᐊᕕᓕᐊᖅᓯᒪᔪᒥᒃ. 

ᖃᐅᔨᒪᙱᒻᒥᓗᓂ ᑖᓐᓇ ᐋᓐᓂᐊᕕᓕᐊᖅᓯᒪᔪᖅ ᓱᒃᑰᑐᐃᓐᓇᕆᐊᖃᕐᒥᒻᒪᑦ ᓂᕿᑖᕈᑎᔅᓴᖃᙱᓪᓗᓂ. ᐊᒻᒪᓗᑦᑕᐅᖅ 

ᐊᑐᐃᓐᓇᖃᙱᑦᑎᐊᑲᐃᓐᓇᓲᖑᒻᒪᑕᐃᓛᒃ ᐃᓛᓐᓂᒃᑯᑦ ᑎᒥᑦᑎᐊᕆᓐᓇᖅᑐᒥᒃ ᓂᕿᓂᒃ ᓘᑦᑖᑦ ᑕᐃᒫᒃ 

ᓂᕆᑦᑎᐊᖃᑦᑕᖁᔨᒐᓗᐊᖅᑎᓪᓗᒋᑦ. ᑕᕝᕙ ᑖᒃᑯᐊ ᐃᓱᒫᓘᑎᒋᒐᒃᑭᑦ. 

 

ᐅᖃᐅᔾᔭᐅᑦᑎᐊᓂᖅᓴᐅᖃᑦᑕᖅᑲᑕ ᑐᕌᖅᑎᐊᖅᑎᑕᐅᒐᓱᖃᑦᑕᕐᓗᑎᒃ ᐃᖅᑲᓇᐃᔭᖅᑎᖏᑦ ᖃᓄᖅ 

ᐃᑲᔪᕆᐊᖃᕐᒪᖔᑕ. ᑖᒃᑯᓂᖓ ᖃᐅᑕᒫᑦ ᐃᖅᑲᓇᐃᔭᕐᓂᕆᕙᑦᑕᖏᓐᓂᒃ ᓄᓇᕗᒻᒥᐅᑕᐃᑦ ᐃᓅᓯᖏᓐᓂᓪᓗ 

ᓄᓇᕗᒻᒥᐅᑕᐅᖃᑦᑕᖅᑐᐃᑦ ᐱᓯᒪᑦᑎᖃᑦᑕᖅᑐᐃᑦ.  

 

ᑕᐃᒪ ᐋᓐᓂᐊᕕᓕᐊᖅᑐᒥᓃᑦ ᐅᖃᐅᓯᔅᓴᖃᒃᑲᓐᓂᖅᑲᑕ ᑕᐃᒃᑯᓄᖓ ᐅᑎᒃᑲᓐᓂᕋᔭᕐᖓᑕ 

ᐋᓐᓂᐊᕕᓕᐊᕐᕕᒥᓂᖓᓄᑦ ᐃᑲᔪᖅᑐᒥᓂᕐᒧᑦ, ᐃᑲᔪᕋᓱᑦᑐᒥᓂᕐᒧᑦ. ᐅᕝᕙᓘᓐᓃᑦ ᑲᒪᒋᒋᐊᓕᖏᓐᓂᒃ 

ᑲᒪᖏᑦᑐᖃᑳᓪᓚᓂᖅᑲᑦ ᐅᕝᕙᓘᓐᓃᑦ ᐅᖃᐅᔾᔨᒋᐊᕋᓱᓐᓂᖅᑲᑕ ᓈᒻᒪᖏᑦᑐᒥᒃ ᑖᔅᓱᒧᖓ ᐋᓐᓂᐊᕕᓕᐊᖅᓯᒪᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᐅᔫᔮᖏᒻᒪᑦ ᐅᖃᐅᓯᔅᓴᓗᐊᑐᐃᓐᓇᐅᕙᓪᓚᐃᒻᒪᑦ. ᒥᓂᔅᑕᐅᑉ 

ᓂᓪᓕᕐᕕᒋᔪᒪᒋᕙᐅᒃ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐅᓂᒃᑳᖃᒐᓛᑲᐃᓐᓇᕐᖓᑦ ᐃᓱᒫᓘᑎᒋᔭᒥᓂᒃ ᑕᒪᑐᒪ ᒥᔅᓵᓄᑦ.  

 



 

 

ᑕᒪᒃᑯᐊ ᐃᑲᔪᖅᑏᑦ ᖃᕋᓴᐅᔭᒃᑯᑦ ᐃᑲᔪᖃᑦᑕᖅᑐᐃᑦ, ᓄᓇᓕᓐᓂ ᐃᖅᑲᓇᐃᔭᖅᑎᖃᖃᑦᑕᖅᑐᐃᑦ ᐃᑲᔪᖅᓰᔨᐅᔪᓂᒃ 

ᐱᖃᑕᐅᒐᓗᐊᖅᑐᓂ ᐱᖃᑕᐅᔫᒐᓗᐊᓂᑦᑕᐅᑦ. ᐆᑦᑑᑎᒋᔭᐅᕋᑖᖅᑐᖅ ᑕᐃᒪ ᑕᐃᓐᓇ ᐱᓯᒪᑦᑎᔪᖅ ᖃᓄᖅ 

ᓂᕆᐅᓐᓂᖃᖅᑲ ᐊᔾᔨᒋᙱᑕᖓᓂᒃ ᓴᖅᑭᕈᓐᓇᓪᓚᕆᑦᑐᖅ ᓄᓇᓕᒻᒥ. ᑐᑭᒧᐊᑦᑎᑕᐅᒐᔭᖅᑐᐃᑦ ᓄᓇᓕᖓᓂ 

ᐃᖅᑲᓇᐃᔭᖅᑎᖏᓐᓄᑦ.  

 

ᑖᓐᓇ ᐱᓕᒻᒪᔅᓴᐃᓯᓐᓈᕋᓱᐊᓯᓐᓈᓱᐊᕋᑦᑕ ᐃᖅᑲᓇᐃᔭᖅᑎᑎᓐᓂ ᐃᑲᔪᕈᓐᓇᖅᑎᓪᓗᑎᒍ ᖃᕋᓴᐅᔭᒃᑯᑦ 

ᐃᑲᔪᖅᑕᐅᔪᖃᖅᑎᓪᓗᒍ ᐋᓐᓂᐊᕕᒻᒥᑦ. ᐊᒻᒪᓗᑦᑕᐅᖅ ᐋᖅᑭᑦᑎᕆᖃᑦᑕᕈᓐᓇᕐᓗᑎᒃ ᖃᖓᒃᑯᑦ 

ᖃᐅᔨᓴᖅᑕᐅᖃᑦᑕᕐᓂᐊᕐᒪᖔᑕ ᓇᓪᓕᑭᑕᑦᑎᐊᑎᑦᑎᖃᑦᑕᕐᓗᑎᓪᓗᒍ ᐋᓐᓂᐊᕕᓕᐊᖅᓯᒪᔪᓂᒃ ᖃᕋᓴᐅᔭᒃᑯᑦ 

ᐃᑲᔪᖅᑕᐅᔭᕆᐊᓕᓐᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᖃᒐᓛᒍᓐᓇᖅᑮᑦ ᖃᓄᖅ ᑕᒪᒃᑯᐊ ᐱᓕᕆᔨᓪᓚᕆᐅᓪᓗᑎᒃ 

ᑲᒪᑦᑎᐊᕋᓱᑦᑐᐃᑦ ᐋᓐᓂᐊᖅᑕᐃᓕᓕᕆᔨᒃᑯᓪᓗ ᓇᒧᑦ ᑎᑎᖅᑕᐅᓯᒪᕙᑉᐸᑦ ᐊᔪᙱᔾᔪᑎᖏᑦ ᐱᔪᓐᓇᐅᑎᖏᓪᓘᓐᓃᑦ? 

ᖃᓄᖅ ᐊᔾᔨᒌᙱᓚᑦ ᖃᓄᖅ ᐊᔾᔨᖃᙱᓚᑦ ᑕᐃᒃᑯᐊ? ᐃᖅᑲᓇᐃᔭᕈᓐᓇᖅᑎᑕᐅᔪᓂᒃ ᓄᓇᕗᒻᒥ, 

ᓄᓇᕗᒻᒦᓪᓚᕆᓪᓗᑎᒃ ᐊᒻᒪᑦᑕᐅᖅ ᖃᕋᓴᐅᔭᒃᑯᑦ ᐃᑲᔪᕈᓐᓇᖅᑎᑕᐅᔪᑦ, ᖃᓄᖅ ᐊᔾᔨᒌᙱᓐᓂᖃᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑎᓕᐅᕆᐊᖃᕐᓂᖏᑦ 

ᓚᐃᓴᖃᕆᐊᖃᕐᓂᖏᓪᓕ ᐱᓪᓗᒋᑦ ᑖᓐᓇ ᐊᐱᖅᑯᑎᑦᑎᐊᕚᓗᒃ.  

 

ᖃᐅᔨᒪᔭᒃᑯᓪᓕ ᐃᓚᖓ, ᐃᓚᖏᑦ ᐃᑲᔪᖅᑏᑦ ᐃᖅᑲᓇᐃᔭᖃᑦᑕᕇᖅᓯᒪᒻᒪᑕ ᓄᓇᕘᒻᒥ ᐃᖅᑲᓇᐃᔭᓚᐅᖅᓯᒪᒌᕐᖓᑕ. 

ᑕᕘᓇ ᑐᑭᓯᓇᕋᔭᖅᑐᖅ ᐅᕙᓐᓄᑦ ᓚᐃᓴᖃᕐᖓᑕ ᐅᕝᕙᓘᓐᓃᑦ ᓚᐃᓴᖃᖃᑦᑕᖅᑐᒥᓂᐅᒻᒪᑕ ᓄᓇᕗᒻᒥ 

ᐃᖅᑲᓇᐃᔭᕈᓐᓇᖅᑐᑎᒃ. 

 

ᑖᓐᓇ ᖃᐅᔨᒋᐊᕈᓐᓇᖅᑕᕋ, ᓱᓕᑦᑎᐊᓪᓚᕆᑦᑐᑯᓗᓐᓂ ᑭᐅᒍᓐᓇᕐᓂᐊᕋᒪ ᑲᑎᒪᔨᕋᓛᓄᑦ. ᑕᒪᒃᑯᐊ ᓘᑦᑖᑦ 

ᐋᓐᓂᐊᓲᖅᑎᓪᓗᒍ ᓇᒧᑦ ᐊᑎᓕᐅᖅᓯᒪᒋᐊᖃᕐᒪᖔᑕ ᑎᑎᖅᑕᐅᓯᒪᒋᐊᖃᕐᒪᖔᑕᓗ ᖃᕋᓴᐅᔭᒃᑯᑦ 

ᐃᑲᔪᕈᓐᓇᖅᑎᑕᐅᔪᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐱᒻᒪᕆᐊᓘᓱᒋᒐᒃᑯ 

ᐅᑉᐱᕈᓱᓕᖅᑎᑕᐅᑦᑎᐊᕈᑦᑕᐃᓛᒃ, ᑕᒪᒃᑯᐊ ᐋᓐᓂᐊᓯᐅᖅᑏᑦ ᓵᙵᔭᔅᓴᒫᖑᔪᓐᓇᕐᖓᑕ ᐸᓯᔭᔅᓴᒫᖑᔪᓐᓇᕐᖓᑕ 

ᐃᓱᒫᓗᓇᖅᓯᔪᖃᑲᓪᓚᓂᖅᑲᑦ, ᓴᐳᒻᒥᔭᐅᒐᓱᓪᓗᑎᒃ ᐋᓐᓂᐊᓯᐅᖅᑏᑦ. 

 

ᐅᑎᕐᕕᖃᕈᒪᔪᖓ ᐊᐱᖅᑯᕐᒧᑦ, ᐃᖅᑲᓇᐃᔮᖅ ᓄᑖᖅ ᓴᖅᑭᖅᑕᐅᔪᖅ ᑕᕝᕙᓂ ᐊᑖᓂ. ᐅᖃᖅᑲᐅᒐᕕᑦ 31-ᒎᖅ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑐᓕᕆᔩᑦ ᓇᕿᑦᑕᖅᑏᑦ 31-ᖑᒻᒪᑕ. ᐋᓐᓂᐊᕕᓕᐊᖅᑐᓂᒃ ᑲᒪᔨᐅᔪᓂᒃ 

ᐃᖅᑲᓇᐃᔭᒐᓛᔅᓯᒪᒻᒥᒐᒪ ᐊᒻᒪᓗ ᐅᓐᓂᓗᖅᓴᕐᕕᐅᔪᑦ ᐋᓐᓂᐊᕕᓕᐊᖅᓯᒪᔪᒥᓂᕐᓄᑦ. ᐊᐅᓪᓚᖅᑐᓕᕆᔨᓂᒃ 

ᐱᒃᑲᓐᓂᑐᐃᓐᓇᖏᓪᓗᓯ ᐋᓐᓂᐊᕕᓕᐊᖅᓯᒪᔪᒥᓃᑦ ᐃᑲᔪᖅᑎᓂᑦᑕᐅᖃᐃ ᐃᖅᑲᓇᐃᔭᖅᑎᖃᕈᔅᓯ, 

ᐋᓐᓂᐊᕕᒃᑰᕆᐊᓕᓐᓂᒃ ᓇᐅᒃᑯᕈᓘᔭᖅ ᐃᑲᔪᖅᑎᐅᒐᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐋᓐᓂᐊᕕᓕᐊᖅᑐᓕᕆᔩᑦ 

ᓇᓗᓇᐃᖅᑕᐅᓯᒪᒻᒪᑕ ᐱᑕᖃᕆᐊᖃᓪᓚᕆᑦᑐᐃᑦ. ᐱᐅᓂᖅᓴᒥᒃ ᓵᖓᑦᑎᒍᓐᓇᕐᓂᐊᕐᖓᑕ ᐃᖅᑲᓇᐃᔭᖅᑎᖏᑦ. 

ᐃᖅᑲᓇᐃᔭᖅᑏᑦ ᐊᐅᓪᓚᖅᑐᓕᕆᔨᐅᓯᓐᓈᕐᓗᑎᒃ ᑐᓵᔨᐅᓯᓐᓈᕐᓗᑎᐅᖃᑦᑕᔾᔮᒍᓐᓃᕐᖓᑕ. ᑕᐃᒪᐃᖃᑦᑕᓚᐅᕋᑦᑕ 

ᒥᔅᑕ ᒪᓕᑭᒧᑦ ᐅᖃᓚᐅᕋᒪ  



 

 

 

ᑕᒪᓐᓇ ᐋᖅᑭᒋᐊᕆᖁᓇᖅᑑᒐᓗᐊᖅ ᐋᓐᓂᐊᕕᓕᕆᐊᕆᐊᖃᖃᑦᑕᖅᑐᓄᑦ ᐊᐅᓪᓚᖅᑐᑎᒃ. ᑕᒪᒃᑯᐊᓕ ᐊᖅᑯᑖᓂ 

ᐃᑲᔪᖅᑏᑦ ᐅᖃᐅᓯᐅᕋᑖᖅᑐᐃᑦ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ ᓇᓪᓕᐅᒃᑯᒫᖃᙱᑦᑐᐃᑦ ᐋᓐᓂᐊᕕᓕᐊᕈᑎᖏᑎᒍᑦ. 

ᐊᐅᓪᓚᖅᓯᒪᔪᓄᑦ ᐃᑲᔪᖅᑎᔅᓴᐅᔪᓂᒃ ᐃᓄᓐᓄᑦ ᐃᑲᔪᖅᑕᐅᓚᖔᓚᕕᔅᓴᐅᔪᓂᒃ.  

 

ᐅᖃᖅᑲᐅᒐᒪ ᑕᐃᒪ ᑮᓇᐅᔭᓂᑦ ᐱᖃᕐᒥᒐᑦᑕ ᐃᓕᓯᒪᙱᑕᑦᑎᓐᓂ ᓇᒧᑐᐃᓐᓇᖅ ᐃᓱᒪᕋᑖᕋᓱᐊᕋᑦᑕ ᖃᓄᖅ 

ᐊᑐᕐᓂᐊᕐᒪᖔᑦᑎᒍᑦ ᑕᐃᒃᑯᐊ ᐊᑐᑦᑎᐊᓂᖅᐹᕆᒍᓐᓇᕐᒪᖔᑦᑎᒍ ᑕᐃᒃᑯᐊ ᑮᓇᐅᔭᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᑭᐅᒐᕕᖓ. ᐊᑐᓕᖁᔨᓪᓚᕆᑦᑐᖓ ᑕᒪᐅᖓ 

ᑐᕌᖓᒋᐊᖁᓪᓗᓯ.   

 

ᐊᐅᓪᓚᖅᓯᒪᔪᓂᑦ ᐃᑲᔪᖅᑏᑦ ᐃᑲᔪᓪᓚᕆᒍᓐᓇᕐᖓᑕ. ᐃᓕᓴᑎᑦᑎᓗᑎᒃ ᐋᓐᓂᐊᕕᓕᐊᖅᓯᒪᔪᒥ 

ᐋᓐᓂᐊᕕᓕᐊᖅᓯᒪᔪᓂᒃ ᐋᓐᓂᐊᕖᑦ ᒥᔅᓵᓄᑦ ᐊᒻᒪ ᐃᓱᒫᓗᙱᓂᖅᓴᕈᖅᑎᑦᑎᒐᓱᓪᓗᑎᒃ. ᑐᑭᓯᓇᑦᑎᐊᓂᐊᕐᖓᑦ, 

ᑕᐃᒃᑯᐊ 31 ᓄᑖᑦ ᓇᕿᑦᑕᖅᑎᓄᑦ ᐃᖅᑲᓇᐃᔮᑦ, ᑮᓇᐅᔭᐃᑦ ᐅᕘᓇ ᑮᓇᐅᔭᖅᑎᒎᕐᓂᐊᖅᑐᐃᑦ ᑕᐃᒃᑯᐊ 

ᐅᓂᒃᑳᓕᐅᕆᐊᖃᖃᑦᑕᕐᓂᐊᖅᑑᑦ ᐊᐅᓪᓚᖅᑐᓕᕆᔨᓄᑦ ᐊᖏᔪᖅᑳᖃᕐᕕᖓᓂᒃ ᐅᕝᕙᓘᓐᓃᑦ 

ᐅᓂᒃᑳᖃᑦᑕᕆᐊᖃᕐᓂᐊᖅᑲᑦ ᓄᓇᓕᓐᓂ ᐋᓐᓂᐊᕕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᓪᓕ ᐋᓐᓂᐊᕕᖓᓄᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖏᔪᖅᑳᖓᓄᑦ, ᓄᓇᓕᖓ ᐅᓂᒃᑳᖃᑦᑕᕆᐊᖃᕋᔭᖅᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ: ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐃᓕᑉᐹᓪᓕᖅᑎᑕᐅᒐᓱᒃᑲᔭᖅᑲᑦ 

ᐱᓕᒻᒪᔅᓴᖅᑎᑕᐅᖏᓐᓇᖃᑦᑕᕋᔭᖅᑑᑦ ᑕᐃᒃᑯᐊ ᐊᐅᓪᓚᖅᑐᓕᕆᔩᑦ ᐅᓂᒃᑳᖃᑦᑕᔾᔮᖏᑉᐸᑕ 

ᐊᐅᓪᓚᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓗᓕᖅᑐᕕᐅᑎᒻᒪᑦ ᐊᐱᖅᑯᑏᑦ 1,000-

ᖑᓗᐊᕐᖓᑕ ᐃᖅᑲᓇᐃᔭᖅᑏᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ. ᐃᓕᑉᐹᓪᓕᖅᑎᑕᐅᒐᓱᓐᓂᖏᑦ ᐅᖃᐅᓯᕆᓗᒋᑦ 

ᐊᔾᔨᒌᙱᑦᑐᐃᑦ ᓇᕿᑦᑕᖅᑎᕈᓘᔭᐃᑦ ᐸᐃᑉᐹᓕᕆᔨᕈᓘᔭᐃᑦ. 

 

ᑭᐅᔪᓐᓇᖏᑦᑕᒃᑲ ᑖᒃᑯᐊ ᐃᓗᓕᖏᑦ. ᑭᓯᐊᓂ ᖃᐅᔨᒋᐊᕐᓂᐊᕐᓂᕋᕈᓐᓇᖅᑕᕋᓗᐊᕋ ᐊᒻᒪ ᖃᐅᔨᔭᓐᓂᑦ 

ᐅᖃᐅᓯᖃᓛᕐᓗᖓ ᐃᓕᔅᓯᓐᓄᑦ ᑭᓱᓂᑦ ᒪᓕᑉᐸᒻᒪᖔᑖ ᑕᒪᒃᑯᐊ ᐃᖅᑲᓇᐃᔮᑦ ᑭᓱᓂᑦ ᒪᓕᒋᐊᖃᖅᐸᒻᒪᖔᑕ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᓅᒋᐊᕈᒪᔪᖓᓕ ᐋᓐᓂᐊᖅᑕᐃᓕᓕᕆᓂᕐᒧᑦ 

ᑐᑭᓯᐅᒪᔾᔪᑎᓂᒃ ᑲᒪᔩᑦ. ᓄᓇᕘᒥ ᐋᓐᓂᐊᖃᕐᒪᖔᑕ ᖃᐅᔨᓴᕐᓂᖅ ᐱᒻᒪᕆᐊᓘᒻᒥᒻᒪᑦ ᐃᓚᒋᔭᐅᓪᓗᓂ 

ᐋᓐᓂᐊᖅᑕᐃᓕᓕᕆᕐᒧᑦ. ᐃᓱᒪᑐᐃᓐᓇᕋᒪ, ᐅᖃᐅᑎᒍᓐᓇᕿᙶ ᑐᑭᓯᑎᒍᓐᓇᖅᑭᙶ ᑖᒃᑯᐊ 



 

 

ᐋᓐᓂᐊᖅᑕᐃᓕᓕᕆᔨᒃᑯᑦ ᑐᑭᓯᑎᑦᑎᔨᔨᖏᑦ ᑐᑭᓯᒃᑲᓐᓂᕈᑎᔅᓴᓕᕆᔨᖏᑦ ᑭᓱᓕᕆᔨᐅᒻᒪᖔᑕ? ᖃᓄᖅ ᑭᓲᒻᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ ᑕᐃᒫᒃ. ᑖᒃᑯᐊ 

ᐋᓐᓂᐊᖅᑕᐃᓕᓕᕆᔨᒃᑯᑦ ᑐᑭᓯᐅᒪᔾᔪᑎᓕᕆᔨᖏᑦ ᐱᓕᕆᐊᔅᓴᖃᖅᑐᐃᑦ ᓄᓇᕗᒻᒥᐅᑕᓕᒫᑦ ᖃᓄᐃᖏᒃᑲᓗᐊᕐᒪᖔᑕ 

ᖃᐅᔨᓴᕐᓂᕐᒥᒃ. ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ ᑕᐃᒪᐃᔅᓯᒪᔪᐃᑦ ᓴᓇᓪᓗᑎᓪᓗ ᑖᔅᓱᒥᖓ ᕿᑎᖓᓃᓐᓂᐊᖅᑐᒥᒃ 

ᐊᐅᓚᓂᐊᖅᑐᒥᒃ.  

 

ᑕᒪᒃᑯᐊ ᐊᐅᓚᒍᓐᓇᕐᓂᐊᕋᑦᑎᒍ ᐊᑐᑦᑎᐊᕐᓗᑎᒍᑦ ᖃᐅᔨᒪᔭᐅᔭᕆᐊᓖᑦ. ᑕᒪᒃᑯᐊᓗ ᑭᓪᓕᓯᓂᐊᖅᑕᐅᓯᒪᔪᕈᔭᐃᑦ 

ᓄᓇᕗᒻᒥᐅᑕᐃᑦ ᒥᔅᓵᓄᑦ. ᓱᒻᒪᑦ ᐃᓱᒪᑖᖃᑦᑕᕐᒪᖔᑕᓗᒃ ᑕᐃᒫᒃ ᑕᐃᒍᖃᑦᑕᕋᔅᓴᐅᓗᑎᒃ. ᓄᓇᓕᓐᓃᖔᖅᑐᐃᓪᓗ 

ᑕᑯᓐᓈᕐᓗᒋᑦ ᓇᐅᔮᑦ ᐆᑦᑑᑎᒋᓗᒍ ᓴᖅᑭᐊᕙᓪᓕᐊᔪᐃᑦ ᑕᐃᑲᖓ ᕿᒥᕐᕈᐊᖃᑦᑕᕐᓗᑎᒍ. ᑕᐃᒪᓕ ᖃᓄᖅ 

ᓇᓗᓇᐃᖅᓯᔪᕐᔫᔮᖅᑲᑦ? ᑭᓱᑖᕆᐊᖃᖅᑐᕐᔫᔮᖅᑲᑦ? ᖃᓄᐃᑦᑐᓂᒃ ᐋᓐᓂᐊᓯᐅᖅᑎᖃᕆᐊᖃᖅᑐᕐᔫᔮᖅᑲᑦ 

ᐃᓱᒪᓕᕆᔨᓂᓪᓘᓐᓃᑦ? ᑕᐃᒫᒃ ᑐᑭᓯᕚᓪᓕᕈᑎᒋᖃᑦᑕᕐᓂᐊᕋᑦᑎᒍ ᓇᒥ ᖃᓄᖅ 

ᐃᑲᔪᖅᑕᐅᔪᖃᕆᐊᖃᕐᓂᖅᓴᐅᒻᒪᖔᖅ.  

 

ᑕᐃᒪᓐᓇ ᐃᑲᔪᖅᓯᖃᑦᑕᕐᓂᐊᕋᑦᑎᒍ ᐋᓐᓂᐊᖅᑕᐃᓕᓕᕆᔨᒻᒪᕆᓪᓗ, ᐅᓂᒃᑳᓕᐅᕋᐃᑉᐸ ᑭᒃᑯᓕᒫᑦ ᑎᒥᖏᑕ 

ᒥᔅᓵᓄᑦ. ᑳᓐᓱᓗ ᒥᔅᓵᓄᑦ ᐅᓂᒃᑳᓕᐅᓕᕐᒥᒪᒡᒎᖅ ᑕᐃᒪ ᐅᖃᐅᔾᔭᐅᓯᒪᒐᒪ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᕐᕋᒐᓴᓐᓄᑦ ᐱᓕᕆᓚᐅᖅᓯᒪᒻᒥᒐᒪ ᐅᓂᒃᑳᓕᐊᖑᓯᒪᔪᒥᒃ 

ᐋᓐᓂᐊᖅᑖᖑᕙᑦᑐᓄᑦ ᐊᕐᕌᒍᓂᒃ ᐊᓂᒍᖅᑐᓂᒃ.  

 

ᐅᖃᐅᓯᖃᕈᓐᓇᖅᐲᑦ ᐊᑦᑐᐃᓂᐅᕙᑦᑐᒥᒃ ᑐᓴᒐᒃᓴᐅᔪᑦ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒥᒃ ᐱᓪᓗᒋᑦ ᐅᖃᐅᓯᖃᕌᖓᑕ 

ᑲᙳᓇᖅᑐᒃᑰᖓᔪᓂᒃ? ᑲᖐᓴᑐᐃᓐᓇᖅᐳᖓ ᐅᖃᖅᑲᐅᒐᕕᑦ ᑕᒪᒃᑯᐊ ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᓂᕐᒧᑦ 

ᑐᖅᑯᖅᑕᐅᕙᒃᑐᑦ, ᓲᕐᓗ ᑲᐱᔭᐅᓂᑰᑉᐸᑦ, ᖃᓄᖅ ᐅᖃᐅᑎᐊᕐᔪᒍᓐᓇᖅᐱᑎᒎᑦ ᓴᐳᓯᒪᒍᓐᓇᕋᔭᕐᒪᖔᑦᑎᒍᑦ ᖃᓄᖅ 

ᑐᓴᒐᒃᓴᐅᔪᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᐸᑦᑐᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᓯᐊᕙᐅᓪᓗᓂ.   

 

ᑕᐃᒪᐃᒻᒪᑦ ᐱᔾᔪᑕᐅᕗᖅ ᑖᒃᑯᐊ ᓴᖅᑭᑕᐅᒍᒪᓚᕿᓚᐅᖅᓯᒪᔪᑦ ᑕᒪᒃᑯᐊ ᑐᖅᑯᖅᑕᐅᕙᒃᑐᑦ ᐱᒻᒪᕆᐅᔪᑦ 

ᓯᐊᒻᒪᒋᐊᖃᙱᑦᑐᑦ ᐃᓗᓕᖅᑐᓪᓚᕆᒍᓐᓇᕐᒪᑕ ᐊᐅᓚᑕᐅᑦᓯᐊᖃᑦᑕᖁᓪᓗᒋᑦ ᐸᐸᑕᐅᑦᓯᐊᖃᑦᑕᖁᓪᓗᒋᑦ 

ᓯᐊᒻᒪᑕᐅᑐᐃᓐᓇᖃᑦᑕᖁᓇᒋᑦ ᓇᒧᑐᐃᓐᓇᕈᓘᔭᖅ. ᐊᔾᔨᒌᙱᑦᑐᓪᓗ ᓇᕝᕚᖃᑦᑕᖅᑕᕗᑦ ᑎᑎᕋᖅᓯᒪᔪᐃᑦ ᓲᕐᓗ 

ᐋᓐᓂᐊᕕᓕᐊᕐᓂᑰᑉᐸᑦ ᓄᑕᖅᑲᒨᓕᖓᑉᐸᑦ ᐅᕝᕙᓗ ᐋᓐᓂᐊᑖᖑᕙᑦᑐᓂᒃ ᐱᓂᖃᖅᐸᖅ ᑕᒪᒃᑯᐊ ᐸᐸᖃᑦᑕᖅᑕᕗᑦ 

ᐊᖏᔪᐊᓘᒻᒪᑦ ᑲᒪᒋᔭᕆᐊᖃᕐᓂᖓ. ᓇᒻᒥᓂᕆᙱᓐᓇᑦᑎᒍᑦ. 

 

ᐊᑐᓂ ᐋᓐᓂᐊᕕᓕᐊᖅᐸᑦᑐᑦ ᓇᒻᒥᓂᖅ ᐱᒋᒻᒪᔾᔪᒃ ᐅᕙᑦᑎᑎᓐᓂᒃ ᐸᐸᑎᑦᓯᓯᒪᒻᒪᑕ. ᐃᒫᒃ ᒥᑭᔪᑯᓘᑎᖃᑦᑕᙱᑕᕋ 

ᐋᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᐱᒻᒪᕆᐅᑎᑕᐅᕙᑦᑐᑦ ᑕᒪᒃᑯᐊ ᐱᓗᐊᖅᑐᒥᒃ ᐊᑎᓕᐅᖅᑕᐅᓯᒪᔪᑦ ᑲᙳᓇᖅᑐᒃᑯᑦ 

ᐊᑦᑐᐊᔪᐃᑦ ᓯᕗᓪᓕᐅᔾᔭᐅᓪᓚᕆᑦᑐᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᑐᖅᑯᖅᑕᐅᕙᓐᓂᖏᑦ ᐊᑎᓕᐅᖅᑕᐅᕙᓐᓂᖏᑦ 

ᐱᔾᔪᑎᒋᓪᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 



 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᑦᑎᐊᕈᓐᓇᖅᐱᑎᒍᑦ 

ᐃᓕᓐᓂᐊᖅᑎᑦᓯᔪᖃᖅᐸᓐᓂᐊᕐᓂᖓᓂᑦᑕᐅᖅ ᐋᓐᓂᐊᕕᓕᐊᖅᐸᑦᑐᑦ ᓇᒻᒥᓂᖅ ᖃᓄᖅ ᓴᐳᔾᔭᐅᓯᒪᒍᓐᓇᕐᓂᖏᑕ 

ᓇᒻᒥᓂᐅᓕᖓᔪᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᓐᓇ ᐃᓱᒪᒋᔭᐅᖃᓯᐅᑎᓪᓚᕆᓚᖓᔪᖅ ᑖᒃᑯᐊ 

ᐱᒋᐊᓕᓵᖅᑐᒦᒻᒪᑕ ᑐᖅᑯᖅᑕᐅᕙᓐᓂᖏᑦ. ᑖᒃᑯᐊ ᐱᔾᔪᑕᐅᕙᑦᑐᑦ ᐊᔾᔨᒌᙱᑦᑐᑦ ᐋᖅᑭᓱᖅᐸᓪᓕᐊᓕᑕᐃᓐᓇᖅᓱᒋᑦ 

ᐊᒻᒪ ᐃᑲᔫᑎᖃᕐᓂᐊᕐᒥᔪᖅ ᓇᕝᕚᖅᑕᐅᑦᓯᐊᕈᓐᓇᓂᖅᓴᐅᓕᕐᓗᑎᓪᓗ ᐋᓐᓂᐊᖅᑐᓕᕆᓂᕐᒨᖓᔪᑦ ᑐᓴᕋᒃᓴᑦ 

ᐅᓗᕆᐊᓇᕈᓐᓇᕐᓂᖏᓐᓂᓪᓗ ᑕᕝᕘᓇ ᐅᖃᖃᑎᒌᓐᓂᖃᖅᐸᓪᓕᐊᔪᒍᑦ ᒪᓕᒐᑦᓴᒥᒃ ᐋᖅᑮᕙᓪᓕᐊᑎᓪᓗᑕ ᐊᒻᒪ 

ᐃᓕᓐᓂᐊᖅᑎᑦᓯᕙᓐᓂᕗᑦ ᓄᓇᕗᒻᒥᐅᓂᒃ ᐅᓗᕆᐊᓇᕈᓐᓇᕐᓂᖓᓂᒃ ᓯᐊᒻᒪᑦᑕᐅᒐᔭᕐᓂᖅᐸᑕ ᑐᓴᒐᒃᓴᖁᑎᖏᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑭᐅᓂᕆᔭᕐᓄᑦ ᒥᓂᔅᑕ. ᐱᕕᑭᓕᕋᒪ, ᐅᑎᕐᕕᒋᔪᒪᑉᓗᒍ 

ᐅᖃᐅᓯᕆᖅᑲᐅᔭᐃᑦ ᖃᓄᐃᙱᑦᓯᐊᕐᓂᕐᒧᑦ ᐊᖏᕈᑎᓕᐊᖑᓯᒪᔭᓯ ᐃᓱᒪᓚᐅᕋᓗᐊᕋᒪ, ᐃᓛᒃ 

ᐅᖃᐅᓯᖃᕐᕕᒋᒍᓐᓇᕋᓗᐊᕐᒥᔭᕋ ᑭᓯᐊᓂ ᓂᕿᖃᖅᑎᑦᓯᓂᕐᒧᑦ ᐅᖃᐅᓯᕆᖅᑲᐅᔭᓐᓄᑦ. 

 

ᐆᑦᑑᑎᒋᓗᒍᖃᐃ ᐃᖃᓗᐃᑦ ᑕᒪᒃᑯᐊ ᓄᑕᖅᑲᑦ ᐊᖏᕐᕋᕋᒥᒃ, ᖁᓛᓄᐊᕋᒥ ᐅᓪᓗᕈᒻᒥᑕᕆᐊᖅᑐᖅᓱᑎᒃ, 

ᐊᖓᔪᖅᑳᕆᔭᐅᔪᓪᓗ ᓄᓇᒃᑰᕈᑎᖃᙱᓪᓗᑎᒃ, ᑖᒃᓯᒋᐊᖃᖅᐸᒻᒥᒻᒪᑕ ᐊᐃᑦᓴᕆᐊᖃᖅᓱᑎᒃ ᐅᑎᕆᐊᖃᓕᖅᓱᑎᓪᓗ 

ᐃᖅᑲᓇᐃᔮᒥᓄᑦ, ᐃᑲᕐᕋᓕᒫᖑᓗᐊᖅᐸᑦᑐᓂᓗ ᐃᓄᐃᑦ ᓂᕆᖃᑎᒌᒡᒍᔪᒻᒪᑕ. 

 

ᐃᓱᒪᐃᓐᓇᓲᖑᒐᒪ ᓱᒻᒪᑦ ᑖᒃᑯᐊᓕᒫᑦ ᐃᓚᒌᑦ ᓂᕆᑎᑐᐃᓐᓇᖅᐸᙱᑉᐱᑎᒍᑦ ᐃᓕᓐᓂᐊᕐᕕᒻᒥ ᓂᕆᑎᑦᓯᓂᖃᕌᖓᑦ. 

ᓇᒻᒥᓂᖅ ᓇᐅᑦᓯᖅᑐᖅᓯᒪᓗᖓ ᐅᖃᐅᑎᔭᐅᓯᒪᓪᓗᖓᓗ ᓄᑕᖅᑲᑦ ᓂᕆᙱᑦᓯᐊᒻᒪᕆᑉᐸᑦᑐᑎᒃ ᖃᐃᑕᐅᔫᒐᓗᐊᓂᒃ 

ᐃᓕᓐᓂᐊᕐᕕᒻᒥ ᐃᔨᖅᑐᒋᑦ ᐊᖏᕐᕋᐅᑎᑦᑐᓂᒋᑦ ᓄᑲᕐᒥᓄᓪᓘᓐᓃᑦ ᑐᓂᓂᐊᕋᒥᒋᑦ ᐊᒻᒪ 

ᑕᓗᕈᒃᑯᑎᒍᑎᐅᒍᓐᓇᕐᓂᖓᓗᖃᐃ ᖃᐅᔨᒪᒍᕕᑦ ᐃᓚᓐᓇᕆᔭᑎᑦ, ᖃᑕᙳᑎᑎᑦ ᓂᕆᙱᑦᑐᑦ ᐊᖏᕐᕋᓐᓂ. 

 

ᑕᕝᕙ ᐃᓐᓂᐊᕐᕕᒻᒥ ᓂᕆᑎᑦᓯᓂᐅᕙᑦᑐᑦ ᐊᑲᐅᓈᓪᓗᐊᕋᓗᐊᕐᒪᑦ ᓂᕆᑦᓯᐊᕙᓕᕆᓂᕐᒧᑦ ᐃᓚᒌᓄᑦ ᐊᒻᒪᓗ 

ᐃᓕᖅᑯᓯᕐᒥᑎᒍᑦ ᑲᑎᒪᑦᓯᐊᕈᓐᓇᕈᑕᐅᓗᓂ. ᐃᓚᒌᓪᓗ ᑲᑎᒋᐊᒃᑲᓐᓂᕈᓐᓇᕐᔫᒥᖁᓪᓗᒋᓪᓗ ᐊᒻᒪᓗ ᓂᐳᑦᓯᐊᖁᑉᓗᒋᑦ 

ᐃᓕᓐᓂᐊᕐᕕᓕᐊᖅᐸᓐᓂᕐᒧᑦ ᐃᓚᒌᓄᓪᓗ ᖃᑕᙳᑎᒋᔭᐅᔪᓄᓪᓗ ᐃᒻᒪᖄ ᖁᐊᖅᓵᕐᓂᒃᑰᕐᓂᑰᑉᐸᑕ 

ᐃᓕᓐᓂᐊᕐᕕᓕᐊᖃᑦᑕᕐᓂᑰᓚᐅᖅᓯᒪᓐᓂᕈᑎᒃ ᑕᐃᔅᓱᒪᓂ. 

 

ᐃᓱᒪᒋᔭᐅᓯᒪᕙ ᓂᕆᑎᑕᐅᔪᓐᓇᕈᓂ ᓄᑕᖅᑲᑦ ᖃᓄᓗᒃᑖᖅ ᓂᕆᑎᑦᓯᕙᓐᓂᖅ ᐃᓕᓐᓂᐊᕐᕕᒻᒥ ᐅᖃᐅᓯᐅᓕᕌᖓᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ. ᓇᓗᓇᙱᑦᑐᖅ 

ᐃᑲᔪᕐᓂᖃᕈᓐᓇᕐᒪᑦ ᓂᕆᑎᑦᓯᕙᓐᓂᖅ ᐃᓕᓐᓂᐊᕐᕕᓐᓂ. ᓂᕿᖃᑦᑎᐊᕆᐊᖃᕐᓂᖅ ᐃᓱᒪᒋᓪᓗᒍ ᓄᑕᖅᑲᐅᑉ 

ᐱᕈᖅᐸᓪᓕᐊᓂᖓ ᖃᙱᑕᐅᔭᐅᓪᓗ ᐊᐅᓚᓂᖓ ᖃᐅᔨᒪᒍᑎᑦᓴᐅᒍᓐᓇᕐᒪᑦ ᓂᕿᖃᑦᓯᐊᖅᐸᓐᓂᖓᓂᒃ.  

 

ᐃᓕᓐᓂᐊᕐᕕᓐᓂᓪᓕ ᓂᕿᖃᖅᑎᑦᓯᕙᓐᓂᖅ ᐃᓚᒌᑦ ᐃᓚᒋᔭᐅᓇᔭᖅᐸᑕ ᑖᒃᑯᐊᓕ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒪᖅᓲᑎᒋᒐᔭᕐᒪᔾᔪᒃ ᑮᓇᐅᔭᖃᖅᑎᑦᓯᕙᒃᖢᑎᒃ ᖃᓄᐃᙱᑦᓯᐊᕐᓂᕐᒧᑦ ᓄᓇᕗᒻᒥ ᐊᖏᕈᑎᑎᒍᑦ. 

ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᖃᑎᒋᖃᑦᑕᖅᓯᒪᔭᕗᑦ ᐅᖃᐅᓯᖃᖅᐸᔅᓱᑕᓗ ᖃᓄᖅ ᐊᓯᔾᔨᕈᓐᓇᕐᒪᖔᑦᑎᒍᑦ, 

ᖃᓄᖅ ᐃᓐᓂᓪᓚᖓᐅᑎᖓᓄᑦ ᑮᓇᐅᔭᖅᑖᖅᐸᔅᓱᑕᓗ ᐊᖏᕈᑎᓕᐅᕐᕕᒋᓯᒪᔭᑦᑎᓐᓂᒃ ᓯᐊᒻᒪᕈᑎᒋᓕᖅᓱᒋᓪᓗ 

ᐃᑲᔪᖅᑐᐃᓂᕗᑦ.  

 



 

 

ᐊᒻᒪ ᖁᔭᓐᓇᒦᒃ ᐃᓱᒪᐃᕈᑎᑦᓴᕆᓇᓱᑦᑕᓐᓄᑦ ᐃᓚᒌᓄᑦᑕᐅᖅ ᐱᖃᓯᐅᑎᒍᓐᓇᕐᓂᐅᑉ ᒥᑦᓵᓄᑦ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕕᑭᓐᓂᑦᑎᓐᓄᑦ ᐊᓯᐊᓅᓕᕐᒥᓗᖓ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᐊᓄᑦ ᓇᒻᒥᓂᖅ ᐋᓐᓂᐊᖅᑐᓕᕆᓂᕐᒨᖓᔪᓂᒃ 

ᑐᓴᒐᒃᓴᐅᔪᓂᒃ ᐃᓕᓐᓂᐊᖅᑎᑦᓯᒋᐊᖃᕐᓂᐅᕙᑦᑐᓪᓗ ᐊᒥᓲᔪᑎᒍᑦ ᑕᕝᕙᓃᑦᑐᑎᒍᑦ ᓂᕈᐊᖅᑎᖁᑎᒋᓯᒪᔭᑦᑎᓐᓄᑦ 

ᐅᐸᑦᑕᐅᖃᑦᑕᖅᓯᒪᒐᑦᑕ ᐃᓱᒫᓘᑎᖃᖅᑐᓂᒃ ᒪᑯᐊ ᐃᓚᓐᓇᕆᔭᖏᑦ ᑐᓴᖅᑕᐅᒃᑲᐃᑎᓪᓗᒋᑦ Facebookᒃᑯᑦ. 

 

ᒥᓂᔅᑕᒥᒃ ᑐᓴᕈᒪᑉᓗᖓ, ᐊᖏᖁᑉᓗᒍᐃᓛᒃ ᓲᕐᓗ ᑐᓴᐅᒪᑎᑦᓯᒐᓱᐊᓪᓚᑦᑖᕐᓗᓂ ᒐᕙᒪᒃᑯᑦ 

ᓯᐊᒻᒪᑎᑦᓯᒋᐊᖃᖅᑐᑑᔾᔭᙱᒻᒪᑕ ᑐᓴᒐᒃᓴᓂᒃ, ᐃᓚᓐᓇᕆᔭᐅᔪᑦᑕᐅᖅ ᓈᒻᒪᒐᔭᖅᑰᕐᒪᑦ 

ᑐᓴᐅᒪᑎᑦᓯᕙᓪᓕᐊᓂᖃᓕᖅᐸᑦ ᐊᑦᑕᓇᖅᑐᒦᖁᓇᒋᑦ ᑐᓴᒐᒃᓴᐅᔪᓪᓗ ᐋᓐᓂᐊᖅᐸᑦᑐᐃᑦ ᒥᒃᓵᓅᖓᔪᑦ 

ᓯᐊᒻᒪᒃᑕᐅᖃᑦᑕᖁᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ ᑲᙳᓇᖅᑐᕐᒨᓚᖓᔪᑦ ᐃᓱᒫᓘᑏᑦ. ᖁᔭᓐᓇᒦᒃ 

ᐃᓱᒻᒥᕈᑎᖃᕋᕕᑦ ᐅᖃᕈᓐᓇᖅᐳᖓ ᑐᓴᐅᑎᓕᕆᔨᖁᑎᕗᑦ ᑕᖅᑭᓂᒃ ᐊᓂᒍᓵᖅᑐᓂᒃ ᐊᒥᓱᓪᓚᕆᓐᓂᒃ 

ᑐᓴᒐᒃᓴᓕᐅᖃᑦᑕᖅᓯᒪᓕᕐᒪᑕ ᐱᓗᐊᖅᑐᒥ ᓄᕙᔾᔪᐊᕐᒨᓕᖓᔪᓂᒃ ᑕᖅᑭᓂᒃ ᐱᒋᐊᓕᓵᓚᐅᖅᑐᓂ. ᐊᒥᓲᑎᒋᓕᖏᑦ 

ᑕᐅᑐᒃᖢᒋᑦ ᐊᒻᒪ ᑐᓴᐅᒪᑎᑦᓯᕙᓐᓂᖁᑎᕗᓪᓗ ᐱᓕᕆᕙᓪᓕᐊᒻᒥᔪᒍᑦ ᐊᑐᖅᐸᓚᐅᖅᑕᑦᑎᓐᓄᑦ ᐅᕝᕙᓗ 

ᐊᑐᖅᐸᓐᓂᐊᓕᖅᑕᑦᑎᓐᓄᖅᑲᐃ ᐊᒻᒪᓗ ᐅᖃᐅᓯᐅᕙᑦᑐᓂᒃ ᐱᓕᕆᐊᖃᖅᐸᓪᓕᐊᓪᓗᑕ ᓲᕐᓗ 

ᐋᓐᓂᐊᑖᕆᔭᐅᕙᓕᖅᑐᓂᒃ ᑎᖕᒥᐊᓄᑦ ᐊᒻᒪ ᐱᔾᔪᑕᐅᔪᓂᒃ ᓄᓇᕗᒻᒥ. 

 

ᑲᙳᓇᖅᑐᒃᑰᓕᖓᔪᓄᓪᓕ ᖁᕕᐊᒋᒐᓗᐊᖅᐸᕋ ᐃᓱᒪᒃᓴᖅᓯᐅᖅᑕᐅᖁᔭᐃᑦ ᐃᓱᒪᒃᓴᖅᓯᐅᕈᑎᑦᓴᐅᖁᓪᓗᒍᑦᑕᐅᖅ 

ᐅᖃᐅᑎᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐊᖏᕈᑎᒋᔭᐃᑦ ᑕᒪᑐᒧᖓ ᓈᒻᒪᒋᓂᐊᖅᐸᕋ 

ᐃᖅᑲᐃᒍᑎᒋᖅᑲᐅᒐᒃᑯ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᕆᓕᕐᒪᒍ. ᐋᓐᓂᐊᖅᑐᓕᕆᓂᕐᒧᑦ ᑲᙳᓇᖅᑐᒃᑰᓕᖓᔪᒧᑦ 

ᓱᓕ ᐅᖃᐅᓯᖃᒃᑲᓐᓂᐊᕐᔪᒍᒪᓪᓗᑕ ᑕᕝᕙᓂ ᐊᕐᕌᒍᒋᔭᑦᑕ ᐊᕐᕌᒎᓛᖅᑐᒥᓪᓗ ᑭᖑᓂᐊᓂᓗ. ᐋᖅᑮᕙᓪᓕᐊᓂᕐᒥᒃ 

ᑲᙳᓇᖅᑐᕐᒨᓕᖓᔪᓄᑦ ᒪᓕᒐᑦᓴᒥᒃ ᐅᖃᖃᑎᒌᓐᓂᐅᒋᐊᖃᖅᑐᒥᓪᓗ ᐅᖃᐅᓯᖃᖅᑲᐅᒐᑦᑕ ᐊᐱᖅᑯᑎᒐ 

ᓯᕗᓪᓕᖅᐹᖅ ᖃᓄᖅ ᐅᖃᖃᑎᒌᓐᓇᖃᖅᐸᓪᓕᐊᔪᒫᖅᐸ ᑭᐅᔭᐅᔪᓐᓇᖁᓪᓗᒍ ᑲᙳᓇᖅᑐᕐᒨᓚᖓᔪᓄᑦ ᒪᓕᒐᒃᓴᒥᒃ? 

ᐄ, ᐅᖃᐅᓯᐅᔅᓲᔭᓕᖅᑑᒐᓗᐊᖅ ᐊᕐᕌᒍᒐᓴᐅᓕᖅᑐᓂᒃ ᐊᒻᒪ ᓯᕗᓂᐊᓂᑦᑕᐅᖅ ᒥᓂᔅᑕᐅᑎᓪᓗᖓ 

ᐊᔭᐅᖅᑐᒻᒪᕆᓚᐅᕋᒃᑯ ᐱᓕᕆᐊᖑᕙᓪᓕᐊᓕᖁᑉᓗᒍ ᐊᑕᐅᓯᐊᙱᔅᓱᑕᓗ  

ᑕᒻᒪᓇᖅᑐᖅᓯᐅᖅᑎᒥᒃ ᑐᓴᖅᑎᑕᐅᓯᒪᓪᓗᑕ ᐊᑐᓕᖁᔨᓂᖓᓂᒃ ᐅᕝᕙᓗ ᖃᖓᑎᒋ ᐃᓱᒪᙳᐊᖅᐱᑕ 

ᑐᐊᕕᔅᓵᕆᔾᔫᒥᒍᓐᓇᖅᐱᑎᒍᓪᓘᓐᓃᑦ ᑕᒪᓐᓇ ᑲᒪᒋᔭᐅᒐᔭᕐᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒌᑉᐸᓪᓕᐊᓂᕐᒧᑦ 

ᐸᕐᓇᐅᑕᐅᕙᓪᓕᐊᔫᒐᓗᐊᖅ, ᓇᓗᓇᖅᑐᖅ ᖃᓄᐃᓕᖓᓛᕐᒪᖔᑦ ᑕᒪᓐᓇ ᐅᖃᐅᓯᕆᒻᒪᕆᒍᓐᓇᙱᖦᖢᒍ ᒫᓐᓇ. 

ᒥᒃᓴᐅᓴᒍᓱᒃᑲᓗᐊᖅᐳᒍᑦ $350,0000−ᓂᒃ ᐅᖃᖃᑎᒌᑉᐸᓪᓕᐊᕈᑎᑦᓴᑎᓐᓄᑦ. ᐊᔾᔨᒌᔾᔮᔪᒃᓴᕋᙱᑕᖏᑦ ᑮᓇᐅᔭᐃᑦ 

ᖃᑦᓯᑦ ᓄᓇᓖᑦ ᐳᓚᕋᑲᑕᓐᓂᕗᑦ ᒪᓕᓪᓗᒍ ᖃᖓᑕᑲᑕᓐᓂᕗᓪᓗ ᖃᓄᑎᒋ ᐱᓇᔭᕐᒪᖔᑦ.  

 

ᑮᓇᐅᔭᖃᕐᓂᕆᒋᐊᖃᕋᔭᖅᑕᕗᓪᓗ ᖃᓄᖅ ᐊᖏᑎᒋᔪᒥᒃ ᓇᕝᕚᖁᔨᒐᔭᓐᓂᕗᑦ ᑕᐅᑐᒡᓗᒍ. ᒪᓕᒐᑦᓴᒧᓪᓕ ᐃᓱᒪᕗᒍᑦ 

ᐅᖃᖃᑎᒌᓐᓂᖃᕇᕈᑦᑕ ᓄᑖᒥᒃ ᒪᓕᒐᑦᓴᒥᒃ ᐊᑐᓕᖁᔨᓕᕐᓗᑕᓗ. ᑐᓂᓛᕐᓗᒍ 2023-2024 ᐊᕐᕌᒎᓛᖅᑐᒥ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   



 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐅᑎᕐᕕᒋᔪᒫᓪᓚᕆᒃᖢᒍ. ᐅᓇᑦᑕᐅᖅ ᐱᕙᓪᓕᐊᔪᒃᑯᑦ 

ᐅᖃᐅᓯᐅᓯᒪᓕᕐᒥᔪᖅ ᓇᕝᕚᕈᓐᓇᕐᓂᖅ ᑲᙳᓇᖅᑐᓕᕆᔨᐅᑉ ᑲᒥᓯᓇᖓᓂᒃ ᑐᓴᒐᒃᓴᐅᔪᓂᒃ, ᓈᒻᒪᒃᑲᔭᖅᐳᖃᐃ 

ᐊᑕᐅᑦᑎᑦᑰᒐᔭᕈᑦᓯᐅᒃ ᑲᙳᓇᖅᑐᒨᓚᖓᔪᖅ ᒪᓕᒐᑦᓴᖅ ᐊᒻᒪᑦᑕᐅᖅ ᑭᓱᒧᑦ ᐋᓐᓂᐊᖅᑐᓕᕆᓂᕐᒧᑦ 

ᓇᕝᕚᖅᑕᐅᒍᓐᓇᕐᓂᖏᓐᓄᑦᑕᐅᖅ ᒪᓕᒐᕐᒥᒃ? ᐊᑕᐅᑦᓯᒃᑯᑦ ᑐᑭᒧᐊᖅᑕᐅᔪᓐᓇᕋᔭᕈᑎᓪᓘᓐᓃᑦ ᐅᕝᕙᓗ ᐊᑕᐅᑦᓯᒃᑯᑦ 

ᑲᒪᒋᔭᐅᒍᓐᓇᕋᔭᕈᑎᒃ? ᒪᕐᕉᓐᓂᒃ ᐊᑕᐅᑦᓯᒃᑰᕆᔾᔨᔪᓐᓇᕋᔭᕐᓗᑕ ᐅᖃᐅᓯᖃᖅᑐᖅᓯᒪᕙ ᒐᕙᒪᓕᕆᔨᒃᑯᓐᓂᑦ 

ᑖᑦᓱᒪᙵᑦ ᖃᐅᔨᒪᓵᓕᕋᔭᖅᑐᑦᓴᐅᒻᒪᑕ ᒪᓕᒐᑦᓴᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖁᔭᓐᓇᒦᖅᖢᑎᒃ ᐃᓱᒪᒃᓴᖅᓯᐅᕈᑎᒃᓴᓂᒃ ᑕᒪᒃᑯᓂᖓ 

ᐅᖃᐅᓯᖃᕋᕕᑦ. ᐃᓛᒃ ᐊᒥᓱᓂᒃ ᐊᑕᐅᑦᑎᒃᑰᖅᑎᑦᑎᔪᒪᔪᖓ. ᒪᕐᕉᖕᓂᒃ ᑲᑎᒪᔨᕋᓛᖅᑕᖃᕐᒪᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ ᑐᑭᒧᐊᒃᑎᑦᑎᔩᑦ ᑲᑎᒪᔨᕋᓛᖏᑦ. ᒫᓐᓇ ᑖᒃᑯᐊ 

ᓴᖅᑭᑕᐅᕙᓪᓕᐊᔪᑦ ᒪᓕᒐᒃᓴᖏᓪᓗ ᑕᒪᒃᑯᐊ ᐋᖅᑭᒃᓱᖅᑕᐅᓯᒪᓕᖅᖢᑎᒃ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑲᑎᒪᔨᕋᓛᖃᕐᒥᒐᑦᑕ ᑕᒪᒃᑯᓂᖓ ᐊᔾᔨᒌᙱᕈᓘᔭᖅᑐᓂᒃ 45ᐱᓕᕆᐊᖃᖃᑦᑕᖅᖢᑎᒃ ᒐᕙᒪᓕᕆᔨᒃᑯᓪᓗ ᑕᕝᕙᓂ 

ᐃᒃᓯᕚᖃᑕᐅᓪᓗᑎᒃ. 

 

ᑕᐃᒃᑯᐊ ᐃᓕᑉᐹᓪᓕᐅᑎᒋᓯᒪᔭᕗᑦ ᐅᖃᐅᓯᕆᔪᓐᓇᖅᑕᕗᑦ ᐱᓕᕆᐊᕆᖃᑦᑕᖅᓯᒪᔭᕗᓪᓗ ᐅᓪᓗᒥᒧᑦ ᑎᑭᖦᖢᒍ 

ᐱᖁᔭᒃᓴᑦ ᐱᓪᓗᒍᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.    

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑕᒪᒃᑯᐊ ᐅᖃᐅᓯᕆᖕᒪᒋᑦ. ᒥᔅᑕ ᒪᓕᑭᐅᑉ 

ᐅᖃᐅᓯᕆᖅᑲᐅᔭᖓ ᑕᐃᒃᑯᐊ ᑐᑦᑕᕐᕖᑦ ᑕᒪᑐᒪᓂ ᐊᕐᕌᒍᒥ $6,500,000−ᓂᒃ ᓴᓂᕐᕙᐃᓯᒪᖕᒪᑕ ᐊᒻᒪᓗ 

ᑭᐅᖅᑲᐅᓪᓗᑎᒃ 2023-24−ᒥᓗ ᐊᑐᕈᒫᕐᓂᐊᖅᑐᑦ ᐊᑦᑎᒃᓯᕚᓪᓕᕐᓂᐊᖅᑐᑦ ᐱᓗᐊᕐᓗᒋᑦ ᒥᓂᔅᑕᐅᑉ ᑐᖏᓕᐊᑕ 

ᐃᑲᔪᖅᑎᖏᑦ $2,500,000−ᓂᒃ ᐃᓚᙵᖅᑕᐅᓂᐊᕐᒪᑕ ᑮᓇᐅᔭᓕᕆᔨᒃᑯᓪᓗ. 

 

ᑐᑭᓯᓇᒃᑲᓐᓂᖁᓪᓗᒍ ᖃᓄᐃᒻᒪᑦ ᐅᑯᐊ ᐊᑭᑦᑐᖅᐹᓪᓕᖅᑐᕐᔪᐊᖑᕙᑦ ᐊᒻᒪᓗ ᐊᕐᕌᒍᑐᐊᕐᒪᑦ ᐊᑦᑎᒃᓯᓪᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᖃᓄᐃᒃᓴᙱᓐᓂᕈᕕᑦ ᒥᔅᑕ ᐹᑉᔅᑖᒃ ᑭᐅᑎᑦᑐᐊᖅᖢᒍ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐹᑉᔅᑖᒃ. 

 

ᐹᑉᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. $2,340,000 ᑕᐃᒪᓐᓇ  

ᐃᓚᙵᖅᑐᑦ ᑕᐃᒃᑯᐊ ᓄᕙᒡᔪᐊᕐᓇᕐᒧᑦ ᑐᕌᖓᔪᑦ ᑎᑎᕋᕐᕕᒃ ᐃᓱᓕᒻᒪᑦ ᑕᒪᓐᓇ ᓄᖅᑲᒃᐸᓪᓕᐊᖕᒪᑦ ᑖᓐᓇ ᒥᒃᓯ 

ᐃᓚᖓ ᐃᓚᙵᕈᑎᒋᔭᐅᓪᓗᓂ ᑮᓇᐅᔭᓕᕆᔨᒃᑯᑦ .25 ᐃᖅᑲᓇᐃᔮᑦ ᐃᓂᖏᑦ ᑕᐃᓐᓇ ᖃᖓᑦᑕᐅᓯᕆᔨ .75 

ᐃᖅᑲᓇᐃᔮᑦ ᐱᓇᓱᓐᓂᐊᖅᑕᕗᑦ 25% ᐱᓂᐊᖅᖢᑎᒃᑯ 23-24-ᒥ ᑕᐃᒃᑯᐊ ᐃᖅᑲᓇᐃᔮᑦ ᓴᖅᑭᑉᐸᓪᓕᐊᔭᕗᑦ 

ᐅᓄᕐᓂᖏᑦ ᓈᒻᒪᒃᓯᓂᐊᕐᒪᑕ. ᖁᔭᓐᓇᒦᒃ.  

 

ᐃᑦᓯᕙᐅᑕᖅ: ᒥᔅᑕ ᕼᐃᒃᔅ.  

 



 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᔭᐅᒻᒪᑦ ᒥᓂᔅᑕᒧᑦ. ᒥᔅᑕ ᕚᕝᓯᑖᒃᒧᓪᓗ. 

ᐄ, ᑕᐃᒃᑯᐊ ᓄᕙᒡᔪᐊᓐᓇᕐᒧᑦ ᑐᕌᖓᔫᓇᓱᒋᓚᐅᖅᑕᒃᑲ ᐱᓕᕆᐊᖑᓂᐊᖅᑐᑦ 2022-26−ᒥ ᓯᕗᓪᓕᐅᔾᔭᐅᓯᒪᔪᑦ 

ᑕᒪᑐᒪᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ ᒪᓕᒐᕐᔪᐊᖓᑦ. ᖃᓄᐃᑦᑐᓂᒃ ᐊᓯᔾᔨᖅᓯᔪᒪᒐᑦᓯ ᑕᐃᒃᑯᐊ 

ᓇᓪᓕᐅᒃᑯᒫᑦ ᐃᓗᐊᓃᑦᑐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᑦᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᑕᐃᒃᑯᐊ ᐊᓯᔾᔨᖅᐸᓪᓕᐊᔪᒪᔭᕗᑦ ᒫᓐᓇ 

ᕿᒥᕐᕈᓇᒃᑕᕗᑦ ᐃᓗᓕᖏᑦ ᕿᒥᕐᕈᓇᖅᐸᓪᓕᐊᓯᒋᐊᕐᓂᐊᖅᑕᕗᑦ ᐋᓐᓂᐊᕕᒻᒧᑦ ᓇᓪᓕᐅᒃᑯᒫᑦ ᐱᖁᔭᕐᔪᐊᖓᑦ 

ᑕᒪᑐᒪᓂ ᐊᕐᕌᒍᒥ. ᒫᓐᓇ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓪᓚᕆᓚᐅᖅᓯᒪᙱᑦᑐᑦ ᓄᓇᕗᑦ ᐱᙳᖅᑎᑕᐅᓚᐅᖅᑎᓪᓗᒍ. 

ᓵᙵᔭᕆᐊᖃᓕᖅᑐᑎᒃᑯᓪᓗ ᒫᓐᓇᐅᔪᖅ ᐱᑐᖃᐅᓕᕐᒪᑦ. ᑕᒪᓐᓇ ᑕᒪᑐᒪᓂ ᐊᕐᕌᒍᒥ ᐱᒋᐊᕐᓂᐊᖅᑕᕗᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᑦᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᒋᔪᒪᔭᕋ ᐃᖅᑲᓇᐃᔭᖅᑐᓕᕆᓂᖅ ᑕᕝᕙᓃᑦᑑᒐᓗᐊᖅ 

ᑐᑦᑕᕐᕕᒻᒥ ᐱᕕᖃᖅᑎᒃᑯᕕᖓ ᐃᑦᓯᕙᐅᑖᖅ. ᒪᑐᐃᖅᓯᔾᔪᑎᓐᓂ ᒪᑉᐱᖅᑐᒐᖅ 5 ᐊᒡᒍᐊ 2, 

$3.7−ᒥᓕᐊᒃᑲᓐᓂᕐᓂᒎᖅ ᑮᓇᐅᔭᓂᒃ ᐊᑐᕈᒪᔪᑦ ᐋᓐᓂᐊᓯᐅᖅᓄᑦ ᑐᐊᕕᕐᓇᖅᑐᓕᕆᔨᓄᓪᓗ.  

 

ᐄ, ᖃᐅᔨᒪᑦᑎᐊᖅᖢᑕ ᐱᔭᕐᓂᖏᑦᑑᖃᑦᑕᕐᒪᑦ ᐅᓪᓗᒥᐅᓕᖅᑐᖅ ᐃᓅᓕᓴᐃᔨᓂᒃ ᓄᓇᕗᒻᒥᑐᐃᓐᓇᐅᖏᒻᒪᑦ. 

ᓇᒥᓕᒫᖅ ᑕᐃᒪᐃᑦᑑᒻᒪᑦ. ᑕᐃᒃᑯᐊ $7.7−ᒥᓕᐊᓂᑦ ᑳᓐᓄᕌᕐᓗ ᖃᓄᐃ ᖃᓄᖅ ᐊᔾᔨᒌᙱᑎᒋᕙᑦ ᓲᕐᓗ 

ᐃᖅᑲᓇᐃᔭᐃᓐᓇᖅᑐᒥᒃ ᐱᑖᕈᑦᑕ ᐊᑭᑭᓐᓂᖅᓴᐅᓂᐊᖅᐸ ᐊᑭᑭᓐᓂᖅᓴᐅᓂᐊᖅᐸᓘᓐᓃᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᑦᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᑦᑎᐊᕙᒃ. ᖃᓄᖅ ᐊᔾᔨᒌᙱᑎᑦᑎᒻᒪᖔᖅ 

ᑳᓐᑐᕌᒃ−ᓯᓂᕐᓘᓐᓃᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑖᓪᓛᕆᓐᓂᖅ ᑐᑭᓯᒍᑦᑕ ᖃᐅᔨᒃᑲᕐᓂᐊᖅᐸᕋ ᑖᓐᓇ 

ᒪᓕᒐᓕᐅᖅᑎ ᐊᐱᕆᖅᑲᐅᔪᖅ. ᐄ, ᐱᔨᑦᑎᕈᑏᑦ ᑕᒪᒃᑯᐊ ᖁᔭᒋᑐᐃᓐᓇᖃᑦᑕᖅᑕᕗᑦ ᓄᓇᕗᒻᒥ 

ᐃᖅᑲᓇᐃᔭᖃᑦᑕᕐᒪᑕ ᐃᑲᔪᖅᑐᓪᓚᕆᐅᓪᓗᑎᓪᓗ.  

 

ᐄ, ᐃᓱᒪᖅᓱᓐᓂᕈᑦᑕ ᐃᖅᑲᓇᐃᔭᖅᑎᓪᓚᕆᖃᕐᓗᑕᐅᔪᒥᓇᖅᑐᖅ. ᑕᐃᒪᓐᓇ ᐊᓯᔾᔨᖅᑕᓗᐊᕌᓗᖃᑦᑕᔾᔮᖏᒻᒪᑕ ᐃᑯᐊ 

ᑎᑭᑲᐃᓐᓇᑐᐃᓐᓇᖅᑑᖃᑦᑕᕐᒪᑕ ᒫᓐᓇ ᐃᓂ ᐋᓐᓂᐊᓯᐅᖅᑏᑦ ᐊᑐᖃᑦᑕᖅᑕᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ.   

 

ᐃᑦᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᖏᖃᑎᒋᑦᑎᐊᖅᐸᒋᑦ. ᐊᐱᖅᑯᑎᒋᒃᑲᓐᓂᕈᒪᔭᕋᐅᓇ ᒥᓂᔅᑕᐅᑉ 

ᐅᖃᐅᓯᖏᓐᓃᑦᑐᑦ ᒪᑉᐱᖅᑐᒐᖅ 6. 48−ᖑᒻᒪᑕ ᐃᒡᓗᑦ ᐊᖅᑯᓵᑐᐃᓐᓇᖅᑐᓄᑦ ᓯᓂᒃᑕᕐᕕᐅᕙᑦᑐᑦ. ᒪᐅᓇ 

ᐊᖅᑯᓵᑐᐃᓐᓇᖅᑐᑦ ᓄᓇᓕᓐᓄᐊ ᑭᓱᑭᐊᕐᖏᓐᓇ. ᓯᕗᓪᓕᖅᐹᖅ ᐊᐱᖅᑯᑎᒋᔭᕋ ᖃᓄᖅ ᐃᓄᖃᙱᑦᑐᖅᑕᖃᕐᒫᑦ? 

ᖁᔭᓐᓇᒦᒃ.  

 

ᐃᑦᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ ᐃᒡᓗᑦ 

ᐃᓄᖃᐃᓐᓇᐅᔭᖅᑐᑦ. ᐃᓐᓄᒃᑕᐅᓯᒪᙱᓐᓂᖏᑦ ᑕᒪᒃ ᐃᓱᒪᒋᓪᓗᒋᑦ ᑕᐃᒃᑯᐊ ᐊᑐᖅᑕᐅᓗᐊᕐᓂᖏᑦ 

ᓄᖅᑲᖅᑎᑦᑎᔪᒪᖃᑦᑕᖏᓐᓇᑦᑕ ᑭᖑᕙᕆᐊᖅᑎᑦᑎᔪᖃᑦᑕᖏᑦᑐᒍᓪᓗ ᓯᓂᑦᑕᕐᕕᖃᙱᓐᓂᖅ ᐱᔾᔪᑎᒋᓪᓗᒍ. 

ᐊᑐᕈᒫᕐᓂᐊᖅᑐᑦ ᑕᑯᓪᓗᒋᑦ ᒫᓐᓇ ᐊᑐᕈᒪᕐᓂᐊᖅᑐᓄᑦ ᐃᓕᖁ ᐃᓕᓯᔪᒪᔪᒍᑦ ᐅᓄᒃᑲᓐᓂᖅᑐᓂᒃ ᑮᓇᐅᔭᓂᒃ ᑕᒪᓐᓇ 

ᓵᙵᑲᓐᓂᖁᓪᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.     



 

 

 

ᐃᑦᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᐅᖃᐅᑎᓗᒍ ᐊᒻᒪᓗ ᖁᔭᓐᓇᒦᖅᖢᒍ ᑭᐅᔭᐅᒥᖓ 

ᑭᐅᔭᐅᓂᕋ. ᑕᕝᕙᓂ ᐅᖃᐅᓯᖃᖃᑦᑕᖅᓯᒪᔪᒍᑦ ᒫᓂ ᐊᑐᖅᑐᐊᒐᐃᑦ ᐃᒡᓗᑦ ᐱᑕᖃᔮᕈᓐᓂᕐᒪᑦ ᒥᓂᔅᑕᐃᓪᓗ 

ᐃᒡᓗᓯᐊᕈᓐᓇᐃᓪᓕᕐᓗᑎᒃ ᐊᑐᖅᑐᐊᕋᔭᖅᑕᒥᓐᓂᒃ.  

 

ᒥᔅ ᒍᕌᔅ ᖃᐅᔨᒪᔭᒃᓴᕆᒋᓪᓗᓂᐅᒃ ᐃᓚᖏᓂᒃᑯᐊ ᐃᖅᑲᓇᐃᔭᖅᑏᑦ ᐊᑕᐅᓯᕐᒥᒃ ᐃᒡᓗᒦᖃᑦᑕᕆᐊᖃᕐᒪᑕ 

ᖃᑦᑕᖅᓯᒪᒻᒪᑕ ᓄᓇᕗᒻᒥᐅᑕᐅᙱᑦᑐᖅ ᐅᖃᓪᓚᖃᑎᒋᓪᓗᒍ ᐃᒡᓗᖃᓚᐅᖅᓯᒪᒻᒪᑦ ᒪᕐᕉᓐᓂᒃ ᐃᒡᓗᕈᓯᓕᒻᒥᒃ 

ᖃᐅᔨᒪᓪᓗᓂᓗ ᐃᒡᓗᑭᒃᓴᕐᓂᕐᒥᒃ. ᒪᕐᕈᐊᓘᓐᓂᒃ ᐃᒡᓗᕈᓯᖃᕋᒥ ᐅᐊᓗᐊᕆᓚᐅᖅᒪᔭᖓ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ ᐃᒡᓗᑦ ᐊᑐᖅᑐᐊᖅᑕᑦ ᐃᒡᓗᕈᓯᓖᑦ ᐊᑕᐅᓯᕐᒥᒃ 

ᐅᓄᒃᑲᓐᓂᖅᑐᒥᒡᓘᓐᓃᑦ ᓈᒻᒪᒋᓂᖅᓴᒥᓐᓄᖅᑲᐃᑦ ᓄᒃᑎᖅᑕᐅᔪᓐᓇᖅᐸᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᑦᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ  (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᖃᓄᖅᑑᕈᑎᒃᓴᖅ ᐱᓪᓗᒍ 

ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᑕᐃᓐᓇ ᐊᐃᑉᐸᖃᙱᑉᐸᑦ ᒪᐅᖓ ᑳᑐᕌᒃᑕᐅᓯᒪᓗᓂ ᐅᑎᖅᑕᕋᐅᔭᕐᓗᓂ 

ᐅᕝᕙᓘᓐᓃᑦ ᒫᓂ ᕿᑐᕐᖓᓕᒃ ᐊᐃᑉᐸᓕᒃ ᐃᒡᓗᕈᓯᖅ ᐃᒃᑯᐊ ᐃᓚᖏᑦ ᐊᑕᐅᓯᕐᒥᒃ ᐃᒡᓗᕈᓯᖃᖦᖤᖅᐳᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᑕᑯᓐᓇᕈᑦᑎᒃᑯᑦ ᐊᓯᔾᔨᖅᓯᕈᓐᓇᕈᑦᑕ ᐃᖅᑲᓇᐃᔭᖅᑏᑦ ᓈᒻᒪᒋᓂᖅᓴᒥᓐᓂᒃ ᐃᒡᓗᒥᒃ 

ᐊᑐᖃᑦᑕᕈᓐᓇᕐᓂᐊᕐᒪᑕ. ᑐᑭᓯᔭᕗᑦ ᑕᒪᒃᑯᐊ ᐅᓂᒃᑲᐅᓯᕆᓛᕈᒪᔭᒃᑲ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ.  

 

ᐃᑦᓯᕙᐅᑕᖅ: ᒪ’ᓇ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ ᑕᐃᒪᐃᓕᒐᕕᑦ. ᐅᑎᕐᕕᒋᓪᓗᒍ ᐅᓇ 134 ᐃᓱᒫᓘᑎᒋᔭᐅᖃᑦᑕᖅᓯᒪᔪᖅ 

ᑐᓴᖅᑕᕗᑦ ᐅᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦᑕ ᐋᖅᑭᒃᑕᐅᓯᒪᓂᖏᑦ ᒐᕙᒪᒃᑯᖏᓐᓂᒡᓗ ᐱᔨᑦᑎᖅᑏᑦ 

ᐊᓯᖏᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᒪᒥᓴᕐᓂᕐᓗ ᒪᑉᐱᖅᑐᒐᖅ 134 ᐃᓕᓐᓂᐊᕐᓂᓕᕆᓂᖅ ᐅᑎᕐᕕᒋᓗᒍ.  

 

ᐃᓅᓕᓴᐃᓂᕐᒧᑦ ᑐᕌᖓᔪᑦ. ᐃᓕᓐᓂᐊᖅᑐᓕᕆᔨᒃᑯᑦ ᖃᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖃᑎᖃᓚᐅᖅᐸᑦ ᑭᓱᑦ ᐃᓕᓐᓂᐊᕈᑎᑦᓴᐃᑦ ᓴᖅᑭᑕᐅᓂᐊᕐᒪᖔᖏᑦ. ᖁᔭᓐᓇᒦᒃ.  

 

ᐃᑦᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᖓ ᐃᖅᑲᓇᐃᔭᖅᑏᑦ 

ᑲᑎᓚᐅᖃᑦᑕᖅᑐᒃᓴᐅᔪᑦ.  

ᐃᖅᑲᓇᐃᔮᑦ ᒥᒃᓵᓄᑦ ᐅᖃᓪᓚᖃᑎᖃᖃᑦᑕᕐᓂᖅ ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦᑕ ᐋᖅᑭᒃᓯᒪᓂᖏᑦ ᑲᑐᔾᔨᓗᑕ 

ᑕᐃᓐᓇ ᐊᑐᖅᖢᒍ ᑲᑐᔾᔨᖃᑎᒌᖕᓂᖅ ᑖᓐᓇ ᑐᙵᕕᒋᓪᓚᕆᒐᓱᒃᑲᑦᑎᒃᑯᑦ ᒐᕙᒪᒃᑯᑐᐃᓐᓇᐃᑦ ᐃᓗᐊᓂᐅᙱᑦᑐᑦ 

ᓯᓚᑖᓐᓂᓗ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ. ᐱᓕᕆᕖᑦ ᐃᒻᒥᒃᑰᑯᓗᓪᓗᑎᒃ ᐃᖅᑲᓇᐃᔭᕈᓐᓇᖏᒻᒪᑕ ᐅᕙᖓᓖ 

ᐃᓱᒪᒋᔭᖓᒍᑦ. ᓄᓇᕗᑦ ᒥᑭᑦᑐᑯᓘᒻᒪᑦ ᒐᕙᒪᕋᓛᖑᓪᓗᑕᓗ ᒪᑯᓂᖓ ᐃᖅᑲᓇᐃᔭᖃᑎᒌᓐᓂᕐᒥᒃ 

ᑐᙵᕕᖃᕆᐊᖃᕐᒪᑕ ᒐᕙᒪᒃᑯᑦ ᐱᓕᕆᕕᖏᑦ.  

 

ᐱᒡᔪᐊᕌᓗᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑐᐊᑦ−ᓄᑐᐊᖅ ᑎᒍᒥᐊᖅᑕᐅᖏᒻᒪᑦ. ᒪᕐᕈᑲᓐᓃᓐᓂᒃ ᐱᓕᕆᕖᓐᓂᒃ 

ᐱᓕᕆᖃᑎᖃᕐᒪᑕ ᐊᕐᕌᒍᓂᒃ ᐊᒡᒋᖅᑐᓂᒃ ᑕᐃᒪᐃᑦᑐᓂᒃ ᑲᑐᔾᔨᖃᑎᒌᓐᓂᕐᒥᒃ ᑐᙵᕕᖃᕈᒪᔪᒍᑦ 

ᑕᕝᕙᓃᑦᑐᐃᓐᓇᐅᒐᑦᑕ. ᐊᒥᖅᑳᖃᑎᒌᖃᑦᑕᕆᐊᖃᖅᑐᒍ47ᑦ ᐱᓕᕆᐊᖑᔭᕆᐊᓕᓐᓂᒃ ᒪᑯᓂᖓᓗ 

ᐊᓂᒎᑎᑦᑎᐊᖅᓯᒪᔭᑦᑎᓐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.     

 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 



 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ ᑕᕝᕙ ᐅᖃᕋᓱᒃᑕᕋ. ᓴᖅᑭᑦᑎᕙᓪᐊᓕᖏᑦᑑᓂᕐᒥᒃ 

ᐅᖃᐅᓯᖃᙱᓐᓇᒪ ᐄ, ᐊᒻᒪᓗ ᑕᐃᒪᙵᓕᒫᖅ ᑲᑐᔾᔨᖃᑎᒌᓐᓂᖅ ᐊᑐᖅᑕᐅᖏᓐᓇᖅᐸᑦ ᖃᓄᐃᒻᒪᓪᓕ 

ᐃᖅᑲᓇᐃᔮᑦ ᒥᒃᓵᓄᑦ ᑲᑎᑎᑦᑎᖃᑦᑕᙱᓚᑦ ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᓐᓃᑦᑐᑦ.  

 

ᑭᓱᒥᒃ ᐃᓕᓯᒍᕕᑦ ᐃᓚᖏᓐᓂᒃ ᑭᕕᑦᑎᓗᑎᒃ ᓇᓗᓈᕿᔾᔪᑎᒋᔭᐅᓕᓲᖑᒻᒪᑦ ᑭᓇ ᐃᒪᐃᑦᑐᓕᕆᔨᐅᒻᒪᖔᖅ ᑭᓱᓪᓗ 

ᑲᑐᔾᔨᖃᑎᒌᓐᓂᒃᑰᕈᑎᒋᔭᐅᒻᒪᖔᑦ ᑭᓱᓪᓗ ᒪᓕᑦᑕᐅᒻᒪᖔᑦ. ᑖᓐᓇ ᐅᖃᐅᓯᒃᓴᑐᐃᓐᓇᖅ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐃᓕᓴᔭᕌᖓᑦᓯ ᑕᕝᕗᖓ ᑭᓱᒥᒃ ᑭᕕᑦᑎᕗᑎᑦ.  

 

ᑕᐃᓐᓇ ᑕᐃᒪᓐᓇ ᐱᓕᕆᐊᓂᒃ ᐃᔾᔪᔪᐊᓗᓐᓂᒃ ᐱᑕᖃᕐᓂᖅ ᐱᑕᖃᕆᐊᖃᙱᑦᑐᖅ ᑭᓯᐊᓂ 

ᐅᔾᔨᕆᓯᒪᔭᕆᐊᖃᖅᑕᕗᑦ ᑭᓱᒥᒃ ᐸᕐᓇᐅᑎᓄᑦ ᐃᓕᓯᒐᕕᑦ ᐅᑯᐊ ᑲᑐᔾᔨᖃᑎᒋᓂᐊᖅᑕᕗᑦ ᐃᒃᑯᓇᙵᑦ 

ᐱᓕᕆᕕᓐᓂᒃ ᐃᖅᑲᓇᐃᔭᖃᑎᖃᕐᓗᖓ. ᖃᖓ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᒃᓴᐃᑦ ᐱᓪᓗᒋᑦ 

ᐃᖅᑲᓇᐃᔭᖃᑎᒋᓚᐅᖅᐸᓯ ᖃᐅᔨᒪᐃᓐᓇ ᖃᐅᔨᒪᖃᑦᑕᕈᓐᓇᕐᓂᐊᕋᑦᑕ ᑭᓱ ᑲᔪᓯᑦᑎᐊᕐᒪᖔᑕ ᐅᕝᕙᓘᓐᓃᑦ ᐋᒡᒐ. 

ᖁᔭᓐᓇᒦᒃ, ᐅᖃᐅᓯᑦᓴᑐᐃᓐᓇᖅ.  

 

ᐃᑦᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐊᖏᖃᑎᒋᕙᕋ ᑕᒪᒃᑯᐊ ᐅᖃᐅᓯᕆᔭᖏᑦ 

ᖃᐅᔨᓴᖅᑕᐅᒍᓐᓇᕆᐊᖃᖅᑐᐃᑦ ᐱᕙᓪᓕᐊᓂᕆᔭᖏᑦ ᐅᓂᒃᑳᒐᖏᓪᓗ ᐋᖅᑭᒃᑕᐅᔪᓪᓗ ᐅᓂᒃᑲᖅᑕᐅᔭᕆᐊᓖᑦ ᑖᓐᓇ 

ᓄᑖᖅ ᐋᖅᑭᒃᓯᒪᓂᐊ ᐱᓕᕆᖃᑎᒌᓐᓂᕐᒧᑦ ᓂᕆᐅᒃᑲᓗᐊᖅᑐᖓ ᐃᒻᒪᖄ ᐊᑐᖅᑕᐅᓂᐊᕐᒪᑦ ᐅᓂᒃᑳᕈᑎᐊᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐅᖃᐅᓯᕆᔭᐃᑦ ᐱᑕᖃᖅᑐᖅ ᑕᐃᑯᖓ ᐊᑕᔪᐃᑦ ᐃᓅᓯᕗᑦ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᑦ 

ᑖᒃᑯᐊ ᐅᓂᒃᑳᖃᑦᑕᖅᑐᐃᑦ ᐃᓕᓐᓂᐊᕐᕕᓐᓄᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐱᓕᕆᖃᑎᖃᖃᑦᑕᖅᑐᐃᑦ ᑕᐃᒃᑯᐊ ᐱᓕᕆᖃᑎᒌᒃᑐᐃᑦ. ᓂᕆᐅᓐᓇᖅᑑᒐᓗᐊᖅ ᑖᒃᑯᐊ ᑲᑐᔾᔨᓗᑕ ᐋᖅᑭᒃᓯᒪᓂᐊ 

ᐱᐅᖅᓴᐅᒐᓱᕆᔭᕋ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᑦᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖏᖃᑎᒋᕙᒋᑦ. ᐊᓯᐊᓄᑦ ᒪᑉᐱᖅᑐᒐᖅ ᑕᕝᕙᓂ ᒫᓐᓇᓵᖅ ᒐᕙᒪᐅᓪᓗᑕ 

ᐃᓕᓐᓂᐊᖅᑐᐃᑦ ᐱᓱᔪᒃᓱᑎᒃ ᖃᐃᓚᐅᖅᑐᐃᑦ ᐃᓱᒫᓗᒃᖢᑎᒃ ᐃᓱᒪᓕᕆᓂᕐᒧᑦ ᐱᔨᑦᑎᕋᖅᑕᐅᓂᖅ ᐊᒥᒐᕐᒪᑦ. 

ᐸᕐᓇᒃᑕᐅᔪᐃᑦ ᑕᒪᒃᑯᐊ ᓱᓕ ᒪᒃᑯᒃᑐᓄᑦ ᐱᒋᐊᔾᔮᖏᑦᑐᑦ 22-24-25 ᐊᕐᕌᒍᖏᓐᓄᑦ. ᓲᖅ ᐅᓇ 

ᐱᒻᒪᕆᐅᑎᑕᐅᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐋᖅᑭᒃᓯᖃᑦᑕᖅᑐᐃᑦ ᓴᖅᑭᖏᒻᒪᑦ ᓱᓕ, 

ᐸᕐᓇᒍᑎᒃ ᑕᐅᑐᒃᖢᒍ ᐱᖃᖅᑐᒍᑦ ᒫᓐᓇ ᐊᑐᐃᓐᓇᐅᔪᓂᒃ ᑮᓇᐅᔭᖃᖅᑐᖅ, ᒪᒃᑯᑦᑐᓄᑦ ᑐᕌᖓᔪᐃᑦ ᓄᓇᓕᓐᓂᑦ 

ᒪᒃᑯᑦᑐᓅᓐᖓᐅᔪᑦ ᐃᓅᓯᕗᑦ ᐃᓱᒪᓕᕆᓂᖅ ᐅᐃᕆᓯᒪᔪᓄᑦ ᐃᑲᔪᖃᑎᒌᑦ ᑖᒃᑯᐊ ᑐᕌᖓᔪᐃᑦ ᐊᖑᑎᓄᑦ 

ᐅᖃᐅᓯᕆᖅᑲᐅᔭᕋ ᐅᓪᓗᒥ, ᒥᓂᔅᑐᐃᑦ ᐅᖃᐅᓯᖏᓐᓂᒃ. ᑕᒪᓐᓇ ᑮᓇᐅᔭᖅ ᐊᑐᐃᓐᓇᐅᓚᐅᖅᐸᑦ ᖃᓄᓗᑦᑖᖅ 

ᓄᖅᑲᖅᑎᓪᓗᑎᒍ ᐱᓗᑦᑖᕐᓗᒋᑦ ᐱᔪᓐᓇᕋᔭᖅᑐᒍᑦ.  

 

ᑭᓯᐊᓂ ᐊᔪᕐᓇᕈᑎᖃᐅᕐᒪᑦ ᓄᓇᓕᓐᓂᑦ ᐃᖅᑲᓇᐃᔭᖅᑏᑦ ᐋᓐᓂᐊᖃᕐᓇᖏᑦᑐᓕᕆᔩᑦ ᑎᑎᕋᕐᑯᒃ ᐊᒥᒐᕐᒪᑦ ᐊᒻᒪ 

ᐊᖏᕐᕋᑭᒃᓴᕐᒪᑕ ᐃᖅᑲᓇᐃᔭᖅᑏᑦ ᑖᒃᑯᐊ ᐱᔾᔪᑕᐅᒐᔪᑦᑐᐃᑦ ᐃᓂᒋᔭᐅᔪᓂᒃ ᐱᔨᑦᑎᕋᒃᑲᓐᓂᕈᓐᓇᕋᔭᖅᑐᓂᒃ ᑕᒪᒃᑯᐊ 

ᐱᔨᑦᑎᕋᕐᓂᖅ ᐱᑕᖃᖅᑎᓪᓗᒍ ᐃᓂᖃᕋᓗᐊᖅᑎᖅᖢᒍ ᑭᓯᐊᓂ ᐊᒡᕕᐊᖅᑯᑎᖃᐅᕐᒪᑕ, ᐃᓐᓄᖏᖦᖢᑎᒃ. ᑖᓐᓇ 

ᐅᖃᐱᓗᓐᖏᒃᑲᓗᐊᖅᑐᖓ ᑭᓯᐊᓂ ᐊᖑᑏᑦ ᒫᓐᓇ ᐅᖃᐅᓯᕆᖅᑲᐅᔭᕋ ᑲᒪᒋᓪᓗᐊᑕᖅᑕᕗ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃ ᐃᓱᓕᒻᒪᑦ. ᑎᑎᕋᖅᓯᒪᓕᕐᒥᔪᖅ ᒥᔅᑕ ᖂᑭᐊᖅ. 

 



 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᐃᓱᒪᓕᕆᓂᕐᒧᑦ ᑕᓪᓕᒪᖏᓐᓂᒃ ᑲᑎᒪᔩᑦ ᐃᓅᓯᕗᑦ 

ᑖᓐᓇ ᖃᑯᒍᑦ ᐱᖁᔭᖅᑖᕐᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕌᓪᓚᒡᓗᓂᐅᒃ. ᑖᒃᑯᐊ 

ᐃᓱᒪᓕᕆᓂᕐᒧᑦ ᒪᓕᒐᖅ ᒪᓕᒐᖏᑦ ᐊᑐᐊᒐᔅᓴᖏᑦ ᑲᒪᒋᔭᕗᑦ, ᐃᓅᓯᕗᑦ ᐃᓱᒪᓕᕆᓂᖅ ᐅᐃᕆᓯᒪᔪᓄᑦ 

ᐃᓚᐅᓪᓚᕆᓐᓂᐊᖅᑐᐃᑦ ᓴᖅᑭᑕᐅᕙᓪᓕᐊᓂᖓ ᑕᒪᒃᑯᓂᖓ ᓄᓇᕗᒻᒥᐅᑕᕐᓄᑦ ᓴᖅᑭᑕᐅᕙᓪᓕᐊᔪᐃᑦ ᑖᒃᑯᐊ 

ᐊᐅᓪᓛᕈᑎᖏᓐᓂ ᑲᒪᒋᔭᖃᕐᓂᐊᖅᑐᐃᑦ ᐃᓱᒪᓕᕆᓂᕐᒧᓪᓗ ᒪᓕᒐᖅ ᐊᑐᐊᒐᐃᑦ ᐋᖅᑭᒋᐊᕆᐊᓖᑦ 

ᓯᕗᓪᓕᐅᑎᑕᐅᔪᐃᑦ ᓇᓗᓇᐃᖅᑕᕗᑦ. ᐊᑐᐊᒐᐃᑦ ᐊᑐᐃᓐᓇᐅᓕᖅᐸᑕ ᑖᓐᓇ ᓯᕗᒻᒧᐊᒍᑎᓂᐊᖅᑕᕗᑦ ᒪᓕᒐᖅ, 

ᐱᖁᔭᓐᖑᕋᔭᖅᑐᖅ $1.46−ᒥᓕᐊᓐ ᑕᕝᕙᓂ ᑮᓇᐅᔭᓂᖅᑑᑎᓂᒃ ᑖᓐᓇ ᐃᓂᓪᓚᑦᑎᕆᓂᕐᒧᑦ ᒪᓕᒐᖅ ᓴᖅᑭᑕᐅᑉᐸᑦ. 

ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 87 ᑮᓇᐅᔭᖅᑑᑏᑦ 4.7−ᒥᓕᐊᓐ ᓇᓗᓇᐃᖅᑕᐅᔪᑦ 

ᑮᓇᐅᔭᖃᖅᑎᑦᓯᓂᖅ ᐃᒻᒥᓃᖅᑕᐃᓕᒪᓂᕐᒧᑦ ᐸᕐᓇᑦᑕᐅᓯᒪᔪᑦ. ᖃᓄᖅ ᑮᓇᐅᔭᐃᑦ ᑕᒪᒃᑯᐊ ᐊᑐᖅᑕᐅᖃᑦᑕᖅᐸᑦ 

ᐊᒻᒪ ᖃᓄᐃᓘᖃᑦᑕᖅᐸᑦ ᑮᓇᐅᔭᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑕᐃᒃᑯᐊ ᑮᓇᐅᔭᐃᑦ ᐊᔾᔨᒌᓐᖏᑦᑐᓄᑦ 

ᑲᑐᔾᔨᖃᑎᒌᓄᑦ ᓄᓇᕘᒥ ᐊᖏᕈᑎᑎᒍᑦ ᑮᓇᐅᔭᖅᑑᖏᓐᓂᒃ, ᑖᒃᑯᐊ ᐃᑲᔪᖅᑕᕗᑦ ᐋᔾᔨᒌᓐᖏᑦᑐᓂᒃ 

ᑲᒪᒋᔭᖃᖅᑐᐃᑦ ᒪᒃᑯᑦᑐᐃᑦ ᐅᕝᕙᓘᓐᓃᑦ ᑐᕌᒐᕆᔭᐅᔪᐃᑦ ᐊᔾᔨᒌᓐᖏᒻᒪᑕ ᐱᓕᕆᐊᖑᔪᓐᓇᖅᑐᐃᑦ. 

ᑮᓇᐅᔭᖃᖅᑎᑕᐅᔪᓐᓇᖅᖢᑎᒡᓗ ᑖᒃᑯᐊ ᓄᓇᓕᓐᓄᑦ ᐱᔭᕆᐊᖃᖅᑐᓄᑦ ᑖᒃᑯᐊ ᐃᓱᒪᒋᔭᕗᑦ ᐱᓕᕆᖃᑎᒌᒻᒥᔭᕗᑦ 

ᕿᒥᕐᕈᓪᓗᑎᒍ ᐃᑲᔫᑎᒋᖃᑦᑕᖅᑕᕗᑦ ᐊᑐᐊᒐᖓ. ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑦ ᑖᒃᑯᐊᓗ ᐱᑕᖃᕐᒪᖔᑦ 

ᐊᔪᕐᓇᕈᓐᓃᖅᐹᓪᓕᒍᓐᓇᕐᒪᖔᑕ ᐅᓂᒃᑳᒐᖏᑦ. ᑕᒻᒪᖅᓯᒪᔪᖅᓯᐅᑎᒧᑦ ᐱᔭᕆᐊᖃᖃᑦᑕᑎᒡᓗᒋᑦ ᑖᒃᑯᐊ ᑮᓇᐅᔭᕗᑦ 

ᑐᕌᑦᓯᐊᕋᓗᐊᕐᒪᖔᖅ ᐱᐅᓛᖑᔪᒥᑦ ᐊᑐᖅᑕᐅᓗᓂ ᐃᓱᒪᓕᕆᓂᖅ ᓄᓇᕗᑦ ᐃᓗᐊᓂ ᕿᒥᕐᕈᔭᕗᑦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 2022−26 ᐸᕐᓇᒃᓯᒪᔪᑦ. ᐅᐱᒋᕙᑦᓯ 

ᑮᓇᐅᔭᖃᖅᑎᑦᓯᓂᐅᔪᖅ ᓄᓇᓕᓐᓄᑦ ᐱᔨᑦᑎᕋᖅᑐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᓐᓇ ᑕᕝᕙᓂ 

ᑮᓇᐅᔭᖃᖅᑎᑦᑎᔨᐅᔪᖅ ᓄᓇᓕᓐᓂᑦ ᐊᐅᓪᓛᕈᓐᓇᖁᓪᓗᒋᑦ ᒪᒥᓴᕐᓂᖅ ᐊᔾᔨᒌᓐᖏᑦᑐᑦ ᓄᓇᒧᓐᖓᐅᓂᖅ ᒪᒥᓴᕐᓂᖅ 

ᐃᓕᓐᓂᐊᕌᓂᑦᑐᐃᑦ ᓯᕗᓕᐅᖅᑎᑕᐅᓂᖏᑦ ᐊᒻᒪ ᐊᓯᖏᑦ ᓄᓇᓕᓐᓂᑦ ᐃᒻᒥᓃᖅᑕᐃᓕᒪᓂᕐᒧᑦ ᑲᒪᒋᔭᐅᓂᖏᓐᓄᑦ.  

 

ᐃᓱᒪᓕᕆᓂᖅ ᐃᒻᒥᓃᖅᑕᐃᓕᒪᓂᕐᒧᑦ ᐱᔾᔪᑎᖃᖅᑐᖅ ᑖᒃᑯᐊ ᐃᖅᑲᓇᐃᔭᖅᑎᐅᔪᐃᑦ ᐃᒻᒥᓂᒃ ᑲᒪᒋᔭᖃᕐᓂᕐᒥᑦ 

ᖃᓄᖅ ᑮᓇᐅᔭᖃᖅᑎᑕᐅᓚᐅᖅᐸᑦ ᑖᑦᓱᒧᖓ, ᐊᒻᒪ ᖃᓄᖅ ᖃᐅᔨᖃᑦᑕᖅᐱᓯ ᐱᐅᑎᒋᒻᒪᖔᖅ ᐊᑐᖅᑕᓯ 

ᑮᓇᐅᔭᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᕙᑦᓯ ᐋᖅᑭᑦᑕᐅᓯᒪᔪᖅ ᐊᔾᔨᒌᓐᖏᑦᑐᓂᒃ 

ᑮᓇᐅᔭᖃᖅᑎᑦᓯᕙᒃᑐᑦ ᓄᓇᕗᒻᒧᑦ ᑕᒪᔾᔭ ᐃᓚᖏᑦ ᑕᒪᒃᑭᖏᒃᑲᓗᐊᕐᓗᒋᑦ ᐃᒻᒥᓃᖅᑕᐃᓕᒪᓂᖅ ᐃᓄᖕᓄᑦ 

ᑲᒪᒋᔭᐅᔪᖅ ᖃᔭᓕᐅᕐᓂᖅ, ᐃᓕᖅᑯᓯᖃᑦᓯᐊᕐᓂᖅ ᑎᒥᒃᑯᑦ, ᓱᕈᓰᑦ ᐊᒻᒪ ᒪᒃᑯᒃᑐᐃᑦ ᑐᓴᕐᓈᓂᒃᑯᑦ, 

ᐃᒻᒥᖅᑕᐃᓕᒪᓂᕐᒧᑦ ᐅᐸᒐᒃᓴᖅ ᐅᖓᓯᑦᑐᒥᒃ ᐅᖃᕐᕕᒃᓴᖅ, ᐊᔾᔨᒌᓐᖏᑦᑐᐃᑦ ᐊᑐᖅᑕᐅᖃᑦᑕᖅᑐᐃᑦ 

ᑮᓇᐅᔭᖃᖅᑎᑕᐅᖃᑦᑕᖅᑐᐃᑦ ᑕᐃᒪᓐᓇ ᑮᓇᐅᔭᖅ ᐱᔭᐅᔪᒪᓪᓚᕆᖃᑦᑕᖅᑐᑦ.  

 



 

 

ᑖᒃᑯᐊ ᖃᐅᔨᓇᓱᒃᖢᒋᑦ ᖃᓄᐃᒻᒪᖔᑕ ᑮᓇᐅᔭᐃᑦ ᐱᕚᓪᓕᕈᑕᐅᑎᓪᓗᒋᑦ ᑎᐊ’ᓇ ᑕᕝᕙ ᐊᐱᖅᑯᑦ 

ᑭᐅᔪᒪᓪᓚᕆᑦᑕᕗᑦ, ᑐᑭᓯᔪᒪᔭᕗᑦ ᑖᒃᑯᐊ ᑮᓇᐅᔭᖅᑑᑏᑦ ᑐᓂᖃᑦᑕᖅᑕᕗᑦ ᑕᕝᕙ ᖃᐅᔨᒋᐊᖅᑕᕗᑦ 

ᐱᑦᓯᐊᕋᓗᐊᕐᒪᖔᑦᑕ ᑕᑯᒋᐊᕋᓱᓪᓗᑕ ᐊᑐᐃᓐᓇᐅᔪᖃᕐᒪᖔᖅ ᐱᐅᓯᕚᓪᓕᕈᑎᒃᓴᖏᑦ ᐃᓄᐃᑦ ᐃᓕᓐᓂᐊᓂᕐᒧᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ.  

 

ᐊᒻᒪ ᐃᓱᒪᓕᕆᓂᕐᒧᑦ ᖃᓄᐃᓐᖏᒃᑲᓗᐊᕐᒪᖔᑕ ᐋᖅᑭᐅᒪᓂᕆᔭᖏᑦ ᑖᒃᑯᐊᓗ ᐃᓐᓇᐃᑦ ᖃᓄᖅ 

ᐅᖃᖃᑎᒌᒃᑲᓐᓂᕈᓐᓇᖅᐱᑎᒍ ᓄᓇᓕᒻᒥᐅᑕᐅᔪᐃᑦ ᑲᑎᒪᔩᓪᓗ ᕼᐊᒻᒪᓚᒃᑯᖏᓐᓂ ᐊᒻᒪ ᑕᑯᒋᐊᕐᔭᕗᑦ ᑖᑦᓱᒪ 

ᐃᓗᐊᓂ ᑮᓇᐅᔭᖃᖅᑎᑦᑎᖃᑦᑕᕐᓂᐅᑉ. ᖃᓄᖅ ᐅᖓᓯᑦᑐᒧᑦ ᑮᓇᐅᔭᖃᖅᑎᑦᓯᔪᓐᓇᕐᒪᖔᑉᑕ ᑕᒪᒃᑯᐊ 

ᐱᐅᓂᖅᓴᐅᔪᒥᑦ ᓄᓇᓕᓐᓂᑦ ᐋᖅᑭᑦᑕᐅᖃᑦᑕᖅᑐᐃᑦ ᐱᔨᑦᑎᕋᕐᓂᖅ ᐊᕐᕌᒍᑐᐃᓐᓇᐅᖏᑦᑐᒧᑦ ᑮᓇᐅᔭᖃᕈᓐᓇᕐᓗᑎᑦ 

ᐃᓱᒪᒋᔭᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᕿᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓯᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᕙᓇᕐᔪᐊᕐᓄᑦ 

ᐃᓚᐅᓯᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓯᐊᕙᒃ, ᐃᓱᒪᓕᕆᓂᕐᒧᑦ 

ᐅᖁᒪᐃᓚᐅᖅᑐᖅ ᓄᕙᒡᓇᕐᔪᐊᖅ ᐱᔾᔪᑎᒋᓪᓗᒍ, ᓄᖅᑲᖔᖅᑎᑦᓯᓚᕆᓚᐅᕐᖓᑦ ᐃᓅᓯᕗᓪᓕ 

ᐊᑐᐃᓐᓇᐅᑎᑦᓯᓚᐅᖅᑐᐃᑦ ᐅᖓᓯᑦᑐᒥᒃ ᐃᑭᐊᖅᑯᑎᒃᑯᑦ ᐃᓚᐅᑎᑦᓯᔪᓐᓇᕐᓗᑎᒃ. ᑕᐃᑲᓂ ᓄᓇᓕᖕᒦᖏᒃᑲᓗᐊᖅᐸᑦ 

ᐱᑕᖃᖅᑎᓪᓗᒍ ᑐᕌᖅᑕᕈᑏᑦ ᐊᔪᓕᖅᓯᒪᔾᔪᑕᐅᑎᓪᓗᒍ ᑲᑎᓐᓂᖅ. ᑕᒪᒃᑯᐊ ᓇᓚᐅᑎᒃᑰᕐᓂᖃᐅᖅᖢᑎᒃ ᒪᒥᓴᕐᓂᒃᑯᑦ 

ᐅᖃᓪᓚᖕᓂᕐᒥᒃ ᐱᓕᕆᐊᖃᓕᓚᐅᖅᖢᑎᒃ, ᐊᑐᐃᓐᓇᐅᖕᒥᔪᐃᑦ ᓄᓇᕗᖕᒥᐅᑕᓄᑦ ᐊᑐᐃᓐᓇᐅᔪᖅ. 

 

ᐊᒻᒪ ᑮᓇᐅᔭᖃᖅᑎᑦᓯᓚᐅᕐᒥᔪᐃᑦ ᐃᓅᓯᕗᑦ ᓄᓇᓕᖕᓄᑦ ᓄᓇᓕᖕᓂ ᐃᓱᒪᓕᕆᔪᐃᑦ ᓄᕙᒡᓇᕐᔪᐊᕐᒥ, ᑕᒡᕙ 

ᐱᓕᕆᓂᕆᓚᐅᖅᑕᖓ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᖕᒥᓃᖅᑕᐅᓕᒪᓂᖅ ᐊᔪᕐᓇᖅᑐᐊᓘᖕᒪᑦ 

ᐅᖃᐅᓯᕆᔭᕆᐊᒃᓴᖅ ᑭᓯᐊᓂ ᑲᒪᒋᔭᕆᐊᖃᖅᑕᕗᑦ. 2022-23 ᑮᓇᐅᔭᖅᑑᑎᓂᒃ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᑭᓯᕚᓪᓕᕋᓱᖕᓂᐊᖅᑐᐃᑦ ᐃᖕᒥᓃᖅᑕᐃᓕᒪᓂᕐᒧᑦ ᐸᕐᓇᒃᑕᐅᔪᖅ ᐃᓂᓪᓚᒃᑎᕆᓂᖅ 

ᓄᑖᒥᒃ ᐋᖅᑭᒃᓱᐃᔪᒪᔪᐃᑦ. ᖃᓄᖅ ᑖᓐᓇ ᐅᓪᓗᒥ ᐱᓕᕆᓯᒪᓕᖅᐱᓯ ᐋᖅᑭᒋᐊᕆᔪᒪᓂᕐᒧᑦ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᕿᒥᕐᕈᑎᓪᓗᒍ ᑭᖑᓪᓕᕐᒥ 

ᐸᕐᓇᒃᑕᐅᓯᒪᓚᐅᖅᑐᑦ ᐱᐅᓂᕆᔭᖏᑦ ᐱᐅᙱᓐᓂᕆᔭᖏᓪᓘᓐᓃᑦ. ᑕᒡᕙ ᐱᐊᓂᓕᖅᑐᖅ ᑕᒪᓐᓇ ᑕᑯᒋᐊᖅᓯᒪᔭᕗᑦ 

ᑕᐃᑲᙵᑦ ᐅᓂᒃᑳᕐᒥᒃ ᓴᖅᑭᑎᑦᓯᓂᐊᖅᑐᒍᑦ ᑕᖅᑭᐅᔪᒥ ᔫᓂᒥ. ᑕᐃᑲᙵᑦ ᑲᑎᒪᓂᖃᕈᒫᕐᒥᔪᖅ 

ᐃᖕᒥᓃᖅᑕᐃᓕᒪᓂᕐᒧᑦ ᐃᓚᒋᔭᐅᔪᐃᑦ, ᔫᓂᐅᓕᖅᐸᑦ. ᑕᐃᑲᓂ ᐸᕐᓇᒃᑐᒍᑦ ᓯᕗᒧᐊᒍᑎᒋᒃᑲᓐᓂᕐᓂᐊᕋᑦᑎᒍ 

ᐅᖃᐅᓯᒃᓴᕆᓗᒍ ᑲᑎᒪᕕᐅᑉ ᐃᓗᐊᓂ ᐅᑭᐅᒃᓵᖑᓕᖅᐸᑦ. 

 

ᑕᒪᓐᓇ ᒪᑐᐃᖓᓗᑕ ᐱᔪᒪᒍᑦᑕ ᓄᐃᑕᓗᑕ ᓱᓇ ᐱᐅᔪᑦ, ᓱᓇ ᐱᐅᙱᒻᒪᖔᑦ ᐃᒻᒥᓃᖅᑕᐃᓕᒪᓂᕐᒧᑦ 

ᐱᔾᔪᑎᖃᖅᑐᐃᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 



 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋᑦᑕᐅᖅ ᓯᕗᓕᖅᑎ, ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᒥᓂᔅᑖᖅᑎᑦᑎᓯᒪᒻᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑖᖅ, ᐅᓪᓗᒥᒧᑦ ᑕᐃᒪ ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᕙᑦ ᐃᖅᑲᓇᐃᔭᖅᑎᑖᕋᓱᐊᖅᑐᓯ ᐃᓱᒪᓕᕆᔨᓂᒃ, 

ᐃᖅᑲᓇᐃᔭᖅᑎᔅᓴᓂᒃ ᑕᐃᒫᒃ. ᐊᓯᖏᓐᓂᓪᓗ ᓄᓇᓕᐅᑉ ᐃᓗᐊᓂ ᐃᑲᔪᖅᓰᔨᔅᓴᐅᔪᓂᑦ ᐃᓱᒪᓕᕆᓂᕐᒧᑦ ᑕᐃᒃᑯᓄᖓ 

ᐃᑲᔪᖅᑕᐅᔭᕆᐊᓕᓐᓄᑦ? ᑖᓐᓇ ᑭᖑᓪᓕᖅᐹᕆᓕᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᔪᖅ ᐱᒋᐊᖅᑎᓯᒪᔭᕗᑦ ᑕᒪᒃᑯᐊ 

ᖃᐅᔨᒪᔨᑕᕈᐸᓗᑦᑎᒐᓱᑦᑕᕗᑦ. ᑕᐃᒪᐃᑦᑐᑦ ᐃᖅᑲᓇᐃᔮᑦ ᐃᓪᓗᔅᓴᖃᑦᑎᐊᖃᑦᑕᖏᒻᒪᑕ 

ᐊᓪᓚᕝᕕᔅᓴᖃᑦᑎᐊᖃᑦᑕᕋᑎᓪᓗᒍ. ᐄᐳᓘ 2022-ᒥ, 22-ᖑᒻᒪᑕ ᑕᐃᒪᐃᑦᑐᑦ ᐱᓕᕆᔩᑦ ᓄᓇᕗᒻᒥ 

ᐃᖅᑲᓇᐃᔮᖅᑖᖅᑎᑕᐅᓯᒪᔪᐃᑦ, ᑕᐃᒃᑯᐊᓗ 18-ᖑᓪᓗᑎᒃ ᐃᓄᐃᑦ ᖃᐅᔨᒪᔨᑕᐸᓗᕈᖅᓯᒪᔪᐃᑦ. ᑖᓐᓇ ᑖᒃᑯᐊ 

ᐃᓚᓕᐅᑎᑐᐃᓐᓇᕐᒥᔪᐃᑦ ᐃᓱᒪᓕᕆᔨᖁᑎᑦᑎᓐᓄᑦ ᐋᓐᓂᐊᓲᖅᑎᓄᑦ. ᓴᓂᓕᕇᑦᑐᑎᒃ ᐱᓕᕆᖃᑦᑕᖅᑐᐃᑦ. 

 

ᑕᐃᒃᑯᐊ ᐊᔪᙱᓂᖅᓴᐃᑦ ᐊᑐᐃᓐᓇᐅᑎᑕᐅᒐᓱᐊᕐᖓᑕ ᐃᓕᓐᓂᐊᖅᓯᒪᓗᐊᕌᓗᒋᐊᖃᕋᑎᒃ ᐊᔪᕐᓇᙱᓐᓂᖓ 

ᒪᓕᓪᓗᒍ ᐊᔪᕐᓇᙱᑉᐸᑦ ᐃᓛᒃ. ᓄᓇᕗᒻᒥᐅᓄᑦ ᐱᖃᑕᐅᒋᐅᒍᓐᓇᓂᐊᕐᖓᑕ 

ᐃᓕᓐᓂᐊᓗᐊᕌᓗᓯᒪᙱᒃᑲᓗᐊᖅᑎᓪᓗᒋᑦ ᑎᓴᒪᐅᒻᒪᑕ ᐃᓂᔅᓴᐃᑦ ᐋᖅᑭᑦᑕᐅᓯᒪᔪᐃᑦ ᖁᕝᕙᐸᓪᓕᐊᒍᓐᓇᓂᐊᕐᓗᑎᒃ 

ᐃᖅᑲᓇᐃᔮᖏᓐᓂᒃ ᑕᐃᒪᐃᒍᒪᑉᐸᑕ ᐊᒻᒪᓗ ᐊᖓᔪᖅᑳᕈᖅᓯᓐᓇᓕᓛᕐᓗᑎᒃ ᐊᓪᓚᕝᕕᖓᓂ. 

 

ᑖᓐᓇ ᐱᐅᓪᓚᕆᑦᑐᓂᒃ ᓴᖅᑭᕐᕕᐅᔪᓐᓇᖅᑐᖅ ᐱᔨᑦᑎᕋᐅᑎᒃᑲᓐᓂᕐᓂᒃ ᐃᓄᑦᑎᑐᑦ ᓴᖅᑭᖅᓯᒍᓐᓇᕐᖓᑦ. 

ᐱᐅᓪᓚᕆᑦᑐᖅ ᐃᓛᒃ ᑖᓐᓇ ᐱᓕᕆᓂᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑭᖑᓪᓕᖅ ᐊᐱᖅᓱᙳᓱᓕᕐᒥᔭᐃᑦ ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ, ᒥᓂᔅᑕ ᒪᐃᓐ ᐱᓕᕆᑎᓪᓗ. ᒪᑐᐃᖅᓯᒍᑎᒋᓚᐅᖅᑕᔅᓯ 

ᐃᑉᐸᔅᓴᖅ ᒪᑉᐱᒐᖓᓂ ᐊᐃᑉᐹᓂ ᐱᖓᔪᐊᓂ ᑖᒃᑯᐊ ᑲᑎᙵᐅᖅᑐᐃᑦ. $58,000,000−ᖑᒻᒪᑕᒎᖅ 

ᒐᕙᒪᑐᖃᒃᑯᓐᓂᑦ ᑮᓇᐅᔭᒃᑲᓐᓃᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓕᐅᖅᑲᐃᒃᑲᓐᓂᕈᒪᒻᒪᑕᒎᖅ $33,000,000−ᓂᒃ 

2022-23−ᒥ ᐃᑲᔪᖅᓰᒍᑕᐅᓂᐊᕐᓗᑎᒃ ᓴᖅᑭᖅᓯᒐᓱᑦᑎᓪᓗᒋᑦ 75ᓂᒃ ᐃᖅᑲᓇᐃᔮᖑᒐᔭᖅᑐᓂᒃ 

ᐋᓐᓂᐊᕕᓕᐊᖅᑐᓄᑦ ᑲᒪᔨᓂᒃ, ᓴᓗᒻᒪᖅᓴᐃᔨᓂᒃ ᐊᓯᖏᓐᓂᓗ ᐊᒻᒪᑦᑕᐅᖅ ᑮᓇᐅᔭᖃᖅᑎᑦᑎᒃᑲᓐᓂᕐᓗᑎᒃ 

ᐋᓐᓂᐊᓯᐅᖅᑎᓄᑦ ᑎᑭᑎᑕᐅᒋᐊᖃᓲᓄᑦ ᐊᒻᒪᑦᑕᐅᖅ ᑐᐊᕕᕐᓇᑦᑐᓕᕆᔨᐅᔪᓄᑦ ᐃᑲᔪᖅᓰᔨᐅᔪᓄᑦ. 

 

ᐊᐱᖅᑯᑎᒐᓕ ᑕᕝᕙᙵᑦ ᑮᓇᐅᔭᐃᑦ ᐊᑐᕐᓗᒋᑦ ᑖᒃᑯᐊ ᓄᓇᓕᓐᓂ ᐃᓄᓐᓂᒃ ᐃᖅᑲᓇᐃᔮᖅᑖᖅᑎᑦᑎᒍᓐᓇᖅᑭᓯ 

ᐅᐊᑦᑎᐅᖃᑦᑕᕈᓐᓇᓂᐊᖅᑐᓂᒃ ᐋᓐᓂᐊᕕᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᑦᑎᓄᑦ ᑳᓐᑐᕌᒃᓂᒃ ᐊᐱᖅᑯᑎᖃᖅᑐᖅ. 

ᑖᓐᓇ ᑭᐅᑦᑕᐅᑎᒋᔭᕐᓂᙱᑦᑐᖅ ᐊᖏᑦᑕᐅᑎᒋᓂᐊᕐᓗᓂᓗ ᐃᖅᑲᓇᐃᔮᖅᑕᑎᑦᑎᓂᐊᕐᓂᕋᕐᓗᓂ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᐅᑯᐊ ᐱᓕᕆᔨᐅᖃᑎᕗᓪᓗᑦᑕᐅᖅ ᓯᕗᓪᓕᐅᖁᔭᐅᔪᓂᒃ ᐃᓄᓐᓂᒃ 

ᐃᖅᑲᓇᐃᔮᖅᑖᑎᑦᑎᓲᖑᒻᒪᑕ ᓇᒥᓂᒫᖅ. ᒐᓱᖓᓲᖑᒻᒪᑕ ᓇᒥᓕᒫᖅ. ᐅᐊᑦᑏᓪᓗ ᐱᖃᑕᐅᓪᓗᑎᒃ. ᒫᓐᓇ ᑕᐃᒪ 

ᐊᔾᔨᒌᙱᑦᑐᓂᒃ ᐅᐊᑦᑎᖃᖅᑎᑦᑎᕙᒃᑲᑦᑕ, ᐃᓛᓐᓂᒃᑯᑦ ᓄᓇᓕᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᑦᑕᖅᑯᐃᑦ, 

ᐊᓯᖏᓐᓂᓗ ᓄᓇᓕᓐᓂ ᑳᓐᑐᕌᒃᑎᒍᑦ ᓴᖅᑭᖅᑎᑕᐅᓯᒪᑦᑕᕆᕗᑦ ᐊᒻᒪᓗᑦᑕᐅᖅ ᐊᓯᖏᓐᓂᒃ ᓄᓇᓕᓐᓂ ᑕᐃᒃᑯᐊᓕ 

ᐅᐊᑦᑎᖃᕆᐊᖃᙱᒻᒪᕆᑦᑐᐊᐱᐅᒻᒪᑕᓕ ᓱᓕ. 

 

ᑕᐃᒃᑯᐊᓕ ᑳᓐᑐᕌᒃᑯᑦ ᐅᐊᑦᑎᖃᕐᕕᕗᑦ ᑕᐃᒃᑯᐊ ᐱᔨᑦᑎᕋᖃᑦᑕᕐᖓᑕᐃᓛ ᑳᓐᑐᕌᒃᑎᒍᑦ ᐱᒻᒪᕆᐊᓘᓂᕋᖃᑦᑕᖅᑕᕗᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑎᑉᐸᑕ. ᐱᔨᑦᑎᕋᖅᑎᓪᓗᒋᑦ ᑳᓐᑐᕌᒃᙳᒐᐃᒻᒪᑦ ᐊᐅᓚᒍᓐᓇᙱᓐᓂᖅᓴᕆᖃᑦᑕᖅᑕᕗᑦ 

ᑭᒃᑯᓐᓂᒃ ᐃᖅᑲᓇᐃᔮᖅᑖᖅᑎᑦᑎᓂᐊᕐᒪᖔᑕ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   



 

 

 

ᐃᒃᓯᕙᐅᑕᖅ: ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᒪᐃᓐ ᑭᐅᒻᒪᑦ. ᐊᐱᖅᑯᑎᒐ, 

ᐊᖏᒃᑲᓐᓂᖁᒐᓗᐊᕐᒥᒐᒃᑭᑦ, ᐱᓕᕆᕕᓯ ᐃᓄᓐᓂᒃ ᐱᓕᒻᒪᔅᓴᐃᒍᓐᓇᖅᑲ, ᐃᓅᓯᓕᒫᖓᓄᓪᓗ 

ᐃᖅᑲᓇᐃᔮᖃᕈᓐᓇᖅᓯᓗᑎᒃ ᐅᐊᑦᑎᐅᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᒃᑯᑦ): ᑖᔅᓱᒧᖓ ᐊᖏᕋᓱᓐᓂᐊᕈᒪ, ᐊᖏᕈᓐᓇᕋᓗᐊᖅᑐᖓ 

ᕿᒥᕐᕈᐊᕈᓐᓇᕐᓂᐊᕐᓂᕋᕐᓗᒍ ᐱᔨᑦᑎᕋᖅᑎᕗᑦ ᑕᑯᓐᓈᕐᓗᒋᑦ. ᑕᑯᒋᐊᕈᓐᓇᖅᑕᕋ ᓱᒍᓐᓇᕐᒪᖔᑦᑕ ᖃᐅᔨᒋᐊᕐᓗᒋᑦ. 

ᑕᕝᕘᓇ ᐱᓕᒻᒪᔅᓴᖅᑕᐅᔪᖃᖅᑲᑦ ᐃᑲᔫᑎᖃᕈᓐᓇᕋᔭᕐᒪᖔᑦ.  

 

ᑭᓯᐊᓂᓕ ᑕᐃᒃᑯᐊ ᐱᔨᑦᑎᕋᖅᑏᑦ ᑳᓐᑐᕌᒃᑎᒍᑦ ᐱᒍᒪᓂᖃᖅᑲᑕ ᑭᓯᐊᓂᐅᒐᔭᕆᓪᓗᓂ ᐊᒻᒪ ᓇᐃᓈᕐᓗᒍ 8 

ᓄᓇᓖᑦ ᐅᐊᑦᑎᖃᔾᔭᙱᓚᑦ ᐋᓐᓂᐊᕕᖏᑦ ᐊᒻᒪᓗ 14 ᓄᓇᓖᑦ ᑳᓐᑐᕌᒃᑎᒍᑦ ᐅᐊᑦᑎᖃᑦᑕᖅᐳᐃᑦ ᐊᒻᒪᓗ 

ᑕᐃᒪᐅᒋᓪᓗᑎᒃ ᓄᓇᓖᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᑖᖅᑎᓯᒪᔭᖏᑦ ᐅᐊᑦᑎᓂᒃ ᑎᓴᒪᑦ ᐊᒻᒪᓗ ᐊᑕᐅᓯᖅ, 

ᑕᓪᓕᒪᑦ.  

 

ᑕᐃᒪᐃᓕᖓᔪᖅ ᐃᓛᒃ ᑐᑭᓯᓇᑦᑎᐊᙱᑦᑐᖅ ᐱᔾᔪᑎᒋᓪᓗᒍ ᐃᓚᖏᑦ ᓄᓇᓖᑦ ᑳᓐᑐᕌᒃᑯᑦ ᐅᐊᑦᑎᖃᑦᑕᖅᑯᑦ 

ᐊᒻᒪᑦᑕᐅᖅ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑎᖏᓐᓂᒃ ᐅᐊᑦᑎᖃᖅᓯᓐᓈᕆᓪᓗᑎᒃ. ᑲᑎᓕᒫᖅᑐᒋᑦ ᓄᓇᓖᑦ 

ᐅᐊᑦᑎᓖᑦ 17ᖑᔪᐃᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒪᐃᓐ, ᑭᐅᒐᕕᑦ. ᑭᖑᓪᓕᖅ ᐊᐱᖅᑯᑎᒐ 

ᐱᓕᕆᕕᓯ ᐃᓚᒋᔭᐅᒻᒪᑦ ᐊᖏᓛᖑᖃᑕᐅᒻᒪᑦ ᐃᖅᑲᓇᐃᔭᑎᑦᑎᑲᐃᓐᓇᖃᑦᑕᓲᓂᒃ, ᐱᓕᕆᕕᓯ ᓱᓕ 

ᐊᖏᕈᓐᓇᓂᐊᖅᑲ ᐃᓄᓐᓂᒃ ᐃᖅᑲᓇᐃᔮᖅᑖᖅᑎᑦᑎᓂᐊᕐᓂᕋᕐᓗᓯ ᐃᖅᑲᓇᐃᔭᑲᐃᓐᓇᕐᕕᒻᒦᓯᒪᓕᖅᑐᓂᒃ ᐊᕐᕌᒍᓂᒃ 

ᑕᓪᓕᒪᐅᓗᐊᖅᑐᓄᑦ ᐃᓕᔭᐅᓗᑎᒃ ᐃᖅᑲᓇᐃᔮᓪᓚᕆᒻᒧᑦ, ᐱᓗᐊᖅᑐᒥ ᑕᐃᒃᑯᐊ ᐊᕐᕌᒍᒐᓚᓐᓂᒃ 

ᐃᖅᑲᓇᐃᔭᖅᓯᒪᓕᖅᑐᐃᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ? ᑖᓐᓇᓗ ᑭᖑᓪᓕᖅᐹᕆᓂᐊᖅᑕᕋ. ᕿᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊᑦᑎᐊᕈ ᒥᓂᔅᑕ ᑭᐅᖅᑲᐅᔪᖅ ᑖᔅᓱᒥᖓ. ᒥᓂᔅᑕ, ᑭᐅᔾᔪᑎᒋᖅᑲᐅᔭᐃᑦ 

ᐅᖃᐅᓯᕆᒃᑲᓐᓂᕈᒃ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᒪᑯᐊ ᐃᖅᑲᓇᐃᔭᑲᐃᓐᓇᖃᑦᑕᖅᑎᕗᑦ 

ᐃᓄᐃᑦ ᓯᕗᒧᐊᑦᑎᒋᐊᓲᕗᑦ ᐃᖅᑲᓇᐃᔮᓪᓚᕆᒻᒧᑦ ᑎᒃᑯᐊᖅᑕᐅᓪᓗᑎᒃ ᓈᒻᒪᓈᓕᕋᐃᒻᒪᑕ. 2020-21ᖑᑎᓪᓗᒍ 

ᑲᑎᑦᑐᒋᑦ 38 ᐃᓕᔭᐅᑐᐃᓐᓇᓚᐅᖅᑐᐃᑦ ᐃᖅᑲᓇᐃᔮᓪᓚᕆᒻᒧᑦ. ᑕᐃᒪ ᑕᒪᓐᓇ ᑲᔪᓯᓂᐊᕐᓗᒍ ᐸᕐᓇᔅᓯᒪᔪᒍᑦ. 

ᐃᓄᓐᓂᒃ ᐃᖅᑲᓇᐃᔭᖃᖅᑎᑦᑎᓂᕐᒧᑦ ᐸᕐᓇᐅᑏᑦ ᒪᓕᓐᓂᐊᖅᑕᕗᑦ ᓯᕗᓪᓕᐅᖁᔭᐅᓯᒪᔪᐃᓪᓗ ᐃᓗᐊᓂ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑭᖑᓪᓕᖅ ᐊᐱᖅᓱᕐᓂᐊᓕᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᑦᑎᐊᖅᑐᓂᒃ ᑐᓵᑎᑕᐅᑦᑎᐊᕋᑦᑕ ᖁᔭᓐᓇᒦᒃ ᐊᐱᖅᑯᑎᓂᓪᓗ 

ᑭᐅᔭᐅᕙᑦᑐᑎᓪᓗ. ᐊᐱᕆᔪᒪᓪᓗᖓ (ᑐᓵᔨᑎᒍᑦ) ᑖᒃᑯᐊ ᑕᑯᓐᓈᖅᑐᒋᑦ ᑎᑎᕋᕆᐊᕐᖓᐅᑎᖏᑦ 2022-26 

ᐱᓕᕆᐊᔅᓴᓄᑦ ᐸᕐᓇᐅᑏᑦ. ᑖᒃᑯᐊ ᐊᐅᓪᓛᖃᑦᑕᕈᓐᓇᖅᑐᐃᑦ ᖁᐊᖅᓵᖅᓯᒪᔪᓄᑦ ᐃᑲᔪᕆᐊᖅᑏᑦ ᐃᓱᒪᓕᕆᓂᒃᑯᑦ 

ᒪᒥᓴᐃᔭᖅᑐᖃᑦᑕᓲᑦ ᐃᓄᐃᑦ ᓄᓇᖏᓐᓂ ᐃᓄᑦᑎᑐᓪᓗ ᐅᖃᓲᓂᒃ.  

 

ᑖᒃᑯᐊ ᐊᐅᓪᓛᖃᑦᑕᓲᑦ ᐋᓐᓂᖅᓯᒪᔪᓂᒃ ᖁᐊᖅᓵᕐᓂᒃᑯᑦ ᐃᑲᔪᕆᐊᖅᑎᐅᓲᑦ ᖃᓄᑎᒋ ᖃᓂᒌᒃᑕᖅᑎᒋᔪᓂᒃ 

ᐳᓚᕋᓲᖑᕙᑦ ᐊᒻᒪ ᖃᓄᖅ ᐊᑯᓂᑎᒋ ᓄᓇᓕᒻᒦᓲᖑᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 



 

 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐊᐅᓪᓚᖃᑦᑕᓲᑦ ᐃᑲᔪᕆᐊᖅᑏᑦ, 

ᐅᐊᑦᑎᐊᕈᐊᐃ, ᕿᓂᑲᐃᓐᓇᕋᒃᑭᑦ ᐅᕙᓂ. ᐊᕐᕌᓂ ᒫᓐᓇ ᐅᑎᖅᐸᓪᓕᐊᓕᑕᐃᓐᓇᕋᑦᑕ, 

ᑎᑭᖃᑦᑕᕈᓐᓇᖅᓯᒃᑲᓐᓂᕐᓂᐊᓕᕐᖓᑕ ᒫᓐᓇᒧᑦ ᖃᕆᓴᐅᔭᐃᓐᓇᒃᑯᐸᓗᒃ ᐃᑲᔪᖅᓰᖃᑦᑕᖅᓯᒪᒻᒪᑕ ᓄᕙᓐᓇᕐᔪᐊᖅ 

ᐱᔾᔪᑕᐅᓪᓗᓂ. ᒫᓐᓇ ᑕᑯᓐᓈᖅᑐᒍ ᐊᑑᑎᖃᑦᑎᐊᕋᓗᐊᕐᒪᖔᑦ ᑖᒃᑯᐊ ᑎᑭᖃᑦᑕᖅᑎᐅᔪᐃᑦ ᐋᓐᓂᖅᓯᒪᔪᖃᖅᑎᓪᓗᒍ 

ᖁᐊᖅᓵᕐᓂᒃᑯᑦ. ᐋᖅᑭᒋᐊᕈᓐᓇᕐᒪᖔᑦᑎᒍᑦ ᖃᐅᔨᒋᐊᕈᒪᒻᒥᔭᕗᑦ ᐊᒻᒪ ᖃᓄᖅ ᐊᑯᓂ ᓄᓇᓕᒻᒦᓲᖑᒻᒪᖔᑕ 

ᐊᐱᖅᑯᑎᐅᕋᑖᖅᑐᖅ.  

 

ᐅᑕᖅᑭᒐᓛᑲᐃᓐᓇᕆᑦ ᐅᕙᓂ ᓴᖅᑭᖅᑎᖅᑳᕆᐊᖃᕋᒃᑯ. ᖁᔭᓐᓇᒦᒃ. ᒪᒥᐊᓇᖅ. 2020-ᒥ 114-ᕌᖅᑎᖅᑐᑎᒃ 

ᐅᐸᔅᓯᒪᔪᓂᒃ ᐅᓪᓗᓂ ᑕᐃᒪᓐᓇᓂ ᐅᐸᒋᐊᖃᑦᑕᖅᑐᒥᓃᑦ ᐅᐸᔅᓯᒪᓯᖃᑦᑕᖅᑐᒥᓃᑦ. ᐱᓯᒪᙱᓇᑦᑎᒍ ᖃᓄᖅ 

ᐊᑯᓂᐅᖃᑦᑕᓂᕐᒪᖔᑕ ᓄᓇᓕᒻᒥ. ᑕᒫᓂᔾᔮᖅ ᖃᑦᑎᐅᔾᔮᓲᖑᒻᒪᖔᑕ ᖃᐅᔨᒋᐊᓚᐅᕐᓗᖓ ᐅᓪᓗᐃᑦ 

ᐅᑎᕐᕕᖃᕈᓐᓇᓂᐊᖅᑐᒍᑦ.  

 

ᖃᓄᑎᒋ ᐃᑲᔪᖅᑕᐅᒋᐊᖃᕐᓂᖏᓐᓂ ᒪᓕᑦᑐᑎ ᐊᑯᓂᐅᓲᖑᒻᒪᑕ ᕿᓚᒥᐅᓲᖑᓪᓗᑎᒃ. ᐅᓪᓗᓐᓂᒃ 

ᖃᑦᑏᓐᓇᑯᓘᒍᓐᓇᖅᑐᑦ ᐅᕝᕙᓘᓐᓃᑦ ᐱᓇᓱᐊᓯᓕᒫᖅ ᖃᑦᑎᑦ ᐊᑦᑐᖅᑕᐅᓯᒪᔪᑦ ᒪᓕᓪᓗᒋᑦ ᖁᐊᖅᓵᖅᓯᒪᔪᐃᑦ 

ᐋᓐᓂᖅᓯᒪᔪᐃᑦ ᐃᑲᔪᖅᑕᐅᒋᐊᓖᑦ ᖃᑦᑎᐅᒻᒪᖔᑕ ᒪᓕᓪᓗᒋᑦ. ᖃᓄᑎᒋ ᐊᑯᓂᐅᔾᔮᓲᖒᒻᒪᖔᑕ ᓄᓇᓕᒻᒥ 

ᖃᐅᔨᒋᐊᓚᐅᕐᓗᖓ ᐅᑎᕐᕕᒋᒍᓐᓇᓛᕆᔅᓯ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᑖᓐᓇ ᐊᐱᖅᑯᑎᖃᕐᕕᒋᒋᐊᓪᓚᑲᓐᓂᕈᒪᔭᕋ. ᑭᒃᑯᑦ 

ᐃᓱᒪᓕᐅᖅᐸᑉᐸᑦ ᖃᐃᖁᔨᓪᓗᑎ ᓄᓇᓕᓐᓄᑦ? ᐃᓕᔅᓰ? ᕼᐋᒻᓚᒃᑰᑦ? ᐃᓄᓯᓕᕆᔩᑦ? (ᑐᓵᔨᑎᒎᓕᖅᑐᖅ) 

ᐃᓱᒪᓕᕆᔩᑦ? (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐃᑉᐸᕆᖃᓯᐅᑎᓗᓂᐅᒃ ᐅᓇ. ᑖᒃᑯᐊ ᐅᑭᐅᖅᑕᖅᑐᒥᐅᑕᐅᓂ 

ᓯᕗᓪᓕᐅᔾᕙᑉᐱᓰ ᐃᓅᓯᓕᕆᔪᓐᓇᖅᑐᓂ ᖁᐊᖅᓵᖅᓯᒧᓕᖓᔪᒥ ᐃᑲᔪᖅᑕᐅᔭᕆᐊᖃᖅᑎᓪᓗᒍ? ᖃᓄᕐᖑᓇ 

ᑐᑭᓯᒃᑲᓐᓂᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᓯᕗᓪᓕᐅᑎᑦᓯᒍᖅᑐᒍᑦ ᐃᓄᓐᓂᒃ ᐊᒻᒪᓗ 

ᓄᓇᕗᒻᒥᐅᑕᐅᔪᓂᒃ ᐃᓅᓯᓕᕆᓂᕐᒧᑦ ᐅᕝᕙᓘᓐᓃᑦ ᒪᒥᓴᕆᐊᖃᕐᓂᕐᒧᑦ ᐱᓕᕆᔨᐅᓂᐊᖅᑐᓂᒃ.  

 

ᐅᑯᐊ ᐃᓕᓴᖅᓯᕕᒃᑯᑦ ᐱᓕᕆᖃᑎᒋᑕᖅᖢᑎᒍ ᑕᕝᕘᓇ. ᑲᖏᖅᓯᓂᕐᒥ ᐳᓛᕐᕕᒃ ᖃᑉᓗᒃᑯᑦ ᐃᓚᒌᑦᑐᓕᕆᔨᒃᑯᑦ ᐊᒻᒪ 

ᐃᖃᓗᒃᑑᑦᑎᐊᕐᒥ (ᑐᓵᔨᑎᒎᓕᖅᑐᖅ) ᐱᓕᕆᕕᖓ ᐃᓅᓯᖃᑦᑎᐊᕐᓂᕐᒥᒃ (ᑐᓵᔨᑎᒎᕈᓐᓃᖅᑐᖅ). ᑖᒃᑯᐊ 

ᐱᓕᕆᖃᑎᒋᑦᑕᕋᑉᑎᒍ ᐅᑯᓂᖓ ᐃᓱᒪᓕᕆᓂᕐᒧᑦ ᒪᒥᓴᕐᓂᕐᒧᑦ ᐱᓕᕆᔨᐅᓂᐊᖅᑐᓂᒃ ᐃᑲᔪᖅᑎᐅᓂᐊᖅᑐᓂᓛᒃ 

ᐊᐅᓪᓚᐃᓂᐊᕌᖓᑉᑕ.  

 

ᐱᓱᐊᖅᑐᖃᕌᖓᑦ ᓄᓇᓕᒻᒦᖔᖅᓯᒪᔪᒥᒃ ᐱᓱᖅᑐᖃᑦᓯᓐᓇᕆᐊᓕᒃ ᑐᒃᓯᕋᖅᑐᖃᖅᓯᓐᓇᕆᐊᓕᒃ ᐅᕝᕙᓘᓐᓃᑦ 

ᐃᓚᒋᔭᐅᔪᓐᓃᖔᖅᓯᒪᔪᓂᒃ ᐅᕝᕙᓘᓐᓃᑦ ᐋᓐᓂᐊᖅᑕᐃᓕᑎᑦᑎᔨᒃᑯᑦ ᐃᖅᑲᓇᐃᔭᖅᑎᖏᑦᑕ ᐃᓚᖓᓂᒃ 

ᐱᔨᑦᑎᕋᖅᑎᐅᔪᒥᒃ. ᑐᓴᖅᑎᑕᐅᔭᕌᖓᑉᑕ ᖃᓄᐃᓕᐅᖅᑐᖃᓚᐅᕐᓂᖓᓂᒃ ᓇᑭᒥᐊᒐᓗᐊᖅᐸᑦ 

ᐱᓕᕆᒋᐊᓪᓚᑭᒃᓴᓂᕈᖅᑐᒍᑦ ᐋᖅᑭᓱᐃᒋᐊᖅᖢᑕ ᑎᒻᒥᓲᒃᑰᕈᑎᒃᓴᐃᓂᒃ ᐊᒻᒪ ᑐᔪᕐᒥᕕᔅᓴᕋᓗᐃᓂᒃ 

ᐃᑲᔪᖅᑕᐅᔭᕆᐊᓕᒃᑕᖃᕌᖓᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓕᖅᑎ.  

 



 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᑐᖅ ᐊᒻᒪᓗ ᐊᐱᕆᒃᑲᓐᓂᕈᒪᒋᓪᓗᖓ ᖃᓪᓗᓈᑐᑦ. (ᑐᓵᔨᑎᒎᓕᖅᑐᖅ) 

ᓯᕗᓪᓕᐅᔭᐅᔪᓂᒃ ᐃᓚᖓᓂᒃ ᐸᕐᓇᐅᑎᔅᓯᓐᓂᒃ ᐱᓕᕆᕙᓪᓕᐊᔪᒪᓂᓯ ᐱᕚᓪᓕᖁᔨᒍᒪᓪᓗᓯ ᐊᔪᓕᕈᑎᐅᕙᑦᑐᓄᑦ 

ᑐᐊᕕᕐᓇᖅᑐᒧᓪᓗ ᒪᒥᓴᐅᑎᐅᒍᓐᓇᖅᑐᓄᑦ. ᖃᓄᐃᓕᖓᓕᖅᐸ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᓕᖅᑐᖅ) ᑕᐃᒪ ᐊᐱᖅᑯᒻᒧᑦ ᑕᒪᒃᑯᐊ 

ᐊᔪᓕᕈᑎᖃᖅᓯᒪᔪᑦ ᑐᓴᕈᒪᕚ ᒪᓕᒐᓕᐅᖅᑎ ᓄᓇᕗᒻᒥ ᐸᓂᖅᓰᕕᐅᔪᒥ ᐅᕝᕙᓘᓐᓃᑦ ᒪᒥᓴᕐᕕᐅᒍᓐᓇᖅᑐᒥ 

ᑐᐊᕕᕐᓇᖅ ᖁᐊᖅᓵᓇᖅᑐᒧᑦ ᐊᔪᕈᑎᖃᖅᑐᓄᓪᓗᓐᓃᑦ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ ᑐᑭᓯᓇᖅᓯᑎᒍᓐᓇᖅᐱᐅᒃ? ᒥᔅ ᕿᓕᖅᑎ.  

 

ᕿᓕᖅᑎ: ᒪᒥᐊᓇᖅ ᑐᑭᓯᓇᑦᑎᐊᖅᑰᙱᓐᓇᒫᓯ. ᑕᕝᕙᓃᓛᒃ ᐸᕐᓇᐅᑎᐅᔪᒥ (ᑐᓵᔨᑎᒎᓕᖅᑐᖅ) ᐅᖃᖅᓯᒪᒻᒪᑦ 

ᐱᕚᓪᓕᑎᑦᓯᒍᒪᓪᓗᓯ ᐊᔪᕈᑎᖃᖅᑐᓄᑦ ᖁᐊᖅᓵᓇᖅᑐᒧᓪᓗ ᐃᑲᔪᕐᕕᒥᖅᑲᐃ ᒪᒥᓴᕐᕕᒻᒥ. ᖃᓄᐃᓕᖓᕙ ᑕᒪᓐᓇ 

ᐱᕙᓪᓕᐊᔭᐅᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᒪᒥᐊᓇᖅ ᑐᑭᓯᙱᑲᐃᓐᓇᕋᑖᕋᒃᑯ 

ᐊᐱᕆᒋᐊᙵᕋᕕᑦ.  

 

ᑕᐃᒪᓕ ᐊᔪᕈᑎᑖᖅᓯᒪᔪᓄᑦ ᖁᐊᖅᓵᓇᖅᑐᒧᔪᒨᓕᖓᔪᒧᑦ ᐱᖓᓱᐃᓕᖓᔪᓂ ᑐᙵᕕᓕᐅᖅᓯᒪᒐᑉᑕ. ᓯᕗᓪᓕᖅ 

ᐱᕚᓪᓕᔭᐅᖁᓪᓗᒋᑦ ᓄᓇᓕᒻᒥ ᓄᓇᓖᖅᑕᕈᑎᐅᕙᑦᑐᑦ. ᑖᓐᓇ ᒫᓐᓇ ᓱᓕ ᐋᖅᑭᓱᖅᑕᐅᕙᓪᓕᐊᔪᖅ 

ᑭᖑᕙᕆᐊᒋᐊᖃᖅᓯᒪᒻᒥᒐᑉᑎᒍ ᓄᓇᓕᐊᖅᑕᕐᓂᒃ ᓄᕙᔾᔪᐊᕐᓇᖅ ᐱᔾᔪᑕᐅᓪᓗᓂ. ᐱᖓᓲᔪᑦ ᑖᒃᑯᐊ ᐱᓕᕆᐊᔅᓴᑦ. 

ᐃᓚᖓᑦ ᕿᑭᖅᑖᓗᒻᒥ ᑭᕙᓪᓕᕐᒥ ᕿᑎᕐᒥᐅᓂᓗ ᐱᑕᖃᖅᑐᖅ. ᐃᓗᓕᒃᑲᓂᒻᒪᕆᖏᑦ ᐅᖃᕈᓐᓇᙱᒃᑲᓗᐊᖅᑕᒃᑲ. 

ᓱᓕᐋᖅᑭᓱᖅᐸᓪᓕᐊᒐᑦᑎᒍ ᓄᓇᓕᕋᓛᖑᓇᔭᖅᑐᑦ ᓄᓇᓕᐊᖅᑕᕈᑎᐅᓇᔭᖅᑐᑦ.  

 

ᑐᙵᕕᐅᒻᒥᔪᖅ ᒪᒥᓴᕐᕕᒃ, ᑕᒫᓂ ᐃᖃᓗᓐᓃᑦᑐᒫᖅᓱᓂ 2025-ᒥ ᒪᑐᐃᕈᒫᕐᓂᐊᖅᓯᒪᔭᕗᑦ. ᑖᒃᑯᐊ ᓄᓇᕗᑦ 

ᑐᙵᕕᒃᑯᑦ ᐱᓕᕆᖃᑎᕗᑦ ᐊᒻᒪ ᐃᓄᓕᕆᔨᒃᑯᑦ ᑲᓇᑕᒥ ᓄᓇᖃᖅᑳᖅᑐᓕᕆᔨᒃᑯᑦ ᑲᓇᑕᒥ. ᑖᒃᑯᐊ ᐃᓗᓕᖏᑦ 

ᕿᓂᓚᖓᓂᕆᒐᔭᖅᑕᖓᓂ ᐊᐅᓚᓂᕆᒐᔭᖅᑕᖓᓂᓪᓗ ᑖᔅᓱᒪᐅᑉ.  

 

ᐱᖓᔪᐊᑦᑕᐅᖅ ᑐᙵᕕᐅᒻᒥᔪᖅ ᐃᓄᐃᑦ ᐃᖅᑲᓇᐃᔭᖅᑐᔅᓴᐅᓇᔭᖅᑐᓂ ᐱᕙᓪᓕᐊᓂᖅ. ᐅᖃᖃᑎᖃᖅᐸᓪᓕᐊᔪᒍᑦ 

ᓄᓇᕗᑦ ᓯᓚᑦᑐᓴᕐᕕᒃᑯᓐᓂ ᐃᑲᔪᖅᑐᐃᒐᔭᖅᑐᓂ ᓇᓗᓇᐃᒃᑯᑕᖃᕐᓂᕐᒧᑦ ᐃᓄᓕᕆᓂᕐᒧᑦ 

ᐃᓕᑕᕆᔭᐅᔾᔪᑎᑖᕋᔭᖅᑐᒥ. ᓄᓇᕗᒻᒥᐅᑕᐃᑦ ᐅᐸᓗᖓᐃᖅᓯᒪᑦᑎᐊᖁᓪᓗᒋᑦ ᐊᔪᕈᑎᖃᖅᑐᓄᑦ ᐊᒻᒪᓗ 

ᖁᐊᖅᓵᓇᖅᑐᓄᑦ ᑲᒪᒍᓐᓇᕋᔭᖅᑐᓂ. ᐃᖅᑲᓇᐃᔭᖅᑎᓂᓪᓗ ᐃᓄᑦᑎᑐᑦ ᐅᖃᕈᓐᓇᑎᐊᖅᑐᓂᒃ 

ᐱᒐᓱᒍᒫᕐᓂᐊᖅᓯᒪᒐᑦᑕ. ᑖᒃᑯᐊ ᐱᖓᓱᐃᓕᖓᔪᑦ ᓇᐃᓈᑐᐃᓐᓇᑕᒃᑲ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑖᓐᓇ ᐃᑲᔪᖅᓯᓪᓚᕆᑦᑕᕗᑦ ᑭᙴᒪᑦᑎᐊᕋᑦᑎᒍᐃᓛᒃ. ᑖᓐᓇ 

ᑐᓴᕈᒥᓇᖅᑐᖅ ᑲᔪᓯᕙᓪᓕᐊᓂᐊᕐᓂᖓ ᓂᕆᐅᒋᓪᓚᕆᖃᑕᐅᕕᒋᓂᐊᖅᑐᒍᓗ.  

 

ᑕᒪᓐᓇᓗᑦᑕᐅᖅ ᐃᖅᑲᐅᒪᔭᐅᒋᐊᖃᖁᓪᓗᒋᑦ ᑕᐃᑲᓂ ᖃᐅᔨᒪᔭᕋᓗᐊᓯ ᐃᓕᓴᖅᓯᕕᒻᒥ ᑕᒪᔅᓱᒧᖓ 

ᐃᓕᓐᓂᐊᖅᑐᐊᕌᓗᖃᑦᑕᕐᖓᑦᑕ ᐃᓅᓯᓕᕆᓂᕐᒧᑦ ᐊᔪᓕᖅᓯᒪᔪᓄᑦ ᕿᔅᓵᑦᑐᓄᑦ ᐃᓅᓯᓕᕆᓂᕐᒧᑦ ᐃᓄᑦᑎᑐᓪᓚᕆᒃ 

ᐱᔭᕇᖅᓯᒪᔪᐃᑦ ᐊᒥᓱᑲᓪᓛᓘᓕᕐᒪᑕ. ᑖᓐᓇ ᐅᖃᐅᓯᑐᐃᓐᓇᕆᔭᕋ. 

 

ᐆᒥᖓᓕ ᑭᖑᓪᓕᖅᐹᕆᓗᒍ ᓂᓪᓕᐅᑎᒋᔪᒪᔭᕋᐃᓛᒃ. ᑐᓴᕈᒥᓇᑦᑎᐊᖅᑐᑎᒃ ᐊᒥᓱᓂᒃ ᓱᕙᓪᓕᐊᔾᔪᑎᔅᓴᓂᒃ 

ᐃᑲᔫᑎᔅᓴᓂᒃ ᓄᓇᕗᒻᒥᐅᓄᑦ ᓂᓪᓕᐊᔾᔪᑎᖃᖅᑲᐅᓐᓃᑦ ᓈᓚᖃᑕᐅᑦᑎᐊᕋᒪ. ᑕᒪᑐᒪᓂ ᐊᒃᓱᐊᓗᒃ ᐱᕚᓪᓕᕈᑎᔅᓴᐃᑦ 



 

 

ᒪᑭᑉᐹᓪᓕᕈᑎᔅᓴᓂᒃ ᐊᑐᐃᓐᓇᐅᓂᐊᖅᑐᓂᒃ ᐊᑐᐃᓐᓇᐅᔪᓂᓪᓗ ᐊᑐᐃᓐᓇᕈᖅᐸᓪᓕᐊᓂᐊᖅᑐᓂᓪᓗ ᐸᕐᓇᐅᑎᒃᑯᑦ 

ᑐᓵᒐᒪ.  

 

ᓄᓇᓕᓐᓂ ᑕᒪᒃᑯᐊ ᓱᓕ ᓄᓇᕗᒻᒥ ᑭᒡᒐᑐᖅᑕᒪᑦᑕᐅᖅ ᐃᓚᖓ ᐃᒫᓪᓚᕆᒃ ᐊᓐᓇᐃᖃᑦᑕᕐᒪᑦ. ᐱᔾᔪᑎᒋᓪᓗᒍ 

ᐊᕐᕌᒍᓚᑲᓪᓛᓘᓕᕐᒥᔪᑦ ᑭᒡᒐᖅᑐᐃᔨᖃᙱᑦᑐᐃᑦ ᐆᒥᖓ ᐅᖃᐅᓯᖃᖅᑐᖓ ᐃᖅᑲᓇᐃᔭᖅᑎᒥᒃ ᓄᓇᓕᓐᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓂ ᑭᒡᒐᖅᑐᐃᔨᖃᙱᒻᒪᑦ. ᐱᔾᔪᑕᐅᓯᒪᔪᖅ ᐊᓪᓚᕝᕕᖃᙱᓐᓂᖓᓄᒡᒎᖅ ᐅᕝᕙᓗ 

ᐋᓐᓂᐊᕕᒃ ᐱᕕᑭᓗᐊᕐᓂᖓᓄᑦ. ᑭᓯᐊᓂ ᐊᓪᓚᕕᒻᒥ ᐊᑯᓂᑲᓪᓚᒃ ᐅᑕᖅᑭᓯᒪᔪᖅ ᑕᐃᑲ ᐊᓪᓚᕝᕕᒋᓕᖅᑕᓐᓂ.  

 

ᑕᒪᒃᑯᐊ ᐃᖅᑲᓇᐃᔭᖅᑎᖁᑎᖃᙱᑦᑐᐃᑦ ᐊᓐᓇᐃᕐᔪᐊᖃᑦᑕᕐᓂᖏᓐᓂ ᑐᓵᒃᑲᓐᕈᑎᒋᒐᒃᑯ. ᑕᒪᓐᓇ ᐊᑏ 

ᑕᑯᓇᑦᑕᐅᒋᐊᖅ ᐃᓚᓕᐅᖃᓯᐅᔾᔭᐅᖁᓪᓗᒍ ᓂᓪᓕᐅᑎᒋᒋᐊᒃᑲᓂᕐᒥᔭᕋ ᐱᕚᓪᓕᕈᑎᔅᓴᕐᔪᐊᕌᓗᓐᓂᒃ 

ᐸᕐᓇᐅᑎᔪᓃᑦᑐᓪᓗ ᓯᕗᓪᓕᐅᔾᔭᐅᔭᕆᐊᖃᖅᑐᓪᓗ ᑕᒪᒃᑯᐊ ᑕᑯᓪᓗᒋᑦ. ᐃᒻᒪᖃ ᓄᓇᓖᑦ ᖃᔅᓰᑦ 

ᐃᖅᑲᓇᐃᔭᖅᑎᖁᑎᖃᙱᑦᑐᐃᑦ ᐊᓐᓇᐃᖃᑕᐅᕙᒻᒪᑕ ᑐᓴᐅᒪᓇᑎᓪᓗ ᑐᓴᖅᑎᒐᓱᓕᑕᐃᓐᓇᖅᑐᑎᓪᓘᓇᖃᑦᑕᕐᒪᑕ.  

 

ᑖᔅᓱᒥᖓᓕ ᓂᓪᓕᐅᑎᖃᑐᐃᓐᓇᖅᑯᖓ ᐊᐱᖅᑯᑕᐅᒐᓂ. ᐃᓚᓕᐅᑎᑐᐃᓐᓇᖅ (ᑐᓵᔨᑎᒎᓕᖅᑐᖅ) 

ᐅᓐᓂᖅᓯᐅᕈᑎᒋᑐᐃᓐᓇᖅᑕᕋ ᐱᒻᒪᕆᐅᓂᖓᓂ ᓄᓇᓖᑦ ᐋᓐᓂᐊᖅᑐᓕᕆᓂᕐᒥ ᐱᔨᑦᓯᖅᑎᖃᖃᑦᑕᕆᐊᖃᕐᓂᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐅᖃᐅᓯᔅᓴᑐᐃᓐᓇᐅᒐᓗᐊᖅ ᑭᓯᐊᓂ ᒥᓂᔅᑕ ᐃᓵᒻᒪᑦ ᓂᓪᓕᕈᐊᖅᑐᓂ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ ᑐᓴᐅᒪᑎᑦᑎᔩᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᓄᓇᓕᓐᓂ ᑭᒡᒐᑐᐃᔨᐅᔪᑦ ᓄᕙᓐᓇᕐᔪᐊᖅ ᐱᓕᕆᐊᖑᓂᖅᓴᐅᓚᐅᖅᑎᓪᓗᒍ ᐃᑲᔪᕐᔪᐊᖅᓯᒪᒻᒪᑎᒍ 

ᑐᓴᐅᒪᑎᑦᑎᑕᖅᓱᑎᑦ ᓄᓇᓕᓐᓂ ᖃᓄᐃᓕᐅᕆᐊᖃᕐᒪᖔᑕ ᓄᕙᓐᓇᕐᔪᐊᖅ ᖃᓄᐃᓕᖓᓕᕐᒪᖔᖅ.  

 

ᕿᑭᖅᑕᕐᔪᐊᖅ ᐅᖃᐅᓯᕆᖅᑰᕋᓐᓂ ᑕᒻᒪᕐᓂᙱᒃᑯᒪ ᐱᕕᖃᓕᕐᓂᕈᒪ ᓇᒻᒥᓂᖅ ᕿᑭᖅᑕᕐᔪᐊᕐᒧ 

ᐊᐅᓪᓚᕈᒫᕋᓗᐊᖅᑐᖓ ᐋᓐᓂᐊᕐᕕᒃ ᑕᐃᓐᓇ ᐱᑐᖃᐅᓂᖅᐹᖑᒻᒪᑦ ᓄᑖᒥᒃ ᓴᓇᔭᐅᔭᕆᐊᖃᕐᓂᖅᐹᖑᓂᖓ 

ᐃᓕᑕᕆᓯᒪᒐᑉᑎᒍᑦ ᓇᒻᒥᓂᖅ ᑕᑯᒍᐊᖅᑐᒍ. ᓈᒻᒪᖏᓐᓂᖓ ᓄᓇᓕᒻᒧᑦ ᐅᒡᒍᕆᕙᕋ ᐊᒻᒪᓗ ᓄᑖᒥᒃ 

ᓇᑉᐸᐃᔫᓪᓗᐊᓕᕈᑉᑕ ᖁᕕᐊᓇᕈᒫᕋᓗᐊᑯᓂ ᐃᖅᑲᓇᐃᔭᖅᑎᓄᑦ ᐃᓂᖃᑦᑎᐊᕈᒫᓕᕐᒪᑦ ᐅᑭᐅᓂᑦ ᐊᒡᒋᖅᑐᓂ. 

ᑲᑎᒪᔨ ᒪ’ᓈᖅᖢᒍ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ. ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᕙᓪᓕᐊᓂᑦᑎᓐᓂ ᐅᓂᒃᑳᕈᒪᓕᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ ᐱᕙᓪᓕᐊᓂᕗᑦ ᐅᓂᒃᑲᐅᑕᐅᒍᒪᓕᕐᓂᖓ 

ᐊᐃᕙᒍᑕᐅᒍᓐᓇᙱᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᓵᓚᐅᕗᑎᑦ. ᐃᖅᓱᖅᑏ. ᐱᒋᐊᖅᑎᑕᐅᔪᖅ ᑲᔪᓯᕗᖅ 

ᐱᕙᓪᓕᐊᓂᑦᑎᓐᓂ ᐅᓂᒃᑳᕈᓐᓇᖅᓯᕗᒍᑦ.  

 

ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᒻᒦᑦᑐᑦ ᐊᓂᑎᒍᓐᓇᕈᕕᒋᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 19. ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐱᖁᔭᒃᓴᖅ 1-ᒥ ᐅᖃᐅᓯᖃᖅᑲᐅᒻᒪᑕ  

ᐱᕙᓪᓕᐊᓂᑦᑎᓐᓂ ᐅᖃᕈᒪᕗᒍᑦ ᐊᒻᒪᓗ ᑖᒃᑯᐊ ᐊᖏᖁᑕᐅᖁᓪᓗᒋᑦ ᐅᓂᒃᑳᖏᑦ ᐱᒋᐊᖅᑎᑦᓯᕗᖓ. ᖁᔭᓐᓇᒦᒃ, 

ᐅᖃᖅᑏ.  

 



 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᐃᑉᐱᖅᑕᐅᕙ? ᒥᔅᑕ ᖃᕝᕕᒃ. ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᒧᑦ? 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᑲᔪᓯᕗᖅ ᐱᒋᐊᖅᑎᑕᐅᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 21. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᔪᒪᕗᖓ ᑖᒃᑯᐊ MSB-ᑯᑦ ᑲᑎᒪᓛᖅᑐᑦ 

6:15 ᑐᒃᑐ ᑲᑎᒪᕕᖓᓂ ᐊᒻᒪᓗ ᖃᐅᑉᐸᑦ ᐅᓪᓛᒃᑯᑦ 9-ᒨᖅᑲᑦ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᑲᑎᒪᓛᖅᑐᑦ. 

ᑲᑎᒪᔾᔪᑎᔅᓴᐃᑦ ᔫᓐ 1-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑏᑦ ᑮᓇᐅᔭᖅᑐᖅᑐᒃᓴᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 



 

 

 ᒪᓕᒐᒃᓴᖅ 4 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᓂᖅᐳᑦ ᐃᓱᓕᑉᐳᖅ ᑲᑎᒪᓂᖅᐳᖅ ᖃᐅᑉᐸᑦ 1-ᒦᖔᖅ ᒪᑐᐃᓛᕆᓪᓗᓂ ᔫᓐ 1.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 18:01ᒥ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 


